
ᓇᑭᓐᖔᓐᓂᖓ 
ᐅᓂᒃᑲᐅᓯᕗᑦ ᑭᓲᓂᖓ: ᐅᓂᒃᑳᖅᑐᐊᕗᑦ ᑐᓴᖅᑕᐅᓂᖏᑦ ᐱᒋᐊᖅᑕᐅᓂᑯ ?

ᐃᓕᓴᐃᔨᓄᑦ ᑐᑭᒧᐊᒍᑖ ᑭᓲᓂᖓ ?

ᑕᑯᓇᒡᓗᒍ ᐊᒡᒍᖅᑐᖅᑕᐅᓯᒪᔪᖅ 1: ᐃᓕᔾᔪᑎᒃᓴᐃᑦ ᖃᐅᔨᒪᔾᔪᑕᐅᔪᓄᑦ ᐃᓄᖕᓄᑦ ᐊᑐᖅᖢᒋᑦ ᑕᕐᕆᔭᐅᑎᑦ ᐊᒻᒪᓗ ᑎᓴᒪᐅᔪᖅᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᓐᖓᕕᐅᔪᑦ (ᐊᕐᕌᒍᓕᖕᓄᑦ 8 - 12) ?

ᑕᑯᓇᒡᓗᒍ ᐊᒡᒍᖅᑐᖅᑕᐅᓯᒪᔪᖅ 2: ᐅᑭᐅᖅᑕᖅᑑᑉ ᐃᓄᖁᑎᖏᑦ, ᐊᑐᖅᓯᒪᔭᖏᑦ ᐊᕙᑎᒋᔭᖓᓗ ?

ᐃᓚᖓ 1: ᐃᓕᓐᓂᐊᕈᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᕐᕆᔭᐅᑎᒃᑯᑦ 
ᑎᓴᒪᐅᔪᖅᑐᓪᓗ ᐃᓄᐃᑦ ᑐᓐᖓᕕᒋᓲᖏᑦ
ᐃᓅᖃᑎᒌᑦᓯᐊᕐᓂᖅ - ᐃᒃᐱᒋᔭᖃᕐᓂᖅ ᐊᓯᒥᒃ, ᐊᒃᑐᐊᖃᑎᖃᕐᓂᖅ ᐃᒃᐱᒍᓱᖕᓂᕐᓗ ᐊᓯᒥᓂᒃ ?

ᑐᓐᖓᓇᕐᓂᖅ - ᐃᓅᖃᑎᒌᑦᑎᐊᕐᓂᖅ ᒪᑐᐃᕈᑖ ᒪᑐᐃᖓᑦᑎᐊᕐᓂᒃᑯᑦ, ᑐᓐᖓᓱᒃᑎᑦᑎᓂᒃᑯᑦ ᑕᒪᐃᓐᓄᓪᓗ ?

ᐱᓕᕆᖃᑎᒌᖕᓂᖅ - ᑲᑐᔾᔨᖃᑎᒌᒃᖢᑎᒃ ᐱᓕᕆᔪᑦ ᐊᑕᐅᓯᕐᒧᑦ ᑐᕌᒐᕐᒧᑦ ?

ᐊᕙᑎᒥᒃ ᑲᒪᑦᑎᐊᕐᓂᖅ - ᐃᒃᐱᒋᔭᖃᑦᑎᐊᕐᓂᖅ ᐊᓐᓂᕈᓱᖕᓂᕐᓗ ᓄᓇᒥᒃ, ᐆᒪᔪᓂᒃ ᐊᕙᑎᒥᓪᓗ ?

ᐱᓕᒻᒪᒃᓴᕐᓂᖅ - ᐊᔪᕈᓐᓃᖅᐸᓪᓕᐊᓂᖅ ᖁᓐᖏᐊᖅᖢᓂ, ᐅᓂᒃᑳᕐᕕᐅᑦᑕᖅᖢᓂ, ᐱᓕᕆᓕᒻᒪᒃᓴᖅᖢᓂ ᐊᒻᒪᓗ ᓴᐱᖅᑕᐃᓕᒪᐃᓐᓇᕐᓂᖅ 
ᐱᓕᕇᓐᓇᖅᖢᓂ ?

ᖃᓄᖅᑑᕈᓐᓇᕐᓂᖅ - ᖃᓄᖅᑑᕋᓱᐊᕈᓐᓇᕐᓂᖅ ᓱᓇᒃᑯᑖᕆᔭᑎᑦ ᐊᑐᕐᓗᒋᑦ ᓵᖕᓃᑦᑐᑦ ?

ᐋᔩᖃᑎᒌᖕᓂᖅ - ᐊᖅᑭᒃᓱᐃᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ ᐊᑕᐅᓯᕐᒧᑦ ᑐᕌᕐᓂᖅ ?

ᐱᔨᑦᓯᕐᓂᖅ - ᐱᔨᑦᓯᕋᕐᓂᖅ ᐃᓚᒥᓄᓪᓗ ᐸᖅᑭᒃᖠᕐᓂᖅ ᐊᒻᒪ/ᐅᕝᕙᓗ ᓄᓇᓕᑦᑎᓐᓂᒃ ?

ᐃᓚᖓ 2: ᐅᑭᐅᖅᑕᖅᑑᑉ ᐃᓄᖁᑎᖏᑦ, ᐊᑐᖅᓯᒪᓂᑯᖏᑦ ᐊᕙᑎᒋᔭᖓᓪᓗ
ᐃᓄᐃᑦ ᐊᑐᖅᓯᒪᔭᖏᑦ ?

ᐃᓄᐃᑦ ᐱᖅᑯᓯᖓ ?

ᐅᑭᐅᖅᑕᖅᑑᑉ ᓄᓇᖏᑦ ᐊᕙᑎᒋᔭᖏᓪᓗ ?

ᐊᓯᔾᔨᐅᑎᔪᑦ ᓵᓐᖓᔭᐅᓕᖅᑐᓪᓗ ᐅᑭᐅᖅᑕᖅᑐᒥ ?

ᐅᖃᐅᓯᖅᑕᐅᔪᑦ ?

ᐃᓕᓴᕆᔭᐅᔭᕆᐊᓖᑦ ?

ᐅᐃᒍᕆᔭᐅᔪᑦ ?

ᐅᐃᒍᖓᑦ 1: ᐊᑐᖅᓯᒪᔭᖏᑦ, ᐊᒃᑐᐃᓂᖏᑦ ᓴᖅᑭᑕᐅᓯᒪᔪᓪᓗ ᐃᓕᓐᓂᐊᕆᐊᖅᑐᓄᑦ 
ᓯᓚᑖᓄᑦ 
ᐅᐃᒍᖓᑦ 2: ᐅᓂᒃᑲᐅᓯᕗᑦ ᖃᕆᓴᐅᔭᒃᑯᑦ ᐅᓂᒃᑳᐅᓯᓕᐅᕈᑎᑦ ᐱᓕᒻᒪᒃᓴᐅᑎᑦ ?

ᐅᐃᒍᖓᑦ 3: ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᑦ ᐊᓐᓂᕆᔭᐅᔪᓄᑦ ᑕᑯᔭᒃᓴᑦ ?

ᐅᐃᒍᖓᑦ 4: ᓄᓇᓐᖑᐊᖅ ᐃᓄᐃᑦ ᓄᓇᖓᑦ  ?

ᓇᑭᓐᖔᕐᓂᖓ 
ᐃᓅᖃᑎᒪ ᐅᖃᐅᓯᖏᒍᑦ, ᑖᓐᓇ ᑕᐃᒎᓯᖅ “ᐅᓂᒃᑲᐅᓯᕗᑦ” ᓇᓗᓇᐃᕆᖕᒪᑦ 
ᐅᓂᒃᑳᖅᑐᐊᕐᓂᕐᒥᒃ ᑐᓐᓂᖅᓴᐃᓂᕐᒥᒡᓗ ᐅᓂᒃᑳᖅᑐᐊᑦᑎᓐᓂᒃ. ᐊᕐᕌᒍᒐᓵᓗᖕᓄᑦ, 
ᐃᓄᐃᑦ ᐃᓅᓯᖓ ᐱᖅᑯᓯᖏᓪᓗ ᓇᔪᖅᑕᐅᓯᒪᕗᑦ ᐊᑐᖅᖢᒋᑦ ᐅᖃᓪᓚᐅᓰᑦ. 
ᐅᖃᐅᓯᕗᑦ ᑕᑯᒃᓴᕈᐃᖕᒪᑕ ᑐᑭᒧᐊᕆᓪᓗᑎᒃ ᓄᓇᕐᔪᐊᑦᑕ ᖃᓄᐃᓕᖓᓂᖓᓄᑦ: 
ᐅᓂᒃᑳᖅᑐᐊᑦ ᐅᖃᐅᓯᖃᓲᑦ ᐊᑐᖅᑕᕕᓂᕐᓂᒃ ᖃᐅᔨᒪᓂᕆᓚᐅᖅᑕᖏᑕᓗ 
ᓯᕗᓕᑦᑕ, ᑕᒪᒃᑯᐊ ᑐᑭᒧᐊᒃᑎᑦᑎᔪᓐᓇᕐᓂᐊᕐᒪᑕᓗ ᑭᖑᕚᖑᔪᓄᑦ ᐃᓄᖕᓄᑦ. 
ᐅᓂᒃᑳᖅᑐᐊᕆᔭᐅᔭᕌᖓᒥᒃ ᓯᕗᓕᕕᓂᖅᐳᑦ ᓄᓇᖓᓪᓘᓐᓃᑦ, ᐅᓂᒃᑳᖅᑐᐊᕆᔭᖅ 
ᐆᒻᒪᒃᑲᓐᓂᓲᖑᕗᖅ. 

ᐊᕐᕌᒍᓂᒃ ᐊᒥᓲᓗᐊᓐᖏᑦᑐᓂᒃ ᐃᓄᐃᑦ ᐅᓂᒃᑳᖅᑐᐊᖏᑦ 
ᓂᐸᐃᓕᑲᐃᓐᓇᓚᐅᖅᐳᑦ. ᑕᒪᓐᓇ ᓂᐸᐃᓐᓂᖓ ᒪᓕᒃᖢᓂ ᓱᒃᑲᔫᔪᒥᒃ 
ᐃᓄᐃᑦ ᐃᓅᓯᖃᐅᓯᖏᑦ ᐊᓯᔾᔨᖅᑕᖅᑎᓪᓗᒋᑦ ᓅᑕᐅᑎᓪᓗᒋᑦ ᓄᓇᓕᐅᔪᓄᑦ 
ᓄᓇᓕᕋᓛᖑᔪᓐᓃᖅᖢᑎᒃ. ᑖᒃᑯᐊ ᐊᔭᐅᖅᑐᐃᓇᓱᓗᐊᒧᑦ ᐅᓪᓗᒥᓯᐅᑎᓄᑦ 
ᐊᑐᖅᑎᑕᐅᓇᓱᒃᖢᑎᒃ ᐃᓄᖁᑎᕗᑦ, ᕿᒪᐃᒐᓚᒋᐊᖃᖅᓯᒪᒐᑦᑕ ᐃᓱᒪᖅᓱᖏᓐᓂᕐᒧᑦ 
ᓱᖏᐃᑎᒋᐊᕐᓗᑕ ᑭᓯᐊᓂ ᓯᕗᒧᑦ ᑲᔪᓯᓇᓱᐊᓕᕐᓗᑕ. ᐊᓯᔾᔨᑳᓪᓚᓗᐊᕐᓂᖓᓄᑦ 
ᓄᑖᖅᓯᐅᑎᓄᑦ ᐱᔭᕆᑦᑑᔾᔨᓪᓗᓂ ᐅᖃᐅᓯᒃᓴᓂᒃ ᓈᒻᒪᒃᑐᓂᒃ ᓴᖅᑮᒋᐊᒃᓴᖅ 
ᐅᓂᒃᑳᖅᑐᐊᑐᖃᑦᑎᓐᓂᒃ ᖃᓄᕐᓗ ᐃᑲᔪᐃᔪᓐᓇᕐᓂᖏᓐᓄᑦ ᐃᓅᓯᕗᑦ 
ᐊᓯᔾᔨᖅᑕᐅᑲᐅᖅᑐᓗᐊᖅᑎᓪᓗᒋᑦ. 

ᓴᖅᑭᑉᐸᓪᓕᐊᓂᖏᑦ ᑕᕐᕆᔭᐅᓯᓕᐅᖅᑕᐅᔪᑦ ᐃᓄᖕᓄᑦ ᐃᓄᐃᑦ ᒥᒃᓵᓄᑦ 
ᒪᑐᐃᖅᓯᓯᒪᖕᒪᑦ ᑕᑯᒃᓴᐅᔪᒃᑯᑦ ᐅᖃᐅᓯᑦᑕ ᖁᓐᖏᐊᕈᑎᒥᒃ ᑭᖑᕚᕗᑦ 
ᑕᑯᔪᓐᓇᖅᓯᓪᓗᑎᒃ ᑐᓴᕈᓐᓇᖅᓯᓪᓗᑎᒡᓗ ᓯᕗᓕᕕᓂᑦᑕ ᐊᑐᖅᐸᒃᑕᖏᓐᓂᒃ 
ᐅᓪᓗᒥᓗ ᐃᓅᓯᕆᓕᖅᑕᑦᑎᓐᓄᑦ. ᑕᕐᕆᔮᒐᑦ ᑕᑯᓐᓇᖅᑎᑦᑎᔪᓐᓇᕐᒪᑕ 
ᐃᓅᓯᕆᓚᐅᖅᓯᒪᔭᖓᓐᓂᒃ ᓯᕗᓕᑦᑕ ᐱᔭᕆᑐᔫᓂᖓᓂᒃ ᖃᓄᕐᓗ 
ᑎᑭᐅᒪᓯᒪᓕᕐᒪᖔᑦᑕ ᐅᓪᓗᒥᐅᔪᖅ ᐃᓅᓯᕆᓕᖅᑕᑦᑎᓐᓂ ᑲᑎᓐᖓᐅᓕᖅᖢᑕ 
ᓄᓇᓕᐅᔪᓂᒃ. 

ᐅᓪᓗᒥᐅᔪᖅ ᑲᒥᕕᓂᖏᓐᓄᑦ ᐊᑎᒐᔭᕈᑦᑕ ᓂᖏᐅᕕᓂᑦᑕ ᐃᑦᑐᕕᓂᑦᑕᓗ 
ᒫᓐᓇᐅᔪᒥᒃ ᐃᓅᓯᕆᔭᐅᔪᖅ ᑕᑯᓗᒍ (ᐊᑐᓕᖅᑕᕗᑦ), ᑕᑕᒥᒃᑲᔭᖅᐳᑦ 
ᑕᐅᑐᓐᖑᐊᓐᖏᑦᑎᐊᖅᑕᖏᓐᓂᒃ ᑕᑯᒐᔭᕋᒥᒃ. ᐃᓄᖁᑎᕗᑦ ᐊᓐᓇᐅᒪᓇᓱᐊᕐᓂᕐᒥᒃ 
ᐃᓅᓯᖃᓚᐅᖅᐳᑦ ᐊᑐᖅᑕᑐᐊᕆᓪᓗᒋᑦ ᑐᐲᑦ (ᑐᐲᑦ) ᐊᒻᒪᓗ ᐃᒡᓗᐃᑦ 
(ᐊᐳᒻᒥᒃ ᐃᒡᓗᓕᐊᖑᔪᑦ) ᒫᓐᓇᒧᑦ ᐅᖅᑰᓴᐅᑎᓕᖕᓂᒃ ᐃᒡᓗᓂᒃ 
ᓇᔪᓕᖅᖢᑕ ᑲᑉᐳᔾᔭᐅᑎᖃᐅᖅᑐᓂᒃ ᐊᑐᖅᑕᖃᓕᖅᖢᑕ ᖃᓪᓗᓈᖅᑎᑐᑦ. 
ᐊᓯᔾᔨᖅᓯᒪᓕᕋᓗᐊᖅᖢᑕ ᐃᓅᓯᑦᑎᒍᑦ, ᐊᑑᑎᖃᐃᓐᓇᕐᓂᖏᓐᓄᑦ, 
ᐱᖅᑯᓯᕆᔭᐅᓚᐅᖅᑐᓪᓗ, ᐅᓂᒃᑳᖅᑐᐊᕆᔭᖃᖅᖢᑎᒃ ᐊᑐᖅᓯᒪᔭᒥᖕᓂᒃ 
ᖃᐅᔨᒪᔭᒥᓂᒃ ᐊᓐᓂᕆᓪᓗᑎᒍᑦ. 

ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ (NFB) ᐅᓂᒃᑲᐅᓯᕗᑦ: ᐅᓂᒃᑳᖅᑐᐊᕗᑦ 
ᑐᓴᖅᑕᐅᓂᖏᑦ ᐱᒋᐊᖅᑎᑕᐅᓂᑯ ᓴᖅᑮᓯᒪᖕᒪᑦ ᒪᑐᐃᖅᓯᓪᓗᓂ 
ᑕᑯᒃᓴᐅᑎᑦᑎᓂᕐᒥᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᓯᔾᔨᐅᑎᓯᒪᔪᓄᓪᓗ ᐃᓅᓯᖏᒍᑦ 
ᐊᕐᕌᒍᑦ ᐱᓗᐊᖅᑐᑦ 70 ᐊᓂᒍᖅᑐᓂᒃ. ᑖᓐᓇ ᐅᓂᒃᑲᐅᓯᕗᑦ ᐱᒋᐊᖅᑎᑕᐅᓂᑯ 
ᓴᖅᑮᓪᓚᕆᒃᑐᖅ ᐃᓅᓪᓗᑕ ᐊᓯᔾᔨᖅᐸᓪᓕᐊᔪᓄᑦ ᓱᖏᐅᑎᔪᓐᓇᕐᓂᑦᑎᓐᓂᒃ. 

ᐃᓄᐃᑦ ᐃᓕᖅᑯᓯᖏᒍᑦ, ᐃᓕᓐᓂᐊᕐᓂᖅ ᐃᓄᓪᓚᕆᒃᑎᑐᑦ ᑕᐅᑐᒃᖢᑎᒃ ᐃᓐᓇᕐᒥᓂᒃ 
ᐃᓚᒥᓂᒡᓗ ᐊᔪᕆᑉᐸᓪᓕᐊᓪᓗᑎᒃ ᐱᓕᒻᒪᒃᓴᖃᑦᑕᓚᐅᕐᒪᑕ. ᐃᓱᒪᔪᖓ ᐅᓪᓗᒥ ᑕᒪᓐᓇ 
ᐅᓂᒃᑳᖅᑐᐊᓂᖅ ᑲᔪᓯᖕᒪᑦ ᐊᑐᖅᖢᑎᒍᑦ ᑕᕐᕆᔭᐅᑏᑦ, ᐊᔾᔨᓕᐅᕆᖃᑦᑕᕐᓂᖓᓐᓄᑦ 
ᑕᑯᒃᓴᐅᑎᑦᑎᔪᓐᓇᕐᓂᐊᓄᓪᓗ ᐃᓕᓐᓂᐊᕈᓯᑦᑎᓐᓂᒃ. ᐃᓗᐊᓂ ᑖᔅᓱᒪᐅᑉ ᑕᕐᕆᔭᒐᒃᓴᐅᑉ 
ᐅᓂᒃᑲᐅᓯᕗᑦ ᐊᑎᖃᖅᖢᓂ ᐃᒡᓗᕕᒐᓕᐅᕐᓂᖅ ᐱᔭᐅᓲᖑᓂᖓ, ᑐᑭᓕᐅᑎᓪᓗᒍ, 
ᐅᓄᖅᑐᓂᒃ ᑕᐅᑐᒡᓗᓂᑭᓯᐊᓂ ᐃᓕᔾᔪᑎᓂᒃ ᓴᖅᑮᖃᑦᑕᕐᒪᑦ ᐃᓄᓪᓚᕇᑦ 
ᐊᑐᖅᐸᓚᐅᖅᑕᖏᓐᓂᒃ ᐊᑐᕆᐊᖃᓐᖏᑕᖏᓂᒡᓗ ᐃᓕᓐᓂᐊᖅᑕᐅᔪᒪᒍᑎᒃ. 

ᐃᓕᖅᑯᓯᑐᖄᓗᕗᑦ ᐅᓂᒃᑳᖅᑐᐊᕐᓂᖅ ᑕᐃᒪᓐᖓᑦ ᑐᓐᖓᕕᖃᓚᐅᓐᖏᒻᒪᑦ 
ᐸᐃᑉᐹᒧᑦ ᑎᑎᕋᐅᑎᓄᓪᓗ: ᐅᖃᐅᓯᒃᑯᑦ ᐃᓕᖅᑯᓯᑐᖃᐅᖕᒪᑦ, 
ᑐᓐᓂᖅᓴᖅᑕᐅᖃᑦᑕᖅᖢᓂ ᐃᖅᑲᐅᒪᔭᐅᓪᓗᓂ ᐊᖓᔪᖅᑳᖏᓐᓂᒃ 
ᑭᖑᕚᖏᓐᓄᑦ. ᑕᒪᓐᓇ ᖃᕆᑕᐅᔭᒧᑦ ᑐᓐᖓᔪᒥᒃ ᐅᓂᒃᑳᖅᑐᐊᕐᓂᖅ 
ᓂᐱᓕᐅᕆᓂᐅᖕᒪᑦ ᐅᓂᒃᑳᖅᑕᐅᔪᓂᒃ ᓄᒃᑎᖅᑕᐅᓪᓗᑎᒃ ᓄᑖᒧᑦ 
ᑐᖅᑯᐃᕕᖕᒧᑦ ᐃᖅᑲᐅᒪᔭᐅᔪᒐᓛᓗᐃᑦ ᓇᒃᓯᐅᑎᔭᐅᔪᓐᓇᓕᖅᖢᑎᒃ ᑕᓚᕖᓴᒃᑯᑦ 
ᖃᕆᓴᐅᔭᒃᑯᓪᓗ ᐃᑭᐊᖅᑭᕕᖏᓐᓄᑦ ᓄᓇᕐᔪᐊᓕᒫᒥᑦ. ᑕᕐᕆᔭᖅᖢᒋᑦ ᑕᕐᕆᔮᑦ 
ᐃᓄᖁᑎᑦᑎᓐᓄᑦ ᐃᖅᑲᐃᔾᔪᑎᑦᑎᐊᖑᔪᖅ ᐊᑐᖅᐸᒃᑕᕕᓂᖏᑦ ᐃᓅᓯᕐᒥᓂᒃ 
ᐅᖃᐅᓯᕆᔪᓐᓇᓕᖅᖢᓂᒋᑦ ᖁᕕᐊᓇᖅᑑᓪᓗᑎᒃ. ᑕᒪᒃᑯᓄᖓ ᐃᓄᖕᓄᑦ 
ᐃᓄᓪᓚᕆᒃᑎᑐᑦ ᐃᓅᓯᖃᖅᓯᒪᓐᖏᑦᑐᓄᑦ, ᑕᒪᒃᑯᐊ ᐊᒃᑐᐃᔾᔪᑎᐅᔪᓐᓇᕆᕗᑦ 
ᓯᕗᓕᕕᓂᑦᑕ ᐃᓕᖅᑯᓯᑐᖃᕕᓂᖏᓐᓄᑦ. ᐊᒃᑐᐊᓪᓗᓂ ᑐᑭᓯᐅᒪᓪᓗᓂᓗ 
ᐃᓄᖁᑎᑦᑕ ᐊᖅᑭᒃᐸᒃᑕᕕᓂᖏᓐᓂᒃ ᓯᕗᓕᑦᑕ ᐊᐃᕋᖅᑎᑐᑦ ᐱᕈᖅᑐᑐᑦ 
ᓴᓐᖏᓕᕈᑕᐅᔪᓐᓇᖅᐳᖅ ᑭᓇᐅᓂᑦᑎᓐᓄᑦ, ᖃᓄᐃᒻᒪᓪᓗ ᐅᓪᓗᒥ ᒪᑭᑕᖕᒪᖔᑦᑕ 
ᓯᕗᓕᑦᑕ ᐊᓐᓂᕆᓚᐅᖅᑕᖏᑦ ᐃᓕᖅᑯᓯᕆᓚᐅᖅᑕᖏᑦ ᓱᓕ ᐊᑕᑕᖅᖢᑎᒃ. 

ᓱᓕ ᑎᑭᐅᒪᔪᓐᓇᕋᑦᑎᒍᑦ ᓯᕗᓕᕆᓚᐅᖅᑕᕗᑦ ᖃᓄᐃᓕᐅᖅᐸᖕᓂᕕᓂᖏᓐᓄᓪᓗ 
ᑕᕆᔭᖅᑕᐅᖃᑦᑕᕐᓗᑎᒃ ᐃᓗᐊᓃᑦᑐᑦ ᑖᒃᑯᐊ ᐅᓂᒃᑲᐅᓯᕗᑦ ᑲᑎᖅᓱᖅᓯᒪᔭᖏᑦ 
ᐊᒻᒪᓗ ᐃᒃᐱᖕᓇᖅᑐᒥᒃ ᐊᒃᑐᐊᓂᖃᕐᓗᑕ ᑭᖑᕚᑦᑎᓐᓄᑦ ᓈᓚᒡᓗᑎᒍᑦ 
ᑕᕐᕆᔭᕐᓗᒋᓪᓗ ᐊᔾᔨᓕᐅᖅᑕᐅᓂᑯᑦ ᑲᓇᑕᒥ ᑕᕐᕆᔭᖅᑐᓕᕆᔨᑦ ᑲᑎᒪᔨᖏᑕ 
ᑲᑎᖅᓱᖅᓯᒪᔭᖏᑦ. ᐃᓅᓯᕆᓚᐅᖅᑕᖏᑦ ᐊᑐᕈᒪᓕᕐᓗᒋᑦ ᐃᓱᒪᖃᐅᓯᕆᖏᓪᓗᒋᑦ 
ᑭᓯᐊᓂ ᓯᕗᓕᕆᓚᐅᖅᑕᕗᑦ ᐊᓐᓂᕆᑦᑎᐊᕐᓗᒋᑦ ᐊᓐᓇᐅᒪᓂᖏᓐᓄᑦ 
ᑎᑭᓯᒪᓂᑦᑎᓐᓄᑦ ᑕᑯᓇᒡᓗᑕᓗ ᐃᓅᓯᑦᑎᒍᑦ ᖃᓄᖅ ᓴᖅᑭᔮᖅᑎᑦᑎᔪᓐᓇᕐᒪᖔᑦᑕ 
ᐃᓚᖏᓐᓂᒃ ᐃᓕᓐᓂᐊᕈᑎᒋᓗᒋᑦ ᑕᕐᕆᔭᐅᑏᑦ ᐃᓕᓐᓂᐊᕈᑎᒋᓗᒋᑦ.

ᐃᒻᒪᖄᓗᖃᐃ ᐊᑐᕐᓂᖅᐹᖅ, ᑖᒃᑯᐊ ᐅᓂᒃᑲᐅᓯᕗᑦ ᑲᑎᖅᓱᖅᓯᒪᔭᖏᑦ 
ᒪᑐᐃᖅᓯᓂᖃᑐᐃᓐᓇᓐᖏᓚᑦ ᑭᓯᐊᓂᓕᑦᑕᐅᖅ ᐃᓄᐃᑦ ᐃᓅᓯᖃᐅᑖ 
ᒪᑭᒪᖕᒪᑦᓱᓕ, ᐊᓯᔾᔨᖅᐸᓪᓕᐊᓪᓗᓂ ᐅᓪᓗᒥᒧᑦ ᐱᖅᑯᓯᖃᖃᑎᒌᑦ 
ᐊᓯᔾᔨᖅᐸᓪᓕᐊᔪᐃᓐᓇᐅᓂᖏᓐᓄᑦ. ᑕᕐᕆᔭᒐᒃᓴᐃᑦ ᐃᓗᐊᓂᑦ 
ᐊᑑᑎᖃᓪᓚᕆᒃᐳᑦ ᑐᑭᓯᐅᒪᑎᑦᑎᓪᓗᓂ ᐃᓕᖅᑯᓯᕕᓂᕐᓂᒃ ᐅᓪᓗᒥ 
ᐊᑐᖅᑕᐅᓗᐊᓐᖏᑦᑐᑦ ᐊᓯᐅᔨᔭᐅᓯᒪᔪᓪᓘᓐᓃᑦ. 

ᐊᑑᑎᖃᓪᓚᒋᒃᑭᕗᖅᑕᐅᖅ, ᑭᓯᐊᓂᓕ, ᐃᓕᓴᐃᔾᔪᑎᑦᑎᐊᖑᒻᒪᑕ ᓄᓇᕐᔪᐊᒻᒥᐅᓄᑦ 
ᖃᓄᖅ ᐃᓄᐃᑦ ᐃᓕᖅᑯᓯᖃᖅᓯᒪᒻᒪᖔᑕ ᐅᓪᓗᒥᓗ ᐃᓅᓯᕆᓕᖅᑕᖏᑦ 
ᓂᕿᖃᐃᓐᓇᖅᖢᑎᒃ ᓄᓇᐃᓐᓇᕐᒥᒃ ᓄᓇᓕᖕᒥᐅᑕᐅᒐᓗᐊᖅᖢᑎᒃ. ᑖᒃᑯᐊ 
ᐅᓂᒃᑲᐅᓯᕗᑦ ᑲᑎᖅᓱᖅᓯᒪᔭᖏᑦ ᑲᔪᓯᑎᑦᑎᕗᑦ ᐃᓕᖅᑯᓯᑐᖃᑦᑎᓐᓂᒃ 
ᐃᓕᓴᐃᓂᒃᑯᑦ ᖁᓐᖏᐊᖅᑎᑦᑎᓪᓗᑕ, ᐊᒻᒪᓗ ᐃᓕᖅᑯᓯᑦᑎᓐᓂᒃ ᐆᒪᑎᑦᑎᓪᓗᑎᒃ 
ᐅᓂᒃᑳᕆᔭᖃᖅᖢᑕ ᑕᐃᔅᓱᒪᓂ ᐃᓕᖅᑯᓯᑦᑎᒍᑦ ᑭᓇᐅᓚᐅᕐᓂᑦᑎᓐᓂᒃ, ᐅᓪᓗᒥ 
ᑭᓇᐅᔾᔪᑎᒋᔭᑦᑎᓐᓄᑦ, ᓯᕗᓂᕐᒥᓪᓗ ᑭᓇᐅᔪᒪᓂᕆᔭᑦᑎᓐᓂᒃ. 

ᐹᒻ ᒍᕋᐅᔅ 
ᕿᑎᕐᒥᐅᑦ ᐱᖅᑯᓯᓕᕆᔨᖏᑕ ᑎᒥᖁᑎᖏᑦ

ᐅᓂᒃᑲᐅᓯᕗᑦ ᑭᓲᓂᖓ: ᐅᓂᒃᑳᖅᑐᐊᕗᑦ 
ᑐᓴᖅᑕᐅᓂᖏᑦ ᐱᒋᐊᖅᑕᐅᓂᑯ
ᐃᓄᐃᑦ ᑕᐃᒪᓐᖓᓂᐊᓗᒃ ᐃᓕᖅᑯᓯᖃᖅᓯᒪᖕᒪᑕ ᐅᓂᒃᑳᖅᑐᐊᒃᑯᑦ 
ᓇᓗᓇᐃᖅᓯᔾᔪᑎᒋᔭᐅᓪᓗᑎᒃ ᐊᑐᖅᑕᕕᓂᕐᓄᑦ ᐅᓂᒃᑳᕆᔭᑐᖄᓗᐊᓪᓗ ᖃᓄᖅ 
ᐃᓄᐃᑦ ᓴᖅᑭᓯᒪᓂᖏᓐᓄᑦ ᐅᒃᐱᕈᓲᑎᖃᐅᓯᖏᓐᓄᓪᓗ ᐱᔭᐅᕙᓪᓕᐊᓪᓗᑎᒃ 
ᖃᐅᔨᒪᓂᖏᑦ ᑭᖑᕚᖏᓐᓄᑦ ᑕᑯᒃᓴᐅᑎᑦᑎᓂᒃᑯᓪᓗ ᐅᓂᒃᑳᕋᔭᖕᓂᒃᑯᓪᓗ. ᑖᒃᑯᐊ 
ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ ᐱᓕᕆᕝᕕᖏᑦ (NFB) ᕿᓂᖅᓯᒪᕗᑦ 
ᑕᒪᓐᓇ ᑲᔪᓯᑎᑕᐅᓇᓱᐊᕐᓂᖓᓐᓄᑦ ᐊᑐᖅᖢᒍ ᑕᕐᕆᔭᓐᓂᖅ. 

ᑖᒃᑯᓅᓇ ᐊᕐᕌᒍᓄᑦ 70-ᓄᑦ, ᑕᕐᕆᔭᖅᑐᒃᓴᓕᕆᔨᑦ ᐱᓕᕆᐊᖃᐃᓐᓇᖅᓯᒪᔪᑦ 
ᓴᖅᑭᑎᕇᓐᓇᖅᖢᑎᒃ ᒥᐊᓂᕆᔭᖃᖅᖢᑎᒃ ᓄᓇᕐᔪᐊᕐᒥ ᐊᖏᓛᖑᔪᒥᒃ 
ᑕᕐᕆᔮᒃᓴᓄᑦ ᐃᓄᖕᓂᒃ ᑕᕐᕆᔭᐅᓯᓕᐅᖅᓯᒪᔪᑦ ᐃᓄᖕᓄᑦᑕᐅᖅ 
ᑕᕐᕆᔭᐅᓯᓕᐅᖅᑕᐅᓂᑯᓂᒃ. ᐅᓪᓗᒥᒧᑦ ᐊᑐᐃᓐᓇᐅᑎᑦᑎᓯᒪᔪᒍᑦ ᐅᖓᑖᓄᑦ 100 
ᑖᒃᑯᓇᓂ ᑕᕐᕆᔮᓂᒃ ᐋᖅᑭᒃᓱᖅᓯᒪᔪᓪᓗ ᐃᓄᓐᖑᐊᑦ ᑕᕐᕆᔭᐅᓯᐅᖅᑕᐅᓂᑯᑦ 
ᓇᒥᕈᓘᔭᖅ ᑲᓇᑕᒥ ᐅᖓᑖᓂᓪᓗ. ᑕᕐᕆᔭᖅᑐᒃᓴᓕᕆᔨᑯᑦ ᑲᑎᖅᓱᖅᓯᒪᔭᖏᑦ 
ᐅᑭᐅᖅᑕᖅᑐᒧᑦ ᐊᔾᔨᓕᐅᖅᑕᐅᓯᒪᔪᑦ ᐅᓪᓗᒥ ᓱᓕ ᐊᖏᒡᓕᒋᐊᖅᑕᐅᖏᓐᓇᖅᑐᖅ, 
ᒫᓐᓇᐅᔪᖅ ᖁᓖᓪᓗ ᒪᕐᕉᒡᓗ ᑕᕐᕆᔭᒐᒃᓴᐃᑦ ᓴᓇᔭᐅᕙᓪᓕᐊᓕᖅᖢᑎᒃ.

ᐅᓂᒃᑲᐅᓯᕗᑦ: ᐅᓂᒃᑳᖅᑐᐊᕗᑦ ᑐᓴᖅᑕᐅᓂᖏᑦ ᐃᓄᖕᓄᑦ ᓴᖅᑭᑕᐅᓂᑯ 
ᐅᖃᐅᓯᒃᑯᑦ-ᑕᕐᕆᔭᒐᒃᓴᒃᑯᓪᓗ ᕿᒪᒐᒃᓴᓂᒃ ᓴᖅᑭᑦᑎᓂᖏᑦ ᐱᒋᐊᖅᑎᑕᐅᓯᒪᔪᑦ 
ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ ᑲᑐᔾᔨᖃᑎᖃᖅᖢᑎᒃ ᐱᓕᕆᔨᐅᔪᓂᒃ 
ᐃᓄᖕᓂᒃ ᑐᓴᐅᒪᖃᑎᒌᑦ ᐊᒡᓚᒡᕕᐊᓂᑦ ᓄᓇᖃᖅᑳᖅᓯᒪᔪᓕᕆᔨᑦ 
ᐅᑭᐅᖅᑕᖅᑐᒥᓪᓗ ᐱᕙᓪᓕᐊᔪᓄᑦ ᑲᓇᑕᒥ, ᐊᒻᒪᓗ ᓄᓇᕘᑉ ᒐᕙᒪᒃᑯᖏᓐᓂᒃ, 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊᓂᒃ, ᐊᒻᒪᓗ ᐃᑲᔪᖅᓱᖅᑕᐅᓪᓗᑕ ᐊᒥᓱᓄᑦ 
ᐃᓄᖕᓄᑦ ᑎᒥᖁᑎᖏᓐᓄᓪᓗ, ᐱᖃᓯᐅᑎᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ. 

ᕿᓪᓚᔪᑭᐊᒃᑯᑦ, ᐅᓂᒃᑲᐅᓯᕗᑦ: ᐅᓂᒃᑳᖅᑐᐊᕗᑦ ᑐᓴᖅᑕᐅᓂᖏᑦ 
ᐊᑐᐃᓐᓇᐅᕗᖅ ᒪᕐᕉᓪᓗᑎᒃ ᑲᑎᓐᖓᔫᒃ ᐊᒡᒍᖅᓯᒪᔪᑦ ᐱᖓᓲᑦᑕᖅᖢᑎᒃ 
ᕿᓪᓚᔪᑭᐊᑦ, ᐃᓗᓕᖃᖅᖢᑎᒃ 24-ᓂᒃ ᓄᑖᕕᓂᕐᓂᒃ ᑕᑯᓐᓇᖅᑕᐅᓂᑯᓂᓪᓗ 
ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᒐᒃᓴᖏᓐᓂ. ᐃᑭᐊᖅᑭᕕᒃᑯᑦ, ᑲᓇᑕᒥᐅᑦ 
ᐊᑐᐃᓐᓇᖃᕐᕕᐅᓪᓗᑎᒃ ᐅᖓᑖᓄᑦ 60 ᑕᕐᕆᔭᒐᒃᓴᓄᑦ ᐅᐸᒃᑯᑎᒃ ᐅᕗᖓ  
nfb.ca/unikkausivut, ᐃᓚᔭᐅᖏᓐᓇᖅᖢᑎᒃ ᑕᕐᕆᔭᒐᒃᓴᖏᑦ. ᑕᕐᕆᔭᒐᒃᓴᐃᑦ 
ᐃᓗᐊᓂᑦ ᐊᑐᐃᓐᓇᐅᔪᑦ ᖃᓪᓗᓈᑎᑐᑦ, ᐅᐃᕖᑎᑐᑦ, ᐊᒻᒪᓗ ᐃᓄᒃᑎᑐᑦ, 
ᐊᒡᒍᖅᓯᒪᐅᖅᖢᑎᒃ ᐊᑐᓂᑦ ᐅᖃᐅᓯᖅᑕᕆᔭᖏᓐᓄᑦ ᐊᒡᒍᖅᓯᒪᔪᐃᑦ ᑲᓇᑕᒥ 
ᑎᓴᒪᐅᓪᓗᑎᒃ ᓴᓇᔭᐅᕝᕕᐊᓄᑦ ᒪᓕᒃᓴᖅᓯᒪᔪᑦ. 

http://nfb.ca/unikkausivut

ᐃᓕᓴᐃᔨᓄᑦ ᑐᑭᒧᐊᒍᑖ ᑭᓲᓂᖓ
ᑲᑐᔾᔨᖃᑎᖃᖅᖢᑕ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᑦᑕᐅᖅ ᖃᐅᔨᒪᔨᑕᐅᔪᓂᒃ 
ᑖᒃᑯᐊ ᐃᓄᐃᑦ ᖃᐅᔨᒪᓂᖏᑦ ᐃᓱᒪᖃᐅᑎᖏᓪᓗ ᕿᑎᐊᓃᑦᑎᐊᖁᓪᓗᒋᑦ 
ᓴᖅᑭᓐᓇᓱᒃᑕᑦᑎᓐᓂ, ᐊᒻᒪᓗ ᐃᓕᓐᓂᐊᕐᕕᖕᒥ ᐃᓕᓴᐃᔾᔪᑏᑦ 
ᑐᑭᒧᐊᖓᑦᑎᐊᖁᓪᓗᒋᑦ, ᐃᓕᓴᐃᔨᓄᑦ ᑐᑭᒧᐊᒍᑎᒥᒃ ᓴᓇᔪᖃᓚᐅᕆᕗᖅ 
ᐃᓕᓴᐃᔩᑦ ᐱᔾᔪᑎᐅᔪᓂᒃ ᐱᒋᐊᕈᑎᓂᒡᓗ ᐅᖃᓕᒫᒐᖃᖅᖢᑎᒃ ᐃᓄᐃᑦ 
ᐃᓅᓯᖏᓐᓄᑦ, ᕿᒪᒃᑕᑦᑎᓐᓂ ᐅᓪᓗᒥᐅᓕᖅᑐᓪᓗ. ᐅᓇ ᑐᑭᒧᐊᒍᑎ ᐊᒃᑐᐊᓂᓕᒃ 
ᐃᓚᖏᓐᓄᑦ ᑕᕐᕆᔭᐅᑎᓄᑦ ᐃᓗᐊᓃᑦᑐᑦ ᐅᓂᒃᑲᐅᓯᕗᑦ ᑕᕐᕆᔭᒐᒃᓴᖏᓐᓂᒃ 
ᐅᓂᒃᑳᖃᖅᑐᑦ ᐊᒃᑐᐊᓪᓚᕆᒃᑐᓂᒃ ᐃᓱᒪᒋᔭᒃᓴᓂᒃ ᐅᑭᐅᖅᑕᖅᑐᒥ, 
ᐃᓕᓴᐃᔨᓂᒃ ᒪᓕᒐᒃᓴᐅᔪᒥᒃ ᐊᑐᐃᓐᓇᖃᕐᕕᐅᓪᓗᑎᒃ ᐃᓕᓐᓂᐊᖅᑎᖏᓐᓄᑦ 
ᐅᖃᐅᓯᕆᔭᒃᓴᖏᓐᓂᒃ ᐱᓕᕆᔭᐅᓂᐊᖅᑐᓪᓗ ᐃᓕᓐᓂᐊᕈᑕᐅᓯᒻᒫᕐᓗᑎᒃ 
ᐅᑭᐅᖅᑕᖅᑐᒧᑦ ᐃᓄᖏᓐᓄᓪᓗ. 

ᑐᕌᒐᕆᔭᕗᑦ ᑐᑭᒧᐊᒍᑎᓕᐅᖅᖢᑕ ᐃᓕᓐᓂᐊᕈᑎᒃᓴᒥᒃ ᐸᕐᓇᐅᑎᓕᐅᕋᓱᖕᓇᑕ, 
ᑭᓯᐊᓂᓕ ᓱᓇᒃᑯᑖᖃᖁᓪᓗᒋᑦ ᐊᑐᒐᒃᓴᒥᒃ ᐃᓕᓴᐃᔨᓄᑦ ᑐᑭᓯᐅᒪᑦᑎᐊᕐᓗᑎᒃ 
ᓯᕗᓂᐅᒍᑦ ᑕᕐᕆᔭᕐᓂᐊᑕ ᐃᓕᓴᐅᑎᒃᓴᖏᓐᓄᑦ ᑐᑭᒧᐊᕆᓂᐊᖅᑐᑦ 
ᑕᕐᕆᔭᖅᑕᐅᔪᓄᑦ ᐅᓂᒃᑳᕆᔭᐅᔪᓄᓪᓗ ᑕᕐᕆᔭᐅᑎᒥᑦ ᐊᒃᑐᐊᔪᓪᓗ 
ᐅᖃᐅᓯᕆᔭᒃᓴᐃᑦ ᐃᓗᐊᓅᖓᔪᑦ.

ᑕᐃᒪᓕ ᐃᓕᓴᐅᑎᒃᓴᐅᓂᐊᓄᑦ, ᐃᓕᓴᐃᔨᓄᑦ ᑐᑭᒧᐊᒍᑎᖓ ᑐᕌᒐᖃᖅᑎᑕᐅᔪᖅ 
ᒪᕐᕉᖕᓄᑦ ᐊᕐᕌᒍᖃᑎᒌᖏᑦᑐᓄᑦ ᐃᓕᓐᓂᐊᖅᑎᓄᑦ. ᓯᕗᓪᓕᖅᐹᖅ 
ᑐᑭᒧᐊᒐᐅᑉ ᐃᓗᐊᓃᑦᑐᖅ ᑐᕌᒐᖃᖅᑐᖅ ᓱᕈᓯᐅᓂᖅᓴᓄᑦ ᐃᓕᓐᓂᐊᖅᑐᓄᑦ, 
ᐊᑯᓐᓈᓂ 8 ᐊᒻᒪᓗ 12 ᐊᕐᕌᒍᖃᖅᑐᓄᑦ. ᑖᓐᓇ ᐃᓚᒋᔭᖓᑦ ᓴᖅᑮᓪᓗᓂ 
ᐃᓱᒪᖃᐅᓯᐅᔪᒥᒃ ᐃᓄᐃᑦ ᖃᐅᔨᒪᓂᖏᓐᓄᑦ, ᐅᕝᕙᓘᓐᓃᑦ “ᐃᓄᐃᑦ 
ᖃᐅᔨᒪᔭᑐᖃᖏᑦ” ᐊᑐᖅᖢᑎᒃ ᓇᐃᑦᑐᓂᒃ ᑕᕐᕆᔭᐅᑎᓕᐊᓂᒃ ᐃᓕᓐᓂᐊᖅᑐᑦ 
ᑐᑭᓯᕚᓪᓕᖁᓪᓗᒋᑦ ᐃᓅᖃᑎᒌᖕᓂᐊᒍᑦ ᐃᓕᖅᑯᓯᖃᑎᒌᖕᓂᖓᒍᓪᓗ ᐃᓄᐃᑦ 
ᐊᓐᓂᕆᔭᖏᑦ ᑐᑭᒧᐊᕆᓲᖑᓂᖏᓐᓂᒃ ᐃᓄᐃᑦ ᓄᓇᓕᖏᑕ ᑲᓇᑕᐅᑉ 
ᐅᑭᐅᖅᑕᖅᑐᐊᓂ. ᐱᓕᕆᔭᐅᔪᒃᓴᓂᒃ ᖃᔅᓯᒐᓚᖕᓂᒃ ᐃᓚᖃᕆᕗᑦ ᐃᓕᓐᓂᐊᖅᑏᑦ 
ᐃᓕᓴᖅᓯᔪᓐᓇᖁᓪᓗᒋᑦ ᐊᑑᑎᖃᕐᓂᖏᓐᓄᑦ ᐊᒃᑐᐊᓂᖃᕐᓂᖏᓐᓄᓪᓗ 
ᐃᓅᓯᖏᓐᓄᑦ ᐃᓄᖕᓄᑦ ᐃᓅᖃᑎᒌᒍᑕᐅᓂᑯᑦ.

ᑭᖑᓪᓕᖅ ᑐᑭᒧᐊᒍᑎᐅᑉ ᐃᓚᖓ ᐊᑐᐃᓐᓇᐅᑎᑦᑎᔪᖅ ᐃᓗᓕᖃᐅᕐᓂᖅᓴᓂᒃ 
ᐅᖃᖃᑎᒌᒍᑎᒃᓴᓂᒃ ᕿᒥᕐᕈᔪᖅ ᐅᑭᐅᖅᑕᖅᑑᑉ ᐃᓄᖁᑎᖏᓐᓄᑦ, 
ᐊᑐᖅᓯᒪᓂᑯᖏᑦ ᐊᓂᒍᖅᑕᐅᓯᒪᔪᓪᓗ ᐊᖏᔪᕐᔪᐊᑦ. ᐊᑐᖁᔭᐅᓯᒪᓂᖓ 
ᑖᒃᑯᐊ ᐃᓕᓴᐅᑏᑦ, ᐅᖃᐅᓯᐅᔪᒃᓴᐃᑦ ᐊᐱᖅᑯᑎᖏᓪᓗ ᑕᕐᕆᔭᖅᑕᐅᔪᒃᓴᐃᓪᓗ 
ᐃᓗᐊᓃᑦᑐᑦ ᑐᕌᒐᖃᖁᔭᐅᓪᓗᑎᒃ ᒪᑯᒃᓯᓕᖅᑐᓄᑦ ᐃᓕᓐᓂᐊᖅᑎᓄᑦ 12-
ᓂᒃ ᐊᕐᕌᒍᓖᑦ ᐅᖓᑖᓄᓪᓗ. ᐊᕐᕌᒍᖃᖅᑐᑦ ᑕᒫᓂ ᓂᕈᐊᖅᑕᐅᓯᒪᔪᑦ ᐱᓪᓗᒍ 
ᐃᓚᖏᑦ ᑕᕐᕆᐅᔭᐅᑏᑦ ᑕᑯᒃᓴᐅᑎᑦᑎᖕᒪᑕ ᐃᓕᖅᑯᓯᐅᔪᓂᒃ ᓱᕈᓯᐅᓗᐊᖅᑐᓄᑦ 
ᑲᓐᖑᓇᕆᔭᐅᔪᓂᒃ. ᐊᒃᓱᕈᖅᖢᑎᒃ ᐊᑐᖁᔨᕗᑦ ᐃᓕᓴᐃᔩᑦ ᑕᕐᕆᔭᖅᑳᖅᑲᑦᑕᕐᓗᑎᒃ 
ᓯᕗᓂᐅᒍᑦ ᐃᓕᓐᓂᐊᖅᑎᒥᓂᒃ ᑕᕐᕆᔭᖅᑎᑦᑎᓚᐅᖏᓐᓂᕐᒥᓂᒃ ᐊᒃᑐᐊᓂᖃᕐᓂᖓ 
ᓈᒻᒪᒍᓐᓇᕐᓂᐊᓗ ᓇᓗᓇᐃᕋᓱᒡᓗᒍ ᐃᓕᓐᓂᐊᖅᑎᖏᑕ ᑕᐅᑐᒍᓐᓇᕐᓂᖏᓐᓄᑦ. 

ᐅᖃᐅᓯᓕᕆᔾᔪᑎᒥᒃ ᒪᕐᕉᒃᑲᓐᓃᒡᓗ ᐅᐃᒍᓯᒪᔪᑦ ᐃᓚᔭᐅᓯᒪᔪᑦ ᑖᔅᓱᒧᖓ 
ᐃᓕᓴᐃᔪᓄᑦ ᑐᑭᒧᐊᒍᑎᒧᑦ ᐃᑲᔪᐃᔪᒃᓴᑦ ᐃᓕᓐᓂᐊᖅᑎᖏᓐᓄᑦ 
ᖃᐅᔨᕚᓪᓕᖁᓪᓗᒋᑦ ᐅᑭᐅᖅᑕᖅᑐᒥᒃ ᐊᒻᒪᑦᑕᐅᖅ ᖃᕆᓴᐅᔭᒃᑯᑦ 
ᐅᓂᒃᑳᖅᑐᐊᕈᓯᐅᓕᖅᑐᓂᒃ. ᑖᓐᓇ ᐅᐃᒍᖓ 1 ᐅᓂᒃᑲᐅᓯᖃᖅᑐᖅ 
ᐃᓗᓕᖃᑦᑎᐊᖅᑐᒥᒃ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖃᑦᑕᖅᑐᕕᓂᕐᓂᒃ 
ᑲᓇᑕᒥ, ᐅᑭᐅᖅᑕᖅᑐᖅ ᐊᒻᒪᓗ ᐊᑐᖅᓯᒪᔭᖏᑦ ᑎᒥᐅᔪᑦ 
ᖃᓪᓗᓈᓐᖑᖅᓰᓇᓱᒃᖢᑎᒃ. 

ᐅᐃᒍᖓ 2 ᑕᑯᒃᓴᐅᑎᑦᑎᕗᖅ ᖃᕆᓴᐅᔭᒃᑯᑦ ᐅᓂᒃᑳᖅᑐᐊᕈᓯᐅᔪᓂᒃ 
ᐱᓕᒻᒪᒃᓴᕈᑎᐅᓪᓗᓂ ᐃᓕᓐᓂᐊᖅᑎᓄᑦ ᐱᒋᐊᕈᒪᔪᑦ ᑕᕐᕆᔭᐅᑎᓕᐅᕐᓗᑎᒃ 
ᐅᓂᒃᑳᕋᓱᒡᓗᑎᒃ ᐃᓅᓯᕆᔭᒥᖕᓂᒃ ᐅᓂᒃᑳᕆᔭᒥᓂᒡᓗ ᑕᕐᕆᔭᐅᑎᒃᑯᑦ. ᐃᓚᖃᖅᑐᖅ 
ᓄᓇᓐᖑᐊᒥᒃ ᑕᐃᒎᓯᓕᒃ “ᐃᓄᐃᑦ ᓄᓇᖓᑦ” ᓇᓗᓇᐃᕆᓯᒪᓪᓗᓂ ᐊᒡᒍᖅᓯᒪᔪᓄᑦ 
ᑎᓴᒪᓄᑦ ᐃᓄᖃᕐᕕᐅᔪᓄᑦ ᑲᓇᑕᒥ, ᐱᖃᓯᐅᔾᔭᐅᓂᑯ ᑕᑯᖁᓪᓗᒋᑦ ᖃᓄᑎᒋ 
ᐊᒃᑐᐊᓂᖃᕐᒪᖔᑕ ᐃᓄᐃᑦ ᑲᓇᑕᒥ. 

ᑕᐃᒪᓕ ᑖᓐᓇ ᐃᓕᓴᐃᔨᓄᑦ ᑐᑭᒧᐊᒍᑎ ᑭᒡᓕᓯᓂᐊᕆᓯᒪᒐᓗᐊᖅᖢᓂ 
ᐃᓕᓐᓂᐊᕐᕕᐅᑉ ᐃᓗᐊᓄᑦ ᐅᖃᖃᑎᖃᕐᓂᕐᒧᑦ ᐊᒻᒪᓗ ᑕᕐᕆᔭᖅᑕᐅᔪᒧᑦ 
ᕿᒥᕐᕈᓇᖕᓂᕐᓄᑦ, ᑖᒃᑯᐊᑦᑕᐅᖅ ᑕᕐᕆᔭᐅᑏᑦ ᐊᖏᓂᖅᓴᓄᑦ ᐅᖃᐅᓯᕆᔭᒃᓴᐅᔪᓄᑦ 
ᑐᕌᖓᒋᕗᑦ ᐊᒃᑐᐊᓂᖅᓴᐅᔪᑦ ᑕᑯᔪᒪᔭᖏᓐᓄᑦ ᐃᓕᓐᓂᐊᕈᑎᒋᔪᒪᔭᖏᓐᓄᓪᓗ 
ᐱᔾᔪᑎᖃᖅᑐᑦ ᐃᓄᖁᑎᖏᓐᓄᑦ ᑲᓇᑕᒥ ᐊᒻᒪᑦᑕᐅᖅ ᒪᓕᒡᓗᑎᒃ ᖁᑦᑎᖕᓂᐊᑕ 
ᐃᓕᓴᕈᑎᖏᓐᓄᑦ. 

ᑭᒃᑯᓕᒫᓄᑦ ᑕᑯᔭᐅᔪᒪᓪᓚᕆᖕᓂᖏᑦ ᐱᕈᖅᐸᓪᓕᐊᓚᐅᖅᑐᖅ ᑕᑯᒃᓴᕈᖅᑕᐅᖕᒪᑕ 
ᐱᒋᐊᕈᑖᓂ 2011-ᒥ ᐅᓄᖅᑐᓪᓚᕇᑦ ᐊᔭᐅᖅᑐᐃᓪᓗᑎᒃ ᐊᑐᐃᓐᓇᐅᖁᔭᐅᓪᓗᑎᒃ 
ᐃᓕᓐᓂᐊᕐᕕᖕᓄᑦ ᒪᒃᑯᖕᓂᖅᓴᐃᑦ ᐃᓕᒃᑲᓐᓂᖁᓪᓗᒋᑦ. ᑖᒃᑯᐊ ᑐᖅᑯᖅᑕᐅᓯᒪᔪᑦ 
ᐃᓗᐊᓄᑦ ᕿᓪᓚᔪᑭᐊᑦ ᐃᓕᓴᕆᔭᐅᒪᖕᒪᑕ ᐃᓕᖅᑯᓯᖃᖃᑎᒌᓄᑦ 
ᐊᒃᑐᐊᓂᖏᓐᓂᒃ ᐃᓕᓴᕈᑎᒃᓴᑦ ᐊᑐᖅᑕᐅᔪᓐᓇᖅᖢᑎᒃ ᒪᒃᑯᒃᑐᓄᑦ ᐊᒻᒪᓗ 
ᓴᖅᑮᕙᓪᓕᐊᓯᒪᓕᖅᖢᑎᒃ ᑐᕌᖓᔪᓄᑦ ᐃᓕᓐᓂᐊᕈᑎᓄᑦ ᐊᑐᖅᑕᐅᓪᓗᑎᒃ ᑖᒃᑯᐊ 
ᑕᕐᕆᔭᐅᑏᑦ. 

ᑲᑐᔾᔨᖃᑎᖃᖅᓯᒪᓕᖅᑐᒍᑦ ᓄᓇᕘᑉ ᒐᕙᒪᒃᑯᖏᓐᓂᒃ ᓂᐅᕕᕋᖅᖢᑎᒃ ᑕᒪᐃᓐᓂᒃ 
ᐃᓕᓐᓂᐊᕐᕖᑦ ᓄᓇᕘᒥ ᐊᑐᐃᓐᓇᖃᑦᑎᐊᓕᖅᖢᑎᒃ ᑖᒃᑯᓂᖓ ᐅᓂᒃᑲᐅᓯᕗᑦ 
ᕿᓪᓚᔪᑭᐊᖁᑎᖏᓐᓂᒃ ᐊᒻᒪᑦᑕᐅᖅ ᐃᓗᐃᑦᑑᔪᑦ ᑕᒪᐃᓐᓂᒃ ᓇᑦᓯᓕᒃ 
ᐃᔅᑭᒨ ᐊᒻᒪᓗ ᑐᒃᑐ ᑲᑎᖅᓱᖅᑕᐅᓯᒪᔪᑦ ᐊᔾᔨᓕᐅᖅᑕᐅᓂᑯᑦ ᑕᕐᕆᔭᒐᒃᓴᐃᑦ 
ᑕᕐᕆᔭᖅᑐᒃᓴᓕᕆᔨᑦ ᐊᑐᐃᓐᓇᕈᖅᑕᖏᑦ ᐅᖃᐅᓯᖅᑕᖏᑦ ᓇᑦᓯᓕᖕᒥᐅᑐᑦ 
ᐃᓄᐃᓐᓇᖅᑐᓪᓗ, ᐊᖅᑯᑎᒋᔭᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑕ 
ᐃᓕᓐᓂᐊᕈᑎᒃᓴᖏᓐᓄᑦ ᐃᑭᐊᖅᑭᕕᒃᑯᑦ ᓱᓇᒃᑯᑖᖁᑎᖏᓐᓂᒃ. ᑖᓐᓇ 
ᐅᓂᒃᑲᐅᓯᕗᑦ ᕿᓪᓚᔪᑭᐊᖏᑦ ᐊᑭᖃᖅᑎᑕᐅᓇᑎᒃ ᑐᓐᓂᖅᓴᖅᑕᐅᓯᒪᕗᑦ ᐃᓄᐃᑦ 
ᓄᓇᓕᖁᑎᖏᓐᓄᑦ ᐅᑭᐅᖅᑕᖅᑐᒥ ᐊᒻᒪᑦᑕᐅᖅ ᐃᓄᖃᐅᖅᑐᓄᑦ ᖃᓪᓗᓈᑦ 
ᓄᓇᓕᒡᔪᐊᖁᑎᖏᓐᓂᒃ.

ᐊᔾᔨᓕᐅᖅᓯᒪᔪᑦ ᑕᕐᕆᔭᒐᒃᓴᐃᑦ ᐊᓯᖓᓄᑦ ᓇᕈᑎᑦᑎᔪᓐᓇᕐᒪᑕ 
ᐅᐸᓚᐅᖅᓯᒪᓐᖏᑕᑦᑎᓐᓄᑦ ᐊᒻᒪᓗ ᕿᒪᑲᐃᓐᓇᖅᖢᒍ ᐊᑐᐃᓐᓇᐅᔭᖅᑕᕗᑦ 
ᖃᐅᑕᒫᑦ. ᐊᒥᓱᒻᒪᕆᖕᓄᑦ ᒪᒃᑯᒃᑐᓄᑦ ᓇᒥᕈᓘᔭᖅ ᑲᓇᑕᒥ, ᐅᑭᐅᖅᑕᖅᑐᖅ 
ᓄᓇᐅᕗᖅ ᐅᓪᓗᒥ ᓱᓕ ᐅᖃᐅᓯᐅᓂᖃᓲᖅ ᑭᒃᑯᓕᒫᓄᑦ ᐅᒃᐱᕆᔭᐅᔪᓂᒃ, 
ᑕᓚᕖᓴᒃᑯᑦ ᑕᑯᒃᓴᐅᕌᕐᔪᒃᑎᑕᐅᔪᓂᒃ ᐊᒻᒪᓗ ᐃᓱᒪᓕᐊᒥᓄᑦ. ᑕᐃᒪᓕ ᑖᒃᑯᐊ 
ᐊᑐᐃᓐᓇᕈᖅᑕᐅᓂᖏᓐᓄᑦ ᐅᓂᒃᑲᐅᓯᕗᑦ ᕿᓪᓚᔪᑭᐊᑦ ᑕᕐᕆᔭᐅᑎᖏᑦ 
ᐃᓕᓴᕈᑎᖏᓐᓄᓪᓗ ᑐᑭᒧᐊᒍᑎ ᑲᓇᑕᐅᑉ ᐃᓕᓐᓂᐊᕐᕕᖏᑕ ᐃᓗᐊᓄᑦ, 
ᓂᕆᐅᒍᒪᔪᒍᑦ ᐃᓕᓴᐃᔩᑦ ᐃᓕᓐᓂᐊᖅᑎᖁᑎᒥᓂᒃ ᐃᓕᓴᐃᔪᓐᓇᖅᓯᓂᖏᓐᓄᑦ 
ᑐᓴᐅᒪᓪᓚᕆᒃᑐᑎᑐᑦ ᐃᓕᖅᑯᓯᑐᖃᓄᑦ, ᐊᑐᖅᑕᐅᓯᒪᔪᓄᑦ, ᓄᓇᕐᔪᐊᒧᑦ 
ᐃᓱᒪᖃᐅᓯᑦᑎᓐᓂᒃ ᐅᓂᒃᑳᖁᑎᑦᑎᓐᓂᓪᓗ ᑐᓴᐅᒪᔭᐅᖃᑦᑕᓚᐅᖅᑐᑦ, ᐅᓪᓗᒥᒧᑦ 
ᓱᓕ ᐊᑐᖅᑕᐅᖏᓐᓇᖅᖢᑎᒃ, ᐃᓄᖁᑎᒋᔭᐅᔪᓄᑦ ᓇᒥᓕᒫᖅ ᑲᓇᑕᐅᑉ 
ᐅᑭᐅᖅᑕᖅᑐᐊᓂ. 

ᐊᕐᕌᒍᓄᑦ 100-ᓄᑦ ᐊᓂᒍᖅᓯᒪᓕᖅᑐᓂᒃ, ᐃᓄᐃᑦ ᐃᓅᓯᖏᑦ ᐊᓯᔾᔨᓪᓚᕆᒃᓯᒪᕗᑦ 
ᒪᓕᒃᑎᐅᓪᓗᑎᒃ ᓂᕐᔪᑎᓂᒃ ᓂᕿᒋᔭᒥᓂᒃ ᓄᓇᓕᖕᓅᖅᑕᐅᓪᓗᑎᒃ 
ᑲᑎᖅᓱᖅᑕᐅᓪᓗᑎᒃ ᐃᖅᑲᓇᐃᔭᖃᑦᑕᓕᖅᖢᑎᒃ ᐃᓄᐃᑦ 9-ᒥᑦ 5-ᒧᑦ ᐃᒡᓘᑉ 
ᐃᓗᐊᓂ. ᑖᒃᑯᐊ ᑕᕐᕆᔭᐅᑏᑦ ᐋᖅᑭᒃᓯᒪᓂᖃᖅᑐᑦ ᒪᓕᒃᖢᑎᒃ ᐅᓂᒃᑳᖅᑕᐅᓯᒪᔪᓂᒃ 
ᓅᑕᐅᓂᖏᓐᓄᑦ ᓄᓇᓕᖕᓄᑦ ᐊᑐᖅᖢᒋᑦ ᐅᖃᐅᓯᕆᔭᖏᑦ ᐊᑐᖅᓯᒪᔭᖏᓪᓗ 
ᐃᓄᐃᑦ, ᑕᑯᒃᓴᕈᖅᑕᐅᓪᓗᑎᒃ ᐊᑐᖅᑕᐅᓯᒪᔪᑦ ᓴᐳᒻᒥᕆᔪᑦ ᐃᓕᖅᑯᓯᑐᖃᖏᓐᓂᒃ, 
ᐊᓐᓂᕈᓲᑎᖏᓐᓂᒃ ᖃᐅᔨᒪᔭᖁᑎᖏᓐᓂᒡᓗ ᑲᔪᓰᓐᓇᖅᓯᒪᖕᒪᑕ ᑐᓗᕈᑎᒃᓴᓂᒃ 
ᓴᖅᑭᕝᕕᐅᖏᓐᓇᕋᓗᐊᖅᖢᑎᒃ. ᑐᕌᒐᕆᓇᓱᒃᑕᕗᑦ ᑲᑎᖅᓱᖅᑕᐅᓪᓗᑎᒃ ᑕᕐᕆᔭᒐᐃᑦ 
ᐃᓗᐃᑦᑑᔾᔫᒥᔪᒥᒃ ᑐᑭᓯᐅᒪᖁᓪᓗᒋᑦ ᐅᑭᐅᖅᑕᖅᑑᑉ ᒥᒃᓵᓄᑦ, ᐊᖅᑯᑎᒋᓪᓗᒋᑦ 
ᐅᓂᒃᑳᕈᑎᖏᑦ ᐃᓄᐃᑦ ᐃᓅᓯᖏᓐᓂᒃ ᐊᑐᖅᓯᒪᔭᖏᑦ. 

ᑖᓐᓇ ᐅᓂᒃᑲᐅᓯᕗᑦ ᕿᓪᓚᔪᑭᐊᖏᑦ ᐃᓕᓴᐃᔨᓄᓪᓗ ᑐᑭᒧᐊᒍᑎᖓ 
ᑐᕌᒐᖃᑐᐃᓐᓇᓐᖏᑦᑐᑦ ᐃᓅᓐᖏᑦᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᐃᓂᕐᒥᒃ 
ᑭᓯᐊᓂᑦᑕᐅᖅ ᑕᐅᑐᓐᖑᐊᓕᕐᓗᑎᒃ ᐊᓯᔾᔨᐅᑎᓯᒪᔪᓂᒃ ᑲᔪᓰᓐᓇᐅᑎᒋᔭᖏᓐᓄᓪᓗ 
ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐃᑲᔪᐃᓂᖃᕋᔭᕆᕗᖅ ᐅᓪᓗᒥ ᐅᑭᐅᖅᑕᖅᑐᒥ 
ᐃᓅᓕᖅᑐᓄᑦ ᑐᑭᓯᐅᒪᓂᖅᓴᐅᓕᕐᓗᑎᒃ ᐊᔾᔨᒌᖏᑦᑕᕐᓂᖏᓐᓄᑦ ᐃᓄᐃᑦ 
ᐃᓕᖅᑯᓯᕆᔭᖏᑦ ᐊᑐᖅᐸᒃᑕᖏᓪᓗ ᐅᓂᒃᑲᐅᓯᕆᔭᖏᓪᓗ. ᐅᑯᐊ ᑕᕐᕆᔭᐅᑏᑦ 
ᑕᒪᐃᓐᓄᑦ ᐃᓕᓐᓂᐊᖅᑐᓄᑦ ᑕᑯᒃᓴᐅᑎᑦᑎᔪᑦ ᖁᕕᐊᓲᑎᖃᕐᓂᕐᒥᒃ ᐊᖏᔪᓂᒃ 
ᐃᓕᖅᑯᓯᑐᖃᐅᔪᓂᒃ, ᐅᓂᒃᑳᖅᑐᐊᑦᑎᓐᓂᒃ ᐊᒻᒪᑦᑕᐅᖅ ᐊᕙᑎᑦᑎᓐᓄᑦ 
ᐊᓐᓇᐅᒪᕝᕕᐅᓯᒪᔪᖅ ᐃᓄᖕᓄᑦ ᐊᕐᕌᒍᒐᓵᓗᖕᓄᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

 4 ᐃᓄᐃᑦ ᐃᓱᒪᖃᐅᓯᖏᑦ 

• ᐃᓄᐃᑦ ᑕᐅᑦᑐᒐᖃᒐᔪᒃᑐᑦ ᐅᓄᖅᑐᓄᑦ ᐅᖃᐅᓯᐅᔪᓄᑦ ᐃᓗᐊᒍᑦ 
ᑐᑭᒧᐊᒍᑎᐅᑉ ᐃᓕᓐᓂᐊᕈᑎᖏᓐᓄᑦ (ᓲᕐᓗ ᐃᓕᖅᑯᓯᖏᑦ, 
ᐊᕙᑎᖏᑦ, ᓯᓚᖓᑦ ᐃᓄᖁᑎᖏᑕᓗ ᐃᓅᓯᖏᓐᓂᒃ ᐊᓯᔾᔨᐅᑎᔪᑦ) 
ᐊᔾᔨᐅᓐᖏᑦᑐᓪᓚᕆᖕᒥᒃ ᐊᑐᖅᑕᐅᓯᒪᔪᓄᑦ ᐅᑭᐅᖅᑕᖅᑑᑉ 
ᓯᓚᑖᓂ ᐃᓅᓯᖃᖅᑐᓄᑦ ᐅᑭᐅᖅᑕᖅᑐᒥᓪᓗ ᓇᓗᕈᔪᒃᑐᓄᑦ. 
ᐃᓄᐃᑦ ᖃᐅᔨᒪᓂᑐᖃᕆᔭᖏᑦ ᐊᔾᔨᒌᖏᑦᑐᑦ ᐊᒻᒪᓗ ᐃᒃᐱᒋᓗᒍ 
ᐊᒃᑐᐃᓂᖃᖅᓯᒪᓂᐊ ᐊᓯᔾᔩᓯᒪᓂᖏᓪᓗ ᐅᖃᐅᓯᕆᔭᐅᔪᑦ ᐃᒻᒥᒃᑯᑦ 
ᐃᓱᒪᓕᐅᕈᓯᖏᓐᓂᒃ ᐊᒃᑐᐃᓲᖅ ᐊᔾᔨᒌᓐᖏᑦᑕᖅᖢᑎᒃ ᐊᑐᓂᑦ. 
ᐊᒡᒍᖅᓯᒪᓂᐊ ᐱᒋᐊᕈᑎᒥᒃ ᓴᖅᑮᓯᒪᕗᖅ ᖃᓄᖅ ᐊᑐᓛᖑᔪᑦ 
ᐃᓱᒪᓕᐅᕈᑕᐅᓲᖑᖕᒪᖔᖏᑕ ᒪᓕᒃᖢᒋᑦ ᐃᓄᐃᑦ ᐃᓱᒪᓕᐅᕈᓯᖏᑦ. 

 5 ᐊᒃᑐᐊᔪᑦ ᑕᕐᕆᔭᒐᒃᓴᑦ

• ᐊᒡᒍᖅᓯᒪᓂᐊ ᐅᖃᐅᓯᖃᖅᓯᒪᔪᖅ ᐃᓚᐃᓐᓇᖏᓐᓂᒃ ᑕᑯᔭᒃᓴᓂᒃ 
ᐃᓗᐊᒍᑦ ᐅᓂᒃᑲᐅᓯᕗᑦ ᑕᕐᕆᔭᒐᒃᓴᖏᓐᓄᑦ (ᕿᓪᓚᔪᑭᐊᑦ ᐊᒻᒪᓘᓐᓃᑦ 
ᐃᑭᐊᖅᑭᕕᒃᑯᑦ ᐅᕙᓂ nfb.ca/uqausivut) ᑕᑯᒃᓴᐅᑎᑦᑎᓛᖑᔪᑦ 
ᐃᓕᓐᓂᐊᖅᑕᐅᔪᒃᓴᒥᒃ ᐊᑐᓂᑦ ᐃᓕᓐᓂᐊᕈᑎᐅᔪᓄᑦ. ᐊᒃᑐᐊᓂᖏᑦ 
ᑕᕐᕆᔭᐅᑏᑦ ᐃᓗᓕᕆᔭᖏᓪᓗ ᐃᓕᓐᓂᐊᖅᑕᐅᔪᒃᓴᐃᑦ ᓈᒻᒪᒐᓱᒋᔭᐅᕗᑦ 
ᐅᖓᑖᓄᓪᓗ ᐅᓂᒃᑳᕆᐊᖃᕋᑎᒃ ᐊᒃᑐᐊᓂᖃᕐᓂᐊᓄᑦ ᑐᑭᒧᐊᒍᑎᒥ. 
ᐃᓕᓴᐃᔩᑦ ᐃᓱᒪᖅᓱᕐᓗᑎᒃ ᐅᖓᑖᓄᑦ ᐅᖃᐅᓯᖃᕈᓐᓇᖅᑐᑦ 
ᑕᕐᕆᔭᐅᖅᑕᐅᔫᑉ ᐃᓗᐃᓂ ᐃᒻᒥᒃᑯᑦ ᐊᒃᑐᐊᓂᓕᐅᓪᓗᑎᒃ 
ᑕᕐᕆᔭᖅᑕᒥᓄᑦ ᐅᖃᐅᓯᖃᐅᑎᒋᔪᒪᔭᒥᓄᓪᓗ ᐃᓕᓐᓂᐊᖅᑎᒥᓄᑦ 
ᐃᓗᐊᓃᑦᑐᓂᒃ.. 

 6 ᑐᑭᒧᐊᒍᑏᑦ/ᓴᓂᖅᑯᕝᕕᖃᓐᖏᑦᑐᑦ ᐊᐱᖅᑯᑏᑦ 

• ᐊᐱᖅᑯᑎᓕᐊᖑᓯᒪᔪᑦ ᐅᕙᓂ ᐊᒡᒍᖅᓯᒪᔪᒥᒃ ᐱᒋᐊᕈᑎᑦᑎᐊᕙᐅᕗᑦ 
ᐅᖃᐅᓯᖃᕈᑎᓄᑦ ᑕᕐᕆᔭᖅᑕᐅᔪᒧᑦ ᐋᔩᕈᑕᐅᓗᑎᒃ, ᐃᓕᓐᓂᐊᖅᑎᖏᑦ 
ᐊᒃᑐᐊᓕᖁᓪᓗᒋᑦ ᐃᓱᒪᓕᐅᕈᑎᖓᓄᑦ. 

 7 ᑕᕐᕆᔭᐅᑎᒃᑯᑦ ᐅᖃᓕᒫᕈᑎᓄᑦ ᐊᑐᕋᓱᒃᑕᕗᑦ 

• ᑕᕐᕆᔭᖃᑦᑕᖅᑕᕗᑦ ᓴᓐᖏᔪᒥᒃ ᐊᒃᑐᐃᓲᖑᕗᖅ ᑕᐅᑐᓐᖑᐊᕈᓯᑦᑎᓐᓄᑦ 
ᓄᓇᕐᔪᐊᒥᒃ ᓴᓇᓪᓗᒋᑦ ᐃᓱᒪᖃᕐᓂᕗᑦ, ᐊᑐᖅᐸᒃᑕᕗᑦ 
ᖃᓄᖅᑑᕈᑎᑦᑎᒍᓪᓗ. ᐊᒡᒍᖅᓯᒪᓂᐅᔪᖅ ᓴᖅᑭᑎᑦᑎᓯᒪᔪᑦ ᐊᐱᖅᑯᑎᓂᒃ 
ᐃᓕᓐᓂᐊᖅᑎᓄᑦ ᑐᑭᓯᑎᑦᑎᓇᓱᐊᖅᑐᓂᒃ ᕿᒥᕐᕈᓇᒍᑎᓪᓗ 
ᐃᓕᖅᑯᓯᖏᓐᓄᑦ, ᐱᓕᕆᓂᖏᓐᓄᑦ ᐊᒃᑐᐃᓂᖃᕐᓂᖏᓐᓄᓪᓗ 
ᐅᖃᐅᓯᐅᔪᑦ ᐃᓗᐊᓂ ᐅᓂᒃᑲᐅᓯᕗᑦ ᑕᕐᕆᔭᒐᒃᓴᖏᓐᓄᑦ.

 8 ᐊᑐᖁᔭᐅᓯᒪᔪᑦ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᐃᑦ 

• ᐊᑐᓂᑦ ᐊᒡᒍᖅᓯᒪᔪᒧᑦ, ᓇᓗᓇᐃᖅᓯᒪᔪᓂᒃ ᐱᓕᕆᔭᐅᔪᒃᓴᓂᒃ 
ᑎᑎᕋᐅᓯᖃᖅᓯᒪᔪᒍᑦ ᑐᑭᒧᐊᕆᔪᑦ ᐃᓕᓐᓂᐊᖅᑎᓄᑦ ᐃᓕᓴᐅᑎᓄᑦ 
ᑖᒃᑯᐊᓗ ᐃᓕᓐᓂᐊᖅᑏᑦ ᐃᓕᑕᒃᓴᖏᑦ ᓇᓪᓕᖅᓯᓯᒪᖁᓪᓗᒋᑦ 
ᐃᓕᑕᒃᓴᓕᐊᖑᔪᓄᑦ. 

 9 ᐊᑐᖁᔭᐅᓯᒪᔪᑦ ᐅᖓᑕᐅᔾᔨᓯᒪᔪᑦ (ᐃᓕᓐᓂᐊᕐᕕᐅᑉ ᓯᓚᑖᓂ) ᐱᓕᕆᐊᒃᓴᐃᑦ 

• ᐊᒡᒍᖅᓯᒪᓂᐊ ᐃᓚᖃᖃᓯᐅᔾᔨᔪᖅ ᖃᐅᔨᓴᕆᐊᓕᖏᓐᓂᒃ 
ᑎᑎᕋᐅᓯᕆᔭᕆᐊᓕᖏᓐᓂᓪᓗ ᐃᓕᓐᓂᐊᖅᑏᑦ ᐅᖓᕙᕆᐊᖁᓪᓗᒍ 
ᐃᓕᓐᓂᐊᕐᕕᐅᑉ ᓯᓚᑖᓄᑦ ᐃᓕᑕᒃᓴᕆᔭᖏᑦ. ᑖᒃᑯᐊ ᐱᓕᕆᐊᒃᓴᐃᑦ 
ᑐᕌᖓᔪᓐᓇᖅᑐᑦ ᐃᓕᓐᓂᐊᖅᑎᓄᑦ ᐊᑐᓃᖓᔪᒃᑯᑦ ᑲᑎᓐᖓᓗᑎᒡᓘᓐᓃᑦ 
ᐊᑭᑦᑐᕋᐅᑎᓗᑎᒃ ᓯᓚᑖᓂ ᐃᓕᓐᓂᐊᕐᕕᐅᑉ ᓄᓇᓕᒋᔭᖓᓂᓪᓘᓐᓃᑦ. 

 10 ᐊᑐᖁᔭᐅᓯᒪᔪᑦ ᐅᖃᓕᒫᖅᑕᐅᔪᓐᓇᖅᑐᖅ ᐊᓯᖏᑦ 

• ᐊᒡᒍᖅᓯᒪᓂᐊ ᐊᑐᖁᔨᓯᒪᕗᖅ ᖃᔅᓯᒐᓚᖕᓂᒃ ᐅᖃᐅᓯᖅᑐᓗᐊᓐᖏᑦᑐᓂᒃ 
ᐅᖃᓕᒫᒐᓂᒃ ᐃᑭᐊᖅᑭᕕᒃᑯᓪᓗ ᐅᐸᒐᒃᓴᐅᔪᓂᒃ ᐊᑐᖅᑕᐅᒍᑎᒃ 
ᐃᓕᓐᓂᐊᕈᑎᐅᒃᑲᓐᓂᕈᓐᓇᖅᑐᑦ ᐅᑭᐅᖅᑕᖅᑑᑉ ᒥᒃᓵᓄᑦ ᐊᒻᒪᓗ 
ᑐᑭᓕᐅᑎᓪᓚᕆᖕᓂᒃ ᓴᖅᑮᔾᔪᑕᐅᔪᓐᓇᕆᓪᓗᑎᒃ ᐊᒃᑐᐊᔪᑦ 
ᐊᒡᒍᖅᓯᒪᔪᓄᑦ ᐃᓕᓐᓂᐊᕈᑎᓄᑦ. 

ᑕᑯᓇᓪᓗᒍ ᐊᒡᒍᖅᑐᖅᑕᐅᓯᒪᔪᖅ 1: ᐃᓕᔾᔪᑎᒃᓴᐃᑦ 
ᖃᐅᔨᒪᔾᔪᑕᐅᔪᓄᑦ ᐃᓄᖕᓄᑦ ᐊᑐᖅᖢᒋᑦ 
ᑕᕐᕆᔭᐅᑎᑦ ᐊᒻᒪᓗ ᑎᓴᒪᐅᔪᖅᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᓐᖓᕕᐅᔪᑦ  
(ᐊᕐᕌᒍᓕᖕᓄᑦ 8 - 12)
ᓯᕗᓪᓕᖅᐹᖅ ᐃᓚᖓᑦ ᑖᔅᓱᒪᐅᑉ ᐅᓂᒃᑲᐅᓯᕗᑦ ᐃᓕᓴᐃᔨᓄᑦ ᑐᑭᒧᐊᒍᑖ 
ᑐᕌᒐᖃᖅᑎᑕᐅᕗᖅ ᐃᓕᓐᓂᐊᖅᑎᖃᖅᑐᓄᑦ ᐊᕐᕌᒍᖃᖅᑐᓂᒃ 8-ᓂᒃ, 
ᑕᑯᔭᒃᓴᐅᑎᑕᐅᓪᓗᑎᒃ ᑎᓴᒪᐅᔪᖅᑐᑦ ᑕᕐᕆᔭᐅᑏᑦ ᓇᐃᑦᑑᑎᐅᓪᓗᑎᒃ ᑕᑯᒃᓴᕈᐃᔪᑦ 
ᐃᓄᐃᑦ ᐅᓂᒃᑳᖅᑐᐊᖁᑎᖏᓐᓂᒃ. 

ᑖᒃᑯᐊ ᐅᓂᒃᑳᖅᑐᐊᑦ ᐅᓂᒃᑳᕆᔭᐅᒐᔪᓚᐅᖅᓯᒪᔪᑦ ᓱᕈᓯᕐᓄᑦ ᐃᑲᔫᑎᒃᓴᐅᓪᓗᑎᒃ 
ᐃᓅᖃᓐᓂᐊᕐᓂᕐᒧᑦ ᐊᑐᕆᐊᖃᖅᑕᖏᓐᓄᓪᓗ ᐃᓅᖃᑎᒥᓄᑦ ᐃᓚᒋᔭᐅᑎᓪᓗᒋᑦ 
ᓄᓇᓕᕋᓛᒧᑦ. ᐅᓂᒃᑳᖅᑐᐊᑦ ᓴᖅᑮᒐᔪᒃᑐᑦ ᒪᓕᖁᔭᐅᔪᓂᒃ ᐅᓂᒃᑳᕆᔭᖃᖅᖢᑎᒃ 
ᑕᑯᒃᓴᕈᓲᓂᒃ ᒪᓕᒃᑐᖃᓐᖏᑎᓪᓗᒍ ᐃᒻᒥᒃᑯᑦ ᐃᓄᐃᑦ ᐃᓱᒪᓕᐅᕆᔭᕌᖓᒥᒃ. 

ᐅᓄᖅᑐᑦ ᑕᕐᕆᔭᐅᑎᑦ ᑕᕝᕙᓂ ᐊᔾᔨᖓᓂᒃ ᐊᑐᐊᖅᓯᒪᔪᑦ. ᑖᒃᑯᐊ ᑎᓴᒪᐅᔪᖅᑐᑦ 
ᑕᕐᕆᔭᐅᑏᑦ ᐊᑐᓃᖓᔪᒧᑦ ᐊᓐᓂᕆᔭᐅᔪᒧᑦ ᑐᓐᖓᕕᖕᒧᑦ ᐃᓄᖕᓄᑦ ᐊᒃᑐᐊᓪᓗᓂ 
ᐅᓂᒃᑳᕆᔭᐅᔪᑦ ᐅᕙᓂ ᑐᑭᒧᐊᒍᑏᑦ ᑐᓐᖓᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ, 
ᑎᑎᕋᖅᑕᐅᓯᒪᔪᖅ ᓄᓇᕘᑉ ᒐᕙᒪᒃᑯᖏᓐᓄᑦ ᐅᐃᒍᔭᐅᓇᓱᖕᓂᐊᓄᑦ ᐃᓄᐃᑦ 
ᖃᐅᔨᒪᔭᖏᑦ ᐃᓕᖅᑯᓯᖏᓪᓗ ᖃᐅᑕᒫᖅᓯᐅᑎᓄᑦ ᐃᓕᔭᐅᕙᓪᓕᐊᓂᖓᓄᑦ. 
ᐃᓕᓐᓂᐊᕈᑎᓄᑦ ᐱᓕᕆᐊᒃᓴᒥᒃ ᐅᐃᒍᓯᓯᒪᔪᑦ ᐊᑐᓂᑦ ᑕᕐᕆᔭᖅᑕᐅᔪᒃᓴᓄᑦ 
ᐃᓕᓐᓂᐊᖅᑏᑦ ᑐᑭᓯᕚᓪᓕᖁᓪᓗᒋᑦ ᑐᑭᒋᔭᖓᓐᓂᒃ ᐃᓅᖃᑎᒌᓄᑦ 
ᐊᓐᓂᕆᔭᐅᔪᒧᑦ ᓴᖅᑭᑕᐅᔪᖅ ᑕᕐᕆᔭᖅᑕᖓᓐᓂᒃ.

ᑕᑯᓇᒡᓗᒍ ᐊᒡᒍᖅᑐᖅᑕᐅᓯᒪᔪᖅ 2: ᐅᑭᐅᖅᑕᖅᑑᑉ 
ᐃᓄᖁᑎᖏᑦ, ᐊᑐᖅᓯᒪᔭᖏᑦ ᐊᕙᑎᒋᔭᖓᓗ 
ᑭᖑᓪᓕᐊ ᐃᓚᒋᔭᖓᑦ ᑖᔅᓱᒪᐅᑉ ᐅᓂᒃᑲᐅᓯᕗᑦ ᐃᓕᓴᐃᔨᓄᑦ ᑐᑭᒧᐊᒍᑖ 
ᑐᕌᒐᖃᖅᑎᑕᐅᕗᖅ ᐃᓕᓐᓂᐊᖅᑎᖃᖅᑐᓄᑦ ᐊᕐᕌᒍᖃᖅᑐᓂᒃ 13 ᐅᖓᑖᓄᑦ, 
ᐊᒻᒪᓗ ᐃᓗᓕᖃᕐᓂᖅᓴᐅᔪᒥᒃ ᕿᒥᕐᕈᐃᓂᖃᖅᑐᒥᓪᓗ ᐃᓄᐃᑦ ᐃᓕᖅᑯᓯᖓᓐᓂᒃ 
ᐃᓅᓯᖏᓐᓂᒡᓗ ᑲᓇᑕᐅᑉ ᐅᑭᐅᖅᑕᖅᑐᓂ ᐃᓚᖃᖅᖢᓂ. ᐅᑯᓄᖓ ᑎᓴᒪᐅᔪᓄᑦ 
ᐊᒡᒍᖅᑐᖅᑕᐅᓯᒪᕗᑦ:

• ᐃᓄᐃᑦ ᐊᑐᖅᓯᒪᔭᑐᖃᖏᑦ

• ᐃᓄᐃᑦ ᐃᓕᖅᑯᓯᑐᖃᖏᑦ

• ᓄᓇᖏᑕ ᐃᓕᖅᑯᓯᖏᑦ ᐊᕙᑎᐊᓂᓪᓗ ᐃᓱᒪᒋᔭᕆᐊᓖᑦ

• ᐊᓯᔾᔨᐅᑎᓯᒪᔪᑦ ᓵᓐᖓᔭᕆᐊᓕᖏᓪᓗ ᐅᑭᐅᖅᑕᖅᑐᒥ 

ᑐᑭᒧᐊᒍᑎᒥᒃ, ᐊᑐᓂᑦ ᐃᓱᒪᓕᐅᕈᑏᑦ ᕿᒥᕐᕐᕈᔭᐅᓯᒪᔪᑦ ᐋᖅᑭᒃᓱᖅᓯᒪᓂᖃᖅᖢᑎᒃ 
ᐃᒪᐃᑦᑐᒥᒃ: 

 1 ᐃᓱᒪᓕᐅᕈᑎᐅᔪᖅ ᕿᒥᕐᕈᔭᐅᓂᖓ 

• ᓇᐃᑦᑐᒥᒃ ᐅᓂᒃᑳᖃᖅᑐᑦ ᐃᓱᒪᓕᐅᕈᑕᐅᔪᒧᑦ ᐊᒻᒪᓗ 
ᐊᒃᑐᐊᓂᖃᕐᓂᐊᑕ ᐃᓄᐃᑦ ᐃᓅᓯᖏᓐᓄᑦ. 

 2 ᐃᓕᓴᕈᑎᐅᔪᓄᑦ ᓴᖅᑭᓐᓇᓱᒃᑐᑦ

• ᐊᒡᒍᖅᓯᒪᓂᐊ ᓴᖅᑮᓯᒪᕗᖅ ᐊᑐᓛᓂᒃ ᐃᓕᑕᐅᔪᒃᓴᓄᑦ 
ᑕᑯᒃᓴᕈᖅᑕᐅᔪᒪᔪᑦ ᐊᒡᒍᖅᓯᒪᔪᓄᑦ. ᑖᒃᑯᐊ ᐊᒡᒍᖅᓯᒪᔪᑦ 
ᐊᑐᖅᑕᐅᔪᓐᓇᕋᓗᐊᖅᖢᑎᒃ ᐊᔾᔨᒌᖏᑦᑐᓄᑦ ᐃᓕᓴᐅᑎᓄᑦ, 
ᐅᖃᐅᓯᐅᓯᒪᔪᑦ ᐃᓕᓴᕈᑎᐅᔪᓄᑦ ᓴᖅᑭᓐᓇᓱᒃᑐᑦ ᑐᕌᒐᖃᖅᑎᑕᐅᓪᓗᑎᒃ 
ᐃᓕᔭᐅᓯᒪᖕᒪᑕ ᐃᓗᐊᓃᑦᑐᓄᑦ ᑕᕐᕆᔭᐅᑎᐅᑉ ᑐᑭᒧᐊᒍᑎᒃᑯᑦ 
ᑕᕐᕆᔭᒐᒃᓴᐅᔪᓄᓪᓗ. 

 3 ᓇᑭᓐᖔᕐᓂᖓ ᐃᓗᓕᕆᓂᐊᖅᑕᖓᓄᓪᓗ ᑐᑭᓯᐅᒪᔾᔪᑏᑦ 

• ᐊᒡᒍᖅᓯᒪᓂᐊ ᓴᖅᑮᓯᒪᕗᖅ ᐃᓗᐃᑦᑑᓂᖅᓴᒥᒃ ᕿᒥᕐᕈᐃᓂᕐᒥᒃ 
ᓴᖅᑭᑕᐅᓯᒪᔪᒧᑦ ᑐᕌᒐᖃᖅᑐᒧᑦ ᐃᓱᒪᓕᐅᕈᑎᒧᑦ. ᓴᓇᔭᐅᓯᒪᓂᖃᖅᑐᖅ 
ᐃᓕᓴᐃᔩᑦ ᖃᐅᔨᒪᓂᖏᑦ ᐊᖏᒡᓕᒋᐊᖅᑕᐅᓇᓱᒃᖢᑎᒃ 
ᑐᓐᖓᕕᖃᕈᓐᓇᖁᓪᓗᒍ ᑐᑭᓯᐅᒪᓂᕐᒥᒃ ᐃᓄᐃᑦ ᐃᓕᖅᑯᓯᖏᓐᓂᒃ 
ᐊᕙᑎᖏᓐᓂᒡᓗ ᑐᓐᖓᕕᓕᐅᖅᑕᐅᔪᒃᓴᐃᑦ ᐃᓕᓴᐅᑎᖏᓐᓄᑦ 
ᑐᕌᒐᖃᖅᑐᒥᒃ ᐃᓕᓐᓂᐊᖅᑎᒥᓄᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐊᑐᕈᒥᒋᔭᐅᕗᖅ ᑖᒃᑯᐊ ᐃᓕᓐᓂᐊᖅᑎᑎᑦ ᑕᕐᕆᔭᖅᑎᓪᓗᒋᑦ ᐊᑐᓂᑦ 
ᑕᕐᕆᔭᖁᔭᐅᓯᒪᔪᓂᒃ, ᐅᖃᐅᓯᕆᓗᒋᑦ ᐃᓗᓕᕆᔭᖏᑦ ᖃᓄᕐᓗ ᓴᖅᑮᓇᓱᐊᕐᓂᖏᑦ 
ᑐᓐᖓᕕᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ, ᐊᒻᒪᓗ ᐱᓕᕆᐊᒃᓴᐃᑦ ᐊᑐᐊᕐᓗᒋᑦ 
ᑐᑭᓯᕚᓪᓕᕈᓐᓇᖁᓪᓗᒋᑦ ᐊᑑᑎᖃᕐᓂᐊᑕ ᐃᓄᐃᑦ ᖃᐅᔨᒪᔭᑐᖃᖏᑕ ᐃᓗᐊᒍᑦ 
ᐊᑐᖅᓯᒪᓂᖏᑕ ᐃᓅᓯᕆᔭᖏᓐᓄᓪᓗ. ᑖᒃᑯᐊ ᑎᓴᐅᒪᔪᖅᑐᑦ ᑐᓐᖓᕕᒋᔭᐅᔪᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓴᖅᑭᓯᒪᔫᒐᓗᐊᑦ, ᑭᓯᐊᓂᓕ ᐊᑑᑎᖃᓪᓚᕆᖕᒪᑕ 
ᐃᓅᖃᑎᒌᒐᓱᐊᕐᓂᕐᒧᑦ ᑭᓇᑐᐃᓐᓇᑦᑎᐊᕐᒧᑦ ᐃᓕᖅᑯᓯᖃᕋᓗᐊᕈᑎᒃ 
ᐊᔾᔨᒋᓐᖏᑕᖓᓐᓂᒃ. (ᑕᑯᓗᒍ ᐅᐃᒍᖓ 3: ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᓐᖓᕕᖏᑦ ᑕᑯᒃᓴᐅᔪᒃᑯᑦ) 

ᑐᓐᖓᕕᖓ 1: ᐃᓅᖃᑎᒌᑦᑎᐊᕐᓂᖅ - 
ᐃᒃᐱᒋᔭᖃᕐᓂᖅ ᐊᓯᒥᒃ, ᐊᒃᑐᐊᖃᑎᖃᕐᓂᖅ 
ᐃᒃᐱᒍᓱᖕᓂᕐᓗ ᐊᓯᒥᓂᒃ 
ᑖᓐᓇ ᑐᓐᖓᕕᐅᔪᖅ ᓴᖅᑮᓯᒪᓇᓱᒃᑐᖅ ᐃᓱᒪᐅᓯᕐᒥᒃ ᐊᓯᑦᑕ ᐃᓱᒪᒋᔭᖏᑦ 
ᐃᓱᒪᓕᐅᕐᓂᖏᓪᓗ ᐃᒃᐱᒋᓇᓱᒋᐊᖃᕐᓂᕐᒥᒃ ᐃᓅᖃᑎᒌᒡᕕᒋᔭᕗᓪᓗ 
ᐃᓕᖅᑯᓯᖃᕐᕕᒋᔭᖃᖁᒍᑦᑎᒍᑦ ᐃᒻᒥᒃᑯᑦ ᐃᒃᐱᒋᔭᐅᓂᖃᕈᑎᓄᑦ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᓗᒫᖅ: ᐃᓄᖕᓄᑦ ᐅᓂᒃᑳᖅᑐᐊᑐᖃᖅ, ᑯ 
ᕼᐅᑎᒪᓐ, Co 1975 (8 ᒥᓂᑦᓯ) 

ᑕᕐᕆᔭᒐᖅ ᐅᓇ ᓴᖅᑮᓇᓱᐊᖅᑐᖅ ᓱᕋᒃᓯᒪᓕᖅᑎᓪᓗᒍ ᐃᒃᐱᒋᔭᖃᑦᑎᐊᕐᓂᖅ 
ᐃᒃᐱᒍᓲᑎᖃᕐᓂᕐᒥᒡᓗ ᐃᓚᒋᔭᒥᓂᒃ ᐃᓄᐃᑦ ᐃᓚᒌᑦ ᐅᓂᒃᑳᕆᔭᐅᓪᓗᑎᒃ 
ᐊᓈᓇᖓᑕ ᐱᓂᕐᓗᐊᓂᖓᓄᑦ ᑕᐅᑐᓐᖏᑦᑐᖁᑖᓄᑦ ᐃᕐᓂᐊᓄᑦ. ᑖᔅᓱᒪᐅᑉ 
ᐅᓂᒃᑳᑉ ᓴᖅᑭᓐᓇᓱᐊᖅᑕᖓ (ᓲᕐᓗᓕ ᑕᕐᕆᔭᒐᐅᑉ ᑕᑯᒃᓴᕈᖅᑕᖏᑦ) ᐃᓚᖓᒍᑦ 
ᐱᐅᓐᖏᑦᑐᓂᒃ ᑕᑯᒃᓴᕈᐃᓪᓗᓂ, ᐊᒻᒪᓗ ᐅᖃᖅᑰᔨᓪᓗᓂ ᑭᓇᑐᐃᓐᓇᕐᒧᑦ 
ᐃᓖᔮᖃᕈᑦᑕ ᐃᒃᐱᒋᔭᖃᑦᑎᐊᓐᖏᒃᑯᑦ ᐃᓅᖃᑎᑦᑎᓐᓄᑦ, ᑕᒪᒃᑯᐊ ᐅᑎᕆᐊᔭᒻᒪᑕ 
ᐊᑭᒋᐊᖅᑕᐅᓐᖏᑦᑕᕌᖓᒥᒃ ᑎᔾᔭᓪᓚᒃᖢᑎᒃ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᒃᐱᒋᔭᖃᕐᓂᖅ ᐊᒃᑐᐊᓂᖃᐅᓯᑦᑎᓐᓄᑦ 
ᓴᓐᖏᔪᒥᒃ ᑕᑯᒃᓴᕈᐃᓲᖅ ᐃᓅᓯᑦᑎᓐᓂ. ᐃᓕᓐᓂᐊᖅᑎᑎᑦ ᐃᓱᒪᖁᓗᒋᑦ ᐊᑕᐅᓯᕐᒥᒃ 
ᐊᑐᖅᓯᒪᔭᖓᓂᒃ ᐱᓇᓱᐊᕈᓯᐅᔪᒥᒃ ᐊᓯᒥᓄᑦ ᐃᒃᐱᒍᓱᕐᓂᕐᒥᓂᒃ ᓴᖅᑮᔪᒥᒃ 
ᐊᒻᒪᓗ ᐱᓇᓱᐊᕈᓯᖓᓂᑦᑕᐅᖅ ᓇᐅᒃᑯᑦ ᐃᒃᐱᒋᔭᖃᑦᑎᐊᓚᐅᓐᖏᒻᒪᖔᖏᑕ. 
ᖃᓄᕐᓕ ᐊᔾᔨᒋᓐᖏᑕᖓᓂᒃ ᓴᖅᑮᒐᔭᖅᐸ ᐃᒃᐱᒋᔭᖃᕐᓂᖅᓴᐅᓚᐅᕈᑎᒃ? 
ᐃᓕᓐᓂᐊᖅᑏᑦ ᑎᑎᕋᖁᓗᒋᑦ ᐅᖃᐅᓯᒃᑯᓪᓘᓐᓃᑦ ᐅᓂᒃᑳᕆᔭᖃᕐᓗᑎᒃ ᑕᒪᐃᓐᓂᒃ 
ᐃᒃᐱᒍᓱᖕᓂᐊᓂᒃ ᐃᒃᐱᒋᔭᖃᓐᖏᓐᓂᐊᓄᓪᓗ ᐊᓯᒥᓄᑦ ᖃᓄᕐᓗ ᓴᖅᑭᓚᐅᖅᑐᑦ 
ᐊᔾᔨᒋᒐᔭᖏᒻᒪᖔᒋᑦ ᐃᒃᐱᒍᓱᖕᓂᖃᑦᑎᐊᓚᐅᕈᑎᒃ. 

ᑐᓐᖓᕕᖓ 2. ᑐᓐᖓᓇᕐᓂᖅ - 
ᐃᓅᖃᑎᒌᑦᑎᐊᕐᓂᖅ ᒪᑐᐃᕈᑖ 
ᒪᑐᐃᖓᑦᑎᐊᕐᓂᒃᑯᑦ, ᑐᓐᖓᓱᒃᑎᑦᑎᓂᒃᑯᑦ 
ᑕᒪᐃᓐᓄᓪᓗ 
ᐅᓇ ᑐᓐᖓᕕᐅᒡᒍᔪᖅ ᐊᔭᐅᕆᔪᖅ ᐊᓯᑦᑎᓐᓂᒃ ᐃᓅᖃᑎᑦᑎᓐᓂᒃ 
ᐃᒃᐱᒍᓱᖕᓂᖃᕐᓂᕐᒥᒃ ᐊᔾᔨᐅᓐᖏᔾᔪᑎᖏᓐᓂᒡᓗ ᐊᔾᔨᖃᓐᖏᒃᑲᓗᐊᕈᑎᒃ ᐅᕙᑦᑎᓐᓂᒃ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᐅᒃᐱᒡᔪᐊᖅ ᓄᓕᐊᖅᑖᕐᓂᑯ ᑲᖑᕐᒥᒃ: ᐃᓄᐃᑦ 
ᐅᓂᒃᑳᖅᑐᐊᖓᑦ, ᑭᐅᕈᓚᐃᓐ ᓖᕝ, 1974 (8 ᒥᓂᑦᓯ)

ᑕᕐᕆᔭᐅᑎᒥ, ᐅᒃᐱᒡᔪᐊᖅ ᑲᖑᕐᓗ ᐱᐅᒌᖃᑦᑕᐅᑎᓕᖅᐴᒃ ᓇᒡᓕᒃᑐᓕᖅᖢᑎᒃ 
ᑎᒥᒥᒍᑦ ᐊᔾᔨᒌᖏᑦᑐᓪᓚᕆᐅᒐᓗᐊᖅᖢᑎᒃ. ᑕᐃᒪᓕ ᑲᖒᑉ ᐃᕙᔭᖏᑦ ᐊᓂᖕᒪᑕ, 
ᐅᒃᐱᒡᔪᐊᖅ ᐃᓕᑦᑕᕆᐊᖃᓕᖅᖢᓂ ᐊᔾᔨᖃᓐᖏᔾᔪᑖᓂᒃ ᓱᖏᐅᑎᓇᓱᒃᑎᓪᓗᒍ 
ᑲᑎᓐᖓᔪᑦ ᐃᓅᓯᕆᔭᖓᓐᓄᑦ. ᐅᓇ ᐅᓂᒃᑳᖅᑐᐊᖅ ᓴᖅᑮᓪᓚᕆᒃᑐᖅ 
ᓵᓐᖓᔭᕆᐊᓕᖕᓂᒃ ᐊᔾᔨᐅᓐᖏᓐᓂᕗᑦ ᐃᓕᓴᕆᓇᓱᒃᖢᒋᑦ ᐊᒻᒪᓗ 
ᐃᓕᖅᑯᓯᕆᓐᖏᑕᑦᑎᓐᓂᒃ ᐊᑐᕋᓱᓕᕌᖓᑦᑕ ᐃᓅᓯᑦᑎᓐᓂ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᓕᓐᓂᐊᖅᑎᓯ ᑲᑎᖅᓱᕐᓗᒋᑦ ᐅᓄᓐᖏᑦᑐᓄᑦ 
ᐅᖃᐅᓯᖃᖅᑎᓪᓗᒋᑦ ᖃᓄᖅ ᑕᒪᐃᓐᓂᒃ ᐃᓚᐅᑎᑦᑎᔪᓐᓇᕐᓂᖏᓐᓄᑦ ᖃᓄᓪᓗ 
ᑕᒪᓐᓇ ᐊᒃᑐᐃᓂᖃᓲᖑᖕᒪᖔ ᐃᓅᖃᑎᒌᑦ ᐱᓕᕆᖃᑎᒌᒃᑎᓪᓗᒋᑦ. ᐊᑐᕐᓗᒋᑦ 
ᑐᑭᓕᐅᔾᔭᐅᓯᒪᔪᑦ ᑕᕐᕆᔭᐅᑎᒥᒃ, ᐃᓕᓐᓂᐊᖅᑎᑎᑦ ᐅᖃᖃᑎᒌᒃᑎᓪᓗᒋᑦ ᖃᓄᖅ 
ᐃᒃᐱᒋᔭᖃᓚᐅᕐᓂᖏᓐᓄᑦ ᐊᔾᔨᖃᓐᖏᓐᓂᕐᒥᒃ ᓇᓗᓇᐃᖅᓯᕕᐅᑎᓪᓗᒋᑦ, ᖃᓄᕐᓗ 
ᐃᓅᖃᑎᑦᑎᓐᓂᒃ ᑐᓐᖓᓴᐃᒃᑲᓐᓂᕈᓐᓇᕐᒪᖔᑦᑕ ᐃᓚᒋᔭᐅᑎᓐᓇᓱᒡᓗᒋᓪᓗ 
ᓄᓇᓕᑦᑎᓐᓂ. 

ᐃᓚᖓ 1: ᐃᓕᓐᓂᐊᕈᑎᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᕐᕆᔭᐅᑎᒃᑯᑦ 
ᑎᓴᒪᐅᔪᖅᑐᓪᓗ ᐃᓄᐃᑦ ᑐᓐᖓᕕᒋᓲᖏᑦ
ᐃᓄᐃᑦ ᐃᓅᖃᑎᒌᒃᑎᓪᓗᒋᑦ, ᖃᐅᔨᒪᔭᐅᓂᖏᑦ ᐊᑐᖅᓯᒪᓂᖏᓪᓗ 
ᐃᓐᓇᑐᖃᑦᑕ ᓯᕗᓕᕆᓚᐅᖅᑕᑦᑕᓗ ᐅᓪᓗᒥᒧᑦ ᐊᒃᓱᐊᓗᒃ ᐱᒻᒪᕆᒋᔭᐅᖕᒪᑕ. 
ᐅᓪᓗᒥ, ᐅᑎᕐᕕᒋᓲᕗᑦ ᐃᓕᓴᕈᑎᕕᓂᐅᔪᑦ ᐃᓄᖕᓄᑦ ᐊᑐᖅᓯᒪᔭᐅᔪᑦ 
ᓯᕗᓕᑦᑎᓐᓄᑦ ᑕᐃᒍᖅᖢᑎᒍᑦ “ᐃᓄᐃᑦ ᖃᐅᔨᒪᔭᕆᔭᖏᑦ” ᐊᒻᒪᓘᓐᓃᑦ 
“ᐃᓄᐃᑦ ᖃᐅᔨᒪᔭᑐᖃᖏᑦ” (ᖃᓪᓗᓈᑎᑑᖓᓂᖓ ᐃᒪᐃᓕᖓᔪᖅ “ᐃᓄᖕᓄᑦ 
ᖃᐅᔨᒪᔭᐅᔪᑐᖄᓗᐃᑦ ᓯᕗᓕᑦᑎᓐᓄᑦ”). 

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᑎᑎᕋᐅᓯᖃᓚᐅᓐᖏᒻᒪᑕ ᑐᑭᓯᐅᒪᔾᔪᑎᓂᒃ 
ᑎᑎᕋᖅᐸᖕᓇᑎᒃ, ᐊᕐᕌᒍᒐᓵᓗᖕᓄᓪᓗ ᐃᓄᐃᑦ ᖃᐅᔨᒪᓂᓪᓚᕆᖏᑦ ᐊᖑᓇᓲᑏᑦ, 
ᓂᕐᔪᓯᕆᔾᔪᓰᑦ, ᐃᓅᖃᑎᓕᕆᔾᔪᓰᑦ ᑕᕐᓂᓄᓪᓗ ᐅᓂᒃᑳᖅᑐᐊᒃᑯᑦ ᐅᓂᒃᑳᖅᑕᐅᓪᓗᑎᒃ 
ᑐᖅᑯᖅᑕᐅᓲᑦ ᑭᖑᕚᑦᑎᓐᓄᑦ ᑕᐃᒪᓐᖓᓂᐊᓗᒃ. ᑕᐃᒪᓕ ᑕᒪᓐᓇ ᖃᐅᔨᒪᔭᑐᖃᖓᑦ 
ᐊᓂᒍᖅᓯᒪᔭᑦᑎᓐᓂᒃ ᓴᖅᑭᓯᒪᒐᓗᐊᖅᑎᓪᓗᒍ, ᖁᐊᖅᑎᑐᑦ ᐃᓕᖅᑯᓯᖃᓐᖏᒻᒪᑦ 
ᐊᓯᔾᔨᕈᓐᓇᖏᑦᑐᑎᑐᑦ. ᐃᓄᐃᑦ ᖃᐅᔨᒪᓂᕆᔭᖏᑦ ᐊᓯᔾᔨᖅᑕᐃᓐᓇᐅᔭᖅᐳᑦ 
ᒪᓕᒃᖢᑎᒃ ᐊᕙᑎᐊᑕ ᓴᖅᑭᑎᖅᑕᖏᓐᓄᑦ. 

ᐊᓯᖏᑎᑐᓪᓕ ᐃᓕᖅᑯᓯᖃᖃᑎᒌᒃᑐᑦ ᓴᓂᐊᒍᑦ ᖃᐅᔨᒪᓂᕆᔭᖏᑦ 
ᑕᐅᕙᓂᑐᐃᓐᓈᓗᒃ ᐃᓱᒪᒋᔭᐅᔪᒃᓴᓄᑦ ᑐᓐᖓᓇᓂ, ᐃᓄᐃᑦ ᐊᕕᒃᑐᐃᖃᑦᑕᖏᒻᒪᑕ 
ᖃᐅᔨᒪᓂᕆᔭᒥᖕᓂᒃ ᓄᓇᕐᔪᐊᒥᓂᒃ ᑕᒪᒃᑯᓇᓐᖓᑦ ᐊᑐᓪᓚᕆᓲᕆᔭᒥᖕᓂᒃ. 
ᐃᓄᐃᑦ ᖃᐅᔨᒪᓂᑐᖄ ᖃᐅᔨᒪᔭᐅᓪᓗᓂ ᖃᕋᓴᐅᑉ ᐊᐅᓚᓂᖏᒍᑦ, 
ᐊᒻᒪᑦᑕᐅᖅ ᐃᒃᐱᒋᔭᐅᓯᒪᓪᓗᓂ ᐅᐃᒍᔭᐅᖏᓐᓇᕆᐊᖃᕐᓂᖓᓐᓂᒃ 
ᖃᐅᑕᒫᖅ ᐃᓅᓯᕆᔭᑦᑎᓐᓄᑦ ᓴᓐᖏᒃᑎᕋᓱᒡᓗᒋᑦ ᐊᒃᑐᐊᓂᖏᑦ 
ᐃᓄᐃᑦ ᐊᒻᒪᓗ ᓄᓇᖁᑎᒋᔭᖓ, ᓯᕗᓕᐅᕆᓇᓱᒡᓗᑕ ᐃᓅᖃᑎᒌᒃᑐᑦ 
ᓴᓐᖏᓂᕆᔭᖏᓐᓂᒃ ᐊᓐᓂᕆᔭᖓᒍᑦ, ᐊᒻᒪᓗ ᐱᕕᖃᖅᑎᓪᓗᑎᒍᑦ ᐃᓄᐃᑦ 
ᓴᓇᕐᕈᑎᓂᒃ ᑐᑭᒧᐊᕈᑎᓂᒡᓗ ᑐᕌᒐᖃᐅᑎᒋᔭᐅᓗᑎᒃ ᐃᑲᔪᐃᔪᓐᓇᖁᓪᓗᒋᑦ 
ᐃᓅᓯᖃᑦᑎᐊᕐᓂᕐᒧᑦ ᑲᔪᓯᑦᑎᐊᖅᑐᒥᒡᓗ ᐃᓅᓯᖃᕐᓂᕐᒧᑦ.

ᑕᐃᒪᓐᖓᓕᒫᖅ ᓵᓐᖓᔭᖅᑲᓲᖑᖕᒪᑕ ᐱᐅᖅᓱᐊᕆᔭᖃᕋᓱᒃᖢᓂ 
ᖃᐅᔨᒪᔭᑐᖃᑎᒍᑦ ᐃᓅᓯᖃᐅᓯᒥᒃ ᐱᓗᐊᖅᑐᖅ ᐃᓅᓯᖅ ᐊᓯᔾᔩᓐᓇᖅᑎᓪᓗᒍ 
ᐊᒻᒪᓗ ᑐᓐᖓᕕᖃᕈᓐᓃᓕᖅᑎᓪᓗᒍ ᐃᓕᖅᑯᓯᑐᖃᑦᑎᓐᓄᑦ. ᑕᐃᒪᓕ ᐃᓄᐃᑦ 
ᖃᐅᔨᒪᓂᕆᔭᖓ ᐊᓯᔾᔩᓐᓇᕈᓐᓇᖅᓯᒪᒐᓗᐊᖅᑎᓪᓗᒍ ᓄᑖᓄᑦ ᓴᖅᑭᑎᖅᑐᓄᑦ, 
ᐱᔭᕆᑦᑑᔾᔭᐅᓯᒪᕗᖅ ᓱᒃᑲᔪᒻᒪᕆᖕᒥᒃ ᐊᓯᔾᔨᖅᑎᓪᓗᒋᑦ ᐃᓅᓯᕆᔭᐅᔪᑦ 
ᐊᑐᖅᑕᐅᔪᓪᓗ ᐅᑭᐅᖅᑕᖅᑐᒥ. 

ᖃᐅᔨᒪᓂᖃᕐᓂᕗᑦ ᓂᕐᔪᑏᑦ ᓇᔪᖅᐸᒃᑕᖏᓐᓂᒃ ᓯᑰᓪᓗ ᐃᓕᖅᑯᓯᖏᓐᓄᑦ 
ᐊᓐᓇᐅᒪᑎᑦᑎᓯᒪᔪᑦ ᐃᓄᖕᓂᒃ ᐊᖑᓇᓱᒃᑎᓂᒃ ᑕᐃᒪᓐᖓᓂᐊᓗᒃ 
ᐋᖅᑭᒋᐊᕈᑕᐅᔭᕆᐊᖃᓕᕆᕗᖅ ᓯᑯᖓ ᐃᓕᖅᑯᓯᖅᓱᑦᑎᐊᕈᓐᓃᖅᑎᓪᓗᒍ. 
ᐊᑐᖅᑕᐅᔪᑐᖄᓗᐃᑦ ᓯᕗᓕᑦᑎᓐᓄᑦ ᐃᓅᓯᖃᐅᓯᒧᑦ ᐃᓚᒌᑦᑎᐊᕐᓂᕐᒧᓪᓗ 
ᐊᑐᖅᑕᐅᔪᑐᖃᐃᑦ ᐃᓄᒋᐊᓐᖏᑦᑐᓄᑦ ᐃᓚᒌᓄᑦ ᓄᓇᒦᑦᑐᓄᑦ 
ᐅᓪᓗᒥᐅᔪᖅ ᓵᑦᑎᔭᕆᐊᖃᖅᓯᒪᖕᒪᑕ ᐃᓅᖃᑎᒌᓄᑦ ᓄᓇᓕᐅᑉ ᐃᓗᐊᓂ 
ᓄᓇᓕᖅᐸᐅᔭᐅᓂᖅᓴᓂᓪᓗ. 

ᐊᕐᕌᒍᐊᓂ 1998, ᓄᓇᕘᑉ ᒐᕙᒪᒃᓴᖏᑦ ᐱᓕᕆᖃᑎᖃᓚᐅᖅᐳᑦ ᐃᓄᐃᑦ 
ᐃᓐᓇᑐᖃᖏᓐᓂᒃ ᓇᓗᓇᐃᖅᓯᓇᓱᒃᖢᑎᒃ ᑐᓐᖓᕕᒃᓴᐅᔪᓂᒃ ᐃᓄᖕᓄᑦ 
ᐊᓐᓂᕆᔭᐅᔪᑦ ᐃᑲᔪᐃᔪᓐᓇᖅᑐᑦ ᑐᑭᒧᐊᕆᓗᑎᒃ ᐅᓪᓗᒥ ᐃᓄᒋᔭᐅᔪᓄᑦ ᐅᓪᓗᒥ 
ᐃᓅᓯᕆᓕᖅᑕᖏᓐᓄᑦ. ᑎᑎᕋᖅᑕᐅᓚᐅᖅᓯᒪᔪᑦ, ᐅᓪᓗᒥ ᖃᐅᔨᒪᔭᐅᓕᖅᑐᑦ 
ᐃᒪᓐᓇ ᑐᑭᒧᐊᒍᑏᑦ ᑐᓐᖓᕕᒃᓴᐃᑦ ᐃᓄᐃᑦ ᖃᐅᔨᒪᔭᑐᖃᖓᓃᓐᖔᖅᑐᑦ, 
ᐅᓂᒃᑳᕆᔭᖃᖅᐳᑦ ᑎᓴᒪᐅᔪᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓅᓯᖃᑦᑎᐊᕐᓂᕐᒧᑦ 
ᐊᑐᖅᑕᐅᔪᑐᖄᓗᐃᑦ ᐃᓕᖅᑯᓯᖏᒍᑦ ᐃᓄᐃᑦ. 

ᓴᓇᔭᐅᑎᓪᓗᒋᑦ ᑎᑎᕋᖅᑕᐅᓂᐊᒍᑦ, ᓂᕆᐅᒋᔭᖃᓚᐅᖅᐳᑦ ᑖᒃᑯᐊ ᑎᓴᒪᐅᔪᖅᑐᑦ 
ᑐᓐᖓᕕᒃᓴᐃᑦ ᐃᓄᐃᑦ ᐊᓐᓂᕆᔭᖏᑦ ᐊᑐᖅᑕᐅᔪᓐᓇᕐᓂᐊᕐᓗᑎᒃ ᓄᑖᖑᔪᓄᑦ 
ᐃᓗᐊᓐᖏᓕᐅᕈᑎᓄᓪᓗ ᓵᓐᖓᔾᔪᑕᐅᓗᑎᒃ ᐊᖅᑭᒍᑎᓂᒃ ᑕᑯᒃᓴᕈᐃᓇᓱᒃᑎᓪᓗᒋᑦ 
ᐃᓄᐃᓪᓗ ᐃᓕᖅᑯᓯᕆᔭᖏᑦ ᐅᓪᓗᒥᐅᔪᖅ ᑲᔪᓰᓐᓇᕈᓐᓇᖁᓪᓗᒋᑦ. 

ᐃᓕᖅᑯᓯᕆᓇᓱᒃᖢᒍ ᐃᓕᓐᓂᐊᖅᑏᑦ ᒪᑐᐃᖅᓯᔾᔪᑖᓄᑦ ᐃᓄᐃᑦ 
ᐃᓕᖅᑯᓯᕆᔭᖏᓐᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᒋᔭᖏᑦ, 
ᓴᖅᑮᓯᒪᔪᒍᑦ ᐊᔾᔨᒌᖏᑦᑐᓂᒃ ᐱᓕᕆᐊᒃᓴᐅᔪᓂᒃ ᐊᒃᑐᐊᔪᑦ ᑕᕐᕆᔭᒐᒃᓴᓄᑦ 
ᐃᓗᐊᓃᑦᑐᑦ ᑖᔅᓱᒪᐅᑉ ᐅᓂᒃᑲᐅᓯᕗᑦ ᑲᑎᖅᓱᒐᖏᓐᓂᒃ. ᐊᑐᓂᑦ ᑖᒃᑯᐊ 
ᐱᓕᕆᐊᒃᓴᐃᑦ ᐊᓪᓕᕐᒦᑦᑐᑦ ᓵᔾᔪᑎᒃᓴᐃᑦ ᐃᓕᓐᓂᐊᖅᑎᓄᑦ ᐊᔾᔨᒋᓐᖏᑕᖓᓄᑦ 
ᑐᓐᖓᕕᐅᔪᒧᑦ ᑕᑯᒃᓴᐅᔪᒃᑯᓪᓗ ᐃᓗᓕᖃᓕᖅᑎᑦᑎᔾᔪᑎᐅᓪᓗᑎᒃ ᑐᓐᖓᕕᐅᔪᒥᒃ 
ᑕᕐᕆᔭᖅᑕᖓᓄᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᑕᐃᒪᓕ ᐊᑐᓂ ᐃᓕᓐᓂᐊᖅᑎᑎᑦ ᐅᓂᒃᑳᕆᔭᖃᖅᓯᒪᓕᕈᑎᒃ ᓴᓇᔭᕕᓂᕐᒥᓄᑦ, 
ᑕᒪᐃᓐᓂᒃ ᑲᑎᖅᓱᕐᓗᒋᑦ ᐋᖅᑭᒃᓱᓕᕐᓗᒋᑦ ᓂᕕᓐᖓᕈᑎᒃᓴᖓᓐᓄᑦ 
ᐊᖏᖃᑎᒌᒍᑕᐅᔪᒧᑦ ᑐᓐᖓᕕᒃᓴᖓᓄᑦ. ᒪᓕᒡᓗᒋᑦ ᐊᕐᕌᒍᖏᑦ 
ᐱᓕᕆᔪᓐᓇᕐᓂᖏᓪᓗ ᐃᓕᓐᓂᐊᖅᑎᑎᑦ, ᑖᓐᓇ ᐱᓕᕆᓂᖅ ᑲᒪᒋᔭᐅᔪᓐᓇᕆᕗᖅ 
ᒥᖅᓱᒐᒃᑯᑦ ᐊᑐᕐᓗᑎᑦ ᐊᖏᔪᖅᑕᐅᔭᒃᓴᒥᒃ ᑕᖅᓴᖃᐅᕈᓘᔭᖅᑐᓂᒃ ᒥᖅᓱᖅᑕᐅᓗᑎᒃ 
ᓂᐱᑎᑕᐅᓗᑎᒡᓘᓐᓃᑦ ᐸᐃᑉᐹᒧᑦ, ᐃᓕᓐᓂᐊᖅᑎᑎᑦ ᐊᒥᐊᕆᑲᑕᒡᓗᑎᒃ ᐸᐃᑉᐹᓂᒃ 
ᐃᓄᓐᖑᐊᓕᐊᒥᓂᒃ ᑎᑎᕋᐅᑎᓄᑦ ᑕᖅᓴᓕᖕᓄᑦ ᐊᒥᐊᕈᑎᓄᓪᓘᓐᓃᑦ.

ᑐᓐᖓᕕᖓ 5. ᐱᓕᒻᒪᒃᓴᕐᓂᖅ - 
ᐊᔪᕈᓐᓃᖅᐸᓪᓕᐊᓂᖅ ᖁᓐᖏᐊᖅᖢᓂ, 
ᐅᓂᒃᑳᕐᕕᐅᑦᑕᖅᖢᓂ, ᐱᓕᕆᓕᒻᒪᒃᓴᖅᖢᓂ ᐊᒻᒪᓗ 
ᓴᐱᖅᑕᐃᓕᒪᐃᓐᓇᕐᓂᖅ ᐱᓕᕇᓐᓇᖅᖢᓂ
ᐅᓇ ᑐᓐᖓᕕᓕᐊᖑᔪᖅ ᐊᔭᐅᖅᑐᐃᕗᖅ ᐃᓄᖕᓂᒃ ᐃᓕᓐᓂᐊᖁᔨᓪᓗᑎᒃ 
ᐱᓕᒪᔭᕆᐊᓕᖏᓐᓂᒃ ᑕᐅᑐᖃᑦᑕᖅᖢᑎᒃ ᐱᓕᕆᔪᓐᓇᕐᓂᖏᓐᓄᑦ ᐊᓯᖏᑦ 
ᐃᓅᖃᑎᒋᔭᖏᑦ. ᑕᐃᒪᓕ ᐱᓕᕆᓇᓱᒡᓗᑕ ᐱᔭᕇᕈᓐᓇᐃᓪᓕᔭᕌᖓᑦᑕ 
ᑕᑯᒃᓴᕈᕈᓐᓇᖏᒃᑯᓂᓗ, ᐅᖃᐅᔾᔨᖅᓱᖅᑕᐅᖃᑦᑕᓚᐅᖅᑐᒍᑦ ᐆᒃᑐᒃᑲᓐᓂᕆᑦ 
ᐱᓕᒻᒪᑦᑎᐊᕈᒪᒍᕕᑦ.

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᓄᓇᕗᑦ ᐊᔾᔨᓕᐅᕆᔩᑦ ᐱᖁᑎᓂᒃ ᐊᑐᖅᖢᑎᒃ: 
ᖃᓗᐸᓕᒃ ᐊᐃᒥ ᐸᐹᑦᓯ, 2010 (6 ᒥᓂᑦᓯ)

ᐅᕙᓂ ᓇᐃᑦᑐᒥᒃ ᑕᕐᕆᔭᐅᑎᒥᑦ ᖃᓗᐸᓕᒃ, ᐅᓄᖅᑎᓂᒃ ᓄᑖᖅᓱᖢᓂᒋᑦ 
ᐊᑐᕆᐊᖃᖅᑕᖏᑦ ᐊᖑᑎᐅᑉ ᐱᓪᓗᒍ ᓈᓚᖏᓐᓂᖓᓄᑦ ᐊᖓᔪᖅᑳᒥᓄᑦ 
ᐃᓐᓇᑐᖃᒥᓄᓪᓗ ᓵᑕᖃᖅᖢᓂ ᑖᔅᓱᒥᖓ ᖃᓗᐸᓕᒃᒧᑦ. ᐊᖑᑎ 
ᑎᒍᓯᔪᓐᓇᖅᓯᓚᐅᖅᐳᖅ ᐱᓕᕆᔪᓐᓇᓐᓂᒻᒥᒃ ᐱᔭᕆᑐᓪᓗᑎᒃ ᐃᓕᓐᓂᐊᕈᑕᐅᔪᑦ 
ᐃᓅᓯᖓᓐᓄᑦ ᐊᑑᑎᖃᓪᓚᕆᒃᑐᓂᒃ ᓴᖅᑭᕝᕕᐅᓪᓗᓂ.

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᓕᓐᓂᐊᖅᑎᑎᑦ ᐊᒡᒍᖅᑐᓪᓗᒋᑦ 
ᒪᕐᕉᑦᑕᕐᓗᒋᑦ. ᐃᓗᐊᓂ ᐃᓕᓴᕈᑎᒋᔭᕕᑦ ᐃᓕᓐᓂᐊᖅᑏᑦ ᐊᑐᓂ 
ᐊᒥᖅᑳᖅᑕᕐᓗᑎᒃ ᐃᓕᓐᓂᐊᖅᑎᑦᑎᓗᑎᒃ ᐊᔪᓐᖏᑕᒥᓂᒃ ᐊᐃᑉᐸᕆᔭᒥᓄᑦ. 
ᐃᓐᖏᐅᓯᐅᔪᓐᓇᖅᑐᖅ, ᒪᑭᑦᑕᕐᓄᑦ ᓯᓚᐃᕐᕈᑎᑦ, ᐱᓐᖑᐊᕐᓂᖅ, ᐊᒻᒪᓘᓐᓃᑦ 
ᒧᒥᕈᓯᖅ. ᐃᓕᓐᓂᐊᖅᑎᑦᑎᓇᓱᓕᕈᑎᒃ ᐃᓕᓐᓂᐊᖅᑎᖁᑎᑎᑦ ᐊᐃᑉᐸᕐᒥᓄᑦ, 
ᐅᓂᒃᑳᖅᑎᓪᓗᒋᑦ ᖃᓄᖅ ᐃᓕᓐᓂᐊᖅᑎᑕᐅᓐᓂᕐᒪᖔᒥᓂᒃ. ᑭᖑᓂᐊᒍᑦ 
ᑕᑯᒃᓴᐅᑎᑦᑎᓗᑎᒃ ᓵᖏᓐᓂᒃ ᐃᓕᓐᓂᐊᖅᑎᐅᖃᑎᖏᑕ ᐱᓕᒻᒪᓕᓵᖅᑕᓂ 
ᑕᑯᒃᓴᕈᓕᕐᓗᓂᐅᒃ. 

ᑐᓐᖓᕕᖓ 6. ᖃᓄᖅᑑᕈᓐᓇᕐᓂᖅ - 
ᖃᓄᖅᑑᕋᓱᐊᕈᓐᓇᓐᓂᖅ ᓱᓇᒃᑯᑖᕆᔭᑎᑦ ᐊᑐᕐᓗᒋᑦ 
ᓵᖕᓃᑦᑐᑦ 
ᐅᓇ ᑐᓐᖓᕕᓕᐊᖑᔪᖅ ᐊᔭᐅᕆᔪᖅ ᐅᕙᑦᑎᓐᓂᒃ ᑕᐃᒪᓐᖓᓕᒫᖅ 
ᖃᓄᖅᑑᕋᓱᐊᖃᑦᑕᕐᓂᕐᒥᒃ ᓱᓇᒃᑯᑖᑦᑎᓐᓂᒡᓗ ᐊᑐᕋᓱᒡᓗᑕ ᐃᓅᓯᑦᑎᓐᓂ 
ᐃᓗᐊᓐᖏᓕᐅᕈᑎᑦᑎᓐᓄᓪᓗ ᐊᖅᑭᒃᓲᑎᓂᒃ ᕿᓃᓐᓇᐅᔭᕐᓗᑕ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᐅᒃᐱᒡᔪᐊᖅ ᐊᕕᓐᖓᕐᓗ: ᐃᓄᐃᑦ 
ᐅᓂᒃᑳᖅᑐᐊᖁᑖ, ᑯ ᕼᐅᑎᒪᓐ, 1971 (6 ᒥᓂᑦᓯ)

ᐃᓗᐊᒍᑦ ᑕᕐᕆᔭᐅᑎᕋᓛᑉ, ᐅᒃᐱᒡᔪᐊᖅ ᓂᕿᒃᓴᖅᓯᐅᖅᐳᖅ ᐱᐊᕋᕐᒥᓄᑦ 
ᐊᓱᐃᓛᒃ ᐊᖅᑯᓵᖅᓯᓪᓗᓂ ᓯᓐᓇᕆᒃᑐᒥᒃ ᐊᕕᓐᖓᕐᒥᒃ. ᑕᐃᒪᓕ 
ᐊᖑᔭᐅᒐᓗᐊᕋᒥ ᐅᒃᐱᒡᔪᐊᕐᒧᑦ, ᑖᓐᓇ ᐊᕕᓐᖓᖅ ᓴᐱᓕᖅᑕᐃᓕᑦᑎᐊᖅᖢᓂ 
ᓂᕿᒃᓴᓕᐊᕆᔭᐅᓂᕐᒥᓄᑦ ᐊᓱᐃᓛᒃ ᓯᓚᐃᕐᕆᔭᐅᑎᒃᑯᑦ ᐅᒃᐱᒡᔪᐊᖅ 
ᐅᐱᒪᓕᖅᑎᒃᑲᒥᐅᒃ ᕿᒪᒃᓯᔪᓐᓇᖅᓯᓪᓗᓂ. ᑖᔅᓱᒪᐅᑉ ᐃᓕᓴᐅᑎᖓ ᐅᓂᒃᑳᖅᑐᐊᑉ 
ᐃᓛᓐᓂᒃᑯᑦ ᓂᖅᓱᐃᕐᔪᐊᕐᓂᖅ ᖃᓄᖅᑑᕆᓇᓱᐊᕐᓂᕐᓗ ᐊᑐᕈᕕᒋᑦ 
ᐱᔭᕆᑐᖅᑰᔨᖅᑲᐅᔪᓂᒃ ᕿᒪᕈᐃᔪᓐᓇᕆᕗᑎᑦ.

ᐃᓕᓐᓂᐊᖅᑎᑎᑦ ᑎᑎᕋᐅᓯᖃᖅᑎᓪᓗᒋᑦ ᑕᓪᓕᒪᓄᑦ ᑐᑭᓕᐅᑎᒃᓴᖏᓐᓂᒃ 
ᐃᓕᓐᓂᐊᕐᕕᔅᓯᓐᓂ ᐅᔾᔨᕆᓯᒪᔭᖏᑦ ᐃᓕᓐᓂᐊᖅᑎᐅᖃᑎᖏᑕ 
ᐊᔾᔨᒌᖏᓐᓂᕆᔭᖏᑦ ᓲᕐᓗ ᐅᒃᐱᕐᓂᖏᑦ, ᐃᓕᖅᑯᓯᖏᑦ, ᐊᒻᒪᓗ ᑎᒥᖓᒍᑦ 
ᐱᔪᓐᓇᕐᓂᖏᑦ ᖃᓄᕐᓗ ᑐᓐᖓᓱᒃᑎᑕᐅᓗᑎᒃ ᐃᓂᖃᖅᑎᑕᐅᓗᑎᒡᓗ.

ᑐᓐᖓᕕᖓ 3. ᐱᓕᕆᖃᑎᒌᖕᓂᖅ - 
ᑲᑐᔾᔨᖃᑎᒌᒃᖢᑎᒃ ᐱᓕᕆᔪᑦ ᐊᑕᐅᓯᕐᒧᑦ ᑐᕌᒐᕐᒧᑦ
ᐅᓇ ᑐᓐᖓᕕᓕᐊᖑᔪᖅ ᑕᑯᒃᓴᕈᐃᔪᖅ ᐱᔭᕆᐊᖃᖅᑕᐅᔪᓂᒃ ᐃᓄᖕᓄᑦ 
ᑐᑭᓯᐅᒪᓂᕐᒥᒃ ᐊᓯᑦᑕ ᐅᖃᐅᔾᔨᖅᓱᐃᔾᔪᑎᖏᓐᓂᒃ ᐃᓱᒪᖃᐅᓯᖏᓐᓂᒡᓗ 
ᐱᓕᕆᓕᕌᖓᑦᑕ ᐃᓗᐊᓐᖏᓕᐅᕈᑎᒥᒃ. ᐊᑐᖁᔨᓯᒪᔪᖅ ᐱᓕᕆᖃᑎᒌᖕᓂᕐᒥᒃ 
ᐊᖅᑭᒃᓱᐃᑎᓪᓗᑕ ᑕᒪᐃᓐᓄᑦ ᑐᕌᕐᓂᐊᖅᑐᓂᒃ ᐊᖅᑭᒍᑎᓂᒃ 
ᐊᑕᐅᓯᑐᐊᓐᖑᓐᖏᑦᑐᒧᑦ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᓄᓇᕗᑦ ᐊᔾᔨᓕᐅᕆᔩᑦ ᐱᖁᑎᓂᒃ ᐊᑐᖅᖢᑎᒃ: 
ᓗᒫᔫᖅ, ᐊᓕᑦᑎᐊ ᐊᓐᓇᖅᑯᖅ-ᐸᕆᐅᓪ, 2010 (8 ᒥᓂᑦᓯ)

ᐅᓇ ᑕᕐᕆᔭᐅᑦ ᕿᒥᕐᕈᐃᔪᖅ ᐊᐅᓚᓂᕆᔭᖓᓐᓂᒃ ᐃᓚᒌᖑᔪᑦ 
ᐱᓕᕆᖃᑎᒌᒃᖢᑎᒃ ᐊᒻᒪᑦᑕᐅᖅ ᐊᑭᕋᖅᑑᑎᖃᖅᑕᖅᖢᑎᒃ. ᐊᖑᑎ, ᓇᔭᖓ 
ᐊᒻᒪᓗ ᖃᖅᓴᐅᖅ ᑲᑐᔾᔨᓪᓗᑎᒃ ᑕᐅᑐᓐᖏᔾᔪᑖᓂᒃ ᓯᖁᒥᑦᑎᓪᓗᑎᒃ ᐊᓈᓇᖓᑕ 
ᑕᑯᒃᓴᕈᖅᓯᒪᔭᖓᓐᓂᒃ. ᐊᓱᐃᓛᒃ ᑕᐅᑐᓕᕋᒥ, ᐊᖑᑎᖓᑦ ᐊᓈᓇᒥᓂᒃ 
ᐊᑭᓂᐊᓕᖅᐳᖅ ᕿᓚᓗᒐᕐᒧᑦ ᐊᒧᔭᐅᑎᖦᖢᒍ ᑕᕆᐅᑉ ᐃᖅᑲᖓᓄᑦ. ᐅᓂᒃᑳᖅ 
ᓗᒫᔫᖅ ᑕᑯᒃᓴᕈᐃᔪᖅ ᐊᑭᓂᐊᔭᓐᓂᖏᑕ ᐃᓄᐃᑦ, ᐸᖅᑭᑦᑎᐊᓐᖏᑎᓪᓗᒋᑦ 
ᑲᑐᔾᔨᖃᑎᒌᖕᓂᒃᑯᑦ ᐃᓱᒪᒋᔪᓐᓃᖅᓯᓂᒃᑯᑦ ᓴᖑᑎᑕᒃᓴᐅᓪᓗᓂ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᓄᐃᑦ ᐅᓂᒃᑳᖅᑐᐊᑐᖃᖏᑦ ᓴᓐᖏᔪᒥᒃ 
ᒪᓕᖁᔭᐅᔾᔪᑎᒥᒃ ᐊᑕᑎᑦᑎᒐᔪᒃᑐᑦ ᐃᓗᐊᒍᑦ ᐅᓂᒃᑳᖅᑕᖓᑕ. ᐃᓕᓐᓂᐊᖅᑎᑎᑦ 
ᑲᑎᖅᓱᕐᓗᒋᑦ ᐃᓄᑭᓐᓂᖅᓴᐅᔪᓄᑦ ᑲᑐᔾᔨᓗᑎᒃ ᓴᖅᑭᑎᑦᑎᓗᑎᒃ ᑕᑯᓐᓇᒐᒃᓴᒥᒃ 
ᓇᐃᑦᑐᒥᒃ ᓴᖅᑭᑎᑦᑎᔪᒥᒃ ᓇᒡᓕᒃᑐᐃᓂᕐᒥᒃ ᑲᑐᔾᔨᓪᓗᑎᒃ ᐱᓕᕆᔪᑦ 
ᐱᐅᓂᖃᕐᕕᖓᓂᒃ ᐊᒻᒪᓘᓐᓃᑦ ᐊᑭᕋᖅᑑᑎᑎᓪᓗᒋᑦ ᖃᓄᖅ ᑕᒪᓐᓇ 
ᓱᕋᐃᔪᓐᓇᕐᒪᖔᑦ ᑲᑐᔾᔨᖃᑎᒌᒐᓱᒃᑐᓂᒃ. ᐊᑐᓂᑦ ᑲᑎᓐᖓᔪᑦ ᐃᒻᒪᖄ ᐃᑲᕐᕋᐅᑉ 
ᓇᑉᐸᖓᓂᒃ ᐱᕕᖃᖅᑎᓪᓗᒋᑦ ᑎᑎᕋᖅᑕᐅᓂᖓᓄᑦ ᐱᓕᒻᒪᒃᓴᒐᓛᒍᑎᒥᒡᓗ 
ᓴᖅᑭᑕᐅᓚᐅᖏᓐᓂᖓᓂᒃ ᐃᓕᓐᓂᐊᖅᑎᐅᖃᑎᒥᓄᑦ. ᑕᑯᒃᓴᐅᑎᑦᑎᓚᐅᖅᑎᓪᓗᒋᑦ 
ᐊᑐᓂ ᑲᑎᓐᖓᔪᑦ, ᐃᓕᓐᓂᐊᖅᑎᑎᑦ ᐅᖃᖃᑎᒌᒃᑎᓪᓗᒋᑦ ᑲᑐᔾᔨᓂᕆᔭᖓ 
ᐱᔭᕇᖅᓯᓇᓱᒃᖢᑎᒃ ᖃᓄᐃᓕᖓᔭᕆᖃᕐᓂᖓᓄᑦ. 

ᑐᓐᖓᕕᖓ 4. ᐊᕙᑎᒥᒃ ᑲᒪᑦᑎᐊᕐᓂᖅ - 
ᐃᒃᐱᒋᔭᖃᑦᑎᐊᕐᓂᖅ ᐊᓐᓂᕈᓱᖕᓂᕐᓗ ᓄᓇᒥᒃ, 
ᐆᒪᔪᓂᒃ ᐊᕙᑎᒥᓪᓗ
ᐅᓇ ᑐᓐᖓᕕᓕᐊᖑᔪᖅ ᐅᖃᐅᔾᔩᔪᖅ ᐃᓄᖕᓂᒃ ᐊᓐᓂᕈᓱᖃᑦᑕᖁᔨᓪᓗᓂ 
ᐊᕙᑎᒋᔭᑦᑎᓐᓂᒃ ᓴᓗᒪᑎᑦᑎᐊᕐᓗᒍ ᐃᒃᐱᒋᓗᒋᓪᓗ ᐆᒪᔪᐃᑦ ᐊᓯᓕᒫᖏᓪᓗ 
ᑕᕐᓂᐅᔪᓪᓗ ᓇᔪᖅᑐᑦ ᓄᓇᑦᑎᓐᓂᒃ ᐊᓯᒋᔭᖏᓪᓗ. ᑕᐃᒪᓐᓇ ᑭᓯᐊᓂ 
ᐃᒃᐱᒋᔭᖃᑦᑎᐊᕐᓗᑕ ᐊᕙᑎᑦᑎᓐᓂᒃ ᑲᔪᓰᓐᓇᕈᓐᓇᖅᑎᑉᐸᕗᑦ ᖃᐅᑕᒫᖅ 
ᐃᓅᓯᕆᔭᑦᑎᒍᑦ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᓄᓇᕗᑦ ᐊᔾᔨᓕᐅᕆᔩᑦ ᐱᖁᑎᓂᒃ ᐊᑐᖅᖢᑎᒃ: 
ᐊᕐᓇᕋᓛᖑᒐᒪ ᑭᓯᐊᓂ, ᒍᔪ ᐆ, 2010 (5 ᒥᓂᑦᓯ)

ᐅᓇ ᑕᕐᕆᔭᐅᑦ ᐅᓂᒃᑳᐅᓯᖃᖅᑐᖅ ᐊᒃᑐᐊᓂᖏᓐᓂᒃ ᐃᓗᓕᑯᓘᔭᖃᖅᑐᒥᒃ 
ᐊᑯᓐᓂᐊᒍᑦ ᐃᓄᐃᑦ ᓄᓇᕐᔪᐊᒦᑦᑐᓪᓗ ᐊᖅᑯᑎᒋᓪᓗᒍ ᐃᓕᖅᑯᓯᑐᖃᖓ 
ᐃᓄᐃᑦ ᒥᖅᓱᕐᓂᕐᒧᑦ. ᑕᕐᕆᔭᖅᑕᐅᑎᓪᓗᒍ, ᐱᔭᕇᖅᓯᓪᓗᑎᒃ ᐊᑭᓐᓇᕐᒧᑦ 
ᐃᓕᔭᒃᓴᒥᒃ ᐊᔾᔨᓐᖑᐊᖃᐅᖅᖢᓂ ᐃᓄᖕᓂᒃ, ᓂᕐᔪᑎᓂᒃ ᓯᓚᐃᓐᓇᕐᒥᓪᓗ, 
ᐊᒻᒪᓗ ᑭᒡᓕᖃᕈᑕᐅᓲᑦ ᐃᓱᖅᓯᑎᖦᖢᒋᑦ ᓱᓕᔪᒥᒃ ᐊᑐᖅᑕᖏᑦ ᐃᓅᓯᕐᒥᓂ 
ᐃᓱᒪᓐᖑᐊᖅᓯᒪᔭᖓᓂᒡᓗ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᓕᓐᓂᐊᕐᕕᔅᓯᓐᓂ ᓴᓇᑎᑦᑎᓗᑎᑦ ᐊᑭᓐᓇᕐᒥ 
ᓂᕕᓐᖓᒐᒃᓴᒥᒃ ᑕᑯᒃᓴᐅᑎᑦᑎᔪᖅ ᐃᓕᓐᓂᐊᖅᑏᑦ ᐊᒃᑐᐊᓂᖃᕐᓂᖏᓐᓄᑦ 
ᐊᕙᑎᒋᔭᒥᓄᑦ. ᐊᑐᓂᑦ ᐃᓕᓐᓂᐊᖅᑎ ᐊᑕᐅᓯᕐᒥᒃ ᑎᑎᕋᐅᔭᕐᓗᓂ ᐊᑭᓐᓇᕐᒧᑦ 
ᓂᕕᓐᖓᐅᑎᒧᑦ ᐃᓕᓂᐊᖅᑕᒥᓂᒃ, ᐅᓂᒃᑳᕆᓗᒍ ᐃᓕᓐᓂᐊᖅᑎᐅᖃᑎᒥᓄᑦ 
ᖃᓄᐃᒻᒪᑦ ᓂᕈᐊᖅᓯᒪᖕᒪᖔᒍ ᖃᓄᕐᓗ ᐊᒃᑐᐊᓂᖃᕐᒪᖔᑦ ᐃᓅᓯᐊᓄᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐅᓇ ᑕᕐᕆᔭᐅᑦ ᐅᓄᖅᑐᓂᒃ ᑐᑭᓕᐅᔾᔨᓯᒪᕗᖅ ᖃᓄᖅ ᐃᓄᐃᑦ 
ᐊᓐᓂᕆᔭᖃᕐᓂᖏᓐᓄᑦ ᑐᓂᓯᖃᑦᑕᕐᓂᕐᒥ ᐊᓯᒥᓂᒃ ᐃᓚᒥᓄᓪᓗ 
ᐱᖃᓐᓇᕆᔭᒥᓄᓪᓗ. ᐃᓗᐊᓂ ᓴᐅᒥᖕᓄᑦ ᐱᓐᖑᐊᖅᑕᐅᔪᒧᑦ ᑖᒃᑯᓄᖓ ᐅᒃᐱᒡᔪᐊᑉ 
ᑐᓗᒐᐅᓪᓗ, ᑖᓐᓇ ᑐᓗᒐᖅ ᓇᑦᑎᖅᑕᒥᓂᒃ ᐊᐃᑦᑐᐃᓪᓗᓂ ᐱᕐᓕᓕᖅᑐᓄᑦ 
ᐅᒃᐱᒡᔪᐊᑉ ᐃᒡᓗᖓᓄᑦ. ᑖᓐᓇ ᐅᒃᐱᒡᔪᐊᖅ ᖁᔮᕋᒥ ᓄᑖᓂᒃ ᑲᒻᒥᐅᖅᖢᓂᐅᒃ 
ᑐᓗᒐᖅ ᐊᒥᐊᕆᑦᑎᐊᕐᓂᖓᓄᑦ. ᑕᐃᒪᓕ ᑐᓐᓂᖅᓴᐅᑏᑦ ᐱᖃᖅᑐᓄᑦ 
ᐃᓄᓪᓚᕆᖕᓄᑦ ᐃᓕᖅᑯᓯᑦᑎᐊᕙᐅᓂᖏᓐᓂᒃ ᐃᓱᒪᒋᔭᐅᓚᐅᖅᑐᑦ, ᑭᓯᐊᓂᓕ 
ᑖᓐᓇ ᑕᕐᕆᔭᐅᑎ ᑕᑯᒃᓴᐅᑎᑦᑎᕗᖅ ᐃᓱᖃᕈᓐᓇᕐᓂᖓᑕ ᑐᓐᓂᖅᓴᐃᓂᐅᔪᖅ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᑖᒃᑯᐊ ᐃᓕᓐᓂᐊᖅᑎᑎᑦ 
ᐃᓱᒪᒃᓴᖅᓯᐅᖅᑎᓪᓗᒋᑦ ᖃᓄᕐᓕ ᓂᕿᖃᖅᑎᑦᑎᒐᔭᕐᓂᖏᓐᓄᑦ ᐃᓚᒥᓄᑦ 
ᓄᓇᓕᒋᔭᒥᓄᓪᓗ. ᐊᑐᓂᑦ ᐃᓕᓐᓂᐊᖅᑎ ᑎᑎᕋᖅᑎᓪᓗᒍ ᐱᐅᓂᐅᔪᓂᒃ 
ᐃᓕᖅᑯᓯᕐᓂᒃ ᐊᑐᖅᑕᐅᔪᓐᓇᖅᑐᑦ ᐊᓯᖏᓐᓄᑦ ᐃᑲᔫᑎᐅᔪᓐᓇᖅᖢᑎᒃ. 
ᖃᓄᐃᑦᑐᓂᒃ ᐱᔪᓐᓇᕐᓂᖃᖅᐸᑦ ᐊᑐᖅᑕᐅᔪᓐᓇᖅᑐᓂᒃ ᐊᓯᒥᓄᑦ? ᑭᓇᒃᑯᓐᓂᒃ 
ᖃᐅᔨᒪᔭᖃᖅᐸᑦ ᐃᑲᔪᖅᑕᐅᔭᕆᐊᓕᖕᓂᒃ? 

ᐃᓕᓐᓂᐊᖅᑎᑎᑦ ᓇᓗᓇᐃᖅᓯᓪᓗᐊᖅᑐᑦ ᑐᕌᒐᕐᒥᒃ ᑕᓪᓕᒪᓂᒃ 
ᓇᓗᓇᐃᖅᓯᒪᔪᖅᑕᖃᕐᓗᑎᒃ ᓄᓇᓕᐊᓄᑦ ᐃᑲᔫᑎᐅᔪᓐᓇᖅᑐᑦ ᑕᖅᑭᐅᔪᒧᑦ, 
ᑎᑎᕋᖅᐸᓪᓕᐊᓗᒋᑦ ᐸᐃᑉᐹᑎᒍᑦ ᑐᓂᔭᐅᓛᕐᓗᓂ ᐃᓕᓴᐃᔨᖓᓐᓄᑦ. ᑕᖅᑭᖅ 
ᐊᓂᒍᕈᓂ, ᑖᓐᓇ ᑎᑎᕋᓚᐅᖅᑕᖓ ᐅᑎᖅᑎᑕᐅᓗᓂ ᐃᓕᓐᓂᐊᖅᑎᐅᔪᒧᑦ 
ᐃᓱᒪᓕᐅᓕᕐᓗᑎᒃ ᐊᑐᕈᒪᓚᐅᖅᑕᖏᑦ ᑕᒪᐃᓐᓂᒃ ᐱᓕᕆᓚᐅᕐᒪᖔᒋᑦ 
ᖃᓄᐃᓕᐅᓚᐅᓐᖏᒻᒪᖔᖏᓪᓗᓐᓃᑦ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐊᑐᓂᑦ ᐃᓕᓐᓂᐊᖅᑎᑎᑦ ᐃᓱᒪᖅᓱᕐᓗᑎᒃ 
ᐃᒥᒃᑯᑦ ᖃᓄᖅᑑᖅᑎᓪᓗᒋᑦ ᐅᓂᒃᑳᕈᑎᒥᓂᒃ ᑕᐅᑐᕋᑖᖅᑕᒥᓂᒃ 
ᐅᒃᐱᒡᔪᐊᖅ ᐊᕕᓐᖓᕐᓗ ᐅᖃᓪᓚᓐᖏᑦᑎᐊᕐᓗᑎᒃ ᑎᑎᕋᖃᓐᖏᓪᓗᑎᒡᓗ. 
ᑖᒃᑯᐊ ᐃᓕᓐᓂᐊᖅᑎᑎᑦ ᐅᖃᓕᒫᒐᓕᐅᕈᓐᓇᖅᑐᑦ, ᑕᑯᒃᓴᐅᑎᑦᑎᓗᑎᒃ 
ᐅᓂᒃᑳᑉ ᐃᓗᓕᖏᓐᓂᒃ, ᐊᓯᐊᒍᓪᓘᓐᓃᑦ ᓴᖅᑮᔾᔪᑎᒋᔪᓐᓇᖅᑕᖏᓐᓄᑦ 
ᐅᓂᒃᑳᖅᑐᐊᒧᑦ ᐃᓕᓴᐅᑎᒋᔭᖏᓐᓄᓪᓗ ᐊᑐᕐᓗᒋᑦ ᓱᓇᑐᐃᓐᓇᑦ ᓇᓂᔭᒃᓴᐅᔪᑦ 
ᐃᓕᓐᓂᐊᕐᕕᒋᔭᖓᓐᓂᑦ. ᐱᓕᕆᓂᖅ ᑖᓐᓇ ᐊᔭᐅᖅᑐᐃᖁᔨᓇᓱᒃᑐᖅ 
ᐃᓕᓐᓂᐊᖅᑎᑎᑦ ᐃᒻᒥᒃᑯᑦ ᐃᓱᒪᓕᐅᕋᓱᒃᐸᒡᓗᑎᒃ ᒪᓕᐅᔭᐅᑐᐃᓐᓇᖏᑦᑐᒃᑯᑦ 
ᐃᓱᒪᓕᐅᕈᓐᓇᕐᓂᖏᑦ ᐃᒻᒥᒃᑯᓪᓗ ᐊᔪᓐᖏᓐᓂᕆᔭᖏᑦ ᐊᑐᕈᓐᓇᖅᓯᓗᓂᒋᑦ. 

ᑐᓐᖓᕕᖓ 7. ᐋᔩᖃᑎᒌᖕᓂᖅ - ᐊᖅᑭᒃᓱᐃᓂᖅ 
ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ 
ᐊᑕᐅᓯᕐᒧᑦ ᑐᕌᕐᓂᖅ 
ᐅᓇ ᑐᓐᖓᕕᓕᐊᖑᔪᖅ ᐊᒃᓱᐊᕈᐊᖃᖅᑐᖅ ᕿᓂᕆᐊᖃᕐᓂᑦᑎᓐᓂᒃ ᐊᓯᑦᑕ 
ᐃᓱᒪᒋᔭᖏᓐᓂᒃ ᐃᒃᐱᒋᓇᓱᑦᑎᐊᕐᓗᒋᓪᓗ ᐅᖃᐅᓯᕆᔭᖏᑦ. ᑲᑐᔾᔨᖃᑎᒌᒡᓗᑕ 
ᐱᓕᕆᔭᕆᐊᖃᖅᑐᒍᑦ ᕿᓂᕐᓗᑎᒍᑦ ᐋᖅᑭᒍᑎᒃᓴᐃᑦ, ᐃᓗᐊᓐᖏᓕᐅᕈᑏᑦ 
ᐋᖅᑭᒋᐊᕐᓗᒋᑦ ᐊᒻᒪᓗ ᐱᓕᕆᓂᕆᓲᕗᑦ ᐱᐅᓯᕚᓪᓕᕋᓱᐃᓐᓇᐅᔭᕐᓗᒍ.

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᓄᓇᕗᑦ ᐊᔾᔨᓕᐅᕆᔩᑦ ᐱᖁᑎᓂᒃ ᐊᑐᖅᖢᑎᒃ: 
ᓱᓕᓂᐅᔪᑦ ᐊᒃᖤᑎᑐᑦ, ᔫᓇᑕᓂ ᕋᐃᑦ, 2010 (4 ᒥᓂᑦᓯ)

ᐅᓇ ᓲᕐᓗ ᐅᖃᒻᒥᒃ ᑭᖕᒥᐊᖅᖢᓂ ᐅᓂᒃᑳᖅᑐᑎᑐᑦ ᑕᑯᒃᓴᕈᐃᔪᖅ ᑎᑭᕐᖓᐅᑎᖏᑕ 
ᑕᕆᐅᕐᔪᐊᑉ ᐊᑭᐊᓂᕐᒥᐅᑕᐃᑦ ᐅᑭᐅᖅᑕᖅᑐᒧᑦ. ᓯᓚᐃᕐᕆᔭᐅᓯᒪᓗᐊᒧᑦ 
ᐱᔪᒪᓂᐊᓗᐊ ᖃᓪᓗᓐᓈᑦ “ᓇᓂᓯᔪᒪᓗᐊᕐᓂᖏᓐᓄᑦ” ᐃᓐᓄᒃᑕᐅᓯᒪᔪᕈᓗᖕᒥᑦ 
ᓄᓇᒥᒃ ᓇᔪᖅᑕᐅᓯᒪᔪᒥᒃ, ᑕᕐᕆᔭᐅᓯᐅᖅᑎ ᐊᔪᓐᖏᓐᓇᓱᒋᓗᐊᒧᑦ ᓯᓚᑐᓂᖅᓴᓂᒃ 
ᐊᓐᓇᐅᒪᓕᒪᔪᓂᒃ ᐊᐱᖅᓱᕐᓇᓂ ᐃᓕᑕᒃᓴᕆᔭᓂ ᓴᓂᖅᑯᖦᖢᓂᒋᑦ 
ᖃᐅᔨᒪᕙᒌᖅᑐᑎᑐᑦ ᐃᒻᒥᒃᑯᑦ ᐱᓂᕐᓗᒍᑎᖃᓕᖅᖢᓂ ᐅᑭᐅᖅᑕᖅᑑᑉ 
ᑕᑯᒃᓴᕈᖅᐸᒃᑕᖏᓐᓄᑦ ᐅᓗᕆᐊᓇᕈᓐᓇᖅᑐᐊᓗᐃᑦ. 

ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ: ᐃᓄᐃᓪᓕ ᐃᓕᖅᑯᓯᓪᓚᕆᖓᓂ, 
ᑎᕝᕕᐊᖅᑕᐅᑏᑦ ᐊᑐᖅᑕᐅᒐᔪᒃᐳᑦ ᐅᖃᐅᓯᕆᔭᕐᓂᖏᑦᑐᓄᑦ ᐅᓂᒃᑳᕆᔭᖃᖅᖢᑎᒃ 
ᓇᓗᓇᐃᕈᑎᒋᔭᐅᓪᓗᓂ. ᑕᐃᒪᓐᓇ ᐃᓕᖅᑯᓯᖅ ᐊᑐᕐᓗᒍ ᒪᓕᒡᓗᑎᑦ 
ᑕᕐᕆᔭᐅᑎᐅᑉ ᐅᖃᐅᓯᖃᐅᓯᐊᓂᒃ ᐃᓕᓐᓂᐊᖅᑎᑎᑦ ᐅᖃᐅᓯᖃᖅᑎᓐᓇᓱᒡᓗᒋᑦ 
ᐃᓕᖅᑯᓯᖃᖃᑎᒌᖏᑦᑐᑦ ᑕᑯᔭᕆᐅᖅᑎᓪᓗᒋᑦ ᒐᕙᒪᒃᑯᓪᓗ ᑎᑭᓐᓂᐊ ᑲᓇᑕᐅᑉ 
ᐅᑭᐅᖅᑕᖅᑐᐊᓄᑦ. 

ᐊᒍᖅᑐᕐᓗᖏᑦ ᒪᕐᕉᓕᖓᓗᑎᒃ: ᐅᒥᐊᕐᔪᐊᕐᒥᐅᑕᕕᓃᑦ ᒫᑎᓐ ᕗᕈᐱᓴᐅᑉ 
ᓯᕗᓪᓕᖅᐹᒥᒃ ᐃᖃᓗᖕᓄᑦ ᑎᑭᓐᓂᖓ ᐅᑭᐅᖅᑐᖅᑐᒧᑦ (1576) ᐊᒻᒪᓗ 
ᐃᓄᖕᓄᑦ ᓇᔪᖅᑐᕕᓃᑦ ᓄᓇᖏᓐᓂᒃ. ᐃᑲᕐᕋᓪᓗᐊᒥᒃ ᐊᑐᓂᑦ ᖃᐅᔨᓴᖁᓗᒋᑦ 
ᐱᓕᕆᓂᐊᖅᑕᖏᓐᓄᑦ: ᑭᓱᓂᒃ ᓂᕿᖃᕐᓂᕕᓂᖏᑦ, ᐅᖃᐅᓯᖅᑕᖓᑦ, 
ᐊᓐᓄᕌᖃᐅᓯᕕᓂᖏᑦ, ᓄᓇᕐᔪᐊᖅ ᖃᓄᐃᑦᑑᓇᓱᒋᓂᖏᑦ. ᖃᐅᔨᓴᐃᔭᕇᕈᑎᒃ, 
ᐊᑐᕐᓗᒋᑦ ᖃᐅᔨᔾᔪᑕᐅᔪᑦ ᑖᒃᑯᐊ ᐃᓕᓐᓂᐊᖅᑎᑎᑦ ᑕᑯᒃᓴᐅᑎᓐᓇᓱᒡᓗᒋᑦ 
ᑎᔅᓯᓇᖅᑐᒥᒃ ᐃᓱᒪᓕᐊᒥᒍᑦ ᐊᐳᕆᐅᖃᑎᒌᒃᑎᓪᓗᒋᑦ ᖃᓪᓗᓈᑦ ᐃᓄᐃᓪᓗ. 

ᑐᓐᖓᕕᖓ 8. ᐱᔨᑦᓯᕐᓂᖅ - ᐱᔨᑦᓯᕋᕐᓂᖅ 
ᐃᓚᒥᓄᓪᓗ ᐸᖅᑭᒃᖠᓂᖅ ᐊᒻᒪ/ᐅᕝᕙᓗ 
ᓄᓇᓕᑦᑎᓐᓂᒃ 
ᐅᓇ ᑐᓐᖓᕕᓕᐊᖑᔪᖅ ᐊᔭᐅᕆᓇᓱᒃᑐᖅ ᐃᓄᖕᓂᒃ ᐃᑲᔪᕋᓱᖃᑦᑕᖁᓪᓗᒋᑦ 
ᐃᓅᖃᑎᖏᑦ ᐃᑲᔪᖅᑕᐅᔭᕆᐊᓖᑦ. ᐊᓐᓂᕐᓇᖅᑑᓪᓗᓂ ᐃᑲᔪᖃᑦᑕᖅᖢᓂ 
ᓄᓇᓕᖕᒥᐅᖃᑎᒋᔭᒥᓂᒃ, ᐃᓅᓯᖏᓐᓂᒃ ᐃᑲᔪᐃᔪᓐᓇᖅᑐᒍᑦ ᐃᓅᖃᑎᑦᑎᓐᓂᒃ, 
ᐃᒻᒥᓂᒡᓗ ᐃᑲᔪᖃᓯᐅᑎᓗᑕ. 

ᑕᕐᕆᔭᖅᑐᒃᓴᓕᕆᔨᑦ ᑕᕐᕆᔭᐅᑖ: ᐅᒃᐱᒡᔪᐊᖅ ᑖᓐᓇᓗ ᑐᓗᒐᖅ: ᐃᓄᐃᑦ 
ᐅᓂᒃᑳᖅᑐᐊᖁᑖ, ᑯ ᕼᐅᑎᒪᓐ, 1973 (7 ᒥᓂᑦᓯ)



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐃᑦᑕᕐᓂᓴᓕᕆᔨᑦ ᐅᖃᐅᓯᓖᑦ ᓯᕗᓪᓕᖅᐹᕕᓃᑦ ᐅᑭᐅᖅᑕᖅᑐᒧᑦ ᐃᓯᕐᓂᑯᑦ 
ᑕᐃᒍᖅᑕᐅᓪᓗᑎᒃ ᓯᕗᓪᓕᕐᒥᐅᑦ (ᐊᒻᒪᓘᓐᓃᑦ “ᓯᕗᓪᓖᖅ ᐃᓄᖏᑦ”) ᐃᓄᖕᓄᑦ 
ᖃᐅᔨᒪᔭᐅᓪᓗᑎᒃ ᖃᓪᓗᓈᓄᑦ “ᐃᔅᓯᑭᒨᑦ-ᓯᕗᓂᐊᓃᑦᑐᑦ.” ᐊᕐᕌᒍᒐᓵᓗᖕᓄᑦ, ᑖᒃᑯᐊ 
ᐃᓄᖏᑦ ᓅᑉᐸᓪᓕᐊᓪᓗᑎᒃ ᐊᓛᔅᑲᒥᑦ ᑲᓛᖦᖠᐅᑉ ᓄᓇᖏᓐᓄᑦ, ᒪᓕᒃᖢᒋᑦ ᐆᒪᔪᑦ 
ᓅᑦᑕᕐᓂᖏᑦ ᕿᓂᖅᓴᖅᖢᓂᒋᓪᓗ ᐆᒪᔪᖃᐅᕐᓂᖏᑦ ᐊᓐᓇᐅᒪᕝᕕᐅᔪᓐᓇᖅᑐᑦ. 

ᑕᒪᒃᑯᐊ ᐃᓚᒋᔭᐅᖃᑕᐅᔪᑦ ᓯᕗᓕᕆᔭᐅᓚᐅᖅᑐᓄᑦ ᐃᓚᖃᖅᐳᑦ 
ᐃᑦᑕᕐᓂᓴᓕᕆᔨᓄᑦ ᑕᐃᔭᐅᔪᑦ ᑐᐊᓴᑦ ᐃᓕᖅᑯᓯᖃᖅᑎᖏᑦ, ᐅᑭᐅᖅᑕᖅᑐᖓᓂ 
ᑲᓇᑕᐅᑉ ᓇᔪᓚᐅᖅᓯᒪᔪᑦ ᐱᒋᐊᕐᓂᕋᖅᖢᒋᑦ 2500 ᐊᕐᕌᒍᐃᑦ. ᐃᓄᐃᑦ 
ᐅᓂᒃᑳᖅᑐᐊᖏᑦ ᐅᖃᐅᓯᖃᖅᓯᒪᕗᑦ ᑖᒃᑯᓂᖓ ᑕᐃᒍᖅᖢᓂᒋᑦ “ᑐᓃᑦ,” 
ᐃᓅᓪᓗᑎᒃ ᓄᑭᓕᕐᔪᐊᖑᓪᓗᑎᒃ, ᑲᓐᖑᑦᑖᓘᓪᓗᑎᒃ, ᓴᓐᖏᓂᕆᔭᓂ ᐊᑐᖅᖢᒍ 
ᐆᒪᔪᖅᐸᒃᖢᑎᒃ ᐱᒋᐊᕈᑎᐅᔪᓂᓪᓗ ᐊᖑᓇᓲᑎᓄᑦ. 

ᐃᑦᑕᕐᓂᓴᓕᕆᔨᓄᑦ ᓇᓂᔭᐅᖃᑦᑕᖅᓯᒪᔪᑦ ᑐᓂᕐᓄᑦ ᐊᑐᖅᑕᐅᓂᑯᑦ, ᐃᓚᖃᖅᐳᑦ 
ᐃᒡᓗᑯᑖᖑᔪᓂᒃ ᑲᑎᕝᕕᐅᓲᕕᓂᕐᓂᒃ ᑐᓂᕐᓄᑦ ᐊᒻᒪᓗ ᓴᓇᑦᑎᐊᖅᓯᒪᓪᓚᕆᒃᑐᑦ 
ᑐᒑᕋᔭᑦ ᓴᐅᓂᕋᔭᐃᓪᓗ ᓴᓇᓐᖑᐊᒐᑦ, ᓇᓗᓇᐃᖅᓯᖅᑰᔨᔪᑦ ᐃᓕᖅᑯᓯᖃᖅᑏᑦ 
ᓴᓇᒃᑲᐅᑎᕕᓂᐅᓂᖏᓐᓂᒃ ᒪᓕᒐᖃᕈᓘᔭᕐᓂᕕᓂᖏᓐᓂᓪᓗ ᐊᑐᖅᐸᒃᑕᖏᓐᓂᒃ 
ᐃᓅᓯᒥᓂ. 

ᐃᓱᒪᒋᔭᐅᔪᖅ ᐃᑦᑕᕐᓂᓴᓕᕆᔨᓄᑦ ᐊᕐᕌᒍᖓᒍᑦ 1250 A.D., ᐃᓄᐃᑦ ᑲᓇᖕᓇᕐᒧᑦ 
ᓅᑉᐸᓪᓕᐊᓇᓱᒋᔭᐅᓪᓗᑎᒃ ᐊᓛᔅᑲᒥᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᐃᓯᕐᓂᕋᖅᖢᒋᑦ. 
ᑕᐃᒪᓕ ᖃᓪᓗᓈᑦ ᓇᓂᓯᓚᐅᖅᓯᒪᓐᖏᑦᑑᒐᓗᐊᑦ ᐱᓕᕆᖃᑎᒌᒍᑎᕕᓂᕐᓄᑦ 
ᐊᑯᓐᓂᐊᒍᑦ ᑐᓃᑦ ᑐᓂᕐᔪᐊᓪᓗ, ᐅᒃᐱᕆᔭᖃᖅᐳᑦ ᑐᓃᑦ ᕿᒪᒃᓯᑎᑕᐅᓪᓗᑎᒃ 
ᐊᒻᒪᓘᓐᓃᑦ ᓂᖃᐃᕈᔾᔭᐅᓪᓗᑎᒃ ᐃᓄᐃᑦ ᐊᖑᓇᓲᑎᖏᓐᓄᑦ ᐱᓪᓗᒍ 
ᐃᑦᑕᕐᓂᓴᓕᕆᔩᑦ ᐊᓯᐅᓂᕋᐃᓯᒪᖕᒪᑕ ᑐᓂᕐᓂᒃ ᑐᓂᔾᔪᐊᑦ ᐃᓄᖏᑦ ᑎᑭᕋᓕᕋᒥᒃ 
ᑲᓇᑕᐅᑉ ᐅᑭᐅᖅᑕᖅᑐᐊᓄᑦ. 

ᐃᓄᐃᑦ ᑭᖑᓪᓕᖅᐹᖑᓪᓗᑎᒃ ᐅᑭᐅᖅᑕᖅᑐᒧᑦ ᓅᓐᓂᑯᐃᑦ ᐊᓛᔅᑲᒥᑦ. ᑲᓇᑕᐅᑉ 
ᐅᑭᐅᖅᑕᖅᑐᐊᓄᑦ ᓅᖦᖢᑎᒃ ᐊᖑᓇᓱᒃᑎᕐᔪᐊᖑᓪᓗᑎᒃ ᓱᓇᓕᒫᓂᒃ ᑭᓯᐊᓂ 
ᐊᕐᕙᒐᓱᖕᓂᖅᓴᐅᖃᑦᑕᖅᖢᑎᒃ. ᑕᐃᒪᓕ ᐃᓄᐃᑦ ᓇᕈᓕᕋᒥᒃ ᐊᔾᔨᒌᖏᑦᑑᑎᓄᑦ 
ᑭᓱᖃᑦᑎᐊᓐᖏᑦᑐᓄᓪᓗ ᑎᑭᐅᑎᒐᒥᒃ ᐅᑭᐅᖅᑕᖅᑐᒧᑦ, ᓇᒃᓴᖅᑕᕕᓂᖏᑦ 
ᐊᓛᔅᑲᒥᑦ ᐊᕐᕙᒐᓱᐊᕐᓂᐅᔪᑦ ᐊᑐᓐᖏᓐᓂᖅᓴᕆᓕᖅᖢᓂᒋᑦ ᓱᖏᐅᑎᒐᒥᒃ 
ᓇᔪᖅᑕᖏᑕ ᐆᒪᔪᖏᓐᓄᑦ ᐃᓕᖅᑯᓯᕆᔭᖓᓄᓪᓗ ᐊᕐᕌᒎᑉ ᐃᓗᐊᒍᑦ 
ᒪᓕᖕᓂᖅᓴᐅᓕᖅᖢᑎᒃ ᐊᑐᐃᓐᓇᐅᓛᑦ ᓂᕐᔪᑎᑦ ᐊᖑᓇᓲᓯᖏᓐᓄᑦ. 

ᑕᐃᒪᓕ ᐅᓪᓗᒥᐅᔪᖅ ᐃᓄᐃᑦ ᓇᒥᕈᓘᔭᖅ ᐊᔾᔨᒌᐸᓗᖕᒥᒃ 
ᐃᓅᓯᖃᕋᓗᐊᖅᑎᓪᓗᒋᑦ ᐅᑭᐅᖅᑕᖅᑐᐊᓂ ᑲᓇᑕᐅᑉ, ᐊᒡᒍᖅᓯᒪᓂᖃᖅᑐᑦ 
ᐅᓪᓗᒥᒧᑦ ᐊᔾᔨᒌᓐᖏᐊᕐᔪᒃᑐᓂᒃ ᐃᓅᓂᖃᖅᐳᑦ ᐅᖃᐅᓯᖏᓪᓗ 
ᐊᔾᔨᒌᓐᖏᐊᕐᔪᒃᖢᑎᒃ. ᖃᓪᓗᓈᑦ ᐃᓱᒪᔭᖏᒍᑦ ᑲᓛᖦᖠᐅᑉ ᓄᓈᓂᑦ 
ᓇᔪᓚᐅᖅᓯᒪᔪᑦ ᑐᓂᕐᓂᑐᐊᖅ ᑕᑯᖃᑦᑕᕋᓱᒋᔭᐅᓪᓗᑎᒃ ᐊᕐᕌᒍᖓᒍᑦ 
1000 AD, ᐃᓱᒪᖃᖅᐳᑦ ᐃᓄᐃᑦ ᑕᕆᐅᕐᔪᐊᓪᓗ ᐊᑭᐊᓂᕐᒥᐅᑦ 
ᑕᑯᖃᑦᑕᐅᑎᔭᕆᐅᕋᓱᒋᔭᐅᓪᓗᑎᒃ ᐊᐳᕈᑎᖃᕆᐅᖅᖢᑎᒃ ᐊᕐᕌᒍᖓᓂ 1576, 
ᑎᑭᐅᑎᒐᒥ ᖃᓪᓗᓈᑦ ᕿᓂᖅᑎᖓᑦ ᒪᐅᑎᓐ ᕗᕉᐱᓴ. 

ᕗᕉᐱᓴᐅᑉ ᕿᓂᕋᓱᓚᐅᖅᑕᖓ ᐅᒥᐊᕐᔪᐊᒃᑯᑦ ᐊᑐᕋᒃᓴᐅᔪᒧᑦ ᑕᕆᐅᒃᑯᑦ 
ᐃᑳᕈᑎᓗᑎᒃ ᑕᐅᕗᖓ ᓴᐃᓃᓯᒃᑯᑦ ᓄᓇᖓᓐᓄᑦ ᐃᑎᒃᑲᕈᓐᓇᕋᓱᒋᓪᓗᑎᒃ 
ᑕᐃᔅᓱᒪᓂ ᑕᕆᐅᕐᔪᐊᑉ ᐊᑭᐊᓂᕐᒥᐅᑦ ᕿᓂᖅᑐᒻᒪᕆᐅᕗᑦ 
ᐃᑳᕋᒃᓴᕆᔪᓐᓇᖅᑕᖓᓐᓂᒃ ᐅᐊᖕᓇᐅᑉ ᐱᖓᓐᓈᑕ ᐊᖅᑯᑖᓂᒃ ᐊᕐᕌᒍᓄᑦ 300, 
ᐅᓄᖅᑐᒻᒪᕆᖕᓂᒃ ᐅᒥᐊᕐᔪᐊᕐᓂᒃ ᐊᐅᓪᓛᖅᑎᑦᑎᖃᑦᑕᖅᖢᑎᒃ ᐃᓄᖃᖅᑐᕈᓗᐃᑦ 
“ᓇᓂᔭᐅᓂᕋᖅᖢᓂᒋᑦ” ᐅᑭᐅᖅᑕᖅᑑᓪᓗ ᕿᑭᖅᑕᖏᑦ ᓄᓇᓐᖑᐊᓕᐊᕆᔭᐅᓪᓗᑎᒃ. 
ᑕᒪᓐᓇ ᐅᑭᐅᖅᑕᖅᑐᒥᒃ ᕿᓂᖅᓴᐃᓂᖓ ᐅᑭᐅᖅᑕᖅᑑᑉ ᑕᕆᐅᖓᒍᑦ 
ᐱᐅᓂᖃᖅᑐᓂᒃ ᐱᐅᖏᓐᓂᖃᖅᑐᓂᒡᓗ ᑕᑯᒃᓴᕈᐃᓚᐅᖅᐳᖅ ᐃᓄᖕᓄᑦ. ᓄᑖᖑᔪᑦ 
ᑕᑯᔭᕆᐅᖅᑕᖏᑦ ᓴᓇᐅᒐᑦ, ᓲᕐᓗ ᓴᕕᕋᔭᐃᑦ, ᐊᓐᓄᕌᒃᓴᐃᑦ ᐊᒻᒪᓗ ᖁᑭᐅᑏᑦ, 
ᐱᔪᓐᓇᖅᓯᑎᑦᑎᓪᓗᑎᒃ ᐃᓄᖕᓂᒃ ᑮᓇᐅᔭᓕᐅᕋᓱᐊᕈᑎᒃᓴᐅᔪᓂᒃ ᐊᔾᔨᒌᓐᖏᑦᑐᒃᑯᑦ 
ᐃᓅᓯᖃᕐᓂᑯᑦ, ᐱᔭᕆᐊᑐᖏᓐᓂᖅᓴᐅᔪᒥᒃ ᐃᓅᓯᖃᓕᖅᖢᑎᒃ. ᑕᒪᒃᑯᐊ ᑭᓯᐊᓂ 
ᐅᐸᒍᑎᔪᑦ ᐅᑭᐅᖅᑕᖅᑐᒧᑦ, ᐃᓛᓐᓂᒃᑯᑦ, ᑐᖁᓐᓇᕆᔭᖏᓐᓂᒃ ᖃᓂᒻᒪᓯᓂᒃ 
ᓴᖅᑮᖃᑦᑕᕆᓪᓗᓂ ᑐᖁᕋᖅᐸᒃᖢᑎᒃ ᐊᒥᓱᑦ ᖃᓪᓗᓈᓪᓗ ᓴᖑᑎᑦᑎᓇᓱᒃᖢᑎᒃ 
ᐃᓄᖕᓂᒃ ᖃᓪᓗᓈᑉ ᐅᒃᐱᕐᓂᕆᔭᖏᓐᓄᑦ ᐃᓅᓯᖃᐅᓯᕆᓲᖏᓐᓄᓪᓗ. 

ᐃᓱᓕᓕᖅᑎᓪᓗᒋᑦ ᐊᕐᕌᒍᖁᑎᖏᑦ 1800, ᐅᑭᐅᖅᑕᖅᑐᒥ ᐃᓅᓯᓕᕆᔩᑦ 
ᖃᐅᔨᓴᖅᑎᖏᑦ ᓲᕐᓗ ᕗᕌᓐᔅ ᐳᐊᔅ ᐃᓱᒪᖃᓕᓚᐅᖅᑐᑦ ᐃᓄᐃᑦ ᐃᓕᖅᑯᓯᖓᑦ 
ᐊᓯᐅᓪᓚᕆᖕᓂᐊᕐᓂᖓᓂᒃ ᑭᖑᕝᕕᖅᑕᐅᓗᑎᒃ ᖃᓪᓗᓈᖏᓐᓇᕐᓄᑦ 
ᐃᓅᖃᑎᒌᖑᔪᓂᒃ. ᑕᑯᒃᓴᕈᐃᓪᓗᑎᒃ ᐱᔪᓐᓇᕐᓂᖃᓪᓚᕆᖕᓂᕐᒥᓄᑦ 
ᐊᓯᔾᔩᑲᐅᖅᑐᕈᓐᓇᕐᓂᕐᒥᒃ ᓱᖏᐅᔾᔨᑲᐅᖅᑑᑎᒥᓄᑦ, ᐃᓄᐃᑦ ᐃᓂᒃᓴᖅᓯᐊᕆᓪᓗᑎᒃ 
ᐊᑯᓐᓂᖃᕐᓂᕐᒥᒃ ᐃᓅᓯᑐᖄᓗᖕᒥᓂᒃ ᐊᒻᒪᓗ ᐊᑐᓛᖑᔪᑦ ᖃᓪᓗᓈᑦ ᐱᖁᑎᖏᑦ 
ᐊᑐᓕᖅᖢᓂᔾᔪᒃ ᑲᔪᓯᔾᔪᑕᐅᓪᓗᑎᒃ. 

ᐃᓚᖓ 2: ᐅᑭᐅᖅᑕᖅᑑᑉ ᐃᓄᖁᑎᖏᑦ, 
ᐊᑐᖅᓯᒪᓂᑯᖏᑦ ᐊᕙᑎᒋᔭᖓᓪᓗ 

ᐃᓄᐃᑦ ᐊᑐᖅᓯᒪᔭᖏᑦ
ᕿᒥᕐᕈᔭᐅᓂᖓ ᐃᓱᒪᓕᐅᕆᓂᐅᔫᑉ
ᐃᓅᔪᑦ ᐱᓯᒪᒃᖠᕐᒪᑕ ᑐᑭᓯᒪᓂᓪᓚᕆᖕᒥᒃ ᐅᐃᑦᑎᐊᕈᐊᓗᖕᓂᑦ ᐊᑐᖅᓯᒪᔭᖏᓐᓂᒃ 
ᐃᖅᑲᐅᒪᔭᖃᑦᑎᐊᖅᖢᑎᒃ ᐅᑭᐅᖅᑕᖅᑐᒥ ᐊᓐᓇᐅᒪᓇᓱᐊᕈᑎᒥᓄᑦ. ᓯᕗᓕᖏᑦ 
ᐅᑎᒧᑦ ᑕᑯᓪᓗᒋᑦ ᓯᕗᓪᓕᖅᐹᖑᖃᑕᐅᓯᒪᖕᒪᑕ ᐃᓄᐃᑦ ᐅᑭᐅᖅᑕᖅᑐᐊᓂᒃ 
ᑲᓇᑕᐅᑉ ᑕᐅᕙᓐᖔᕋᒥᒃ ᐊᓛᔅᑲᒥᑦ. ᑕᐃᒪᓐᖓᓂᑦ, ᐃᓄᐃᑦ ᐆᒪᔪᖃᕐᓂᓕᒫᖏᓐᓄᑦ 
ᓇᔫᑎᓯᒪᓕᖅᐳᑦ ᐅᑭᐅᖅᑕᖅᑑᑉ ᓄᓇᖁᑎᖏᓐᓂᒃ, ᐊᑐᖅᖢᒋᑦ ᓄᓇᒦᓐᖔᖅᑐᑦ 
ᑕᕆᐅᕐᒥᓪᓗ ᓴᖅᑮᓪᓗᑎᒃ ᓱᖏᐅᑎᓯᒪᓪᓚᕆᒃᑐᓂᒃ ᐃᓅᓯᖃᐅᓯᖏᓪᓗ 
ᐱᑐᐃᓐᓇᐅᖏᒃᑭᓪᓗᑎᒃ. 

ᑕᒪᓐᓇ ᐃᓄᐃᑦ ᐃᓅᓯᖓ ᐊᑐᖅᑕᖏᓪᓗ ᐊᓯᔾᔨᖅᑐᒻᒪᕆᐅᓚᐅᕐᒪᑕ 
ᑎᑭᖃᑦᑕᓕᖅᑎᓪᓗᒋᑦ ᐊᕝᕙᖕᓂᐊᖅᑏᑦ ᐅᒥᐊᕐᔪᐊᒃᑯᑦ ᐊᖅᑯᑎᒃᓴᒥᒡᓗ ᕿᓂᖅᑏᑦ 
ᐅᑭᐅᖅᑕᖅᑐᒃᑰᖃᑦᑕᓕᖅᑎᓪᓗᒋᑦ. ᑕᒪᒃᑯᐊ ᐊᒃᑐᐃᓗᐊᕌᓗᓚᐅᓐᖏᑦᑐᑦ 
ᐃᓅᓯᕆᔭᖓᓐᓂᒃ ᑎᑭᖦᖢᒍ ᐊᕐᕌᒍᖏᑦ 1800 ᐃᓱᖅᐸᓯᖏᑦ, ᑕᐃᑲᓐᖓᓂᑦ 
ᑭᖑᓪᓕᖅᐹᑦ 100 ᐊᕐᕌᒍᐃᑦ ᐊᖏᔪᓪᓚᕆᖕᒥᒃ ᐃᓛᓐᓂᓪᓗ ᓱᕋᐃᓪᓚᕆᒃᑐᒥᒃ 
ᐊᒃᑐᐃᓂᖃᖅᐸᒃᖢᑎᒃ ᑎᒥᖏᒍᑦ ᖃᓂᒻᒪᓯᖅᑖᖅᖢᑎᒃ, ᐃᓅᓯᑐᖃᖏᑦ 
ᐊᓐᓇᐅᒪᓇᓱᐊᕐᓂᖅ ᐊᓯᔾᔨᖅᖢᓂ, ᐃᓅᓯᖃᐅᓯᖏᑕᓗ ᖃᓄᐃᓐᖏᑦᑎᐊᕐᓂᖏᑕ. 
ᐃᓄᐃᑦ ᐅᓪᓗᒥ ᐊᒃᓱᕈᖃᑦᑕᖅᖢᑎᒃ ᐃᓅᓯᒥᓂᒃ ᐊᐅᓚᑦᑎᔪᓐᓇᖅᓯᓕᖅᐳᑦ 
ᐃᓄᐃᑦ ᐃᓚᐅᖃᑕᐅᔭᕆᐊᖃᓕᖅᖢᑎᒃ ᐊᑐᖅᖢᒋᑦ ᓄᓇᑖᕈᑏᑦ 
ᐋᔩᕈᑕᐅᓂᖏᑎᒍᑦ ᒐᕙᒪᒃᑯᓪᓗ ᐊᐅᓚᔾᔪᓯᕆᓕᖅᑕᖏᒍᑦ, ᑕᒪᓐᓇ ᐃᓅᓯᕐᒥᓂᒃ 
ᐊᐅᓚᑦᑎᔪᓐᓇᕐᓂᖏᑦ ᐅᑎᖅᑎᑕᐅᔪᓐᓇᖅᓯᓕᖅᖢᑎᒃ ᓄᓇᓕᐅᔪᓂᒃ. 

ᐃᓕᑕᒃᓴᑦ ᑕᑯᒃᓴᕈᕋᓱᒃᑐᑦ
ᐃᓗᐊᓂ ᐃᓕᓐᓂᐊᕈᑎᐅᑉ ᐆᒪ, ᐃᓕᓐᓂᐊᖅᑎᑎᑦ ᕿᒥᕐᕈᐃᓂᐊᖅᑐᑦ ᐅᑯᓂᖓ:

• ᐃᓄᖃᕐᓂᕆᔭᖓ ᐊᖏᔫᓪᓚᕆᒃᑐᖅ ᐅᑭᐅᖅᑕᖅᑑᑉ ᓄᓇᖏᓐᓂ; 

• ᐊᔾᔨᒌᖏᑦᑐᓂᒃ ᑕᐅᑦᑐᒐᖃᕐᓂᖏᑦ ᐃᓄᐃᑦ ᐊᒻᒪᓗ ᐃᑦᑕᕐᓂᓴᓕᕆᔩᑦ 
ᐊᑐᖅᓯᒪᓂᕋᖅᑕᖏᓐᓄᓪᓗ ᐅᐃᑦᑎᐊᕈ; 

• ᐊᓯᔾᔨᖅᑕᕈᑎᔪᑦ ᐃᓄᐃᑦ ᐃᓄᖁᑎᖏᓐᓂᒃ ᐃᓄᒋᐊᖕᓂᖏᓐᓄᓪᓗ 
ᓯᓚᑖᓂᑦ ᐃᓯᖅᑎᑕᐅᓕᖅᑎᓪᓗᒋᑦ ᓱᓇᓕᒫᑦ.

ᓇᑭᓐᖔᕐᓂᖓ ᑭᓱᒧᓪᓗ ᐊᒃᑐᐊᓂᖃᕐᓂᐊᓄᑦ ᑐᑭᓯᔾᔪᑏᑦ
ᐃᓄᐃᑦ ᐅᖃᐅᓯᖃᓲᑦ ᐱᒋᐊᕐᓂᕕᓂᖏᓐᓂᒃ ᐅᐊᑦᑎᐊᕈᐊᓗᒃ ᑭᓱᓕᒫᑦ 
ᑭᒡᓕᖃᕋᑎᒃ ᐅᑭᐅᖅᑕᖅᑐᖅ ᓇᔪᖅᑕᐅᓪᓗᓂ ᐃᓄᒃᐸᓱᒡᔪᖕᓄᑦ ᖃᓪᓗᓈᓪᓗ 
ᓇᓗᔭᖏᓐᓄᑦ ᐆᒪᔪᕐᓄᑦ. ᑕᐃᔅᓱᒪᓂ ᑭᒡᓕᖃᓚᐅᓐᖏᒻᒪᑕ ᐆᒪᔪᑦ ᐃᓄᐃᓪᓗ, 
ᐅᖃᖃᑎᒌᒍᓐᓇᖅᖢᑎᒃ ᑎᒥᒥᓂᒡᓗ ᑭᐳᖅᑎᕆᔪᓐᓇᖅᖢᑎᒃ. ᐅᓪᓗᒥᒧᑦ, ᐃᓄᐃᑦ 
ᓱᓕ ᐊᑕᓪᓚᕆᒃᑐᑦ ᓄᓇᒥᓄᑦ ᐃᓗᓕᕆᔭᖏᓐᓄᓪᓗ. 

ᐃᑦᑕᕐᓂᓴᓕᕆᔨᓄᑦ, ᐅᓂᒃᑳᕆᐊᓲᑦ ᐅᑭᐅᖅᑕᖅᑑᑉ ᐃᓐᓄᒃᑕᐅᓕᕐᓂᖓᓂᒃ 
ᑕᐃᑲᓐᖓᑦ ᐊᓛᔅᑲᐅᑉ ᓯᒡᔭᖏᓐᓂ. ᐃᓱᒪᖃᖅᖢᑎᒃ ᐃᒻᒪᖄ 8000 ᐊᕐᕌᒍᑦ 
ᐊᓂᒍᖅᓯᒪᓕᖅᑐᓂᒃ, ᐃᓄᒋᐊᓐᖏᑦᑐᑦ ᑲᑎᓐᖓᐅᖅᖢᑎᒃ ᓴᐃᐱᐅᕆᔭᐅᑉ 
ᓄᓇᖏᓐᓂᒃ ᑕᑯᒃᓴᕈᕐᓂᕋᖅᖢᒋᑦ ᐃᑳᖅᖢᑎᒃ ᐊᓛᔅᑲᒧᑦ ᐊᑯᓐᓈᒍᑦ ᐃᑭᕋᓴᖓᑕ 
ᐱᐅᕆᖕ ᓄᓇᑖᖅᑐᓕᖅᖢᑎᒃ ᐃᖃᓗᒐᓱᖕᓇᖅᑐᓂᒃ ᐊᖑᓇᓱᖕᓇᖅᑐᓂᓪᓗ 
ᓯᒡᔭᖅᐸᓯᐊᒍᑦ ᐊᓛᔅᑲᐅᑉ ᐃᑎᕕᐊᑕᓗ ᓄᓇᖏᓐᓂᒃ. ᑕᐃᒪᓕ ᐊᓛᔅᑲᐅᑉ 
ᐅᑭᐅᖅᑕᖅᑐᐊ ᓯᕐᒥᐊᓗᖕᓄᑦ ᐊᐅᒍᔾᔨᒐᒥ ᐃᒻᒪᖄ 4,500 ᐊᕐᕌᒍᓂᒃ ᐊᓂᒍᖅᑐᓂᒃ, 
ᓅᑉᐸᓪᓕᐊᓕᖅᖢᑎᒃ ᒪᑐᐃᖅᐸᓪᓕᐊᓂᖓᓄᑦ. 

ᐅᐸᒍᑎᒐᒥᒃ ᓄᑖᒧᑦ ᐃᓄᖏᑦ ᑕᑯᔭᖃᖅᖢᑎᒃ ᐊᕙᑎᕆᔭᐅᔪᒥᒃ 
ᖁᐊᖅᑕᓲᖑᓪᓗᑎᒃ ᑕᕆᐅᖏᑦ ᐅᑭᐅᒃᑯᑦ, ᒪᑐᐃᕈᔾᔨᓪᓗᓂ ᖃᔅᓯᒐᓚᖕᓂᒃ 
ᐃᓕᖅᑯᓯᖃᑎᒌᖕᓂᒃ ᓅᑦᑕᖅᖢᑎᒃ ᓴᓇᔭᖏᓪᓗ ᐋᖅᑭᒃᓯᒪᓪᓗᑎᒃ ᐆᒪᔪᖏᓐᓄᑦ 
ᐃᓄᐃᑦ ᐃᓚᒋᔭᐅᓕᕐᓂᑰᓪᓗᑎᒃ. ᑕᐃᒪᓕ ᐅᓄᖅᑐᑦ ᑲᑎᓐᖓᐅᕐᓂᓖᑦ 
ᐅᑭᐅᖅᑕᖅᑐᒧᑦ ᐃᓯᖅᐸᓪᓕᐊᔪᑦ ᐊᕐᕌᒍᓄᑦ 3000-ᓄᑦ ᐊᐅᖃᑎᖃᖅᓯᒪᑎᓐᓇᒋᑦ 
ᐅᓪᓗᒥᐅᔪᖅ ᐃᓅᓕᖅᑐᓄᑦ, ᐊᔾᔨᖃᖅᓯᒪᓂᓖᑦ ᐃᓕᖅᑯᓯᐅᔪᓂᒃ ᒪᓕᒃᓴᖅᓯᒪᔪᑦ 
ᐅᑭᐅᖅᑕᖅᑐᒧᑦ ᓴᓇᐅᒐᓕᒫᖏᑦ, ᐊᖑᓇᓲᓯᖏᑕ ᐃᓕᖅᑯᓯᖏᑦ ᐃᓅᓯᖃᐅᓯᖏᓪᓗ 
ᐱᐅᓯᒋᐊᖅᑕᐅᖏᓐᓇᖅᖢᑎᒃ ᐅᑭᐅᖅᑕᖅᑑᑉ ᓂᒡᓚᓱᓪᓚᕆᖕᓂᐊᓄᑦ 
ᐱᔭᕆᑐᔪᒻᒪᕆᐅᔪᓄᓪᓗ ᓵᓐᖓᖃᑦᑕᖅᑕᒥᓄᑦ ᐊᓐᓇᐅᒪᓇᓱᐊᖅᖢᑎᒃ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᑐᑭᒧᐊᒍᑏᑦ/ᐊᑐᓛᑦ ᐊᐱᖅᑯᑎᒃᓴᑦ
• ᐃᓄᐃᑦ ᐃᓐᓇᑐᖃᖏᑦ ᐅᓂᒃᑳᖃᓕᕌᖓᒥᒃ ᐊᓂᒍᖅᑐᓂᒃ 

ᐅᖃᐅᓯᕆᔭᖃᓲᖑᔪᑦ ᐅᒡᒐᕆᓪᓗᒍ ᐱᐅᓂᕕᓂᖏᓪᓗ ᐃᖅᑲᖅᖢᓂᒋᑦ. 
ᐃᓅᓯᕆᔭᖓ ᐊᔪᕐᓇᖅᑑᖃᑦᑕᓚᐅᖅᐳᖅ ᐃᓄᖕᓄᑦ ᓯᕗᓂᐊᒍᑦ 
ᓴᖅᑭᑕᐅᓂᖏᑕ ᖃᓪᓗᓈᑦ ᓴᓇᐅᒐᖏᑦ, ᑳᖃᑦᑕᖅᖢᑎᒃ 
ᑐᖁᖃᑦᑕᖅᖢᑎᒡᓗ ᐱᕐᕈᒃᖢᑎᒃ ᖃᓂᒪᓪᓗᑎᒡᓘᓐᓃᑦ ᖃᐅᑕᒫᖅ 
ᐅᓗᕆᐊᓇᕈᑎᓪᓗᑎᒃ. ᑭᓯᐊᓂᓕ ᐃᓄᐃᑦ ᐃᒥᒃᑯᑐᐊᑦᑎᐊᖅ 
ᐊᐅᓚᑉᐸᒃᖢᑎᒃ ᐊᓯᒥᓂᒃ ᑐᓐᖓᕕᖃᕋᑎᒃ ᐃᓅᓯᕆᔭᒥᓂᒃ. 

 ᑕᐃᒪᓕ ᐃᖅᑲᖅᖢᒋᑦ ᑕᕐᕆᔭᒐᒃᓴᐃᑦ ᓲᕐᓗ ᖃᓄᖅ ᐃᒡᓗᓕᔭᕆᐊᒃᓴᖅ, ᐅᑲᒃ 
ᑭᖑᓪᓕᖅᐹᕆᔭᖏᑦ ᐅᓪᓗᖏᑦ, ᐊᒻᒪᓗ ᐊᓇᓈᒃᑯᑦ, ᐅᖃᐅᓯᕆᒋᐊᕐᓗᒋᑦ 
ᑭᓱᒥᒃ ᐃᓄᐃᑦ ᐃᓕᖅᑯᓯᒥᒍᑦ ᐱᐅᓯᒋᐊᕈᑎᖃᕐᓂᖏᓂᒃ 
ᐊᒻᒪᓗᑦᑕᐅᖅ ᐊᓯᐅᔨᔭᐅᓂᑰᔪᑦ ᓄᓇᓕᖕᓄᑦ ᓅᒻᒪᑕ ᖃᓪᓗᓈᑎᑐᑦ 
ᐃᓅᓯᖃᓕᖅᖢᑎᒃ ᐃᒡᓘᑉ ᐃᓗᐊᓂ ᐃᖅᑲᓇᐃᔭᕋᓱᖃᑦᑕᖅᖢᑎᒃ. 
ᖃᓄᕐᓕ ᐃᓄᐃᑦ ᓱᖏᐅᑎᔭᖃᕐᓂᖅᐸᑦ ᓄᑖᒥᒃ ᓴᖅᑭᕝᕕᐅᒐᒥᒃ, ᖃᓄᕐᓗ 
ᐊᑐᖃᑦᑕᓲᖑᐃᓐᓇᖅᐸᑦ ᐃᓄᐃᑦ ᐊᑐᖅᑕᑐᖄᓗᖏᓐᓂᒃ ᐃᒡᓗᒥ 
ᐃᓅᓯᕆᓕᖅᑕᖏᓐᓄᑦ? 

• ᖃᓄᕐᓕ ᖃᐅᔨᒪᕕᑕ ᖃᓄᐃᑦᑐᖃᓲᖑᓂᕕᓂᐊᓂᒃ ᑕᐃᔅᓱᒪᓂᐊᓗᒃ? 
ᐅᖃᐅᓯᕆᓗᒋᑦ ᐃᓱᒪᓕᐊᖑᓯᒪᔪᑦ ᖃᓪᓗᓈᑦ ᑎᑎᕋᐅᓯᖏᒍᑦ 
ᐅᓂᒃᑳᕆᔭᐅᓯᒪᓂᐊᓄᑦ ᖁᓪᓕᐅᔪᒧᑦ ᐊᖓᔪᖅᑲᐅᓯᖅᓯᒪᔪᒧᑦ 
ᐃᓕᖅᑯᓯᖃᑎᒌᖑᔪᓄᑦ. ᐊᔾᔨᒌᖏᑦᑑᑦ ᐃᖅᑲᐅᒪᓂᐅᓃᑦ ᐊᑕᐅᑦᑎᒃᑯᑦ 
ᓴᖅᑭᔮᕈᓐᓇᖅᐹᓐ? ᕿᓂᖅᑎᓪᓗᒋᑦ ᖃᓄᖅ ᓄᓇᖃᖅᑳᖅᓯᒪᔪᑦ ᐊᒻᒪᓗ 
ᐃᑦᑕᕐᓂᓴᓕᕆᔩᑦ ᐱᓕᕆᖃᑎᒌᒃᑯᑎᒃ ᐃᒻᒪᖄ ᓄᑖᒥᒃ ᑐᑭᓯᐅᒪᓂᕐᒥᒃ 
ᑕᑯᒃᓴᕈᐃᔪᓐᓇᖅᑐᑦ ᖃᓄᓪᓚᑦᑖᖅ ᐃᓅᓯᖃᓚᐅᕐᒪᖔᖏᑕ ᐃᓄᐃᑦ 
ᓱᓕᓂᖅᓴᐅᔪᒥᒃ ᖃᓪᓗᓐᓈᑦ ᐃᓯᒪᓕᐊᖏᓐᓄᑦ ᖃᓄᖅ ᐃᓄᐃᑦ 
ᐃᓅᓯᖃᐅᓯᖃᓚᐅᕐᓂᖏᓐᓄᑦ.

ᑕᑯᒃᓴᐅᔪᒃᑯᑦ ᐅᖃᓕᒫᕐᓂᒃᑯᓪᓗ 
• ᖃᑯᑎᒃᑯᑦ ᐅᓄᖅᑐᓂᒃ ᓴᓂᓕᖃᐅᑎᕇᒃᑐᓂᒃ ᐅᓂᒃᑳᖃᕈᓐᓇᓲᑦ 

ᐊᑕᐅᑦᑎᒧᑦ ᐱᒋᐊᕈᑕᐅᔪᒧᑦ ᐅᓂᒃᑳᕆᔭᒧᑦ. ᐃᓕᓐᓂᐊᖅᑎᑎᑦ 
ᐃᓱᒪᑎᓐᓇᓱᒡᓗᒋᑦ ᐊᖓᔪᖅᑳᕌᓘᓂᕕᓂᖏᑕ ᖃᓪᓗᓈᑦ ᑕᒪᐃᓐᓂᒃ 
ᑕᕐᕆᔭᐅᑏᑦ ᐊᒃᑐᐊᓂᓖᑦ ᑕᑯᒃᓴᐅᑎᑦᑎᓇᓱᒃᑐᑦ ᖃᓪᓗᓈᑦ-
ᐃᓄᐃᓪᓗ ᑐᓗᖅᑕᕐᓂᖏᓐᓄᑦ. ᑖᒃᑯᐊ ᐃᓕᓐᓂᐊᖅᑎᑎᑦ 
ᖃᐅᔨᓴᓪᓗᐊᖅᑐᑦ ᑕᕐᕆᔭᐅᓰᑦ ᑕᐃᔅᓱᒪᓂ ᐃᓄᖕᓄᑦ ᓴᓇᔭᐅᓐᓂᕈᑎᒃ 
ᐊᒻᒪᓘᓐᓃᑦ ᐊᒃᑐᐊᓂᖃᕋᑎᒃ ᐃᓅᓐᖑᐊᖅᑐᑦ ᑕᑯᒃᓴᐅᑎᑕᐅᓪᓗᑎᒃ 
ᑕᕐᕆᔭᐅᓯᓕᐅᕆᓂᕕᓂᖏᑦ. ᐃᓱᒪᒋᒋᐊᕐᓗᒋᑦ ᖃᓄᕐᓕ ᑕᒪᓐᓇ 
ᐃᓱᒪᖃᕋᓱᐊᕐᓂᖅ ᓱᓕᔪᒥᒃ ᐊᒃᑐᐃᔪᓐᓇᕐᒪᖔᑦ ᐅᖃᐅᓯᕆᔭᐅᓂᖓᓄᑦ 
ᐅᓂᒃᑳᖅᑐᐊᖅ? ᖃᓄᕐᓕ ᐊᓯᖃᕋᔭᖅᐸ ᐊᑐᖅᑐᓪᓚᑦᑖᑦ 
ᐅᓂᒃᑳᖅᑎᑕᐅᒍᑎᒃ? 

• ᖃᓄᕐᓕ ᐅᖃᐅᓯᖃᕋᓱᒃᐸᑦ ᑖᒃᑯᐊ ᐊᔾᔨᒌᓐᖏᑦᑐᑦ ᑕᕐᕆᔭᐅᑏᑦ 
ᐊᒃᑐᐊᓂᓖᑦ ᐃᓄᓪᓚᕇᑦ ᐃᓅᓯᕕᓂᐊᓄᑦ? ᑖᒃᑯᐊ ᐃᓕᓐᓂᐊᖅᑎᑎᑦ 
ᐅᔾᔨᖅᓱᑦᑎᐊᕆᐊᓖᑦ ᐊᔾᔨᒌᓐᖏᔾᔪᑎᐅᔪᓄᑦ ᑕᒪᒃᑯᓄᖓ ᑕᐅᑐᒃᑕᖏᓐᓄᑦ 
ᐅᖃᐅᓯᐅᔪᓄᓪᓗ ᑖᒃᑯᓄᖓ ᐅᓂᒃᑳᖅᑎᑕᐅᔪᓄᑦ ᐋᓪᓚᓄᑦ. 

ᐊᑐᕈᒥᒋᔭᐅᔪᑦ ᐃᓕᓐᓂᐊᕈᑎᒃᓴᐃᑦ
• ᐃᓄᐃᑦ ᖃᐅᔨᒪᓂᕆᔭᒥᓂᒃ ᑐᓴᐅᒪᓲᑦ ᐊᑐᖅᓯᒪᔪᑐᖃᕐᓄᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐅᓂᒃᑳᖅᑐᐊᑐᖄᓗᖕᓂᒃ ᐃᓄᓪᓚᕆᖕᓄᑦ 
ᑐᓴᐅᒪᔭᐅᔪᑦ ᐊᔪᓐᖏᑦᑐᑦ ᐃᓕᓴᖅᑕᐅᓪᓗᑎᒃ. ᖃᓄᕐᓕ ᑕᒪᒃᑯᐊ 
ᐃᑦᑕᕐᓂᓴᓕᕆᔩᑦ ᐃᓱᒪᖃᖅᐸᑦ ᐅᓂᒃᑳᕈᓯᖏᓐᓄᑦ ᐊᑐᕋᓱᒋᔭᒥᓄᑦ 
ᑕᐃᔅᓱᒪᓂᐊᓗᒃ? ᐃᓕᓴᐃᒍᕕᑦ, ᐊᑐᕈᒃ ᐃᑭᐊᖅᑭᕕᒃ ᖃᕆᓴᐅᔭᓄᑦ 
ᕿᓂᓴᖅᑎᓪᓗᒋᑦ ᓇᓪᓕᐊᖕᓂᑐᐃᓐᓇᖅ ᒪᕐᕉᔪᓂᒃ ᐃᑭᐊᖅᑭᕕᒃᑯᑦ 
ᐅᓂᒃᑳᕋᓱᒃᖢᑎᒃ ᒐᕙᒪᒃᑯᑦ ᐃᓄᐃᑦ ᐊᑐᖅᓯᒪᔭᖓᓐᓂᒃ ᖃᓄᕐᓗ 
ᐃᑦᑕᕐᓂᓴᓕᕆᓂᖅ ᐅᓂᒃᑳᖃᓲᖑᖕᒪᖔᑦ ᐊᑐᖅᑕᕕᓂᐅᔪᓂᒃ. ᖃᓄᖅ 
ᑕᒪᒃᑯᐊ ᐃᑦᑕᕐᓂᓴᓕᕆᔨᐅᓂᕋᖅᑐᑦ ᓴᖅᑮᓲᖑᕙ. ᐅᐸᒐᒃᓴᐃᑦ:  
taloyoaknunavut.ca ᐊᒻᒪ avataq.qc.ca

• ᖁᓐᖏᐊᓚᐅᕐᓗᒋᑦ ᑖᒃᑯᐊ ᐊᓇᓈᒃᑯᑦ ᐊᒻᒪᓗ ᖃᓄᖅ 
ᐃᒡᓗᓕᔭᕆᐊᒃᓴᖅᐅᖃᐅᓯᖃᓪᓗᑎᑦ ᖃᓄᖅ ᐃᓄᑦ ᐊᑐᖃᑦᑕᕐᓂᕐᒪᖔᑕ 
ᓄᓇᒦᓐᖔᖅᑐᓂᒃ ᐊᓐᓇᐅᒪᓇᓱᐊᖅᖢᑎᒃ. ᐃᓕᓐᓂᐊᖅᑎᓕᒫᑎᑦ 
ᐃᓚᒋᓗᒋᑦ, ᑎᑎᕋᖅᑎᓪᓗᒋᑦ ᓱᓇᒃᑯᑖᓕᒫᓂᒃ ᐊᑐᐃᓐᓇᐅᔪᑦ ᐊᑐᒐᒃᓴᐃᑦ 
ᓄᓇᒋᔭᕐᓂ ᐃᓱᒪᓕᐅᖅᑎᓪᓗᒋᑦ ᖃᓄᖅ ᐊᑐᕈᓐᓇᕋᔭᕐᒪᖔᑕ 
ᐊᔾᔨᒋᓐᖏᑕᖓᓂᒃ ᐃᓅᓯᖃᕋᓱᒡᓗᓂ. 

ᓂᐅᕕᕐᕕᐅᑉ ᐱᒋᐊᖅᑕᖏᑦ ᑕᐃᔅᓱᒪᓂ ᒥᖅᑯᓕᖕᓂᒃ ᓂᐅᕐᕈᑎᖃᕐᓃᑦ 1920 
ᐊᕐᕌᒍᖏᓐᓂᒃ ᐃᑲᔪᐃᓚᐅᖅᑐᑦ ᐃᓄᖕᓂᒃ ᐃᒻᒥᒃᑯᑦ ᓱᓕ ᐃᓅᓯᖃᕐᓗᑎᒃ 
ᐊᓐᓇᐅᒪᔪᓐᓇᕐᓂᕐᒥᓂᒃ ᐊᐅᓚᑦᑎᓪᓗᑎᒃ ᐃᓅᓯᕐᒥᓂᒃ ᑕᐅᖅᓰᖃᑦᑕᕐᓂᒃᑯᑦ 
ᐊᖑᓂᒃᑕᖏᑕ ᒥᖅᑯᖏᓐᓄᑦ. ᑭᓯᐊᓂᑦᑕᐅᖅ ᑕᒪᓐᓇ, ᑭᓯᐊᓂ, ᐃᒡᓗᖔᖓᒍᑦ 
ᐊᒃᑐᐃᓂᖃᕆᓪᓗᓂ ᐊᔭᐅᖅᑕᐅᓪᓗᑎᒃ ᐃᓄᐃᑦ ᒥᖅᑯᓕᖕᓂᒃ ᐱᓇᓱᓗᐊᖅᖢᑎᒃ 
ᓂᕿᖃᕐᕕᒋᓲᓂ ᕿᒪᒃᖢᒋᑦ ᑎᕆᒐᓂᐊᓄᑦ ᓂᐅᕐᕈᑎᖃᕐᓂᕐᒧᑦ ᓵᓐᖓᓗᐊᒧᑦ.  

ᑭᖑᓂᑦᑎᐊᖓᒍᑦ ᐅᑭᐅᖅᑕᖅᑐᒥ ᓱᕈᓯᕆᔭᐅᔪᑦ ᓅᑦᑕᖅᑕᐅᓪᓗᑎᒃ 
ᐅᖓᓯᒃᑐᒻᒪᕆᖕᓄᑦ ᐃᓕᓐᓂᐊᕐᕕᖕᓄᑦ - ᐱᖅᑯᓯᒥᓂᒃ ᐊᑐᖁᔭᐅᔪᓐᓃᖅᖢᑎᒃ 
ᐅᖃᐅᓯᕐᒥᓂᒡᓗ ᐊᑐᖁᔭᐅᔪᓐᓃᕆᓪᓗᑎᒃ - ᑲᓇᑕᐅᑉ ᒐᕙᒪᒃᑯᖏᓐᓄᑦ 1930 
ᐊᕐᕌᒍᖏᓐᓂ ᐱᒋᐊᖅᖢᒍ ᐃᓄᖕᓂᒃ ᐊᑦᑕᑕᕈᑎᖃᕐᓂᖏᓐᓄᑦ ᐃᓕᖅᑯᓯᑐᖃᕐᒥᓄᑦ 
ᐊᑐᖅᓯᒪᔭᑐᖃᕐᒥᓄᑦ ᐅᖓᓯᒃᓴᕋᓱᐊᖅᑎᑕᐅᓪᓗᑎᒃ. ᑭᖑᓪᓕᖅᐹᖅ ᑲᓇᑕᒥ 
ᐃᓕᓐᓂᐊᕆᐊᕐᕕᐅᓲᖅ ᒪᑐᓚᐅᖅᑐᖅ 1996 ᐊᕐᕌᒍᐊᓂ. 

ᑭᖑᓂᑦᑎᐊᖓᒍᑦ ᓄᓇᕐᔪᐊᑉ ᐊᐃᑉᐸᕆᔭᖓᑕ ᐅᓇᑕᕕᒡᔪᐊᕐᓂᐊᓂ, ᐅᑭᐅᖅᑕᖅᑐᖅ 
ᐃᓵᖅᑕᐅᓚᐅᖅᑐᑦ ᐊᒥᓱᒻᒪᕆᖕᓄᑦ ᖃᓪᓗᓈᓄᑦ, ᐃᓄᐃᓪᓗ ᐅᔾᔨᕆᔭᖃᓕᖅᖢᑎᒃ 
ᕿᓚᒥᐊᓐᓄᑦ ᓄᓇᐃᕈᑎᔭᐅᓕᕐᓂᕐᒥᓂᒃ ᐊᓯᐅᑐᐃᓐᓇᕆᐊᖃᓕᕐᓂᕐᒥᓂᒡᓗ. 

ᐊᕐᕌᒍᐊᓂ 1971, ᒪᒃᑯᒃᑐᑦ ᐃᓄᐃᑦ ᓯᕗᓕᐅᕆᓚᐅᖅᓯᒪᕗᑦ ᑭᒡᒐᖅᑐᐃᓂᐊᖅᑐᒥᒃ 
ᑎᒥᐅᔪᒥᒃ ᒪᑭᑎᑦᑎᓪᓗᑎᒃ ᐅᓪᓗᒥ ᐊᑎᖃᓕᖅᑐᒥᒃ ᐃᓄᐃᑦ ᑕᐱᕇᑦ ᑲᓇᑕᒥ 
(ITK), ᑲᑐᔾᔪᖃᑎᒌᖑᔪᑦ ᑕᒪᐃᓐᓂᒃ ᐃᓄᐃᑦ ᑲᑎᑕᐅᓪᓗᑎᒃ ᓂᐱᖃᓕᖅᖢᑎᒃ 
ᐊᑐᖅᑕᐅᔪᒪᔪᓂᒃ ᓴᖅᑭᑎᕆᓪᓗᑎᒃ ᐃᓄᓕᒫᓄᑦ (ᑕᑯᒋᐊᕈᒃ itk.ca). 
ᑎᒥᐅᔪᖅ ᐱᒋᐊᖅᑎᑦᑎᓚᐅᖅᐳᖅ ᐊᐅᓚᔾᔭᐃᒋᐊᖅᖢᑎᒃ ᓴᖅᑮᓇᓱᐊᖅᖢᑎᒃ 
ᐃᒥᓂᒃ ᐊᐅᓚᑦᑐᒥᒃ ᐃᓄᐃᑦ ᓄᓇᖁᑖᓂᒃ ᓄᓇᑖᕈᑎᒃᑯᑦ ᐋᔩᖃᑎᒌᖕᓂᒃᑯᑦ, 
ᓰᓐᓇᒃᑐᐊᕆᔭᐅᓯᒪᔪᖅ ᐃᓄᖕᓄᑦ ᑕᑯᒃᓴᕈᖅᑕᐅᓯᒪᓪᓗᓂ ᓄᓇᕗᑦ 
ᓴᖅᑭᑕᐅᓂᖓᓄᑦ 1999-ᒥ. 

ᑭᒡᓕᒃᓴᕆᓂᐊᖅᑕᖏᑦ ᓄᑖᖑᔫᑉ ᒐᕙᒪᖃᕐᕕᐅᑉ ᓄᓇᕘᒧᑦ 
ᓇᓗᓇᐃᖅᑕᐅᓚᐅᖅᓯᒪᕗᑦ ᐊᖏᔫᔪᒥᒃ ᐃᓄᖕᓄᑦ-ᑲᒪᒋᔭᐅᔪᒥᒃ ᖃᐅᔨᓴᕐᓂᕐᒥᒃ, 
ᑲᑎᖅᓱᐃᓪᓗᑎᒃ ᑐᑭᓯᒋᐊᕈᑎᒃᓴᓂᒃ ᐃᓄᐃᑦ ᐊᑐᖅᑕᑐᖃᖏᓐᓂᒃ 
ᓄᓇᑐᖃᖏᓐᓂᒃ, ᐊᖑᓇᓱᒡᕕᖏᓐᓂᒃ ᐊᒻᒪᓗ ᓄᓇᐃᑦ ᖃᖓᒃᑯᑦ 
ᐊᑐᖅᑕᐅᖃᑦᑕᕐᓂᖏᑕ ᐃᓄᖕᓄᑦ ᐊᕐᕌᒍᒃᑯᑦ. 

ᑖᓐᓇ ᐃᓗᓕᖃᓪᓚᕆᒃᑐᖅ ᓄᓇᓐᖑᐊᓕᐊᖑᔪᖅ ᓄᓇᑖᕋᓲᑎᒃᑯᑦ 
ᐊᖏᔪᒻᒪᕆᖕᒥᒃ ᑕᑯᒃᓴᐅᓕᕋᒥᒃ ᐱᖃᓐᓂᕐᒥᓄᑦ ᐅᐱᒍᓲᑎᖃᓕᖅᖢᑎᒃ ᐃᓄᐃᑦ 
ᐱᖃᖃᑕᐅᓕᕋᒥᒃ. ᑕᒪᓐᓇ ᑲᔪᓯᓯᒪᕗᖅ ᐱᒋᐊᖅᑎᑕᐅᔾᔪᑎᓄᑦ ᐃᓄᐃᑦ ᒪᒃᑯᒃᑐᑦ 
ᑐᓴᖅᑎᑕᐅᓇᓱᐊᓕᖅᖢᑎᒃ ᐊᑐᖅᓯᒪᔪᑐᖄᓘᔪᓂᒃ ᐊᖑᓇᓱᒃᑎᐅᓪᓗᑎᒃ 
ᓇᔪᖅᑎᐅᓪᓗᑎᒡᓗ ᓄᓇᖁᑎᒋᔭᒥᖕᓂᒃ. 

ᐃᓄᐃᑦ ᐃᓱᒪᖃᐅᓯᖏᑦ 
ᐅᓂᒃᑳᖃᓕᕌᖓᒥᒃ ᐊᓂᒍᖅᓯᒪᔪᓂᒃ, ᐃᓄᐃᑦ ᐊᑐᓗᐊᖃᑦᑕᓐᖏᒻᒪᑕᓕ 
ᐃᑦᑕᕐᓂᓴᓕᕆᔨᑦ ᐅᖃᐅᓯᕆᓲᖏᓐᓂᒃ ᓯᕗᓂᖏᑦ ᐊᑐᕐᓂᕋᖅᑕᖏᑕᓗ 
ᑭᒡᓕᖃᕐᓂᖏᓐᓂᒃ ᑕᐃᑲᓐᖓᓂᐊᓗᒃ ᐊᑐᖅᑕᒥᖕᓂᒃ ᐅᓪᓗᒥᒨᖑᔪᓄᑦ 
ᖃᐅᔨᒪᓂᕆᔭᐅᔪᓄᑦ. 

ᐃᓄᓪᓚᕇᓪᓕ ᐃᓱᒪᖃᐅᓯᖏᒍᑦ ᐅᐊᑦᑎᐊᕈ ᐃᓚᒋᔭᐅᑐᐃᓐᓇᕐᒪᑦ ᐅᓪᓗᒥᐅᔪᒧᑦ, 
ᐃᓚᒋᖃᓯᐅᑎᓪᓗᓂᐅᒃ ᑲᐃᕙᑦᑑᑉ ᐊᑐᖅᓯᒪᔪᑐᖄᓗᐃᑦ ᐅᓂᒃᑳᖅᑐᐊᓪᓗ 
ᐅᖃᐅᓯᐅᓂᖏᒍᑦ ᐆᒻᒪᒃᑲᓐᓂᓲᖑᓂᖏᑕ ᐅᓂᒃᑳᖅᑐᐊᑎᒍᑦ ᐃᖅᑲᐅᒪᔾᔪᑕᐅᓪᓗᑎᒃ. 
ᑕᒪᔾᔭ ᐃᓚᒋᔭᖓ ᐃᓄᐃᑦ ᐊᑦᑏᖃᑦᑕᕐᓂᕆᔭᖏᑦ ᐃᓅᔪᓐᓃᖅᑐᓂᒃ 
ᐆᒪᑎᑕᐅᓕᖅᖢᓂ ᑖᓐᓇ ᐊᑦᑎᖅᑕᐅᔪᖅ ᒪᒃᑯᖕᓂᖅᓴᐅᒐᓗᐊᖅᖢᓂ 
ᐃᓕᖅᑯᓯᖃᕈᑕᐅᓪᓗᓂ. 

ᑕᕐᕆᔭᐅᑏᑦ ᐊᒃᑐᐊᓂᓖᑦ
• ᓄᓇᕗᑦ ᐊᔾᔨᓕᐅᕆᔩᑦ ᐱᖁᑎᓂᒃ ᐊᑐᖅᖢᑎᒃ: ᓱᓕᓂᐅᔪᑦ ᐊᒃᖤᑎᑐᑦ, 

ᔫᓇᑕᓂ ᕋᐃᑦ, 2010 (4 ᒥᓂᑦᓯ)

• ᖃᓄᖅ ᐃᒡᓗᓕᔭᕆᐊᒃᓴᖅ, ᑕᒡᓚᔅ ᕕᐅᑭᓐᓴᓐ, 1949 (10 ᒥᓂᑦᓯ)

• ᐊᓇᓈᒃᑯᑦ, ᕆᓂ ᐸᓐᓂᔭᐃ, 1964 (29 ᒥᓂᑦᓯ)

• ᐅᑲᒃ ᑭᖑᓪᓕᖅᐹᕆᔭᖏᑦ ᐅᓪᓗᖏᑦ, ᐊᓐ ᐸᑦᔪᓪ ᐊᒻᒪ ᓇᐃᔾᔪᓪ ᒪᐅᒃᑲᒻ, 
1985 (24 ᒥᓂᑦᓯ) 

• ᐅᕙᖓ, ᓄᓕᒐᒃ: ᐃᓅᕕᐊᓗᐃ ᐅᓂᒃᑳᕆᔭᖓ ᓯᕗᓪᓕᖅᐹᒥᒃ 
ᑕᑯᔭᕆᐅᖅᖢᑎᒃ ᐊᓯᒥᓂᒃ, ᐸᑐᕆᒃ ᕇᑦ, ᑖᒻ ᕋᑦᕗᑦ, ᐲᑕ ᕋᐃᒪᓐᑦ, 2005 
(70 ᒥᓂᑦᓯ)

http://taloyoaknunavut.ca
http://avataq.qc.ca

ᑕᒪᓐᓇ ᐃᓕᓐᓂᐊᕈᑎ ᕿᒥᕐᕈᐃᕗᖅ ᐊᔾᔨᒌᖏᑦᑐᓂᒃ ᐃᓗᓕᑯᓘᔭᖏᓐᓂᒃ 
ᐃᓄᐃᑦ ᐃᓕᖅᑯᓯᖏᓐᓂᒃ, ᓵᓐᖓᓪᓗᒋᑦ ᐃᓕᖅᑯᓯᑐᖄᓗᖏᑦ ᓴᓇᓐᖑᐊᕐᓂᕐᒧᑦ, 
ᐅᖃᐅᓯᖃᕐᓂᕐᒧᑦ ᐊᒻᒪᑦᑕᐅᖅ ᖃᐅᔨᒪᓂᐅᔪᒧᑦ ᐃᓄᖕᓄᑦ ᑕᐃᒪᓐᖓᓂᐊᓗᒃ 
ᐊᑐᖅᑕᖅ ᓱᖏᐅᑎᓇᓱᒃᖢᑎᒃ ᒪᑭᒪᔪᓐᓇᑦᑎᐊᖅᖢᑎᒃ ᐅᑭᐅᖅᑕᖅᑑᑉ 
ᐱᔭᕐᓂᖏᔾᔪᑖᒍᑦ ᐃᓚᒋᓪᓗᒍ ᐃᓅᓯᖏᓐᓂᒃ ᓱᕋᓇᒍᑕᐅᓯᒪᔪᑦ ᖃᓪᓗᓈᑦ 
ᑎᑭᓪᓚᕆᒃᑎᓪᓗᒋᑦ ᐊᓯᔾᔩᓇᓱᐊᕐᓂᕕᓂᖏᓐᓄᑦ. 

ᐃᓕᑕᒃᓴᑦ ᑕᑯᒃᓴᕈᕋᓱᒃᑐᑦ
ᐃᓗᐊᓂ ᐃᓕᓐᓂᐊᕈᑎᐅᑉ ᐆᒪ, ᐃᓕᓐᓂᐊᖅᑎᑎᑦ ᑎᒍᓯᔪᓐᓇᕐᓂᐊᖅᐳᑦ 
ᐊᖏᔫᓂᖓᑕ ᐊᔾᔨᒌᖏᑦᑑᓂᖏᑕᓗ ᐃᓅᓯᕆᔭᐅᔪᑦ ᐃᓄᖕᓄᑦ ᐃᓕᖅᑯᓯᕆᔭᖏᒍᑦ. 
ᐃᓕᓐᓂᐊᖅᑎᑎᑦ ᑐᑭᓯᔾᔫᒥᓂᐊᖅᑐᑦ ᒪᑯᓂᖓ: 

• ᐱᖅᑯᓯᖃᑎᒌᑦ ᐃᓕᖅᑯᓯᑐᖃᖏᑦ ᐊᔾᔨᒌᓐᖏᐊᕐᔪᒃᑭᕗᑦ ᐊᒡᒍᖅᓯᒪᓂᐅᔪᑦ 
ᒪᓕᒃᖢᒋᑦ, ᑭᓯᐊᓂᑦᑕᐅᖅ ᑕᒪᐃᓐᓂᒃ ᑕᑯᓪᓗᒋᑦ ᐃᓄᐃᑦ ᑲᑎᓐᖓᐅᖅᑐᑦ 
ᐊᔾᔨᒌᕈᔪᒃᑐᐃᓐᓈᓘᓂᖏᓐᓂᒃ; 

• ᐊᒃᑐᐊᓂᕆᔭᖓ ᐃᓄᐃᑦ ᐃᓕᖅᑯᓯᐊ ᓄᓇᐅᓪᓗ ᑕᑯᒃᓴᕈᖅᑕᖓ 
ᐊᕙᑎᕆᔭᖓ; 

• ᐅᖃᐅᓯᒃᑯᑦ ᖃᐅᔨᒪᑎᑦᑎᓂᖅ ᐅᓂᒃᑳᖅᑐᐊᕐᓂᓪᓗ ᐊᑐᓛᖑᖃᑕᐅᕗᑦ 
ᑲᔪᓰᓐᓇᖅᑎᑦᑎᓂᕐᒥᒃ, ᐊᔭᐅᕆᓂᕐᒥᒃ ᐃᓕᓴᐃᑎᑦᑎᓇᓱᐊᕐᓂᕐᒥᒡᓗ ᐃᓄᐃᑦ 
ᐃᓕᖅᑯᓯᕆᔭᖏᓐᓂᒃ. 

ᓇᑭᓐᖔᕐᓂᖓ ᑭᓱᒧᓪᓗ ᐊᒃᑐᐊᓂᖃᕐᓂᐊᓄᑦ ᑐᑭᓯᔾᔪᑏᑦ
ᐃᓄᐃᑦ (ᐊᑕᐅᓯᖅ ᐃᓄᒃ) ᐃᓄᒃᑎᑐᑦ-ᐅᖃᐅᓯᖏᑎᑐᑦ ᐅᖃᐅᓯᐅᕗᖅ 
ᑐᑭᖃᖅᖢᓂ ᖃᓪᓗᓈᑎᑐᑦ “ᐃᓄᓪᓚᑦᑖᑦ,” ᐊᑐᖅᑕᐅᓲᖅ ᐅᖃᐅᓯᖃᓕᕌᖓᑕ 
ᓄᓇᖃᖅᑳᖅᓯᒪᔪᓂᒃ ᓇᔪᖅᑐᑦ ᓄᓇᓂᒃ ᑕᐅᕙᓐᖓᑦ ᓴᒃᓰᑦ ᓄᓇᖓᓂᒃ ᐅᓛᓯᐊᒥᑦ, 
ᓯᒡᔭᖏᓐᓄᑦ ᐊᓛᔅᑲᐅᑉ ᐃᑳᖅᖢᒍ ᑲᓇᑕ ᑎᑭᐅᒪᓪᓗᑎᒃ ᑲᓛᖦᖠᒧᑦ (ᑕᑯᒍᒃ 
ᐅᐃᒍᖓ 4). 

ᐅᖃᐅᓯᖓᑦ (ᐊᒻᒪᓗ ᐊᒡᒍᖅᓯᒪᓪᓗᑎᒃ ᑕᐃᒎᓯᖏᑦ) ᐊᑐᖅᑕᑐᖃᐅᓚᐅᖅᐳᑦ 
ᐅᑭᐅᖅᑕᖅᑐᒥ ᓇᔪᖅᑐᓂᒃ ᐃᓄᖕᓄᑦ ᐃᒻᒥᓂᒃ ᑭᒡᓕᓯᓂᐊᕆᓪᓗᑎᒃ, ᐊᕕᒃᓯᒪᓪᓗᒍ 
ᓂᕐᔪᑎᐅᔪᓂᒃ ᓂᕿᒋᔭᒥᓂᒃ, ᐊᔾᔨᐅᓐᖏᒃᑭᓪᓗᑎᒃ ᑕᕐᓂᕐᓄᑦ ᓇᔪᖅᐸᒃᑐᑦ 
ᓯᓚᐃᓐᓇᕐᒥᒃ ᑕᕆᐅᕐᒥᓪᓗ. ᐃᓄᐃᑦ ᐊᒡᒍᖅᓯᒪᒐᓗᐊᖅᑎᓪᓗᒋᑦ ᐊᖏᔪᒻᒪᕆᖕᒥᒃ 
ᓄᓇᕐᔪᐊᑉ ᑲᔾᔨᖓᓐᓂᒃ ᐅᖓᓯᒃᑑᔪᒥᒃ, ᓱᓖᓛᒃ ᐃᓄᐃᑦ ᑲᑎᓐᖓᕗᑦ ᐃᓕᖅᑯᓯᖏᑦ 
ᐊᔾᔨᒌᖕᓂᐊᒍᑦ ᐊᒻᒪᓗ ᐅᓄᖅᑐᒻᒪᕇᑦ ᐅᓂᒃᑳᖅᑐᐊᖏᑦ ᐊᔾᔨᒌᑲᓴᑦᑎᐊᖅᖢᑎᒃ, 
ᐅᖃᐅᓯᖏᓪᓗ ᐊᒻᒪᓗ ᐊᓐᓇᐅᒪᔾᔪᑎᖏᑦ ᐅᑭᐅᖅᑕᖅᑐᒧᑦ ᓴᓇᓯᒪᔪᑦ. 

ᑖᓐᓇ ᓴᖅᑭᓯᒪᕗᖅ ᐊᑕᐅᑦᑎᒥᒃ ᓯᕗᓕᖃᕐᓂᖏᓐᓄᑦ ᓴᓐᖏᔪᒥᓪᓗ 
ᑐᓴᐅᒪᖃᑦᑕᐅᑎᔾᔪᑎᐅᔪᓄᑦ ᐊᑐᖅᖢᑎᒃ. ᓯᕗᓂᐅᒍᑦ ᑎᑭᓚᐅᖅᑎᓐᓇᒋᑦ ᖃᓪᓗᓈᑦ, 
ᐊᖑᓇᓲᑏᑦ ᓴᓇᓯᒪᓂᖏᑦ ᐊᓯᔾᔨᐅᑎᔪᑦ ᑐᓴᕈᒥᓇᖅᑐᓪᓗ ᐅᓂᒃᑳᖅᑐᐊᑦ 
ᕿᓚᒥᐊᓐᓄᒃ ᐃᑳᕈᓐᓇᖅᖢᑎᒃ ᐊᕐᕌᒍᑦ ᐊᒥᓲᓐᖏᑦᑐᑦ ᐃᓗᐊᒍᑦ, ᐱᒋᐊᕐᕕᖓᓐᓂᒃ 
ᐃᓱᐊᓄᑦ ᐃᓛᓐᓂᒃᑯᑦ ᓅᑦᑕᖅᖢᑎᒃ 5000 ᑭᓛᒥᑕᒥᒃ ᑲᑎᖃᑦᑕᕐᓂᖏᒍᑦ ᐃᓄᐃᑦ 
ᑕᐅᖅᓰᔭᖅᑐᖃᑦᑕᕐᓂᖏᓐᓄᓪᓗ. 

ᐃᓕᖅᑯᓯᕗᑦ ᐃᓄᖕᓄᑦ ᑐᓐᖓᓪᓚᕆᒃᐳᖅ ᐊᓐᓇᐅᒪᓇᓲᑎᖏᓐᓄᑦ ᐃᓄᐃᑦ. 
ᑕᐃᑲᓐᖓᓂᑦ ᓯᕗᓕᕗᑦ ᓴᖅᑭᒋᐊᕋᒥᒃ, ᐃᓄᐃᑦ ᓴᓇᕙᓪᓕᐊᓪᓗᑎᒃ 
ᐋᖅᑭᒃᓱᐃᓪᓗᑎᒃ ᐃᓅᓯᖃᐅᓯᒥᓂᒃ ᐊᖓᓇᓲᑎᒥᓂᓪᓗ ᑐᓐᖓᕕᒋᓪᓗᓂᔾᔪᒃ 
ᐃᓄᐃᑦ ᐅᑭᐅᖅᑕᖅᑐᒥᒃ ᓇᔪᑦᑎᐊᕈᓐᓇᖅᓯᓪᓗᑎᒃ ᓯᓚᖃᖅᑐᒥᒃ ᓂᒡᓚᓱᓪᓚᕆᓲᒥᒃ 
ᑭᓱᖃᑦᑎᐊᓐᖏᑦᑐᒥᓪᓗ. 

ᑕᐃᒪᓕ ᑐᕌᒐᓖᑦ ᐊᒡᒍᖅᓯᒪᔪᓄᑦ ᒪᓕᒃᑲᒥᒃ ᐊᑐᐃᓐᓇᕆᔭᒥᓄᑦ, ᐃᓗᐃᑦ 
ᐃᓕᖅᑯᓯᕆᔭᖏᑦ ᐱᕋᖃᓯᐅᔾᔨᖃᑦᑕᖅᐳᑦ ᑕᒪᐃᓐᓂᒃ ᖃᐅᔨᒪᓂᐅᔪᒥᒃ 
ᓇᔪᖅᑕᖓᓄᑦ ᐊᕙᑎᒧᑦ ᐊᒻᒪᓗ ᐃᓅᓯᖅ ᐊᓯᐅᑳᓪᓚᒍᓐᓇᕐᓂᖓᓄᑦ 
ᐃᓄᖁᑎᒋᔭᖏᑕ. ᐊᓛᔅᑲᒥᐅᑦ ᐊᕝᕙᒐᓱᐊᖅᑎᐅᓯᒪᓂᖅᓴᐅᕗᑦ, ᑐᑭᓕᐅᑎᓗᒍ, 
ᐊᒻᒪᓗ ᓴᖅᑮᓯᒪᔪᑦ ᐃᓕᖅᑯᓯᐅᔪᒥᒃ ᐊᕐᕙᖕᓂᐊᕐᓂᕐᒧᑦ ᑐᕌᖓᔪᓂᒃ 
ᓴᓇᐅᒐᖏᑦ, ᐅᓂᒃᑳᖏᑦ ᒪᓕᒐᕆᔭᖏᓪᓗ ᐊᑐᕆᐊᖃᓐᖏᑦᑐᑦ ᑐᕌᒐᖃᖅᖢᑎᒃ 
ᐊᕝᕙᒐᓱᖃᑦᑕᕐᓂᐊᓄᑦ ᐱᔭᕆᔭᕌᖓᒥᒡᓗ ᖁᕕᐊᓲᑕᐅᔾᔪᑎᒋᓲᖏᓐᓄᑦ. 

ᐊᑐᕈᒥᒋᔭᐅᔪᑦ ᐅᖓᓪᓕᐅᑎᒃᓴᑦ (ᓯᓚᑖᓂᑦ) ᐃᓕᓐᓂᐊᕈᑎᒃᓴᐃᑦ
• ᐊᑐᕐᓗᒋᑦ ᑐᑭᓯᐅᒻᒪᔾᔪᑎᒃᓴᑦ ᐱᔭᓯ ᐅᖃᓪᓚᐅᓯᕆᓗᒋᑦ 

ᐃᓕᓐᓂᐊᕐᕕᔅᓯᓐᓂ ᑖᒃᑯᐊᓗ ᐊᑐᕐᓗᒋᑦ ᑕᕐᕆᔭᖁᔭᐅᔪᑦ, ᑖᒃᑯᐊ 
ᐃᓕᓐᓂᐊᖅᑎᑎᑦ ᑎᑎᕋᖅᑎᓪᓗᒋᑦ ᓇᐃᑦᑐᒥᒃ ᐃᓱᒪᑐᐃᓐᓇᖓᓂᒃ 
ᑎᑎᕋᐅᓯᕐᒥᒃ ᐅᓂᒃᑳᓐᖑᐊᕐᓗᑎᒃ ᐅᓪᓗᖅ ᐊᑕᐅᓯᕐᒥ ᐃᓅᑉ ᒪᒃᑯᒃᑑᑉ 
ᐃᓅᓯᖓᓐᓂᒃ ᓂᕈᐊᕐᓗᑎᒃ ᖃᖓᓪᓗᐊᖅ ᐃᓅᓯᖃᕐᓂᐊᓄᑦ 
(ᓲᕐᓗᓕ, ᓯᕗᓂᐊᒍᑦ ᖃᓪᓗᓈᑦ ᑎᑭᓐᓂᐊᑕ, ᐅᒥᐊᕐᔪᐊᓂᒃ 
ᑎᑭᑕᐅᖃᑦᑕᓕᖅᑎᓪᓗᒋᑦ ᐊᕐᕙᖕᓂᐊᖅᑎᓄᑦ, ᓂᐅᕕᕐᕕᖃᓕᖅᑎᓪᓗᒍ, 
ᐃᓕᓐᓂᐊᕆᐊᖃᖅᑕᓕᖅᑎᓪᓗᒋᑦ, ᐊᓯᖏᓪᓗ). ᐅᓂᒃᑳᖅᑎᓪᓗᒋᑦ 
ᖃᓄᐃᑦᑐᖃᕋᔭᕐᒪᖔᑦ ᑕᐃᔅᓱᒪᓂ ᐅᓂᒃᑳᕆᔭᖓᓂᒃ, ᐱᖃᓯᐅᑎᓗᒍ 
ᖃᐅᑕᒫᖅ ᐱᔭᒃᓴᕆᒐᔭᓐᖑᐊᖅᑕᖏᑦ ᐊᖑᑎᐅᒍᓂ ᐊᕐᓇᐅᒍᓂᓘᓐᓃᑦ 
ᓇᓕᒧᒋᓪᓗᐊᕐᓗᓂᐅᒃ. 

• ᐸᕐᓇᐃᓗᑎᑦ ᐊᔾᔨᓐᖑᐊᓂᒃ ᐃᑦᑕᕐᓂᑦᑐᓂᒃ ᐃᓄᐃᑦ ᓴᓇᐅᒐᕕᓂᖏᓐᓂᒃ 
ᐊᑐᓂᑦ ᐃᓕᓐᓂᐊᖅᑎᑦ ᓂᕈᐊᖁᓗᒋᑦ ᖃᐅᔨᓵᕆᓂᐊᖅᑕᒥᓂᒃ. 
ᑖᒃᑯᐊ ᐃᓕᓐᓂᐊᖅᑎᑎᑦ ᐸᕐᓇᐃᖁᓗᒋᑦ ᓇᐃᑦᑐᒥᒃ ᐅᓂᒃᑳᕈᑎᒥᒃ 
ᖃᓄᐃᑦᑑᓂᖓᓄᑦ ᓴᓇᐅᒐᖅ, ᖃᖓᓪᓗᐊᖅ ᓴᓇᔭᐅᓂᑰᖕᒪᖔᑦ, 
ᑭᓱᒥᒃ ᓴᓇᔭᐅᓐᓂᕐᒪᖔᑦ, ᐊᒻᒪᓗᑦᑕᐅᖅ ᐃᓅᖃᑎᒌᖑᔪᓄᑦ ᐊᓯᖓᓄᑦ 
ᐃᓕᖅᑯᓯᖃᖅᑎᑕᐅᓐᓂᕐᒪᖔᑦ ᓲᕐᓗ ᐱᓛᖑᖕᒪᖔᑦ. ᑲᓇᑕᒥᑦ 
ᐱᖅᑯᓯᓕᕆᔨᒃᑯᑦ ᐃᑭᐊᖅᑭᕕᖓ inuitcontact.ca ᐊᔾᔨᒌᖏᑦᑐᓂᒃ 
ᐊᑐᐃᓐᓇᖃᖅᑐᖅ ᐊᔾᔨᓐᖑᐊᓂᒃ ᐃᑦᑕᕐᓂᓴᓂᒃ ᐅᓂᒃᑳᖃᐅᖅᖢᑎᒃ 
ᖃᓲᖕᒪᖓᑦ ᓴᓇᔭᐅᓯᒪᔪᖅ ᐃᑲᔫᑎᔪᓐᓇᖅᑐᑦ ᐱᓕᕆᐊᖏᓐᓄᑦ. 

ᐊᑐᕈᒥᒋᔭᐅᔪᑦ ᑐᑭᓯᒋᐊᕈᑎᒃᑲᓐᓃᑦ ᐅᖃᓕᒫᒐᑦ 
• ᑐᐊᕋᑎ ᕼᐊᐅᓕ ᐃᐳ. 2008. ᐊᐳᕈᑎᓂᕕᓃᑦ ᐅᒥᐊᕐᔪᐊᑦ 

ᐊᖅᑯᑎᓯᐅᖅᖢᑎᒃ: ᐃᓄᐃᑦ ᑲᑎᑦᑎᕗᑦ ᕿᓂᖅᓴᖅᑎᓂᒃ. ᑐᕌᓐᑐ: 
ᓯᓚᑦᑐᖅᓴᕐᕕᒡᔪᐊᖓ ᑐᕌᓐᑑᑉ ᑎᑎᕋᖅᑕᐅᓯᒪᔪᑦ.

• ᕋᐳᑦ ᒪᒡᒌ. 2004. ᑭᖑᓪᓕᖅᐹᖅ ᐃᓱᒪᓐᖑᐊᕆᔭᐅᔪᖅ ᓄᓇ: 
ᐃᓄᖃᕐᓂᐊᓄᑦ ᐅᓂᒃᑳᕆᔭᐅᔪᑦ ᐅᑭᐅᖅᑕᖅᑑᑉ ᓄᓇᖏᓐᓂ 
ᐊᑐᖅᓯᒪᔭᖏᑦ. ᑐᕌᓐᑐ. ᑮ ᐳᐊᑕ ᐅᖃᓕᒫᒐᖏᑦ. ᑲᓇᑕᐅᑉ ᑕᑯᔭᒐᖃᕐᕕᐊ 
ᐃᓅᖃᑎᒌᒃᓯᒪᔪᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐃᑭᐊᖅᑭᕕᖓ. ᐃᓄᐃᑦ ᐅᓂᒃᑳᖏᑦ ᐊᑐᖅᓯᒪᔭᖏᓐᓄᑦ. 
itk.ca/about-inuit 

ᐊᕙᑕᖅ ᐱᖅᑯᓯᓕᕆᔨᑦ ᑎᒥᖓᑦ (ᓄᓇᕕᒃ) ᐃᑭᐊᖅᑭᕕᖓ ᓄᓇᕕᒻᒥᐅᓄᑦ. 
avataq.qc.ca/en/Nunavimmiuts

ᐃᓄᐃᑦ ᐱᖅᑯᓯᖓ
ᕿᒥᕐᕈᔭᐅᓂᖓ ᐃᓱᒪᓕᐅᕆᓂᐅᔫᑉ
ᐊᑐᖅᑕᐅᓯᒪᔪᑦ ᐃᓄᐃᑦ ᐃᓕᖅᑯᓯᕆᔭᖏᑦ ᐅᒃᐱᕈᓲᓯᖏᓪᓗ - 
ᖃᐅᔨᒪᔭᐅᔪᑦ ᐱᖅᑯᓯᑐᑦ ᐃᓕᖅᑯᓯᖅᑐᓪᓘᓐᓃᑦ - ᓴᖅᑭᓲᖑᕗᑦ ᒪᓕᒃᖢᑎᒃ 
ᓇᔪᖅᑕᑦᑎᓐᓄᑦ ᓄᓇᒧᑦ ᐃᓅᖃᑎᒋᔭᑦᑎᓐᓄᓪᓗ. ᐃᓄᐃᑦ ᐃᓕᖅᑯᓯᖓ 
ᑕᐃᒪᓐᓇ ᐃᓕᓴᕆᔭᒃᓴᐅᕗᖅ ᑕᒪᐃᓐᓄᑦ ᐅᑭᐅᖅᑕᖅᑑᑉ ᓄᓇᖏᓐᓄᑦ 
ᐃᓄᐃᓪᓗ ᐊᑐᔅᓲᔭᕐᓂᐊᓗᐊᓄᑦ ᐅᑭᐅᖅᑕᖅᑐᖅ. ᐃᓐᖏᐅᓯᖏᑦ, ᒧᒥᐅᓯᖏᑦ 
ᓴᓇᐅᒐᕆᔭᖏᓪᓗ ᐃᓄᐃᑦ ᓴᖅᑮᒻᒥᖕᒪᑕ ᐊᒃᑐᐊᓂᖃᓪᓚᕆᖕᓂᐊᓄᑦ ᓄᓇᒧᑦ 
ᐆᒪᔪᓄᓪᓗ ᐱᖃᓯᐅᑎᓪᓗᒋᑦ ᑕᒪᒃᑯᐊ ᐃᖅᑲᐅᒪᔭᐅᔪᑦ ᖃᐅᔨᒪᓃᓪᓗ ᐊᑐᖅᓯᒪᔪᑦ 
ᓯᕗᓂᐊᓂ ᓯᕗᓕᑐᖄᓗᖏᓐᓄᑦ ᑐᓐᓂᖅᓴᐅᑎᐅᓪᓗᓂ ᓄᑲᖅᖠᐅᔪᓄᑦ. 

ᑕᐃᒪᓕ ᑕᒪᐃᓐᓂᒃ ᐃᓄᐃᑦ ᐊᓯᖏᓪᓗ ᐃᓱᒫᓘᑎᖃᕋᓗᐊᖅᑎᓪᓗᒋᑦ 
ᐊᓯᐅᓕᕐᓂᖏᓐᓄᑦ ᐃᓕᖅᑯᓯᑐᖃᕆᔭᐅᔪᑦ ᐅᑭᐅᖅᑕᖅᑐᒥ, ᐃᓕᓴᕆᐅᒪᔭᕆᐊᓕᒃᐳᑦ 
ᑕᒪᓐᓇ ᐱᖅᑯᓯᕆᔭᐅᔪᖅ ᐊᓯᔾᔨᖅᑕᕈᓐᓇᖅᖢᓂ ᓂᐅᓐᖓᒍᓐᓇᖅᖢᓂᓗ, 
ᐊᓯᔾᔨᖅᑕᕈᓐᓇᖅᑐᖅ ᓄᑖᓂᒃ ᑕᑯᒃᓴᕈᕐᕕᐅᔭᕌᖓᒥᒃ. ᐅᓪᓗᒥ ᐃᓄᒃ ᓴᓇᓐᖑᐊᖅᑎ, 
ᑐᑭᓕᐅᑎᓗᒍ, ᕿᒥᕐᕈᐊᕈᓐᓇᖅᑐᖅ ᓴᓇᓐᖑᐊᒐᒃᓴᒥᒃ ᐅᔭᕋᒥᒃ ᐳᕋᓯᐅᓪᒥ 
ᑎᑭᓐᓂᑰᔪᒥᒃ ᑕᑯᐃᓐᓇᕈᓐᓇᖅᖢᓂᒋᑦ ᐃᓗᐊᓃᑦᑐᑦ ᐅᔭᕋᐅᑉ ᐅᓂᒃᑳᖅᑐᐊᑐᖃᓪᓗ 
ᐅᑭᐅᖅᑕᖅᑑᑉ ᑕᕐᓂᖏᓐᓂᒃ ᐆᒪᔪᖏᓐᓂᒃ ᐃᓗᐊᓃᑦᑐᓂᒃ. 

http://inuitcontact.ca
http://itk.ca/about-inuit
http://avataq.qc.ca/en/Nunavimmiuts

ᐃᓄᐃᑦ ᐃᓱᒪᖃᐅᓯᖏᑦ 
ᐃᓄᐃᑦ ᐅᓪᓗᒥ ᓱᓕ ᐅᐱᒋᔭᖃᓪᓚᕆᒃᑐᑦ ᐃᓕᖅᑯᓯᕆᔭᒥᓂᒃ. ᑕᒪᓐᓇ 
ᑕᑯᒃᓴᐅᓚᕆᒃᑐᖅ ᐅᓄᖅᑐᑎᒍᑦ ᐱᒋᐊᖅᑕᐅᓂᑰᔪᑦ ᓄᓇᓕᖕᓂ ᐊᒡᒍᖅᓯᒪᔪᓂᓪᓗ 
ᐅᖃᐅᓯᖏᑦ ᐃᓕᖅᑯᓯᖏᓪᓗ ᓴᐳᒻᒥᔭᐅᓇᓱᒃᖢᑎᒃ ᐊᓐᓂᕆᔭᐅᔾᔪᑕᐅᓪᓗᑎᒃ 
ᐃᓕᖅᑯᓯᖃᖅᑎᓄᑦ. ᐃᓕᓐᓂᐊᕆᐊᖃᑦᑕᕐᓂᕕᓃᑦ ᐊᒻᒪᑦᑕᐅᖅ ᐃᓄᐃᑦ 
ᓄᓇᓕᕋᓛᖏᓐᓂᒃ ᓅᑕᖅᑕᐅᓂᕕᓂᖏᑦ ᓄᓇᓕᖕᓄᑦ ᑲᓇᑕᐅᑉ ᒐᕙᒪᖏᓄᑦ 
ᐊᕐᕌᒍᖏᓂᒃ 1950 ᐱᒋᐊᖅᖢᑎᒃ ᐲᖅᓯᓂᖃᓚᐅᕐᒪᑕ ᒪᒃᑯᒃᑐᓂᒃ ᐃᓅᔪᓂᒃ 
ᐊᖅᓵᖅᑕᐅᔪᑎᑐᑦ ᐃᓕᓐᓂᐊᕈᑎᒋᔭᒃᓴᖏᓐᓂᒃ ᕿᒪᕉᑎᑎᑕᐅᓪᓗᑎᒃ 
ᐃᓕᕝᕕᒋᓲᖏᑦ ᐅᖃᐅᓯᕐᒥᓂᒃ ᐃᓕᖅᑯᓯᓪᓚᕆᖕᒥᓂᒡᓗ. ᑕᒪᓐᓇ 
ᑕᑯᒃᓴᕈᐃᓯᒪᕗᖅ ᓄᓇᑖᕋᓱᐊᕐᓂᒃᑯᑦ ᐋᔩᖃᑎᒌᕐᓂᕐᒥᒃ ᐊᕐᕌᒍᖏᒍᑦ 1970 
ᐱᒋᐊᖅᖢᑎᒃ ᓴᓂᑦᑎᐊᖓᒍᑦ ᐊᓯᐅᓚᐅᓐᖏᓐᓂᖏᓂᒃ ᐃᓄᐃᑦ ᖃᐅᔨᒪᓂᖏᑦ 
ᑎᑎᕋᖅᑕᐅᔾᔪᓯᐅᓪᓗᑎᒃ ᐃᓕᖅᑯᓯᑐᖃᖏᓪᓗ ᓴᐳᒻᒥᔭᐅᓇᓱᓕᖅᖢᑎᒃ. 
ᓄᓇᑖᕋᓱᐊᕈᑏᑦ ᒐᕙᒪᑎᒍᑦ ᑐᕌᒐᖃᖅᖢᑎᒃ ᐃᓄᖕᓄᑦ ᐊᐅᓚᑦᑎᖃᑕᐅᔪᒪᓂᕐᒥᒃ 
ᐊᒡᒍᖅᓯᒪᔪᓄᑦ ᐃᓄᐃᑦ ᓄᓇᖁᑎᖏᓐᓄᑦ ᐊᐅᓚᑕᐅᓂᐊᓪᓗᑎᒃ ᓄᓇᑖᕐᕕᒋᔭᖏᑦ 
ᒪᓕᒡᓗᓂᔾᔪᒃ ᐃᓄᖁᑎᖏᑕ ᐃᓅᓯᖏᒍᑦ ᐊᓐᓂᕆᔭᖏᓐᓄᑦ ᐃᓅᓯᖃᐅᓯᖏᓐᓄᓪᓗ. 
ᐃᓄᐃᑦ ᓄᓇᕕᒻᒥ ᓯᕗᓪᓕᖅᐹᖑᓚᐅᖅᐳᑦ ᓄᓇᑖᖅᖢᑎᒃ ᐱᔭᕇᖅᓯᒐᒥᒃ 
ᔭᐅᒥᓯ ᐸᐃ ᑯᐸᒃ ᑕᕐᕋᖓᓄᑦ ᐊᖏᕈᑎᒥᒃ 1975-ᖑᑎᓪᓗᒍ. ᑭᖑᓂᐊᒍᑦ 
ᓴᖅᑭᓕᓚᐅᕆᕗᖅ ᐱᔭᕇᖅᓯᒐᒥᒃ ᐃᓄᕕᐊᓗᐃᑦ ᐊᖏᖃᑎᒌᒍᑖ ᖁᓕᓪᓗᐊᑲᓴᑦ 
ᐊᕐᕌᒍᑦ ᐊᓂᒍᕋᒥᒃ ᑕᐃᔅᓱᒪᓂ 1984-ᒥ. 

ᐊᖏᓛᖑᔪᖅ ᓄᓇᑖᕈᑎᒋᔭᐅᔪᖅ ᐃᓱᓕᓚᐅᖅᐳᖅ 1999-ᒥᑦ, ᑲᓇᑕᐅᑉ 
ᓄᓇᓐᖑᐊᖓ ᐊᓯᔾᔨᖅᑕᐅᒐᒥ ᐊᒡᒍᖅᓯᒪᔪᒃᑯᑦ ᒐᕙᒪᖃᕈᓐᓇᖅᑐᒥᒃ 
ᐊᑎᖃᖅᖢᓂ ᓄᓇᕗᑦ (ᐃᓄᒃᑎᑐᑦ ᑐᑭᓕᒃ “ᓄᓇᖁᑎᕗᑦ”) ᑕᐃᔭᐅᓕᖅᖢᓂ 
ᐃᓄᐃᑦ ᓄᓇᓪᓚᕆᖓᓐᓂᒃ, ᐊᕗᑎᔭᐅᓪᓗᓂ ᑖᔅᓱᒪᓐᖓᑦ ᓄᓇᑦᓯᐊᕐᒥᑦ. ᑖᓐᓇ 
ᓴᖅᑭᑕᐅᓂᖓ ᓄᓇᕗᑦ ᓄᑖᒥᒃ ᒐᕙᒪᖃᐅᓯᒥᒃ ᓴᖅᑮᒋᓪᓗᓂ ᐊᐅᓚᓂᖓ 
ᒪᓕᖁᔭᐅᓯᒪᓪᓗᓂ ᑐᓐᖓᕕᒋᔭᐅᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
(ᑕᐃᔅᓱᒪᓂᐊᓗᒃ ᐅᓪᓗᒥᐅᔪᕐᓗ ᐃᓄᐃᑦ ᖃᐅᔨᒪᓂᕆᔭᖏᑦ). ᓄᓇᑦᓯᐊᕗᑦ 
ᐱᔭᕇᖅᑕᐅᓚᐅᖅᐳᖅ 2005-ᖑᑎᓪᓗᒍ. ᐱᖅᑯᓯᓕᕆᓂᖅ ᐅᖃᐅᓯᖏᑕᓗ 
ᐅᑎᖅᑎᑕᐅᓂᖓ ᓯᕗᓕᖅᐹᖑᑎᑕᐅᓯᒪᕗᑦ ᑕᒪᒃᑯᓂᖓ ᐃᓄᖕᓄᑦ 
ᓄᓇᑖᕈᑎᒋᔭᐅᔪᓂᒃ. 

ᑕᕐᕆᔭᐅᑏᑦ ᐊᒃᑐᐊᓂᓖᑦ
ᐊᔾᔨᓐᖑᐊᑦ ᐃᓅᓯᓐᓂᒃ ᑕᑯᒃᓴᕈᖅᓯᒪᔪᑦ, ᐳᔨᓐᓇ ᕼᐊᒃᔪ, 1973 (13 ᒥᓂᑦᓯ)

ᐅᔭᕋᒃ ᐆᒪᔪᖅ, ᔮᓐ ᕕᓂ, 1958 (34 ᒥᓂᑦᓯ)

ᓗᒫᔫᖅ, ᑯ ᕼᐅᑎᒪᓐ, 1975 (8 ᒥᓂᑦᓯ)

ᑲᓇᑕᒥ ᐊᔾᔨᓕᐅᒐᐃᑦ: ᔫᓂᐅᑎᓪᓗᒍ ᐳᕕᓐᓂᖅᑑᒻᒥ - ᑯᐸᒃ ᐅᑭᐅᖅᑕᖅᑐᐊ, 
ᐊᓛᓂᔅ ᐅᐳᒻᐊᕕᓐ, 1980 (1 ᒥᓂᑦᓯ)

ᐆᑦᑐᓕᐊᓐᓂᖅ (ᖃᓄᖅ ᐊᖑᓇᓱᓲᖑᓂᖏᑦ ᖃᓄᕐᓗ ᐃᓄᒃ 
ᓇᑦᑎᐅᓐᖑᐊᓲᖑᖕᒪᖔᑕ), ᑯᐃᓐᑎᓐ ᐳᕋᐅᓐ, 1967 (25 ᒥᓂᑦᓯ)

ᐅᑭᐅᖅᑕᖅᑐᒥ ᐱᓐᖑᐊᕈᓰᑦ, ᑭᐊᓐ ᐸᒃ, 1981 (26 ᒥᓂᑦᓯ)

ᑐᑭᒧᐊᒍᑏᑦ/ᐊᑐᓛᑦ ᐊᐱᖅᑯᑎᒃᓴᑦ
• ᐃᓄᐃᑦ ᐃᓕᖅᑯᓯᖓ ᐊᒃᓱᒻᒪᕆᐊᓗᒃ ᑐᓐᖓᔪᖅ ᐃᓄᓪᓚᕇᑦ 

ᐊᒃᑐᐊᓂᕆᓚᐅᖅᑕᖏᓐᓄᑦ ᓄᓇᖁᑎᒋᔭᓄᑦ. ᑕᒪᒃᑯᐊ ᐊᒃᑐᐊᓂᖃᐅᓰᑦ 
ᐃᓚᖏᑦ ᐊᓯᐅᓯᒪᓕᖅᐳᑦ, ᐆᒪᒍᑎᒃ ᐊᓯᔾᔨᖅᓯᒪᕐᔪᐊᓕᖅᖢᑎᒃ ᐊᖏᔪᒥᒃ. 
ᖃᓄᐃᒻᒪᓪᓕ ᐊᑑᑎᖃᓗᐊᕆᔭᐅᕙᑦ ᑕᒪᒃᑯᐊ ᐃᓄᐃᑦ ᐃᓕᖅᑯᓯᑐᖃᖏᑦ 
ᑲᔪᓯᑎᑕᐅᓇᓱᖕᓂᖏᑦ ᐅᑎᖅᑎᑕᐅᓇᓱᖕᓂᖏᓪᓗᑦ ᐅᓪᓗᒥ 
ᐃᓅᓯᕆᔭᐅᓕᖅᑐᒥᒃ? 

• ᖃᓄᐃᑦᑑᕙᑦ ᑕᑯᒃᓴᐅᓛᖑᔪᑦ ᐊᔾᔨᒌᖏᓐᓂᖏᑦ ᐊᑯᓐᓂᐊᒍᑦ ᑎᑎᕋᖅᓯᒪᔪᑦ 
ᐅᖃᐅᓯᒃᑯᓪᓗ ᐃᓕᓐᓂᐊᕈᑏᑦ ᐃᓕᖅᑯᓰᑦ? ᑖᒃᑯᐊ ᐃᓕᓐᓂᐊᖅᑎᑎᑦ 
ᐃᓱᒪᒋᔭᖃᖅᑎᓪᓗᒋᑦ ᖃᓄᖅ ᐅᓂᒃᑳᑦ ᐊᓯᔾᔨᖃᑦᑕᕐᓂᖏᓐᓄᑦ 
ᓂᐱᓕᐅᖅᑕᐅᔭᕌᖓᒥᒃ ᐊᔾᔨᒌᖏᑦᑐᒃᑯᑦ ᑕᑯᒃᓴᐅᑎᑕᐅᓪᓗᑎᒃ. 
ᓇᐅᒃᑯᑦ ᐱᐅᓂᖃᖅᐸᑦ ᐱᐅᖏᓐᓂᖃᖅᐸᓪᓗ ᐊᑐᓂᑦ ᐃᓕᓐᓂᐊᕈᑏᒃ? 
ᖃᓄᕐᓕ ᑕᒪᓐᓇ ᑕᕐᕆᔭᐅᓯᐅᕐᓂᖅ ᐃᑳᖅᑎᑦᑎᕙ ᑕᒪᒃᑯᓂᖓ 
ᐅᖃᓪᓚᐅᑎᖃᐅᓯᐅᔪᓄᑦ? 

ᑕᕐᓃᑦ ᐊᔾᔨᒌᓐᖏᑦᑐᑦ ᐃᓄᐃᑦ ᐃᓕᖅᑯᓯᑐᖄᓂᒃ ᐊᖏᔫᓯᒪᕗᑦ ᐃᓱᒪᒋᔭᖏᒍᑦ 
ᐃᓅᖃᑎᒌᖕᓂᐊᒍᓪᓗ ᐊᑐᖅᑕᐅᓂᖏᒍᑦ, ᖃᐅᑕᒫᖅ ᓴᖅᑭᑉᐸᓪᓕᐊᔪᑦ 
ᐅᖃᐅᓯᐅᖃᑦᑕᖅᖢᑎᒃ ᑕᕐᓂᕐᓄᑦ ᑕᑯᒃᓴᕈᖅᑎᑕᐅᓂᕋᖅᖢᒋᑦ ᓴᓂᕌᓂ. 
ᑕᐃᒪᓕ ᓂᕐᔪᑏᑦ ᕿᒪᕉᑎᒍᑎᒃ ᐊᒻᒪᓘᓐᓃᑦ ᐊᑯᓂᓗᐊᖅ ᓯᓚᕈᔫᑲᑕᓕᕈᓂ, 
ᓄᓇᓖᑦ ᕿᓂᖅᐸᓚᐅᖅᑐᑦ ᑭᓱᒧᑦ ᑕᒪᓐᓇ ᑕᑯᒃᓴᕈᖅᓯᒪᖕᒪᖔᑦ ᐊᖓᒃᑯᕐᓂᒃ 
ᐊᐱᖅᓱᓕᖅᖢᑎᒃ ᑭᓱᒧᑦ ᐱᒋᐊᕈᑎᖃᕐᒪᖔᑦ. 

ᑕᒪᒃᑯᐊ ᐊᖓᒃᑯᐃᑦ ᐃᓅᓪᓗᑎᒃ ᑕᕐᓂᕐᓂᒃ ᐅᖃᖃᑎᖃᕈᓐᓇᖅᑐᑦ 
ᐋᔩᖃᑎᖃᕈᓐᓇᖅᖢᑎᒡᓗ ᑕᓐᓂᐅᔪᓂᒃ. ᑕᒪᒃᑯᐊᑦᑕᐅᖅ ᓯᓚᐃᕐᕆᔭᐅᑎᖏᑦ 
ᐊᑐᖅᖢᓂᒋᑦ, ᐃᓚᖏᑦ ᐊᖓᒃᑯᐃᑦ ᑕᑯᓐᓈᖅᑎᑦᑎᓪᓗᑎᒃ ᐃᓄᖁᑎᒥᓂᒃ 
ᐅᓇᑖᖃᖅᖢᑎᒃ ᑕᕐᓂᕐᓂᒃ, ᓂᕐᔪᑎᓐᖑᓚᐅᖅᐸᒃᖢᑎᒃ, ᐃᓗᒻᒥᖅᑕᐅᖃᑦᑕᖅᖢᑎᒃ 
ᑲᑉᐱᐊᓇᖅᑐᓄᑦ, ᓄᓇᕐᔪᐊᑉ ᓯᓚᑖᓂᑦ ᓂᐱᐊᓗᖏᓐᓂᒃ. ᐊᖓᒃᑯᐃᑦ 
ᖃᐅᔨᓴᓚᐅᖅᖢᑎᒃ ᓇᓗᓇᐃᖅᓯᒐᔪᓚᐅᖅᑐᑦ ᑕᒪᓐᓇ ᐱᓂᕐᓗᖕᓂᐅᔪᖅ 
ᓴᖅᑭᓯᒪᓂᐊᓄᑦ ᐊᑕᐅᓯᐅᑉ ᐃᓅᑉ ᒪᓕᑦᑎᐊᖏᓐᓂᖏᓐᓄᑦ ᐊᑐᕆᐊᓕᖕᒥᓂᒃ 
ᐊᒻᒪᓘᓐᓃᑦ ᐊᑐᖁᔭᐅᓯᒪᓐᖏᑦᑐᒥᒃ ᐊᑐᕐᓂᕕᓂᐊᓄᑦ ᓱᕋᐃᔪᒥᒃ 
ᐊᒃᑐᐊᑦᑎᐊᕈᑎᖏᑕ ᐃᓅᖃᑎᒌᑦ ᑕᕐᓃᓪᓗ ᓄᓇᕐᔪᐊᖓᓐᓂᒃ. 

ᑕᐃᒪᓕ ᐃᓄᐃᑦ ᐃᓅᓯᖏᒍᑦ ᐊᓯᔾᔨᐅᑎᓯᒪᕐᔪᐊᖅᑎᓪᓗᒋᑦ 
ᐅᑭᐅᖅᑕᖅᑐᒥᐅᑕᐅᓐᖏᑦᑐᓄᑦ ᐊᐳᖅᑕᐅᒐᒥᒃ, ᓱᓕ ᐃᓕᖅᑯᓯᖏᑦ 
ᐊᒃᑐᐊᓪᓚᕆᒃᐳᑦ ᓇᔪᖅᑕᒥᓄᑦ ᐊᓐᓇᐅᒪᔾᔪᑎᑐᖃᐃᑦ ᓱᓕ ᐊᓐᓂᕆᔭᐅᓪᓗᑎᒃ. 
ᐅᓪᓗᒥᐅᔪᖅ ᐅᓄᓐᖏᑦᑐᑦ ᓄᓇᐃᓐᓇᕐᒥᑦ ᐃᓅᓯᖃᕋᓗᐊᖅᖢᑎᒃ, ᐃᓄᐃᑦ 
ᑭᓇᐅᓂᕐᒥᓄᑦ ᓇᓗᓇᐃᕈᑖ ᓱᓕ ᑐᓐᖓᓪᓚᕆᒃᑐᖅ ᐊᖑᓇᓱᖕᓂᖏᓐᓄᑦ, 
ᓇᕈᑦᑕᕐᓂᕐᒧᑦ ᐊᓯᐊᓄᑦ ᓄᓇᓄᑦ, ᐊᒻᒪᓗ ᐅᒥᐊᒃᑯᑦ ᐊᐅᔩᕝᕕᒋᓲᕆᔭᖏᑦ. 

ᐅᓄᖅᑐᑦ ᐊᕐᓇᐃᑦ ᓱᓕ ᑐᓐᓂᖅᓴᐃᓲᑦ ᖃᐅᔨᒪᓂᐅᔪᓂᒃ ᐱᓕᒪᓂᖏᓐᓄᓪᓗ 
ᒥᖅᓱᕐᓂᕐᒧᑦ - ᒥᖅᓱᕐᓂᖅ ᐆᒪᔪᓐᓇᕈᑕᐅᓪᓚᕆᓚᐅᖅᑎᓪᓗᒍ - ᕿᑐᕐᖓᒥᓄᑦ. 
ᐅᑭᐅᖅᑕᖅᑑᑉ ᐱᓕᒻᒪᒃᓴᐅᑎᖏᑦ ᓱᓕ ᑐᓐᖓᓂᓖᑦ ᐱᓕᕆᐊᖑᕙᓚᐅᖅᑐᓄᑦ 
ᐃᓄᓪᓚᕆᖕᓄᑦ ᓴᓐᖏᒃᑎᓴᐅᑎᐅᓪᓗᑎᒃ ᐱᓕᒻᒪᒃᓴᐅᑎᐅᓪᓗᑎᒃ ᐊᖑᓇᓱᒃᑎᓄᑦ 
ᐊᖑᓇᓱᓕᕌᖓᒥᒃ ᐊᑐᖅᖢᓂᒋᑦ. ᐅᓂᒃᑳᖅᑐᐊᕐᓃᑦ ᐅᓪᓗᒥ ᐊᑐᖅᑕᐅᓲᖑᒋᕗᑦ 
ᓄᓇᓕᖕᓂᑦ ᕿᓚᐅᔾᔭᖅᑎᓪᓗᒋᑦ, ᑖᒃᑯᐊ ᐱᓐᖑᐊᖅᑐᑦ ᐅᓂᒃᑳᖅᖢᑎᒃ 
ᐆᒻᒪᖅᑎᑦᑎᒃᑲᓐᓂᖅᖢᑎᒃ ᐅᓂᒃᑳᑐᖄᓗᖕᓂᒃ ᐅᓪᓗᒥᒧᑦ. ᑕᐃᒪᓕ ᓯᓚᑖᒍᑦ 
ᓴᖅᑭᔮᖅᑐᑦ ᐊᓯᔾᔨᖅᓯᒪᓪᓚᕆᒃᑲᓗᐊᖅᖢᑎᒃ ᐃᓄᐃᑦ ᐃᓕᖅᑯᓯᖓ 
ᐊᑐᖅᑕᐅᓂᖓᓗ ᐊᓐᓇᐅᒪᑎᑦᑎᓯᒪᔪᑦ ᑕᐃᑲᓐᖓᓂᐊᓗᒃ ᓱᓕ ᐊᑐᖅᑕᐅᓲᖑᕗᑦ 
ᐃᓄᖁᑎᒋᔭᑦᑎᓐᓄᑦ. 

ᐃᓄᐃᑦ ᐃᓕᖅᑯᓯᖓ ᐃᐱᖅᑐᖅᓯᒪᓪᓚᕆᒃᑐᖅ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖁᑎᖏᓐᓄᑦ. ᐃᓄᐃᑦ ᐱᓯᒪᑦᑎᕗᑦ ᖃᔅᓯᒐᓚᖕᓂᒃ ᖃᓂᒌᒃᑐᓪᓚᕆᖕᓂᒃ 
ᐅᖃᐅᓯᕐᓂᒃ - ᐃᓛᓐᓂᑦ ᑐᑭᓯᐅᒪᑦᑎᐊᖃᑎᒌᖏᖦᖢᑎᒃ - ᐅᖃᐅᓯᖅᑕᐅᔪᓂᒃ, 
ᑕᐅᕙᓐᖓᑦ ᐊᓛᔅᑲᒥ ᐃᓄᑉᐱᐊᖅᑐᑦ ᑎᑭᖦᖢᒍ ᑲᓛᖦᖤᓱᑦ, ᐊᑯᑭᑦᑐᕐᒥᐅᑦ 
ᐅᖃᐅᓯᖓᓄᑦ. ᑲᓇᑕᐅᑉ ᐅᑭᐅᖅᑕᖅᑐᐊᓂ ᐃᓄᒃᑎᑐᑦ ᐊᑐᖅᑕᐅᕗᖅ 
ᑕᐃᒎᓯᕆᔭᐅᓪᓗᓂ ᐊᔾᔨᒌᓐᖏᑦᑕᖅᖢᑎᒃ ᐊᑐᖅᑕᐅᓂᖏᑦ ᐱᒋᐊᖅᖢᒍ 
ᐅᐊᓕᓂᕐᒥᐅᑦ ᐅᖃᐅᓯᖓ ᐃᓄᕕᐊᓗᒃᑐᓐ (ᓄᓇᑦᓯᐊᖅ), ᓄᓇᕗᑦ, ᓄᓇᕕᒃ (ᑯᐸᒃ 
ᑕᕐᕋᖓ), ᐊᒻᒪᓗ ᓄᓇᑦᓯᐊᕗᑦ (ᓂᐅᕙᓐᓛᓐ - ᓚᐳᕋᑐᐊᕆ). 

ᑕᐃᑲᓐᖓᓂᐊᓗᒃ ᑎᑎᕋᐅᓯᖃᖅᓯᒪᖏᓐᓇᒥᒃ, ᐃᓄᐃᑦ ᐅᖃᐅᓯᕐᒥᒍᑦ 
ᑐᓐᓂᖅᓴᐃᖃᑦᑕᖅᐳᑦ ᐃᓕᖅᑯᓯᕆᔭᒥᖕᓂᒃ ᖃᐅᔨᒪᓂᕆᔭᒥᓂᒡᓗ 
ᐅᓂᒃᑳᖅᑐᐊᖅᖢᑎᒃ ᓯᕗᓕᖏᑕᓗ ᐊᑐᖅᑕᕕᓂᖏᑦ ᐅᖃᐅᓯᕆᓪᓗᓂᒋᑦ. 
ᐃᓐᓇᑐᖃᐃᑦ ᐅᓪᓗᒥ ᐃᓕᓴᐃᓲᑦ ᒪᒃᑯᖕᓂᖅᓴᓂᒃ ᖃᓄᐃᑦᑑᓂᖓᓂᒃ ᓇᔪᖅᑕᖓ 
ᑕᕐᓂᖃᐅᕐᓂᖏᓐᓄᓪᓗ ᑕᑯᒃᓴᐅᔪᒃᑯᑦ ᐃᓕᓴᐃᓪᓗᑎᒃ ᐅᓂᒃᑳᖅᑐᐊᖅᑎᒍᓪᓗ. 
ᓱᕈᓯᑯᓗᐃᑦ ᓈᓚᑦᑎᐊᖁᔭᐅᕙᓚᐅᖅᑐᑦ ᖁᓐᖏᐊᕐᓗᑎᒃ ᐃᓐᓇᕆᔭᒥᓂᒃ 
ᐱᓕᕆᑎᓪᓗᒋᑦ ᖃᐅᑕᒫᖅᓯᐅᑎᓂᒃ ᐊᑐᕆᐊᓕᖏᓐᓂᒃ. 

ᑕᒪᒃᑯᐊ ᐃᓕᓐᓂᐊᕈᑕᐅᓯᓐᓈᖅᖢᑎᒃ ᐊᒻᒪᑦᑕᐅᖅ ᑭᐱᓐᖑᐃᔭᕈᑕᐅᒋᓪᓗᑎᒃ, 
ᐅᓂᒃᑳᖅᑐᐊᑦ ᐃᓄᐃᑦ ᐊᑐᖅᓯᒪᔭᖏᓐᓄᑦ ᓄᓇᒨᖓᔪᓪᓗ ᐊᔾᔨᒌᒥᒃ 
ᐅᓂᒃᑳᖅᑕᐅᓲᑦ ᐅᓗᓕᑯᓘᔭᖏᑦ ᐊᑐᕋᓱᒃᖢᓂᒋᑦ. ᐅᓂᒃᑳᕆᔭᐅᔪᑦ ᐃᓄᖏᑦ 
ᐊᒻᒪᓗ ᐃᓗᓕᖃᑦᑎᐊᕐᓂᕆᔭᖏᑦ ᐅᓂᒃᑳᖅᑐᐊᑦ ᓱᓕ ᐅᓪᓗᒥᒧᑦ ᐊᑐᖅᑕᐅᓲᖑᕗᑦ 
ᐃᓄᖕᓄᑦ ᓴᓇᐅᒐᖅᑎᓄᑦ, ᐅᓂᒃᑳᖅᑐᐊᑦ ᐅᐃᒍᔭᐅᓪᓗᑎᒃ ᑎᑎᕋᐅᔭᖅᑕᖏᓐᓄᑦ, 
ᓴᓇᓐᖑᐊᖅᑕᖏᓐᓄᑦ, ᐊᒻᒪᓗ ᓄᕕᖅᓴᖅᑕᖏᓐᓄᑦ. ᑕᒪᓐᓇ ᐃᓄᖕᓄᑦ 
ᐃᓕᓴᐃᔾᔪᑎᑐᖄᓗᒃ ᐊᑐᖅᑕᐅᒐᓗᐊᖅᖢᓂ ᐅᓪᓗᒥᐅᔪᖅ ᐅᓂᒃᑳᖅᑐᐊᕐᓂᖅ, 
ᐅᓄᖅᑐᑦ ᐃᓄᐃᑦ ᐊᑐᖅᓯᒪᓕᕆᕗᑦ ᓄᑖᓂᒃ ᑕᑯᒃᓴᐅᔪᑎᓂᒃ ᓲᕐᓗ 
ᑕᕐᕆᐅᔭᐅᓯᐅᕐᓂᖅ ᐃᑭᐊᖅᑭᕕᖕᒥᓪᓗ ᓂᐱᓕᐅᖅᑕᐅᓪᓗᑎᒃ ᓴᖅᑭᑕᐅᓪᓗᑎᒃ 
ᐅᓂᒃᑳᖏᑦ ᐊᑐᖅᑕᕕᓂᕆᔭᖏᑕ ᐃᓄᐃᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐊᑐᕈᒥᒋᔭᐅᔪᑦ ᐅᖃᓕᒫᒐᒃᓴᒃᑲᓐᓃᑦ 
ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ. 1990. ᐃᓄᐃᑦ ᐱᖅᑯᓯᕆᔭᖓ: 

ᑐᑭᒧᐊᒍᑎ ᐃᓄᐃᑦ ᐃᓕᖅᑯᓯᖓᓄᑦ. ᐋᑐᕚ. ᐸᐅᒃᑑᑎᑦ ᐃᓄᐃᑦ ᐊᓐᓇᖏᑦ 
ᑲᓇᑕᒥ.

ᔮᓐ ᐸᓇᑦ ᐊᒻᒪᓗ ᓲᓴᓐ ᕋᐅᓕ (ᐋᖅᑭᒃᓱᐃᔩᑦ).2004. ᐅᖃᓗᕋᐃᑦ: ᐅᖃᐅᓯᒃᑯᑦ 
ᐅᓂᒃᑳᖓ ᓄᓇᕘᑉ. ᒫᓐᑐᕆᐊᓪ: ᒪᒡᒋᐅᓪ-ᑯᐃᓐᔅ ᓯᓚᑦᑐᖅᓴᕐᕕᒡᔪᐊᖏᓐᓄᑦ 
ᑎᑎᕋᖅᑕᐅᕝᕕᖓ.

ᐃᓄᐃᑦ ᐃᓕᖅᑯᓯᖏᓐᓄᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᖏᓐᓄᑦ 
ᓱᓇᒃᑯᑖᖃᕐᕕᖓ. ᑲᓇᑕᒥ ᐱᖅᑯᓯᓕᕆᔨᒃᑯᑦ.  
icor.ottawainuitchildrens.com

ᐅᑭᐅᖅᑕᖅᑑᑉ ᓄᓇᖏᑦ ᐊᕙᑎᒋᔭᖏᓪᓗ
ᕿᒥᕐᕈᔭᐅᓂᖓ ᐃᓱᒪᓕᐅᕆᓂᐅᔫᑉ
ᐅᑭᐅᖅᑕᖅᑑᑉ ᐊᕙᑖ ᑭᒡᒐᖅᑐᖅᑕᐅᕗᖅ ᐊᔾᔨᒌᓐᖏᓪᓚᕆᒃᑐᓄᑦ ᐊᐅᓚᔾᔪᓯᐅᔪᓄᑦ 
ᐆᒪᔪᕐᓄᓪᓗ ᓇᔪᖅᑕᐅᔪᓂᒃ. ᑕᐃᒪᓕ ᐊᔾᔨᒌᓐᖏᒃᑲᓗᐊᖅᑎᓪᓗᒍ, ᐅᑭᐅᖅᑕᖅᑑᑉ 
ᐊᕙᑖ ᐊᔾᔨᒌᐸᓗᖕᒥᒃ ᐃᓕᖅᑯᓯᖃᓲᖅ ᑕᕆᐅᖓ ᓯᑯᕙᒃᖢᓂ, ᓇᐹᖅᑐᖃᕋᓂ 
ᓄᓇᖓ, ᓄᓇᐅᑉ ᐃᑭᐊᖓ ᖁᐊᖑᐃᓐᓇᐅᔭᖅᖢᓂ (ᐊᐅᒃᐸᒃᑑᑉ ᐊᑖ 
ᓄᓇᐃᓐᓇᖅ ᐊᐅᒍᓐᓇᓐᖏᑦᑐᖅ ᖁᐊᖑᐃᓐᓇᐅᔭᖅᑐᖅ), ᐊᒻᒪᓗ ᐊᕐᕌᒎᑉ 
ᐃᓚᖓᓐᓂᒃ ᓂᒡᓚᓱᓪᓚᕆᒃᑐᒧᑦ ᓯᓚᖃᓕᓲᖅ ᐊᒻᒪᑦᑕᐅᖅ ᐊᑯᓂᐊᓗᒃ 
ᖃᐅᒪᐃᓐᓇᖃᑦᑕᓲᖑᓪᓗᓂ ᐅᑭᐅᒃᑯᓪᓗ ᑕᐅᕕᒡᔪᐊᖑᕙᒃᖢᓂ ᐅᑭᐅᖅᑕᖅᑐᖅ. 

ᑕᐃᒪᓕ ᐅᑭᐅᖅᑕᖅᑐᖅ ᖃᓪᓗᓈᓄᑦ ᐃᓕᖅᑯᓯᖃᕋᓱᒋᔭᐅᔫᒐᓗᐊᖅ 
ᑭᓱᖃᓐᖏᑦᑐᐊᓗᒃ ᓄᓇᖓᑦ, ᓇᔪᖅᑕᐅᕗᖅ ᐊᔾᔨᒌᖏᑦᑐᓄᑦ ᐱᕈᖅᑐᓄᑦ 
ᐆᒪᔪᓄᓪᓗ, ᓂᕐᔪᑎᖏᑦ ᓱᖏᐅᑎᓯᒪᓪᓚᕆᒃᖢᑎᒃ ᐅᑭᐅᖅᑕᖅᑑᑉ ᓯᓚᖁᑎᖏᓐᓄᑦ 
ᓄᓇᖁᑎᒋᔭᖏᓐᓄᓪᓗ ᐊᔾᔨᖃᖏᒻᒪᑕ ᐅᖅᑰᓂᖅᓴᐅᔪᓂᒃ ᓄᓇᓂᒃ. 

ᓂᔾᔪᑏᑦ ᐃᓄᖕᓂᒃ ᐊᓐᓇᐅᒪᑎᑦᑎᓯᒪᕗᑦ ᓂᕿᒋᔭᐅᓪᓗᑎᒃ ᐊᓐᓄᕌᕆᔭᐅᓪᓗᑎᒡᓗ, 
ᐊᒻᒪᓗ ᑕᐃᑲᓐᖓᓂᐊᓗᒃ ᐃᓄᖕᓄᑦ ᑐᓐᖓᕕᒋᔭᐅᓪᓗᑎᒃ ᐊᓐᓇᐅᒪᔾᔪᑕᐅᓪᓗᑎᒃ 
ᑕᐃᒪᓐᖓᓂᒃ ᐅᑭᐅᖅᑕᖅᑐᒥᒃ ᓇᔪᓕᕋᒥᒃ. ᖃᖓᑦᑎᐊᖅ, ᓱᒃᑲᔪᒻᒪᕆᖕᒥᒃ 
ᐊᓯᔾᔨᖅᐸᓪᓕᐊᓯᒪᓕᖅᐳᖅ ᐅᑭᐅᖅᑕᖅᑐᖅ ᐱᓗᐊᖅᑐᖅ ᓯᓚᖓ ᐊᓯᔾᔩᓕᖅᑎᓪᓗᒍ 
ᐊᖏᔪᒻᒪᕆᖕᒥᒃ ᓱᒃᑲᓕᓂᖓᓄᑦ ᐊᓯᔾᔨᕐᓂᕆᔭᖓ. ᑖᒃᑯᐊ ᐊᓯᔾᔨᐅᑎᔪᑦ 
ᐅᓗᕆᐊᓇᑐᐃᓐᓇᓐᖏᓚᑦ ᐱᕈᖅᑐᓄᑦ ᓂᕐᔪᑎᖏᓐᓄᓪᓗ ᐅᑭᐅᖅᑕᖅᑑᑉ, 
ᑭᓯᐊᓂᑦᑕᐅᖅ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ ᐃᓅᓯᖃᐅᓯᖏᓐᓄᓪᓗ ᓂᕐᔪᑎᓄᑦ 
ᑐᓐᖓᕕᒋᔭᐅᔪᑦ. 

ᐃᓕᑕᒃᓴᑦ ᑕᑯᒃᓴᕈᕋᓱᒃᑐᑦ
ᐅᕙᓂ ᐃᓕᓐᓂᐊᕈᑎᒃᓴᐅᔪᒥᒃ, ᐃᓕᓐᓂᐊᖅᑎᑎᑦ ᐃᒃᐱᒋᔭᖃᓕᓪᓗᐊᖅᑐᑦ ᖃᓄᖅ 
ᐊᑑᑎᖃᓪᓚᕆᖕᓂᖏᑕ ᐊᒃᑐᐊᖃᑎᒌᖕᓂᐅᔪᑦ ᐃᓄᖕᓄᑦ ᓄᓇᖁᑎᒋᔭᒥᓄᑦ. ᑖᒃᑯᐊ 
ᐃᓕᓐᓂᐊᖅᑎᑎᑦ ᑐᑭᓯᕚᓪᓕᕐᓂᐊᖅᑐᑦ ᐅᑯᓂᖓ: 

• ᐊᔾᔨᒌᖏᑦᑐᑦ ᑐᑭᓕᐅᕆᓃᑦ ᐅᑭᐅᖅᑕᖅᑐᒥᒃ ᒪᓕᒃᖢᒍ ᓄᓇᒋᔭᖏᑦ 
ᐆᒪᔪᖁᑎᖏᑕ ᖃᓄᐃᑦᑑᓂᖏᓐᓄᑦ;

• ᐆᒪᔪᑦ ᐊᐅᓚᓂᖏᑦ ᐃᓕᖅᑯᓯᕆᔭᖏᓪᓗ ᓱᖏᐅᑎᔾᔪᑎᖏᑦ 
ᐅᑭᐅᖅᑕᖅᑐᒧᑦ ᐊᔾᔨᒌᖏᑦᑐᑦ ᐱᕈᖅᑐᑦ, ᖁᐱᕐᕈᐃᑦ ᓂᔾᔪᑏᓪᓗ 
ᓇᐅᒃᑯᑐᐃᓐᓇᖅ ᐅᑭᐅᖅᑕᖅᑐᒥ;

• ᐊᕙᑎᐊᑕ ᐃᓱᒫᓗᖕᓇᕈᑎᒋᓕᖅᑕᖏᑦ ᓴᖅᑭᓯᒪᔪᑦ ᓯᓚᐅᑉ ᐊᓯᔾᔨᕐᓂᐊᓄᑦ 
ᓱᕈᖅᑎᕐᓂᐊᓄᓪᓗ ᐊᕙᑎᒋᔭᕗᑦ; 

• ᐊᒃᑐᐃᓂᖏᑦ ᐊᓯᔾᔨᐅᑎᔫᑉ ᐊᕙᑎᐅᑉ ᐃᓄᖁᑎᖏᓐᓄᑦ ᓇᔪᖅᑐᑦ 
ᐅᑭᐅᖅᑕᖅᑑᑉ ᓄᓇᖁᑎᒋᔭᖏᓐᓂᒃ. 

ᑕᑯᒃᓴᐅᔪᒃᑯᑦ ᐅᖃᓕᒫᕐᓂᒃᑯᓪᓗ 
• ᐃᓄᐃᑦ ᐅᓂᒃᑳᐅᓯᖏᑦ ᑕᐃᑲᓐᖓᓂᐊᓗᒃ ᐅᓂᒃᑳᖅᑕᐅᓂᒃᑯᑦ 

ᑐᓐᓂᖅᓴᖅᑕᐅᓯᒪᖕᒪᑕ ᐃᓅᖃᑎᒌᖑᔪᓄᑦ ᐊᕐᕌᒎᒐᓵᓗᖕᓄᑦ ᑕᐅᓴᓐ 
ᐅᖓᑖᓃᖦᖢᑎᒃ. ᑖᒃᑯᐊ ᐃᓕᓐᓂᐊᖅᑎᑎᑦ ᑕᕐᕆᔭᖅᑎᓪᓗᒋᑦ 
ᐅᓂᒃᑳᖅᑐᐊᑐᖃᕐᒥᒃ ᓗᒫᔫᖅ. ᐊᐱᖅᓱᕐᓗᒋᑦ ᖃᓄᖅ ᐱᑕᖃᕐᓂᖏᑕ 
ᑕᑯᒃᓴᐅᔪᓂᒃ ᐊᓯᔾᔩᓯᒪᖕᒪᖔᑦ ᐱᐅᓯᒋᐊᕆᖕᒪᓪᓘᓐᓃᑦ ᐅᓂᒃᑳᖅᑐᐊᖑᔪᒥᒃ.

• ᑕᕐᕆᔭᒐᒃᓴᖅ ᐅᔭᕋᒃ ᐆᒪᔪᖅ ᓴᖅᑭᔮᖅᑎᑦᑎᖕᒪᑦ ᐅᓄᖅᑐᒻᒪᕆᖕᓂᒃ 
ᓄᓇᒦᓐᖔᖅᑐᓂᒃ ᑕᕐᕆᔭᐅᓯᐅᖅᑕᐅᔪᑦ ᖃᐅᑕᒫᖅ ᐃᓅᓯᖃᕐᓂᐊᒍᑦ 
ᐃᓄᐃᑦ. ᑖᒃᑯᐊ ᐃᓕᓐᓂᐊᖅᑎᑎᑦ ᑕᕐᕆᔭᖅᑎᓪᓗᒋᑦ ᕿᓂᖁᓗᒋᑦ 
ᖃᓄᖅ ᑖᓐᓇ ᐊᔾᔨᓕᐅᕆᓂᖓ ᐊᒃᑐᐃᓂᖃᕐᓂᕐᒪᖔᑦ ᐱᓕᕆᐊᖏᓐᓂᒃ 
ᐃᓕᖅᑯᓯᖏᑕᓗ ᐃᓄᐃᑦ ᐊᔾᔨᓕᐅᖅᑕᐅᔪᑦ. ᖃᓄᖅ ᐃᓄᐃᑦ ᑕᕝᕙᓂ 
ᑕᕐᕆᔮᒥᒃ ᐃᓕᖅᑯᓯᖃᕐᓂᕋᖅᑕᐅᕙᑦ? ᐃᓱᒪᒋᒋᐊᕐᓗᒋᑦ ᖃᐅᑕᒫᖅ 
ᐃᓅᓯᖃᐅᓯᓐᖑᐊᖏᑦ ᑕᕐᕆᔮᒥᒃ ᐱᒋᐊᕈᑎᒋᓗᒍ ᕿᒥᕐᕈᓇᒃᑕᐅᓂᖓ 
ᑕᒪᒃᑯᓄᖓ ᑕᑯᒃᓴᕈᖅᑕᐅᓇᓱᒃᑐᓄᑦ. 

ᐊᑐᕈᒥᒋᔭᐅᔪᑦ ᐃᓕᓐᓂᐊᕈᑎᒃᓴᐃᑦ
• ᐃᓕᓐᓂᐊᕐᕕᖕᓂ ᐅᖃᓪᓚᖃᑎᒋᓗᒋᑦ ᐃᓕᓐᓂᐊᖅᑎᑎᑦ ᐊᒃᑐᐊᓂᖃᕐᓂᐊᑕ 

ᐃᓄᐃᑦ ᐃᓕᖅᑯᓯᖏᑦ ᑕᒪᑐᒧᖓ ᐅᑭᐅᖅᑕᑑᑉ ᐊᕙᑎᐊᓄᑦ. ᐃᑲᔪᖁᓪᓗᒍ 
ᐅᖃᐅᓯᖃᕈᓯᓯ ᑕᒪᑐᒧᖓ, ᑖᒃᑯᐊ ᐃᓕᓐᓂᐊᖅᑎᑎᑦ ᑕᑯᓇᖁᓗᒋᑦ 
ᐊᔾᔨᒌᖏᑦᑐᓂᒃ ᐅᓪᓗᒥ ᐃᓄᖕᓄᑦ ᓴᓇᐅᒐᖃᑦᑕᖅᑐᓂᒃ. ᐊᐱᖅᓱᓪᓗᒋᑦ 
ᖃᓄᕐᓕ ᓴᓇᓐᖑᐊᖅᑕᐅᓯᒪᔪᑦ ᓴᓇᓐᖑᐊᖅᑎᐅᑉ ᐊᒃᑐᐊᓂᖃᕐᓂᐊᓄᑦ 
ᓄᓇᒧᑦ ᐃᓅᖃᑎᒥᓄᓪᓗ ᑕᑯᒃᓴᕈᕐᒪᖔᑦ. ᖃᓄᐃᑦᑐᓂᒃ 
ᐃᓱᒪᓕᐅᕈᑎᖃᖅᖢᑎᒃ ᓴᓇᓐᖑᐊᓯᕙᑦ? ᑖᓐᓇ ᑕᕐᕆᔭᒐᒃᓴᖅ ᐊᔾᔨᓐᖑᐊᑦ 
ᐃᓅᓯᓐᓂᒃ ᑕᕐᕆᔭᖅᑕᐅᔪᓐᓇᖅᑐᖅ ᒪᑐᐃᖅᓯᔾᔪᑎᒋᓗᒍ ᐱᓕᕆᔭᒃᓴᖏᓐᓄᑦ. 

• ᐅᑭᐅᖅᑕᖅᑑᑉ ᐱᓐᖑᐊᕈᓯᖏᑦ ᐊᑐᓪᓚᕆᒃᑭᕗᑦ ᒪᒃᑯᒃᑐᓄᑦ 
ᐱᓕᒻᒪᒍᑎᒃᓴᑦᑎᐊᕙᐅᓪᓗᑎᒃ ᑎᒥᒥᒍᑦ ᐊᔪᓐᖏᑦᑕᕆᐊᓕᖏᓐᓂᒃ 
ᑐᓐᖓᕕᐅᒐᒥᒃ ᐊᖑᓇᓱᖕᓂᕐᒧᑦ/ᓄᓇᒧᑦ ᑐᓐᖓᔪᒥᒃ ᐃᓅᓯᖃᕐᓂᕐᒧᑦ. 
ᐃᓚᖏᓐᓂᒃ ᐱᓐᖑᐊᕈᑎᓂᒃ ᐱᓕᒻᒪᒃᓴᐃᔾᔪᑎᖃᕐᓗᑎᒃ ᐃᓕᓐᓂᐊᖅᑎᑎᑦ, 
ᐅᓂᒃᑳᕆᓗᒍ ᓇᑭᓐᖔᓐᓂᖓ ᖃᓄᐃᒻᒪᓗ ᐱᓐᖑᐊᕈᓯᖅ 
ᐊᑐᖅᑕᐅᓲᖑᖕᒪᖔᑦ. ᐃᓕᓐᓂᐊᖅᑎᑎᑦ ᐊᖅᓴᕐᓃᑦ ᐃᓕᓐᓂᐊᕐᕕᖓᓐᓂᒃ 
ᐃᖃᓗᖕᓂᑦ ᐃᑭᐊᖅᑭᕕᖕᒧᑦ ᐃᓕᓯᓯᒪᕗᑦ ᑕᑯᔭᒃᓴᒥᒃ ᖃᓄᖅ ᑖᒃᑯᐊ 
ᐱᓐᖑᐊᖅᑕᐅᓲᖑᖕᒪᖔᑕ, ᓇᓂᔪᓐᓇᖅᑕᐃᑦ ᐅᐸᒍᑎᒍᕕᑦ ᐅᕗᖓ:  
athropolis.com.

• ᑖᒃᑯᐊ ᓯᓚᑦᑐᖅᓴᕐᕕᒡᔪᐊᖏᑦ ᕚᑐᓘᒥᑦ ᐃᓗᐃᑦᑑᓂᖅᓴᒥᒃ 
ᕿᒥᕐᕈᓇᒍᑎᓂᒃ ᐅᑭᐅᖅᑕᖅᑑᑉ ᐱᓐᖑᐊᕈᓯᖏᓐᓂᒃ ᐃᓄᐃᓪᓗ 
ᐊᑐᖅᓯᒪᔭᖏᓐᓂᒃ ᐊᑐᐃᓐᓇᖃᖅᐳᑦ. ᐅᕙᓂ ᓇᓂᔭᒃᓴᐅᕗᖅ:  
gamesmuseum.uwaterloo.ca.

ᐊᑐᕈᒥᒋᔭᐅᔪᑦ ᐅᖓᓪᓕᐅᑎᒃᓴᑦ (ᓯᓚᑖᓂᑦ) ᐃᓕᓐᓂᐊᕈᑎᒃᓴᐃᑦ
• ᑖᒃᑯᐊ ᐃᓕᓐᓂᐊᖅᑎᑎᑦ ᓴᓇᑎᓪᓗᒋᑦ ᓴᓇᓐᖑᐊᒐᕐᒥᒃ ᐃᒥᓄᑦ 

ᑕᑯᒃᓴᐅᑎᑦᑎᔪᒥᒃ ᓄᓇᖓᓐᓂᒃ ᐃᓅᖃᑎᖏᑕᓗ ᐃᓕᖅᑯᓯᖏᓐᓂᒃ. 
ᑕᕐᕆᔭᖅᑎᓪᓗᒋᑦ ᐅᑯᓂᖓ ᑕᕐᕆᔮᓂᒃ ᐅᔭᕋᒃ ᐆᒪᔪᖅ ᐊᒻᒪᓗ ᐊᔾᔨᓐᖑᐊᑦ 
ᐃᓅᓯᓐᓂᒃ ᐅᔾᔨᖅᓱᖁᓗᒋᑦ ᖃᓄᖅ ᑖᒃᑯᐊ ᐅᓂᒃᑳᖅᑐᐊᑦ ᓴᖅᑭᑕᐅᓂᖏᑕ 
ᓴᓇᓐᖑᐊᖅᑕᐅᔪᓄᑦ. ᑖᒃᑯᐊ ᐃᓕᓐᓂᐊᖅᑎᑎᑦ ᐱᕕᖃᖅᑎᓪᓗᒋᑦ 
ᐃᓐᖏᐅᓯᒥᒃ, ᓴᓇᐅᒐᕐᒥᒃ, ᐊᒻᒪᓘᓐᓃᑦ ᑎᑎᕋᐅᔭᒐᒥᒃ, ᐅᓂᒃᑳᖅᑎᓕᓪᓗᒋᑦ 
ᓴᓇᔭᖓ ᖃᓄᐃᑦᑑᖕᒪᖔᑦ ᐊᒻᒪᓗ ᐅᓂᒃᑳᖅᑐᐊᖅ ᑭᒡᒐᖅᑐᖅᑕᖓᑦ. 

• ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᓂᐅᕗᑦ ᓄᓇᕐᔪᐊᕆᔭᒥᖕᓂᒃ ᐊᑐᖅᖢᒋᑦ 
ᐃᓅᓯᕐᒥᓂᒃ ᐊᑐᖅᓯᒪᔭᖏᑦ ᐃᓕᑕᖏᓪᓗ ᐊᓐᓂᕐᓇᐅᑏᑦ ᒪᓕᒃᑕᐅᓇᑎᒃ 
ᖃᓪᓗᓈᑦ ᖃᐅᔨᓴᐃᓂᕐᒧᑦ ᒪᓕᒐᕆᔭᖏᑦ ᐊᑐᖅᑕᐅᓲᑦ ᓄᓇᕐᔪᐊᕐᒥᑦ. 
ᑖᒃᑯᐊ ᐃᓕᓐᓂᐊᖅᑎᑎᑦ ᕿᓂᖅᑎᓪᓗᒋᑦ ᐃᓚᖏᑕ ᖃᐅᔨᒪᓂᕆᔭᖏᓐᓄᑦ 
ᓇᔪᖅᑕᖓᓂᒃ ᐊᕙᑖᓄᑦ ᑎᑎᕋᖅᑎᓪᓗᒋᑦ ᓄᓇᓕᐊᓂᒃ 
ᐅᓂᒃᑳᖅᑐᐊᓐᖑᐊᒥᒃ ᑖᔅᓱᒧᖓ ᓄᓇᓕᐊᓄᑦ/ᓄᓇᓕᕐᔪᐊᖓᓄᑦ/
ᓄᓇᓕᖅᐸᐅᔭᖓᓄᑦ ᐊᒃᑐᐊᔪᒥᒃ. ᑖᓐᓇ ᐱᓕᕆᓂᖓ ᐊᒃᑐᖅᑎᒋᐊᕐᓗᒍ 
ᖃᓄᖅ ᑑᒐᓖᑦ ᕿᓚᓗᒐᑦ ᓴᖅᑭᓐᓂᕋᖅᑕᐅᓯᒪᓂᐊᓄᑦ ᑕᕐᕆᔭᒐᒃᓴᐅᔫᑉ 
ᓗᒫᔫᖅ. 

http://icor.ottawainuitchildrens.com
http://athropolis.com
http://gamesmuseum.uwaterloo.ca


ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᓄᓇᕐᔪᐊᕐᒥ ᓯᐊᒻᒪᒃᑎᑕᐅᓂᑯᑦ. ᑕᒪᒃᑯᐊ ᓴᓇᓯᒪᔪᑦ ᐳᓪᓚᐅᔭᐃᓪᓗ 
ᑲᑎᖅᓱᒐᔪᖕᒪᑕ ᐅᑭᐅᖅᑕᖅᑑᑉ ᓯᓚᖓᓄᑦ ᐊᒻᒪᓗ ᓄᖑᓴᐃᔭᑦᑐᑦ ᓯᕿᓂᕐᒧᑦ 
ᐊᑭᓐᖓᓗᐊᔾᔭᐃᒃᑯᑖᓂᒃ, ᓯᕿᓂᐅᑉ ᐊᑭᖕᒥᓂᐊ ᓴᓐᖏᓂᖅᓴᐅᓕᖅᖢᓂ ᐊᒻᒪᓗ 
ᐅᖅᑰᓯᕚᓪᓕᖅᖢᓂ ᓯᓚᖓ. ᐅᓄᖅᑐᒻᒪᕇᑦ ᖃᐅᔨᓴᖅᑏᑦ ᐃᓱᒫᓗᓕᖅᐳᑦ ᑕᒪᓐᓇ 
ᐅᖅᑰᓯᓂᐊ ᓲᕐᓗ ᐃᓕᖅᑯᓯᖃᓕᕋᓱᒋᓪᓗᒍ “ᐊᑐᑦᑎ ᐊᕙᓕᐊᕆᔭᖅ ᑎᓯᔪᖅᑎᑐᑦ” 
ᓱᒃᑲᔪᒻᒪᕆᖕᒥᒃ ᐊᐅᒃᑎᑕᐅᓕᖅᖢᑎᒃ ᓄᓇᐅᑉ ᓯᕐᒥᖏᑦ ᐊᒻᒪᓗ ᓄᓇᐅᑉ 
ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᓂᖓᓄᑦ ᐃᓯᐊᕿᓕᖅᖢᑎᒃ 
ᐳᓪᓚᐅᔭᓂᒃ, ᐅᖅᑰᓰᓐᓇᓕᖅᖢᓂ ᑕᒪᒃᑯᓄᖓ. 

ᓂᕐᔪᑎᑐᐊᑦ ᐆᒪᔪᓪᓗ ᓄᓇᖓᓪᓗ ᐊᒃᑐᖅᑕᐅᔪᑑᖏᒻᒪᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ, ᐅᑭᐅᖅᑕᖅᑐᒥ ᐃᓄᖁᑎᖏᑦᑕᐅᖅ 
ᐊᒃᑐᖅᑕᐅᓯᒪᒋᕗᑦ. ᐃᓄᐃᑦ ᐅᔾᔨᖅᓴᒃᑲᐅᖕᒪᑕ ᓇᔪᖅᑕᒥᓂᒃ ᐊᓯᔾᔨᓕᕐᓂᖓᓂᒃ 
ᐅᖃᖅᓯᒪᔪᑐᖃᐅᓪᓗᑎᒃ, ᑕᒪᒃᑯᐊᓗ ᐃᓄᐃᑦ ᐃᓕᖅᑯᓯᑐᖄᓗᖏᑦ 
ᓯᕗᓕᕐᒥᓂᒃ ᑎᒍᓯᒪᔭᖏᑦ ᓇᓪᓕᖅᓯᓯᒪᖏᓐᓂᖅᓴᐅᓕᕐᓂᖏᓂᒃ ᓄᑖᖑᔪᓄᑦ 
ᐃᓕᖅᑯᓯᐅᓕᖅᑐᓂᒃ ᐊᕙᑎᐊᓂ. 

ᐊᓯᔾᔨᕐᓂᖏᑦ ᓯᑯᖃᑦᑕᕐᓂᐊᑕ ᑕᕆᐅᑉ ᐊᐅᒃᓴᕋᐃᓐᓂᕆᓕᖅᑕᖓᓗ, ᑐᑭᓕᐅᑎᓗᒍ, 
ᐅᓄᖅᑐᒻᒪᕆᖕᓂᒃ ᐃᓄᖕᓂᒃ ᐊᐱᖅᓲᑕᐅᓪᓗᓂ ᓱᑰᑉ ᐃᓕᖅᑯᓯᕕᓂᖏᑕ 
ᖃᐅᔨᒪᔭᐅᓂᖏᑦ ᐊᑐᒐᒃᓴᐅᑦᑎᐊᕈᓐᓃᖅᑐᑦ ᓯᑯᒥᒃ ᐊᖅᑯᑎᖃᕋᓱᒃᖢᓂ. 
ᐅᓄᖅᑐᒻᒪᕇᑦ ᐃᓄᐃᑦ ᐃᓱᒫᓗᒃᑭᕗᑦ ᐃᓕᖅᑯᓯᑐᖄᓗᖏᑦ ᐊᒃᑐᐊᓂᖏᓪᓗ 
ᐅᑭᐅᖅᑕᖅᑑᑉ ᓂᕐᔪᑎᖁᑎᖏᓐᓄᑦ ᐊᓯᔾᔨᓕᕐᓂᖏᓂᒃ. ᑐᒃᑐᐃᑦ ᑎᑭᑦᑕᕐᓂᖏᑦ 
ᐊᓯᔾᔨᖅᐸᓪᓕᐊᖕᒪᑕ ᐅᖓᓯᖕᓂᖅᓴᐅᑦᑕᓕᖅᖢᑎᒡᓗ ᐊᖑᓇᓱᒃᑎᓄᑦ ᐱᔭᕆᑦᑐᖅᖢᓂ. 
ᐃᓄᐃᑦᑕᐅᖅ ᐃᓱᒫᓘᑎᖃᕆᕗᑦ ᓂᕿᓪᓚᕆᖏᑦ ᐊᓯᔾᔨᓕᕐᓂᖏᓐᓄᑦ. 

ᓂᔾᔪᑏᑦ ᓂᕿᑐᖅᑎᐅᔪᑦ, ᓲᕐᓗ ᓇᓄᐃᑦ ᐊᒻᒪᓗ ᐳᐃᔩᑦ, ᓂᕿᖏᑦ 
ᐅᓗᕆᐊᓇᖅᑐᖃᓕᕐᒪᑕ ᐊᖑᓇᓱᒃᑕᐅᒍᑎᒃ ᓂᕆᔭᐅᒍᑎᒡᓗ ᐱᔾᔪᑎᖃᖅᖢᑎᒃ 
ᓂᕿᑐᕐᓂᕐᒥᓄᑦ ᓱᕈᐃᔭᐅᑏᑦ ᑲᑎᖅᓱᖃᑦᑕᕐᓂᖏᓐᓄᑦ ᑎᒥᖓᒍᑦ - ᑕᐃᒍᖅᑕᐅᔪᑦ 
ᐊᓱᐃᓴᕋᐃᓐᖏᑦᑐᑦ ᓴᓇᐅᒪᔭᑦ ᓂᕿᑐᖅᑎᓂᒃ ᑲᑎᖅᓱᔭᑦᑐᑦ ᐊᒻᒪᓘᓐᓃᑦ PTBs — 
ᓂᕿᖓᒍᑦ. 

ᐃᓄᐃᑦ ᐃᓱᒪᖃᐅᓯᖏᑦ 
ᐊᒡᒍᖅᓯᒪᔪᒃᑯᑦ ᐊᐅᓚᑕᐅᓂᖓ ᐅᑭᐅᖅᑕᖅᑑᑉ ᐊᕙᑎᖓ 
ᐱᔾᔪᑕᐅᓛᖑᖃᑦᑕᖅᓯᒪᕗᖅ ᓴᖅᑮᓇᓱᒃᑎᓪᓗᒋᑦ ᐃᓄᐃᑦ ᑎᓴᒪᐅᔪᓂᒃ 
ᓄᓇᑖᕋᓱᐊᕐᓂᒃᑯᑦ ᐊᖏᕈᑎᐅᔪᓂᒃ. ᐊᖏᒡᓕᕙᓪᓕᐊᓂᖓ ᐅᖅᓱᐊᓗᒃᓴᖅᓯᐅᖅᑐᑦ 
ᐅᔭᕋᖕᓂᐊᕈᒪᔪᓪᓗ ᓄᓇᖏᓐᓂ ᐊᕐᕌᒍᖁᑎᖏᒍᑦ 1970 ᐊᔭᐅᕆᓚᐅᖅᐳᑦ 
ᐃᓄᖕᓂᒃ ᐊᑕᐅᓯᕐᒥᒃ ᓂᐱᖃᕆᐊᖃᕐᓂᕐᒥᒃ ᓄᓇᖁᑎᒋᔭᖏᑦ ᓴᐳᒻᒥᓇᓱᒡᓗᒋᑦ 
ᐊᖑᓇᓱᒡᕕᒋᓲᖏᑦ ᒥᑭᒋᐊᓐᓂᐊᕐᕕᒋᓲᖏᓪᓗ. ᓴᓐᖏᔪᒥᒃ ᐊᑦᑕᑕᕐᓂᖃᕐᓂᖅ 
ᐊᕙᑎᑦᑎᓐᓂᒃ ᐅᓪᓗᒥᒧᑦ ᓱᓕ ᑐᓐᖓᕕᐅᔪᖅ ᐊᒡᒍᖅᓯᒪᔪᑦ ᐊᐅᓚᑦᑎᔨᖏᓐᓄᑦ 
ᐊᔭᐅᖅᑕᐅᖏᓐᓇᖅᖢᓂ ᒐᕙᒪᒋᔭᖏᓐᓄᑦ. 

ᑕᐃᒪᓕ ᐱᒋᐊᕈᑕᐅᓯᒪᓪᓗᓂ ᐊᕙᑎᒥᖕᓂᒃ ᐃᓱᒫᓘᑎᒋᔭᖏᓐᓄᑦ, ᐃᓄᐃᑦ 
ᐊᒡᒍᖅᓯᒪᓂᖏᑦ ᐃᓚᐅᓂᖃᓕᕆᕗᑦ ᐅᑭᐅᖅᑕᖅᑑᑉ ᐱᕙᓪᓕᐊᑎᑕᐅᓂᖓᓐᓂᒃ 
ᐅᖅᓱᐊᓗᒃᓴᐃᑦ ᓴᕕᕋᔭᒃᓴᐃᓪᓗ ᐅᔭᕋᖕᓂᐊᖅᑕᐅᓪᓗᑎᒃ. ᑕᐃᒪᓕ ᑕᒪᓐᓇ 
ᐅᔭᕋᖕᓂᐊᕐᓂᖅ ᐅᖓᓯᒃᑐᒧᑦ ᐊᒃᑐᐃᓂᖃᔭᕐᓂᖓ ᖃᐅᔨᒪᔭᐅᒐᓗᐊᖅᖢᓂ 
ᐊᕙᑎᒋᔭᐅᔪᒧᑦ, ᒪᑐᐃᖅᓯᖃᑦᑕᕐᓂᐊᑦᑕᐅᖅ ᑕᐅᑐᒃᑕᐅᖕᒪᑦ ᐃᖅᑲᓇᐃᔮᒃᓴᓂᒃ 
ᑮᓇᐅᔭᓕᐅᕈᑎᒃᓴᓂᒡᓗ ᐅᑭᐅᖅᑕᖅᑐᒥᐅᓄᑦ. ᐅᓇ ᓵᓐᖓᔭᕆᐊᖃᖅᑕᐅᓲᖅ 
ᐅᓄᖅᑐᓄᑦ ᐃᓄᐃᑦ ᑎᒥᖏᓐᓄᑦ ᐱᓕᕆᖃᑎᖃᕐᓂᖅ ᐅᔭᕋᖕᓂᐊᖅᑎᐅᔪᓂᒃ 
ᓇᓖᕌᕈᑎᒋᓗᒋᑦ ᓱᕋᐃᓂᕆᔭᖏᑦ ᐊᕙᑎᑦᑎᓐᓂᒃ ᐊᖏᓂᖅᓴᒥᒃ ᐃᓅᖃᑎᒌᖕᓄᑦ 
ᑮᓇᐅᔭᓕᐅᕐᓂᒃᑯᓪᓗ ᐃᑲᔫᑎᒋᔪᓐᓇᖅᑕᖏᓐᓂᒃ. 

ᑕᕐᕆᔭᐅᑏᑦ ᐊᒃᑐᐊᓂᓖᑦ
• ᐃᓯᑭᒨ ᐊᐅᔭᖓᑦ, ᓗᐊᕋ ᐳᓪᑕᓐ, 1944 (16 ᒥᓂᑦᓯ)

• ᐆᑦᑐᓕᐊᖅᑐᑦ ᐅᐱᓐᖔᒃᑯᑦ ᑐᕙᖕᒥᑦ (ᐃᓚᖓ 1 ᐊᒻᒪ 2)  
ᑯᐃᓐᑕᓐ ᐳᕋᐅᓐ, 1967 (25 ᒥᓂᑦᓯ)

ᓇᑭᓐᖔᕐᓂᖓ ᑭᓱᒧᓪᓗ ᐊᒃᑐᐊᓂᖃᕐᓂᐊᓄᑦ ᑐᑭᓯᔾᔪᑏᑦ 
ᐅᑭᐅᖅᑕᖅᑐᖅ ᑐᑭᓕᐅᔾᔭᐅᔪᓐᓇᖅᑐᖅ ᐊᔾᔨᒌᖏᑦᑐᓂᒃ ᒪᓕᒡᓗᑎᒃ 
ᐃᓅᖃᑎᒌᒃᑐᓂᒃ, ᒐᕙᒪᖃᖅᑐᓂᒃ ᐊᒻᒪᑦᑕᐅᖅ ᖃᐅᔨᓴᖅᑎᓄᑦ 
ᑲᑎᒪᓂᐅᓲᖑᔪᓄᑦ. ᐅᓄᖅᑐᒻᒪᕇᑦ ᑐᓐᖓᕕᖃᓲᖑᖕᒪᑕ ᐆᒪᔪᖏᓐᓄᑦ 
ᓄᓇᖏᑕᓗ ᐅᓂᒃᑳᕈᑎᖏᓐᓂᒃ ᐊᒡᒍᖅᓯᒪᓂᐅᔫᑉ ᑭᒡᒐᖅᑐᕋᓱᒋᓪᓗᒋᑦ ᑕᒪᐃᓐᓂᒃ 
ᐅᑭᐅᖅᑕᖅᑑᑉ ᓄᓇᖁᑎᒋᔭᖏᓐᓂᒃ ᓇᐹᖅᑐᓕᐅᑉ ᖁᓛᒍᑦ. ᑕᒪᓐᓇ ᓄᓇᒋᔭᖓ 
ᐃᓕᖅᑯᓯᖓᓄᑦ ᑕᐃᒍᖅᑕᐅᕗᖅ ᐊᖏᔪᓂᒃ ᐱᕈᖅᑐᓂᒃ ᓇᔪᖅᑕᐅᔪᓐᓇᖏᑦᑐᖅ, 
ᐊᒻᒪᓗ ᓄᓇᐃᓐᓇᖅ ᐊᒻᒪᓘᓐᓃᑦ ᐱᕈᖅᑐᖏᑦ ᐊᖅᐸᓯᒃᖢᑎᒃ ᓄᓇᐃᓐᓇᕐᒥᒃ. 
ᐅᑭᐅᖅᑕᖅᑑᑉ ᑭᒡᓕᒋᔭᖓ ᑕᐃᒍᖅᑕᐅᓲᖑᒋᕗᖅ ᓄᓇᓕᒫᖑᔪᑦ ᖁᓛᓃᑦᑐᑦ 66 
ᓄᓇᓐᖑᐊᒃᑯᑦ ᓈᐃᓴᐅᑎᖏᒍᑦ. ᖁᓛᓃᑦᑐᑦ ᓄᓇᐃᑦ ᓯᕿᓐᓂᖃᓐᖏᓲᖑᓪᓗᑎᒃ 
ᓂᐱᑲᑕᒍᓐᓃᓲᖑᓪᓕᓂᓗ ᓯᕿᓂᖅ ᐊᕐᕌᒎᑉ ᐃᓗᐊᒍᑦ ᐅᑭᐅᑕᒫᖅ ᐊᐅᔭᑕᒫᓪᓗ.

ᐅᑭᐅᖅᑕᖅᑐᒥ ᐊᕙᑎᒋᔭᐅᔪᑦ ᓇᔪᖅᑕᐅᕗᑦ ᐊᔾᔨᒌᖏᑦᑑᑎᓄᑦ ᐱᕈᖅᑐᓄᑦ 
ᐆᒪᔪᕐᓄᓪᓗ. ᑕᒪᒃᑯᐊ ᐆᒪᔪᐃᑦ ᐊᒃᓱᒻᒪᕆᒃ ᓇᔪᖅᑕᒥᓄᑦ ᒪᓕᒃᓴᓲᑦ 
ᐅᑭᐅᖅᑕᖅᑑᑉ ᓂᒡᓚᓱᖕᓂᐊᓗᐊᓄᑦ ᐊᕙᑎᐊᑕᓗ ᑕᑯᒃᓴᕈᖅᐸᒃᑕᖏᓐᓄᑦ. 
ᑐᑭᓕᐅᑎᑦᑎᐊᕙᒃ ᐅᓇ ᓱᖏᐅᔾᔨᓂᕐᒧᑦ ᓇᓄᖅ, ᖃᓪᓗᓈᓄᑦ ᐃᓱᒪᒋᔭᐅᓯᒪᔪᖅ 
ᓱᖏᐅᑎᒋᐊᕋᓱᓕᕐᓂᕋᖅᖢᒍ ᐃᒻᒪᖄ 150,000 ᐊᕐᕌᒍᑦ ᐊᓂᒍᖅᓯᒪᔪᑦ 
ᓯᕗᓕᕕᓂᐊᓂᒃ ᐊᒃᖤᒥᒃ. 

ᐅᑭᐅᖅᑕᖅᑐᒧᑦ ᓇᔪᓯᒋᐊᕋᒥ ᓱᖏᐅᑎᓕᖅᐸᓪᓕᐊᒐᒥ ᐅᑭᐅᖅᑕᖅᑑᑉ 
ᓯᓚᖓᓐᓄᑦ, ᓇᓄᐃᑦ ᒥᖅᑯᖏᑦ ᖃᑯᖅᓯᕗᑦ (ᐊᖑᓇᓱᒃᖢᑎᒃ 
ᑕᑯᒃᓴᐅᓐᖏᓐᓂᖅᓴᐅᔪᓐᓇᖁᓪᓗᒋᑦ), ᐃᓯᒐᔮᖏᑦ ᓯᓕᒃᓯᒋᐊᖅᖢᑎᒃ 
ᐊᖏᓂᖅᓴᐅᓕᖅᖢᑎᒡᓗ ᐊᐳᑎᒃᑯᑦ ᐱᓇᔪᒍᓐᓇᖁᓪᓗᒋᑦ, ᐊᒻᒪᓗ ᑭᒍᑎᖏᑦ 
ᐊᓯᔾᔨᖅᖢᑎᒃ ᓂᕿᑐᐃᓐᓇᕐᒥᒃ ᑐᓐᖓᕕᖃᓕᖅᖢᑎᒃ. ᑕᐃᒪᓕ ᖃᖓᑦᑎᐊᒃᑯᑦ, 
ᓇᓄᐃᑦ ᐊᓯᔾᔨᖅᐸᓪᓕᐊᓕᕆᕗᑦ ᐃᓕᖅᑯᓯᒥᒍᑦ, ᐃᓚᖏᑦ ᓄᓕᐊᖅᑕᐅᕙᓕᖅᖢᑎᒃ 
ᐊᒃᖤᓄᑦ ᓅᑉᐸᓪᓕᐊᓪᓗᑎᒃ ᐅᑭᐅᖅᑕᖅᑑᑉ ᕿᑭᖅᑕᖏᓐᓄᑦ ᓄᑖᒥᒃ ᓴᖅᑮᓪᓗᑎᒃ 
ᓇᓄᕐᓚᖓᔪᒥᒃ. 

ᐅᓇ ᐃᓚᖓ ᐊᖏᓛᖑᔪᖅ ᐅᑭᐅᖅᑕᖅᑑᑉ ᐊᕙᑎᐊᑕ ᐃᓕᖅᑯᓯᕆᔭᖏᓐᓂᒃ 
ᐊᒃᑐᐃᓲᖅ ᑕᒪᐃᓐᓂᒃ ᓂᕐᔪᑎᓂᒃ ᐱᕈᖅᑎᓂᓪᓗ ᑕᒪᓐᓇ ᐊᓯᔾᔨᖅᑕᕐᓂᖓ ᐊᕐᕌᒎᑉ 
ᐃᓗᐊᒍᑦ. ᐅᑭᐅᖅᑕᖅᑐᖅ ᐃᓕᖅᑯᓯᖃᖅᐳᖅ ᐊᑯᓂᐊᓗᒃ, ᓂᒡᓚᓱᒃᑐᐊᓗᖕᒥᒃ 
ᐅᑭᐅᖅᑲᖅᖢᓂ, ᓯᕿᓂᖅ ᐊᐅᓯᖃᑦᑕᖅᖢᓂ ᑕᖅᑭᒐᓴᖕᓄᑦ, ᓂᒡᓚᓱᖕᓂᕆᔭᖏᓪᓗ 
ᐊᒃᐸᓯᒃᑐᒧᑦ ᑎᑭᐅᑎᓲᖑᓪᓗᑎᒃ ᐊᑯᓐᓂᐊᒍᑦ -40 ᐊᒻᒪ -50 ᓯᐅᓪᓯᔭᔅᒧᑦ. 

ᐆᒪᔪᑦ ᓵᑕᐅᖃᑦᑕᖅᑐᑦ ᒪᕐᕈᐃᓕᖓᔪᓂᒃ ᐊᓐᓇᐅᒪᓇᓱᐊᕈᑏᖕᓂᒃ ᑕᐃᒪᓐᓇ 
ᐃᓕᖅᑯᓯᖃᕐᓂᖓᓄᑦ: ᓯᓂᑯᑖᒡᓗᑎᒃ ᐅᑭᐅᒃᑯᑦ, ᓂᕿᒋᔭᒥᓄᑦ ᐊᐅᔭᒃᑯᑦ 
ᖁᐃᒃᓯᓴᓚᐅᖅᖢᑎᒃ ᐊᑐᖅᖢᒍ ᓯᓂᖕᓂᓕᒫᖓᓐᓄᑦ, ᐊᒻᒪᓘᓐᓃᑦ ᓴᖅᑮᓪᓗᑎᒃ 
ᐃᔾᔪᔪᒥᒃ, ᐅᖅᓱᑲᓪᓚᖕᒥᒃ ᐅᖅᑰᔾᔪᑎᖃᖅᖢᑎᒃ ᐊᖑᓇᓱᐃᓐᓇᖅᖢᑎᒃ 
ᓂᕆᓇᓱᐃᓐᓇᖅᖢᑎᒡᓘᓐᓃᑦ ᐅᑭᐅᖑᓂᖓᓂᑦ. ᓇᓪᓕᐊᑐᐃᓐᓇᖅ ᐊᑐᕈᓂᐅᒃ 
ᐆᒪᔫᑉ, ᑖᒃᑯᐊ ᕿᓚᒻᒥᐅᔫᒐᓗᐊᑦ ᐊᐅᔭᒃᑯᑦ ᑕᖅᑭᕆᔭᖏᑦ ᖁᕕᐊᓱᖕᓇᐅᓲᑦ 
ᐊᖏᔪᒻᒪᕆᖕᒥᒃ ᓂᕆᖃᑦᑕᑲᐃᓐᓇᖅᖢᑎᒃ ᖁᐃᒃᓯᓴᕋᓱᒃᖢᑎᒃ. 

ᑕᖅᑭᖏᒍᑦ ᔪᓚᐃ ᐊᒻᒪᓗ ᐋᒡᒐᓯ, ᐅᑭᐅᖅᑕᖅᑑᑉ ᓄᓇᐃᓐᓇᖁᑖ 
ᑕᖅᓴᖃᐅᓪᓚᕆᒃᑐᓂᒃ ᒪᓕᒃᑳᓂᒃ ᐱᕈᕐᕕᐅᓲᖅ, ᐱᕈᖅᑐᑦ ᓯᕿᓐᓃᓐᓇᖅᑐᒧᑦ 
ᓱᒃᑲᔪᒥᒃ ᐱᕈᖅᑎᓪᓗᒋᑦ ᓱᒃᑲᓛᒥᒃ ᐊᓂᑦᑎᓇᓱᒃᖢᑎᒃ ᑭᖑᕚᒃᓴᒥᓂᒃ 
ᓯᕿᓂᖃᕐᓂᖓᓂ. ᑕᒪᑯᐊᑦᑕᐅᖅ ᐅᓪᓗᖏᑦ ᖁᕕᐊᓲᑕᐅᓪᓚᕆᓲᖑᒋᕗᑦ 
ᐃᓄᖏᓐᓄᑦ. ᑕᐃᔅᓱᒪᓂᑐᖄᓗᒃ ᐃᓄᐃᑦ ᐅᑮᓚᐅᖅᖢᑎᒃ ᐃᒡᓗᕕᖓᒥᖕᓂᒃ 
ᓇᑦᑎᕋᓱᒃᖢᑎᒃ ᑐᕙᒃᑯᑦ, ᐃᓄᐃᑦ ᐊᑐᖅᐸᓚᐅᖅᑐᑦ ᐊᐅᔭᕐᒥᒃ ᓄᓇᒧᑦ ᐅᑎᖅᖢᑎᒃ. 
ᑖᒃᑯᐊ ᑲᑎᓐᖓᓚᐅᖅᑐᑦ ᐃᓚᒌᖑᔪᑦ ᐅᑭᐅᒃᑯᑦ ᐊᒡᒍᖅᑐᖅᐸᓪᓕᐊᓪᓗᓂᑎᒃ 
ᐃᓄᑭᓐᓂᖅᓴᐅᓪᓗᑎᒃ ᓄᓈᖅᖢᑎᒃ ᑐᒃᑐᓯᐅᖅᖢᑎᒃ, ᐱᕈᖅᑐᓂᒃ ᓂᕆᔭᒃᓴᓂᒃ 
ᐊᕝᕗᖅᖢᑎᒃ ᐊᒻᒪᓗ ᑭᒍᑕᖏᕐᓇᓂᒃ ᐸᐅᕐᖓᓂᒃ ᐊᕝᕗᓇᒃᖢᑎᒃ, ᑕᓯᕐᓂᓪᓗ 
ᐃᖃᓗᒐᓱᑲᑕᒃᖢᑎᒃ. 

ᐅᓄᕐᓂᖅᓴᐃᑦ ᓱᓕ ᐃᓄᐃᑦ ᐊᐅᔭᒃᑯᑦ ᓄᓇᒥᑦ ᑕᖕᒫᖃᑦᑕᖅᐳᑦ 
ᖁᕕᐊᓲᑎᒋᔭᐅᓪᓗᑎᒃ ᐃᓅᓯᐊᓂᒃ ᑲᔾᔮᕆᔭᖏᑦ. ᐅᓪᓗᖏᑦ ᓇᐃᒡᓕᓕᕌᖓᒥᒃ, 
ᐱᕈᖅᑐᓪᓗ ᑕᖅᓴᖏᑦ ᐊᓯᔾᔨᕌᖓᑕ, ᑕᒪᕐᒥᓕᒫᖅ ᐆᒪᔪᖁᑎᖏᑦ ᐅᑭᐅᖅᑕᖅᑐᒥ 
ᐸᕐᓇᓯᒋᐊᕆᕗᑦ ᐅᑭᐅᑯᑖᖑᓂᐊᖅᑐᒧᑦ ᐊᒡᒋᖅᑐᒧᑦ. 

ᑕᐃᒪᓐᖓᓂᐊᓗᒃ ᐃᓄᐃᑦ ᐃᖅᑲᐅᒪᔭᑐᖃᖏᒍᑦ, ᐅᑭᐅᖅᑕᖅᑑᑉ ᐃᓕᖅᑯᓯᐊ 
ᒪᓕᒃᓯᒪᖕᒪᑦ ᐊᓯᔾᔨᕈᓐᓇᓗᐊᓐᖏᑦᑐᒥᒃ ᐊᒡᒍᖅᓯᒪᔪᒥᒃ ᐅᓪᓗᖁᑎᒋᔭᐅᔪᓂᒃ. 
ᐅᓪᓗᒥᐅᔪᖅ ᐅᖃᐅᓯᐅᖃᑦᑕᓕᖅᑎᓪᓗᒍ ᓯᓚᐅᑉ ᐊᓯᔾᔨᕐᓂᖓ 
ᐃᓱᒫᓘᑕᐅᓪᓚᕆᒃᑐᖅ ᐅᑭᐅᖅᑕᖅᑐᒥ ᓇᔪᖅᑐᓄᑦ ᐃᓄᖕᓄᑦ. ᐊᕐᕌᒍᓂᒃ 
ᖄᖏᖅᑕᑦᑎᓐᓂ, ᐅᖅᑰᓂᕆᔭᖓ ᓄᓇᖓᑕ ᖁᕝᕙᓯᒋᐊᖅᓯᒪᓕᕐᒪᑦ, ᐃᓚᖏᑦ 
ᓂᕐᔪᑏᑦ ᐊᓯᐊᓄᑦ ᓇᕈᓪᓗᑎᒃ, ᐃᓚᖏᓪᓗ ᕿᒪᐃᓪᓗᑎᒃ ᓇᔪᖅᑕᑐᖃᒥᓂᒃ 
ᓂᕿᒋᔭᖏᑦ ᓇᔪᖅᐸᒃᑕᖏᓪᓗ ᐊᐅᒍᑎᒑᖓᒥᒃ. 

ᐅᓄᖅᑐᒻᒪᕇᑦ ᖃᐅᔨᓴᖅᑏᑦ ᐸᓯᒃᖠᖅᓯᒪᔪᑦ ᐅᓗᕆᐊᓇᖅᑐᓄᑦ ᓴᓇᐅᒐᕐᓄᑦ 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐊᑐᕈᒥᒋᔭᐅᔪᑦ ᐅᖓᓪᓕᐅᑎᒃᓴᑦ (ᓯᓚᑖᓂᑦ) ᐃᓕᓐᓂᐊᕈᑎᒃᓴᐃᑦ
• ᑖᒃᑯᐊ ᐃᓕᓐᓂᐊᖅᑎᑎᑦ ᓂᕈᐊᖅᑎᓪᓗᒋᑦ ᐊᑕᐅᓯᕐᒥᒃ ᖁᐱᕐᕈᒥᒃ, 

ᐱᕈᖅᑐᒥᒃ ᐊᒻᒪᓘᓐᓃᑦ ᓂᕐᔪᑎᒥᒃ ᐅᑭᐅᖅᑕᖅᑐᒥ ᓇᔪᓲᖑᔪᓂᒃ. ᑖᒃᑯᐊ 
ᐃᓕᓐᓂᐊᖅᑎᑎᑦ ᖃᐅᔨᓴᖅᑎᓪᓗᒋᑦ ᐆᒪᔪᖁᑖᓂᒃ ᓂᕈᐊᒐᖓᓐᓂᒃ 
ᑎᑎᕋᖁᓗᒋᑦ ᓇᐃᑦᑐᒥᒃ ᐅᖃᓕᒫᒐᕐᒥᒃ ᐅᓂᒃᑳᖅᑐᒥᒃ ᖃᓄᖅ 
ᓱᖏᐅᑎᔭᖃᖅᓯᒪᖕᒪᖔᑦ ᐅᑭᐅᖅᑕᖅᑐᒧᑦ. ᑖᒃᑯᐊ ᐃᓕᓐᓂᐊᖅᑎᑎᑦ 
ᐃᓱᒪᖁᖕᒥᓗᒋᑦ ᖃᓄᖅ ᐊᓯᔾᔨᕐᓂᐅᔪᑦ ᐅᑭᐅᖅᑕᖅᑑᑉ ᓯᓚᖓᓐᓄᑦ 
ᐊᒃᑐᐃᒐᔭᕐᒪᖔᖏᑕ ᖃᐅᔨᓴᒐᖏᑕ ᐆᒪᔪᕐᓇᕐᓂᐊᓄᑦ. 

• ᐃᓕᓐᓂᐊᖅᑎᑎᑦ ᑎᑎᕋᖅᑎᓪᓗᒋᑦ ᓇᐃᑦᑐᒥᒃ ᐃᓱᒪᓕᐊᒥᒍᑦ ᑎᑎᕋᖁᓗᒋᑦ 
ᖃᓄᕐᓕ ᐊᖑᓇᓱᖕᓂᖅ ᐊᑐᖅᑕᐅᓇᓱᒋᔭᓂ ᑕᐅᑐᓐᖑᐊᕐᓗᑎᒃ ᐃᓅᑉ 
ᐊᖑᑎᐅᑉ ᐃᔨᖏᒍᑦ ᐊᕐᓇᐅᓪᓘᓐᓃᑦ. ᑖᒃᑯᐊ ᐃᓕᓐᓂᐊᖅᑎᕕᑦ 
ᖃᐅᔨᓴᖅᑕᖏᑦ ᑖᔅᓱᒧᖓ ᑎᑎᕋᖅᑕᒥᓄᑦ ᐃᓚᖃᕆᐊᓕᒃ 
ᐃᓄᐃᑦ ᐊᖑᓇᓲᓯᖏᓐᓄᑦ ᐃᓱᒪᓕᐅᕈᑕᐅᓯᒪᔪᓂᒃ (ᐅᓪᓗᒥᐅᔪᖅ 
ᖄᖏᖅᑐᒥᓪᓘᓐᓃᑦ), ᐃᓕᖅᑯᓯᕆᒐᔪᒃᑕᖏᑦ ᐊᖑᓇᓱᒃᑕᐅᔫᑉ ᓂᕐᔪᑎᐅᑉ, 
ᖃᓄᐃᑦᑐᓂᒡᓗ ᐊᖑᓂᒃᑕᐅᒍᓂ ᐊᑑᑎᖃᕋᔭᕐᓂᖏᑦ ᐃᓄᖕᓄᑦ. ᑕᒪᓐᓇ 
ᐱᓕᕆᐊᒃᓴᖅ ᐊᒃᑐᐊᔪᒥᒋᔭᐅᓪᓗᓂ ᑕᕐᕆᔭᓚᐅᖅᑎᓪᓗᒋᑦ ᐆᑦᑐᓕᐊᕐᓂᖅ 
ᐅᐱᕐᖔᒃᑯᑦ. 

ᐊᑐᕈᒥᒋᔭᐅᔪᑦ ᐅᖃᓕᒫᒐᒃᓴᒃᑲᓐᓃᑦ
• ᐃ.ᓯ. ᐱᓘ. 1994. ᓄᓇᐃᓐᓇᕐᒥᒃ ᐱᐅᒃᓴᖅᑐᓄᑦ ᑐᑭᒧᐊᒍᑎᒃᓴᖅ 

ᐅᑭᐅᖅᑕᖅᑐᒧ. ᓯᑳᒍ, ᓯᓚᑦᑐᖅᓴᕐᕕᒡᔪᐊᖓ ᓯᑳᒍ ᑎᑎᕋᕐᕕᒋᔭᐅᓲᖅ.

• ᐴᑦ ᐸᐃᔾ. 1991. ᓄᓇᐃᓐᓇᕐᒥ ᐱᐅᓪᓚᕆᒃᑐᑦ: ᑕᑯᒃᓴᕆᓪᓚᕆᓲᑦ 
ᐱᕈᖅᑐᖏᑦ ᐅᑭᐅᖅᑕᖅᑑᑉ ᓯᒡᔭᖁᑖᓂ. ᔭᓗᓇᐃᕝ: ᐊᐅᑦᑯᕌᑉ.

• ᐳᕇᑐᕋᔅ ᑲᓕᖕᓇᓐ. 2006. ᓄᓇᒥᓂᒃ ᖃᐅᒪᓂᖃᕐᓂᖏᑦ: ᐃᓄᐃᓐᓇᐃᑦ, 
ᓄᓇᖁᑎᖏᑦ, ᐊᒻᒪᓗ ᐊᕙᑖ. ᐃᐊᑦᒪᓐᑕᓐ: ᓯᓯᐃ ᑎᑎᕋᕐᕕᒋᔭᐅᓲᖅ. 

• ᐃᓕᓐᓂᐊᖅᑎᑏᑦ ᓯᑯᒃᑰᖅᑐᑦ: ᐃᓕᓴᕆᔭᐅᓯᒪᔪᖅ ᐱᓕᕆᓂᐊᓄᑦ 
ᑎᒥᐅᖓ ᐊᔾᔨᐅᓐᖏᑦᑐᒥᒃ ᐃᓕᓴᐃᔾᔪᑎᓕᒃ ᓅᑦᑕᖅᑐᑦ ᓄᓇᕐᔪᐊᑉ ᐊᑖᓄᑦ 
ᐊᒻᒪᓗ ᐅᑭᐅᖅᑕᖅᑐᒧᑦ, ᐱᓕᕆᓂᖃᖅᖢᑎᒃ ᐃᓕᓐᓂᐊᖅᑏᑦ, ᐃᓕᓴᐃᔩᑦ 
ᖃᐅᔨᓴᖅᑏᓪᓗ ᓄᓇᕐᔪᐊᕐᒥ ᑲᑎᖅᓱᖅᖢᒋᑦ ᐃᓕᓐᓂᐊᕈᑎᒃᑲᓐᓂᒃᓴᓂᒃ 
ᒪᑐᐃᖅᓯᕕᐅᓪᓗᑎᒃ. studentsonice.com

• ᐅᑭᐅᖅᑕᖅᑐᒥ ᑲᑎᓐᖓᔪᑦ: ᑲᑎᓐᖓᐅᖅᑐᑦ ᑲᓇᑕᒥ ᐊᒡᓚᒡᕖᑦ ᐱᐅᓛᒥᒃ 
ᓴᖅᑮᓇᓱᐊᖅᑐᑦ ᑲᑎᑦᑎᓲᑦ ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᓂᒡᓗ 
ᓄᓇᐃᓐᓇᕐᒧᑦ, ᐃᓅᖃᑎᒌᑦ ᖃᓄᐃᓐᖏᑦᑎᐊᕈᑎᖏᓐᓄᑦ ᐃᓄᓕᕆᔩᓪᓗ 
ᖃᐅᔨᓴᖅᑎᖏᓐᓂᒃ ᑲᑐᔾᔨᖃᑎᒌᔭᖏᑦ ᐃᓄᐃᑦ ᑎᒥᖏᓐᓂᒃ, 
ᐅᑭᐅᖅᑕᖅᑐᒥ ᓄᓇᓕᖏᓐᓂᒃ, ᒐᕙᒪᑐᖃᒃᑯᓐᓂ, ᐊᒡᒍᖅᓯᒪᔪᓂᒡᓗ ᑲᓇᑕᐅᑉ 
ᒐᕙᒪᖃᕐᕕᖏᓐᓂᒃ ᓇᖕᒥᓂᖃᖅᑎᐅᔪᓂᓪᓗ. ᑐᕌᒐᖓᑦ ᐅᑭᐅᖅᑕᖅᑐᒥ 
ᑲᑎᓐᖓᔪᑦ ᖃᐅᔨᓴᕈᑏᑦ ᓯᓚᐅᑉ ᐊᓯᔾᔨᐅᑎᖏᓐᓂᒃ ᓄᑖᕈᕆᐊᖁᑎᓄᓪᓗ 
ᑲᓇᑕᐅᑉ ᐅᑭᐅᖅᑕᖅᑐᐊᑕ ᓯᒡᔭᖁᑎᒋᔭᖏᓐᓂᒃ. ᐅᑭᐅᖅᑕᖅᑐᖅ 
net.ulaval.ca

• ᑲᓇᑕᒥ ᐅᑭᐅᖅᑕᖅᑐᒥ ᑲᒥᓴᓐᖓ: ᐱᓕᕆᐊᒃᓴᖃᖅᑐᖅ ᐅᔾᔨᖅᓴᐃᓂᕐᒥᒃ, 
ᐊᔭᐅᕆᓂᕐᒥᒃ, ᐊᒻᒪᓗ ᑐᓴᐅᒪᑎᑦᑎᓂᕐᒥᒃ ᖃᐅᔨᔭᐅᕙᓪᓕᐊᔪᓄᑦ 
ᐅᑭᐅᖅᑕᖅᑑᑉ ᓄᓇᖁᑎᖏᓐᓂᒃ, ᐃᑲᔪᖅᓱᐃᓇᓱᖕᓂᕐᒥᒃ ᑭᒃᑯᓕᒫᓂᒃ 
ᑐᓴᐅᒪᖁᓪᓗᒋᑦ ᐊᑑᑎᖃᓪᓚᕆᖕᓂᐊᑕ ᐅᑭᐅᖅᑕᖅᑐᒥ ᖃᐅᔨᓴᐃᓂᖅ 
ᑲᓇᑕᒧᑦ; ᐳᖅᑐᓯᒋᐊᕆᓇᓱᖕᓂᖅ ᑲᓇᑕᐅᑉ ᑕᑯᒃᓴᐅᓂᖓᓂᒃ 
ᓄᓇᕐᔪᐊᕐᒥᐅᖃᑎᑦᑎᓐᓄᑦ ᐅᑭᐅᖅᑕᖅᑐᒥᐅᑕᐅᓂᑦᑎᓐᓄᑦ; ᐊᒻᒪᓗ 
ᐊᑐᓕᖁᔨᓲᑦ ᐅᑭᐅᖅᑕᖅᑑᑉ ᖃᐅᔨᓴᖅᑕᐅᓂᐊᓄᑦ ᐊᑐᐊᒐᖏᓐᓂᒃ 
ᒐᕙᒪᐅᔪᓄᑦ. polarcom.gc.ca/eng

ᑐᑭᒧᐊᒍᑏᑦ/ᐊᑐᓛᑦ ᐊᐱᖅᑯᑎᒃᓴᑦ
• ᐃᓄᐃᑦ ᑕᐃᒪᓐᖓᓂᐊᓗᒃ ᑐᓐᖓᕕᖃᖅᓯᒪᖕᒪᑕ ᓄᓇᖁᑎᒋᔭᒥᖕᓂᒃ 

ᓇᔪᖅᑕᒥᓂᒃ ᐊᓐᓇᐅᒪᓇᓱᐊᕐᕕᒋᓪᓗᓂᐅᒃ. ᐅᓪᓗᒥᐅᓕᖅᑐᕐᓕ, 
ᑭᓯᐊᓂ, ᐃᓚᐃᓐᓇᖏᑦ ᐃᓄᐃᑦ ᐊᖑᓇᓲᓯᖏᑦ, ᐱᓗᐊᖅᑐᒥᒃ 
ᓇᑦᑎᕐᓄᑦ, ᐱᐅᒋᔭᐅᓇᑎᒃ ᐊᐃᕙᔾᔪᑕᐅᖃᑦᑕᖅᓯᒪᓕᕐᒪᑕ. ᐃᓱᒪᒋᔭᒃᑯᑦ, 
ᐃᓄᐃᑦ ᐊᖑᓇᓱᐃᓐᓇᕈᓐᓇᕆᐊᖃᖅᐹᑦ ᐊᑐᖅᓯᒪᔭᑐᖄᓗᖏᓐᓂᒃ 
ᐃᓕᖅᑯᓯᑐᖃᕐᒥᒍᑦ ᐊᓐᓇᐅᒪᓪᓗᑎᒃ, ᐅᕝᕙᓘᓐᓃᑦ ᐊᖑᓇᓱᖕᓂᕆᓲᖏᑦ 
ᑭᒡᓕᖃᕆᐊᖃᖅᐸᑦ ᒪᓕᒡᓗᒋᑦ ᓄᓇᕐᔪᐊᑉ ᒪᓕᖁᓲᕆᔭᖐᑦ? 
ᑭᖑᓂᐊᒍᑦ ᐊᑐᖁᔨᓇᓱᒃᑯᕕᑦ, ᑭᓇ ᐊᖅᑮᓂᐊᕐᒪᑦ ᑭᓱᑦ, ᖃᓄᑎᒋᓗ 
ᐱᔭᐅᔪᓐᓇᕐᒪᖔᖏᑕ, ᓂᕐᔪᑎᒋᔭᐅᔪᑦ ᐊᖑᓇᓱᒍᓐᓇᖅᑕᖏᑕ? 

• ᐅᕙᓂ ᐃᓕᓐᓂᐊᕈᑎᒥᒃ, ᖃᔅᓯᒐᓚᐃᑦ ᑐᑭᓕᐅᑎᒃᓴᐃᑦ ᓴᖅᑭᑕᐅᓯᒪᕗᑦ 
ᖃᓄᖅ ᐃᓄᐃᑦ ᖃᐅᔨᒪᓂᑐᖃᖓ ᐊᐱᖅᓲᑕᐅᖃᑦᑕᓕᕐᓂᐊᓄᑦ 
ᐃᓄᖕᓄᑦ ᐊᓯᔾᔨᓪᓚᕆᓕᖅᑎᓪᓗᒋᑦ ᓇᔪᖅᑕᖏᑕ ᐃᓕᖅᑯᓯᕆᔭᖏᑦ. 
ᐅᖃᐅᓯᕆᓗᒋᑦ ᐊᒃᑐᐃᓂᖃᖅᓯᒪᓂᖏᑦ ᐊᓯᖏᓪᓗ ᐊᓯᔾᔨᐅᑎᓃᑦ ᐃᓄᐃᑦ 
ᐃᓕᖅᑯᓯᕆᔭᖏᓐᓄᑦ. ᖃᓄᐃᑦᑑᕙ ᐊᒃᑐᐊᓂᖓ ᖃᐅᔨᒪᓂᑐᖄᓗᒃ 
ᐊᑐᖅᑕᑦᑎᓐᓄᑦ ᑐᕌᖓᑦᑎᐊᕈᓐᓃᕌᖓᑦ? ᐊᔭᐅᖅᑐᓪᓗᒋᑦ ᑖᒃᑯᐊ 
ᐃᓕᓐᓂᐊᖅᑎᑎᑦ ᑐᑭᓕᐅᑎᒃᓴᓂᒃ ᕿᓂᖁᓗᒋᑦ ᖃᓄᕐᓕ 
ᐃᓕᖅᑯᓯᖃᖃᑎᒌᒃᑕᖏᑦ ᖃᐅᔨᒪᓂᑐᖃᖏᑦ ᐱᓯᒪᔭᐅᓂᖃᕐᒪᖔᑕ.

ᑕᕐᕆᔭᒐᒃᓴᑦ ᐅᖃᓕᒫᒐᒃᓴᓪᓗ 
• ᑖᓐᓇ ᐆᑦᑐᓕᐊᓐᓂᖅ ᐅᐱᓐᖔᒃᑯᑦ ᑕᕐᕆᔭᐅᑎᖓ ᑕᑯᒃᓴᐅᑎᑦᑎᕗᖅ 

ᐅᓄᖅᑐᓂᒃ ᐃᓄᐃᑦ ᐊᑐᓲᖏᓐᓂᒃ ᓄᓇᐃᓐᓇᕐᒥ ᐊᖑᓇᓱᒃᑎᓪᓗᒋᑦ. 
ᑕᕐᕆᔭᖅᑎᓪᓗᒋᑦ, ᐅᔾᔨᕆᔭᐅᒋᐊᕐᓗᓂ ᐊᔾᔨᓕᐅᕆᔭᐅᔪᖅ 
ᓂᐱᖃᖅᑐᖃᖏᓐᓂᐊᓂᒃ ᐊᒻᒪᓗ ᐅᓂᒃᑳᖅᑐᒥᒃ ᐅᖃᓪᓚᒃᑐᖃᕋᑎᒃ. 
ᖃᓄᕐᓕ ᑕᒪᓐᓇ ᑕᕐᕆᔭᒐᒃᓴᐅᑉ ᓂᐱᖃᕐᓂᖓ ᐊᒃᑐᐃᕙ 
ᑕᐅᑐᖕᓂᕆᔭᑦᑎᓐᓄᑦ ᐊᕙᑎᑦᑎᓐᓂᒃ ᐅᓂᒃᑳᕆᔭᐅᓐᖏᑎᓪᓗᒍ?

• ᓴᓂᕌᒍᑦ ᕿᒥᕐᕈᓗᒍ ᓂᐱᒋᔭᖏᑦ ᑖᔅᓱᒪᐅᑉ ᐆᑦᑐᓕᐊᕐᓂᖅ ᐅᐱᕐᖔᒃᑯᑦ 
ᑖᔅᓱᒧᖓ ᑕᕐᕆᔭᒐᒃᓴᒧᑦ ᐃᓯᑭᒨ ᐊᐅᔭᖓᑦ. ᖃᓄᕐᓕ ᐃᓚᔭᐅᓯᒪᓂᐊ 
ᐅᖃᐅᓯᒃᑯᑦ ᐅᓂᒃᑳᖅᑑᑉ ᐃᓗᐊᓂ ᐃᓯᑭᒨ ᐊᐅᔭᖓᑦ ᐃᑲᔪᐃᓂᖃᖅᐹ, 
ᐅᕝᕙᓘᓐᓃᑦ ᐅᓚᕕᓐᓇᖅᐸ, ᑖᒃᑯᓄᖓ ᑕᕐᕆᔭᖅᑕᐅᔪᓄᑦ. ᑖᒃᑯᐊ 
ᐃᓕᓐᓂᐊᖅᑎᑎᑦ ᐅᔾᔨᖅᓴᖁᓗᒋᑦ ᖃᓄᕐᓕ ᐅᑭᐅᖅᑕᖅᑐᖅ 
ᐃᓕᖅᑯᓯᖃᕐᓂᕋᕐᒪᖔᒍ ᑖᔅᓱᒪᐅᑉ ᖃᓪᓗᓈᑉ ᐅᓂᒃᑳᕐᓂᐊᒍᑦ. 
ᐅᖃᐅᓯᖅᑕᖏᑦ ᐊᔾᔨᒋᒐᔭᖅᐸᐃᑦ ᐊᓯᔾᔨᕋᔭᖅᐸᓪᓘᓐᓃᑦ ᐃᓄᖕᓄᑦ 
ᐊᔾᔨᓕᐅᖅᑕᐅᓐᓂᕈᑎᒃ ᑖᒃᑯᐊᒃ? 

ᐊᑐᕈᒥᒋᔭᐅᔪᑦ ᐃᓕᓐᓂᐊᕈᑎᒃᓴᐃᑦ 
• ᐅᓄᖅᑐᒻᒪᕇᑦ ᓱᕈᕐᓇᖅᑐᑦ ᐅᓪᓗᒥ ᐊᒃᑐᐃᔪᑦ ᐅᑭᐅᖅᑕᖅᑑᑉ ᓯᓚᖁᑖᓂᒃ 

ᐊᕙᑎᐊᑕᓗ ᐃᓕᖅᑯᓯᕆᔭᖏᑕ ᓴᖅᑭᑕᐅᖃᑦᑕᕐᒪᑕ ᓯᓚᑖᓃᑦᑐᓄᑦ 
ᐅᑭᐅᖅᑕᖅᑑᑉ ᓴᓇᔪᓕᕆᔨᕐᔪᐊᓄᑦ ᓄᓇᓕᕐᔪᐊᖑᖃᑎᒌᒃᑐᓪᓗ 
ᐱᕙᓪᓕᐊᔭᖏᓐᓄᑦ. ᑖᒃᑯᐊ ᓱᕈᐃᔪᑦ ᓄᓇᓕᕐᔪᐊᖑᖃᑎᒌᑦ 
ᑲᒪᒋᑎᑕᐅᔭᕆᐊᖃᖅᐹᑦ ᕿᓂᖅᑎᑕᐅᓗᑎᒡᓗ ᐋᖅᑭᒍᑎᒃᓴᓂᒃ ᐅᓪᓗᒥ 
ᓵᓐᖓᔭᐅᓕᖅᑐᒧᑦ ᓯᓚᐅᑉ ᐊᓯᔾᔨᕈᑎᖏᓐᓅᑦ ᐅᑭᐅᖅᑕᖅᑐᒦ? 

 ᐃᓕᓐᓂᐊᕐᕕᒋᔭᕐᓂᑦ ᐅᖃᐅᓯᖃᖃᑎᒋᒃᑭᑦ ᐃᓕᓐᓂᐊᖅᑎᑎᑦ ᓯᓚᕐᔪᐊᕐᒥ 
ᓯᕐᓈᖅᑎᐅᔪᓄᑦ ᐊᕙᑎᑦᑎᓐᓂᒃ. ᖃᓄᕐᓕ ᑖᒃᑯᐊ ᐃᓕᓐᓂᐊᖅᑎᖁᑎᓯ 
ᐊᑐᕐᓂᕆᓲᖏᑦ ᐊᒃᑐᐃᔪᓐᓇᖅᐸᑦ ᐅᑭᐅᖅᑕᖅᑑᑉ ᓯᓚᖁᑖᓂᒃ? ᐊᔭᐅᕆᒃᑭᑦ 
ᐃᓕᓐᓂᐊᖅᑎᑎᑦ ᖃᐅᔨᓴᒃᑲᓐᓂᖁᓗᒋᑦ. ᑕᒪᒃᑯᐊ ᐅᑭᐅᖅᑕᖅᑐᒥ ᓯᓚᐅᑉ 
ᐊᓯᔾᔨᕈᑎᒋᔭᖏᑦ ᐊᖏᒡᓕᕙᓪᓕᐊᒍᑎᒃ ᐊᒃᑐᐃᔪᓐᓇᖅᐹᑦ ᐃᓅᓯᖏᓐᓂᒃ 
ᐃᓕᓐᓂᐊᖅᑎᖁᑎᕖᓐ ᐅᖓᓯᒃᑲᓗᐊᖅᑎᓪᓗᒋᑦ? 

• ᓇᔪᖅᑐᑦ ᑕᒪᒃᑯᐊ ᓄᓇᓕᖅᐸᐅᔭᓂᒃ ᑲᑎᓐᖓᐅᖅᑐᓂᒃ 
ᐃᓄᒋᐊᒃᑐᓂᒃ, ᖃᓪᓗᓈᑦ ᐃᓱᒪᒋᔭᖃᕐᓂᖏᑦ ᐃᓚᐅᓇᓱᒋᓇᑎᒃ 
ᓄᓇᕐᔪᐊᑉ ᐃᓕᖅᑯᓯᕆᔭᖏᓐᓄᑦ. ᑐᑭᓕᐅᑎᓗᒋᑦ ᑕᒪᒃᑯᐊ ᑕᑯᔭᐅᔪᑦ 
ᑕᕐᕆᔭᖅᑕᖏᓐᓂᒃ ᐃᓯᑭᒨ ᐊᐅᔭᖓ ᐊᒻᒪᓘᓐᓃᑦ ᐆᑦᑐᓕᐊᕐᓂᖅ 
ᐅᐱᕐᖔᒃᑯᑦ, ᐅᖃᐅᓯᕆᓗᒋᑦ ᖃᓄᕐᓕ ᐃᓄᐃᑦ ᐊᑐᖅᐸᓪᓕᐊᔭᖏᑦ 
ᐊᒃᑐᐊᓂᖃᕐᒪᖔᖏᑕ ᓯᓚᐅᑉ ᓴᖅᑭᓲᖏᓐᓄᑦ ᓲᕐᓗ ᐊᕐᕌᒎᑉ ᑕᖅᑭᖏᒍᑦ, 
ᓯᓚᖓᓐᓄᑦ, ᐊᒻᒪᓗ ᓂᕐᔪᑏᑦ ᐊᐅᓚᓂᖏᓐᓄᑦ. 

 ᑖᒃᑯᐊ ᐃᓕᓐᓂᐊᖅᑎᑎᑦ ᑲᑎᖅᓱᓕᕐᓗᑎᒃ ᐊᒡᒍᖅᓯᒪᐅᖅᑐᓄᑦ 
ᐃᓱᒪᒃᓴᖅᓯᐅᓪᓗᑎᒃ ᖃᓄᕐᓕ ᐃᓅᓯᕆᔭᖏᑦ ᐊᐅᓚᓂᖃᕐᒪᖔᖏᑕ 
ᐊᕙᑎᐊᓂᒃ ᐃᓕᖅᑯᓯᖃᖅᑐᒥᒃ ᓇᔪᕐᓂᕈᑎᒃ. ᑖᒃᑯᐊ ᐋᖅᑭᒃᓱᖅᑕᐅᔪᑦ 
ᐅᓂᒃᑳᕆᔭᐅᓗᑎᒃ ᐃᓕᓐᓂᐊᖅᑎᐅᖃᑎᒥᓄᑦ. 

http://studentsonice.com
http://net.ulaval.ca
http://polarcom.gc.ca/eng

ᐅᓄᖅᑐᒻᒪᕇᑦ ᐃᓄᐃᑦ ᐃᓕᖅᑯᓯᑐᖃᖏᑦ ᐊᓯᔾᔨᓯᒋᐊᓚᐅᖅᐳᑦ ᐊᑯᓐᓂᐊᒍᑦ 
ᐊᕐᕌᒍᖏᑕ 1850-1900 AD, ᖃᓪᓗᓈᑦ ᑎᑭᐅᑎᒐᒥᒃ ᐅᑭᐅᖅᑕᖅᑐᒧᑦ 
ᐃᓄᒋᐊᒃᓯᕙᓪᓕᐊᓪᓗᑎᒃ ᐊᔾᔨᒌᖏᑦᑐᒥᒃ ᐱᓕᕆᓪᓗᑎᒃ ᐃᓚᖏᑦ ᕿᓂᖅᓴᖅᑐᑦ, 
ᐊᕝᕙᒐᓱᒃᑐᑦ ᐊᒻᒪᓗ ᓂᐅᕕᕐᕕᒃᓴᓂᒃ ᓇᑉᐸᖅᑎᕆᔪᓄᑦ. ᐅᓄᖅᑐᑦ ᐃᓄᐃᑦ 
ᐃᖅᑲᓇᐃᔭᖅᐸᓚᐅᖅᑐᑦ ᐊᕝᕙᓐᓂᐊᖅᑎᐅᓪᓗᑎᒃ, ᖃᐅᔨᒪᔨᑕᕆᔭᐅᓪᓗᑎᒃ ᐊᒻᒪᓗ 
ᐊᓐᓄᕌᓕᐅᖅᑎᐅᓪᓗᑎᒃ ᐅᒥᐊᕐᔪᒃᑯᑦ, ᐃᓚᖏᓪᓗ ᐃᓄᐃᑦ ᐊᑐᖅᑕᑐᖃᒥᓂᒃ 
ᓄᓇᒥᒃ ᕿᒪᐃᓪᓗᑎᒃ ᑎᕆᒐᓂᐊᕋᓱᖕᓂᕐᒥᓄᑦ ᒥᑭᒐᔾᔨᕆᓂᒃᑯᑦ ᓂᐅᕕᕐᕕᖕᓄᑦ 
ᑕᐅᖅᓰᔭᒃᓴᖏᓐᓂᒃ. ᐅᓄᓐᓂᖅᓴᐅᔪᓂᒃ, ᐃᓄᖕᓄᑦ ᑕᒪᓐᓇ ᐱᐅᓪᓚᕆᓚᐅᖅᑐᖅ 
ᐱᕈᑦᑎᐊᖅᖢᑎᒃ. 

ᐃᓚᐅᖃᑕᐅᓂᖏᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐱᔪᓐᓇᖅᓯᑎᑦᑎᓗᑎᒃ ᐱᖁᑎᓂᒃ 
ᐊᑐᐃᓐᓇᐅᖏᑦᑐᑦ ᐅᑭᐅᖅᑕᖅᑐᒥᑦ, ᓲᕐᓗ ᐊᓐᓄᕌᒃᓴᐃᑦ, ᓱᑲᖅ ᐊᒻᒪ ᓴᕕᕋᔭᐃᑦ 
ᓴᓇᔾᔪᑏᑦ. ᐃᓄᐃᑦ ᐊᑐᕈᓐᓇᑲᐅᑎᒋᓪᓗᑎᒃ ᑕᒪᒃᑯᓂᖓ ᓄᑖᖑᔪᓂᒃ 
ᐃᓅᓯᕆᔭᒥᓄᑦ ᓄᓇᐃᓐᓇᕐᒥ ᐊᓐᓇᐅᒪᓂᕐᒧᑦ. 

ᐊᕐᕌᒍᒐᓴᒃᑎᒍᑦ, ᓇᓕᕌᖅᓯᒪᓂᐊ ᐃᓄᐃᑦ ᐃᓕᖅᑯᓯᐊᒍᑦ ᖃᓪᓗᓈᑦ ᓴᖅᑭᑕᖏᓐᓄᑦ 
ᐱᔭᕆᑦᑐᓯᒋᐊᒃᑲᓐᓂᓚᐅᖅᐳᖅ. ᐅᓄᖅᑐᑦ ᑎᑭᓕᓵᖅᑐᑦ ᐅᑭᐅᖅᑕᖅᑐᒧᑦ 
ᐊᓯᔾᔩᓇᓱᓪᓚᕆᒃᖢᑎᒃ ᐃᓄᐃᑦ ᐃᓅᓯᖃᐅᓯᖏᓐᓂᒃ ᐱᓗᐊᖅᑐᒥᒃ ᐊᑦᑕᑕᕐᓂᖏᑦ 
ᖃᓪᓗᓈᓄᑦ. ᐊᔪᕆᖅᓱᐃᔩᑦ ᐃᒃᓯᕋᕐᔪᐊᓪᓗ ᑎᑭᑦᑕᓕᕋᒥᒃ ᐅᑭᐅᖅᑕᖅᑐᒧᑦ, 
ᐃᓄᖕᓂᒃ ᓵᑎᑦᑎᓇᓱᒃᖢᑎᒃ ᐅᒃᐱᕐᓂᕆᔭᒥᓄᑦ ᑕᒪᓐᓇᓗ ᐊᖓᒃᑯᒥᒃ 
ᑐᓐᖓᕕᖃᕐᓂᕆᔭᖓ ᐲᕋᓱᐊᖅᖢᒍ. ᑲᓇᑕᒥ ᐸᓖᓯᒃᑯᑦ ᒪᑐᐃᖅᓯᑲᑕᓕᖅᖢᑎᒃ 
ᐅᑭᐅᖅᑕᖅᑑᑉ ᓄᓇᖏᓐᓂᒃ ᐃᓄᐃᑦ ᒪᓕᒃᑎᑕᐅᓇᓱᒃᖢᑎᒃ ᖃᓪᓗᓈᑉ 
ᐱᖁᔭᖏᓐᓂᒃ ᐊᑐᖅᑕᐅᔪᑦ ᖃᓪᓗᓈᑦ ᓄᓇᖏᓐᓂᒃ. 

ᐅᓄᖅᑑᕗᑦ ᐃᖅᑲᖅᑐᐃᕕᒃᑯᑦ ᓴᖅᑭᓯᒪᔪᑦ ᐱᒋᐊᓕᓵᖅᑎᓪᓗᒋᑦ ᐊᕐᕌᒍᖁᑎᖏᑦ 
1900 ᓇᓗᓇᐃᖅᓯᓯᒪᔪᑦ ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᒪᓕᒐᕐᒥᓂᒃ ᐊᑐᕌᖓᒥᒃ 
ᐃᖅᑲᖅᑐᖅᑕᐅᓪᓗᑎᒃ ᑎᒍᔭᐅᖃᑦᑕᖅᖢᑎᒃ ᐸᓖᓯᒃᑯᓐᓄᑦ ᓱᕋᐃᓂᕋᖅᖢᓂᒋᑦ 
ᑲᓇᑕᐅᑉ ᐱᖁᔭᖏᓐᓂᒃ. 

ᐊᕐᕌᒍᖏᑦ ᑎᑭᐅᑎᖕᒪᑕ ᑕᒪᐅᖓ 1930, ᑲᓇᑕᐅᑉ ᒐᕙᒪᖏᑦ 
ᐊᐅᓚᔾᔭᒋᐊᕆᓚᐅᖅᐳᑦ ᑲᒪᒋᔭᖃᕋᓱᓕᖅᖢᑎᒃ ᐃᓄᖁᑎᒥᓂᒃ ᑐᖁᕋᓗᐊᖁᓇᒋᑦ 
ᐱᕐᓕᕋᕐᓂᕐᒧᑦ. ᐅᖃᐅᓯᕆᓪᓗᓂᔾᔪᒃ ᑐᓐᖓᕕᖃᓗᐊᕐᓂᖏᓐᓄᑦ ᓂᐅᕕᕐᕖᑦ 
ᑕᐅᖅᓰᕝᕕᖏᓐᓄᑦ ᐱᕐᓕᕋᔭᕐᓂᖏᓐᓄᓪᓗ, ᒐᕙᒪᒃᑯᑦ ᐃᓕᐅᖅᑲᐃᓕᓚᐅᖅᐳᑦ 
ᒪᓕᒐᕐᓂᒃ ᒪᓕᒐᕋᓛᓂᒡᓗ ᖃᓄᖅ ᐃᓄᖁᑎᖏᑦ ᐃᓅᓯᖃᕆᐊᖃᕐᓂᖏᓐᓄᑦ. 

ᐅᒡᒍᓇᖅᑑᒐᓗᐊᖅ, ᐅᓄᖅᑐᒻᒪᕇᑦ ᐊᔪᖅᓴᖅᑐᓄᑦ ᐃᑲᔫᑎᐅᓇᓱᒃᑐᑦ 
ᖃᓪᓗᓈᒥᐅᑕᓄᑦ ᓴᖅᑭᑕᐅᒐᒥᒃ, ᑐᑭᓯᐅᒪᓂᖃᓐᖏᑦᑐᓂᒃ ᐃᓄᐃᑦ 
ᐃᓅᓯᖏᓐᓂᒃ ᐃᓕᖅᑯᓯᖏᓐᓂᒃ ᐊᓐᓇᐅᒪᓇᓱᐊᕈᑎᖏᓐᓂᒡᓗ. ᑕᒪᒃᑯᐊ 
ᐋᖅᑭᒃᑕᐅᔪᑦ ᐃᓄᖕᓄᑦ ᑐᕌᖓᓇᑎᒃ ᐃᑲᔪᐃᓇᓱᖔᖃᑦᑕᓚᐅᖅᐳᑦ ᖃᓪᓗᓈᑦ 
ᐊᐅᓚᑦᑎᔨᖏᓐᓂᒃ ᓴᓂᖅᑯᑕᐅᓪᓗᑎᒃ ᐃᓄᐃᑦ. ᐅᓇ ᐱᕐᔪᐊᖑᓛᖑᖕᒥᔪᖅ 
ᑕᐃᔅᓱᒪᓂ 1953-ᒥ ᒐᕙᒪᒃᑯᑦ ᓄᒃᑎᕆᑎᑦᑎᓪᓗᑎᒃ ᐃᓄᖕᓂᒃ ᖃᔅᓯᒐᓚᖕᓂᒃ 
ᐃᓄᐃᑦ ᓄᓇᓕᖃᕐᕕᖏᓐᓂᒃ ᑯᐸᒃ ᑕᕐᕋᖓᓂ ᖁᑦᑎᒃᑑᑉ ᓄᓇᖁᑎᖏᓐᓄᑦ 
ᓅᑕᐅᓪᓗᑎᒃ 2000 ᑭᓛᒥᑕᒧᑦ ᐅᖓᑖᓄᑦ ᓱᖏᐅᑎᓯᒪᔭᖏᑕ. ᑕᐃᒪᓕ 
ᒐᕙᒪᒃᑯᑦ ᐅᖃᖅᓯᒪᓪᓗᑎᒃ ᐃᓄᖏᑦ ᐱᕐᓕᖁᓇᒋᑦ ᓅᑕᐅᓚᐅᕐᓂᖏᓐᓂᒃ, 
ᑖᒃᑯᐊ ᓅᑕᐅᓂᑯᐃᑦ ᐃᓄᐃᑦ ᓵᑕᖃᖅᖢᑎᒃ, ᓵᓚᒃᓴᖅᖢᑎᒡᓗ, ᐃᖅᑲᖅᑐᐃᕕᒃᑯᑦ 
ᐊᕐᕌᒍᖏᒍᑦ 1980 ᒐᕙᒪᒃᑯᑦ ᐊᑐᖔᓚᐅᕐᓂᖏᓐᓂᒃ ᓇᖕᒥᓂᖅᑖᕋᓱᖕᓂᕐᒥᒃ 
ᓄᓇᒥᒃ ᐃᓄᐃᑦ ᐊᑐᖅᖢᓂᒋᑦ ᐃᓄᖃᓐᖏᑦᑐᓄᑦ ᓄᓇᓄᑦ ᐅᑭᐅᖅᑕᖅᑐᕐᒥ. 
ᐊᕐᕌᒍᐊᓂ 2010, ᒐᕙᒪᑐᖃᒃᑯᑦ ᒪᒥᐊᔾᔪᑎᒥᓂᒃ ᐅᖃᐅᓯᖃᓚᐅᖅᑐᑦ 
ᓄᓇᕕᖕᒥᐅᑕᕕᓂᕐᓄᑦ ᓅᑕᐅᓂᑰᔪᑦ ᖁᑦᑎᒃᑐᒧᑦ. 

ᐊᕐᕌᒍᖏᑕ ᐃᓗᐊᓂᑦ 1950 ᖁᓕᐅᔪᓂᒃ, ᑕᒪᓐᓇ ᐅᑭᐅᖅᑕᖅᑐᖅ 
ᓵᑕᐅᓕᓚᐅᕆᕗᖅ ᖃᓪᓗᓈᑦ ᐱᓕᕆᐊᕆᔭᖏᓐᓄᑦ. ᑖᒃᑯᐊ 
ᒥᐊᓕᒐᒃᑯᑦ ᐅᓇᑕᖅᑐᒃᓴᖏᑦ, ᓵᓐᖓᔭᐅᓕᕋᒥᒃ ᐅᓛᓯᐊᒃᑯᓐᓄᑦ 
ᐅᓇᑕᕕᒡᔪᐊᑐᐃᓐᓇᕆᐊᖃᕐᓂᕐᒥᒃ, ᓴᓇᔪᕐᔪᐊᖑᓕᖅᖢᑎᒃ ᖃᐅᔨᓴᐅᑎᒥᓂᒃ 
ᑕᐃᒍᖅᑕᐅᔪᖅ DEW Line—ᖃᖓᑕᓲᓄᑦ ᖃᐅᔨᓴᕈᑏᑦ ᕿᓂᖅᓴᖅᑐᑦ ᐅᓛᓯᐊᒃᑯᑦ 
ᖃᖓᑕᓲᖏᓐᓂᒃ ᐱᒋᐊᖅᖢᒍ ᐊᓛᔅᑲᒥᑦ ᑲᓛᖦᖠᑦ ᓄᓇᖓᓐᓄᑦ. ᑕᒪᓐᓇ 
ᒪᑭᑎᕆᓂᖓ ᖃᐅᔨᓴᐅᑎᓂᒃ ᐊᓯᔾᔩᓪᓚᕆᓚᐅᖅᐳᖅ ᐅᑭᐅᖅᑕᖅᑑᑉ ᓄᓇᖏᓐᓂᒃ. 
ᐃᓄᐃᑦ ᐃᖅᑲᓇᐃᔭᖅᑎᑕᐅᓪᓗᑎᒃ ᓴᓇᔭᐅᓂᖏᓐᓄᑦ ᑲᒪᒋᔭᐅᓂᖏᓐᓄᓪᓗ 
ᖃᐅᔨᓴᕈᑎᒋᔭᖏᑦ; ᓄᓇᓕᖕᓂᒃ ᓴᓂᕌᒍᑦ ᒪᑭᑎᕆᓪᓗᑎᒃ ᐅᓄᖅᓯᕙᓪᓕᐊᒐᒥᒃ 
ᐃᓄᖏᑦ; ᐃᓕᓐᓂᐊᕐᕖᑦ, ᐋᓐᓂᐊᕖᑦ ᑐᒃᓯᐊᕐᕖᓪᓗ ᓴᓇᔭᐅᑦᑕᖅᖢᑎᒃ 
ᓄᓇᓕᓐᖑᖅᑐᑦ ᐱᔨᑦᑎᖅᑕᐅᓂᖏᓄᑦ. ᓱᒃᑲᐃᑦᑐᒥᒃ, ᐃᓚᖏᑦ ᐃᓄᐃᑦ 
ᕿᒪᐃᓕᓚᐅᖅᐳᑦ ᐃᓅᓯᑐᖃᕆᔭᒥᖕᓂᒃ ᓄᓇᓕᖕᒥ ᓄᓇᖃᓪᓚᕆᓕᖅᖢᑎᒃ 
ᓅᑦᑕᕈᓐᓃᖅᖢᑎᒃ. 

ᐊᓯᔾᔨᐅᑎᔪᑦ ᓵᓐᖓᔭᐅᓕᖅᑐᓪᓗ ᐅᑭᐅᖅᑕᖅᑐᒥ 
ᕿᒥᕐᕈᔭᐅᓂᖓ ᐃᓱᒪᓕᐅᕆᓂᐅᔫᑉ
ᑕᐃᒪᓕ ᐃᓄᐃᑦ ᐅᓪᓗᒥᓱᓕ ᐅᑭᐅᖅᑕᖅᑐᒥᑦ ᓇᔪᕋᓗᐊᖅᖢᑎᒃ, ᐃᓕᖅᑯᓯᑐᖃᖏᑦ 
ᐅᖃᐅᓯᖏᓪᓗ ᐅᓗᕆᐊᓇᖅᑐᒦᓕᖅᐳᑦ ᓵᓐᖓᔭᐅᓪᓗᑎᒃ. ᐅᓄᖅᑐᑦ ᐃᓄᐃᑦ 
ᐃᒃᐱᒍᓱᒃᓯᒪᕗᑦ ᐃᓕᖅᑯᓯᑐᖃᖏᑦ ᐅᓪᓗᒥ ᐊᐳᕐᒪᑕ ᐃᑳᕆᐊᕈᑎᒧᑦ ᐃᑦᑕᕐᓂᑦᑐᑦ 
ᖃᐅᔨᒪᓃᑦ ᐅᓪᓗᒥᓗ ᐊᑐᓕᖅᑕᑦᑎᓐᓄᑦ. 

ᑕᐃᔅᓱᒪᓂ 2011-ᒥ, ᓄᓇᕘᒥ ᑭᒡᓕᓯᓂᐊᖅᑎᒃᑯᑦ ᓴᖅᑮᓪᓗᑎᒃ 
ᓄᓇᕘᑉ ᐃᓄᖏᑕ ᐃᓄᒋᐊᖕᓂᖏᒍᑦ 33 ᐳᓴᓐᑎᒥᒃ ᐃᓚᖃᓚᐅᖅᐳᑦ 
ᓱᕈᓯᕐᓂᒃ ᐊᕐᕌᒍᓖᑦ ᑐᖔᓂ 14. ᓇᒥᓕᒫᖅ ᐃᓄᐃᑦ ᓄᓇᖁᑎᖏᓐᓂᒃ 
ᐃᓕᖅᑯᓯᐅᓂᕋᖅᑕᖅ. ᐅᓄᖅᑐᓂᒃ ᐃᓄᐃᑦ ᓄᓇᓕᖁᑎᖏᓐᓂᒃ, ᑖᒃᑯᐊ 
ᒪᒃᑯᖕᓂᖅᓴᐃᑦ ᖃᓪᓗᓈᑎᑐᑦ ᑐᓐᖓᓂᖅᓴᓪᓚᕆᐅᓪᓗᑎᒃ ᓄᓇᕐᔪᐊᕐᒥᓪᓗ 
ᑕᑯᒃᓴᕈᖅᑕᐅᔪᑦ ᐊᑐᕐᓂᖅᓴᕆᓪᓗᓂᔾᔪᒃ ᖃᐅᔨᒪᓐᖏᓐᓂᖅᓴᐅᓪᓗᑎᒃ ᐃᓄᐃᑦ 
ᐊᔪᓐᖏᑕᑐᖄᓗᖏᓐᓂᒃ ᐅᖃᐅᓯᖏᓐᓂᒡᓗ ᓯᕗᓕᕆᓚᐅᖅᑕᖏᑕ. 

ᐅᓄᖅᑐᒻᒪᕇᑦ ᓄᓇᓖᑦ ᐅᑭᐅᖅᑕᖅᑐᒥᑦ ᐅᑎᖅᑎᑦᑎᓇᓱᐊᖅᐳᑦ ᐱᔮᕆᕐᓗᑎᒡᓗ 
ᐊᑐᕋᓱᖃᑦᑕᓕᖅᖢᑎᒃ ᐃᓄᐃᑦ ᐃᓕᖅᑯᓯᑐᖃᕆᔭᖏᓐᓂᒃ ᑕᐃᑲᓐᖓᑦ 
ᐊᑐᖅᓯᒪᔭᖏᓐᓂᒃ. ᑐᑭᓯᖁᓪᓗᒋᑦ ᓵᓐᖓᔭᐅᔪᓄᑦ ᐃᓄᐃᑦ ᓄᓇᓕᖏᓐᓂᒃ, 
ᐊᑑᑎᖃᓪᓚᕆᒃᑐᖅ ᐃᓕᓐᓂᐊᖅᑎᖁᑎᑎᑦ ᑐᑭᓯᑦᑎᐊᕈᑎᒃ ᐊᑐᖅᓯᒪᔪᓄᑦ 
ᓴᖅᑭᓯᒪᔪᑦ ᐃᓅᓯᖏᓂᒃ ᐊᒃᑐᐃᓯᒪᔪᑦ ᐋᖅᑭᒃᓱᐃᓪᓗᑎᒡᓗ.

ᐃᓕᑕᒃᓴᑦ ᑕᑯᒃᓴᕈᕋᓱᒃᑐᑦ
ᐅᕙᓂ ᐃᓕᓐᓂᐊᒐᒃᓴᒥ, ᐃᓕᓐᓂᐊᖅᑎᖁᑎᑎᑦ ᐃᒃᐱᒍᓱᓕᓪᓗᐊᖅᐳᑦ ᖃᓄᖅ 
ᐃᓄᐃᑦ ᐃᓕᖅᑯᓯᕐᒥᒍᑦ ᐊᓯᔾᔨᖅᓯᒪᓕᕐᓂᖏᑦ ᖃᓪᓗᓈᑦ ᑎᑭᒃᑲᒥᒃ ᐅᑭᐅᖅᑕᖅᑐᒧᑦ, 
ᖃᓄᕐᓗ ᐃᓚᖏᒍᑦ ᓵᓐᖓᔭᐅᔪᑦ ᑕᑯᒃᓴᕈᓲᖑᓂᖏᓐᓂᒃ ᐊᓯᔾᔨᐅᑎᔪᖃᖅᑎᓪᓗᒍ. 
ᑖᒃᑯᐊ ᐃᓕᓐᓂᐊᖅᑎᑎᑦ ᐅᑯᓂᖓ ᑐᑭᓯᐅᒪᓕᓪᓗᐊᖅᐳᑦ: 

• ᐃᓄᐃᑦ ᐅᓪᓗᒥᒧᑦ ᐊᔾᔨᒌᖏᑦᑐᓂᒃ ᐃᓱᒪᖃᐅᓯᖃᕐᒪᑕ ᐃᓕᖅᑯᓯᐅᓯᒪᔪᓄᑦ 
ᐃᓄᐃᑦ-ᖃᓪᓗᓈᑦ ᐊᐳᕈᑎᖏᓐᓂᒃ ᖃᓄᐃᑦᑐᓂᒡᓗ ᓱᕐᕋᐃᓐᓂᕐᒪᖔᑦ 
ᐃᓄᐃᑦ ᐃᓕᖅᑯᓯᕆᔭᖏᓐᓂᒃ;

• ᐅᓪᓗᒥᐅᔪᖅ ᓵᓐᖓᔭᐅᓕᖅᑐᑦ ᐅᑭᐅᖅᑕᖅᑐᒥ ᑕᑯᒃᓴᕈᖅᓯᒪᖕᒪᑕ 
ᐅᓄᖅᑐᒻᒪᕆᖕᓂᒃ (ᐊᒻᒪ ᑲᑎᓐᖓᒐᔪᒃᑐᓂᒃ) ᓄᓇᖏᒍᑦ, ᐃᓅᖃᑎᒌᖕᓂᐊᒍᑦ 
ᐊᒻᒪᓗ ᐊᑐᖅᓯᒪᔭᖏᑎᒍᑦ ᓴᖅᑭᑎᖅᑐᓂᒃ; 

• ᑖᔅᓱᒪᐅᑉ ᓄᓇᕘᑉ ᒐᕙᒪᖃᕐᕕᐊ ᐊᒃᓱᕈᐊᖃᕐᓂᖓᓐᓂᒃ ᓄᑖᓂᒃ 
ᐋᖅᑭᒋᐊᕈᑎᓂᒃ ᓴᖅᑮᓇᓱᒃᖢᑎᒃ ᐃᓄᐃᑦ ᖃᐅᔨᒪᔭᑐᖃᕆᔭᖏᓐᓂᒃ. 

ᓇᑭᓐᖔᕐᓂᖓ ᑭᓱᒧᓪᓗ ᐊᒃᑐᐊᓂᖃᕐᓂᐊᓄᑦ ᑐᑭᓯᔾᔪᑏᑦ
ᓄᓇᒋᔭᐅᔫᑉ ᓇᒦᓐᓂᖓ ᐅᓪᓗᒥᐅᔪᖅ ᑕᑯᒃᓴᕈᐃᕗᖅ ᑕᑯᒃᓴᐅᓛᖑᔾᔪᑕᐅᓪᓗᓂᓗ 
ᐅᓪᓗᒥ ᓵᓐᖓᔭᕆᔭᐅᔪᓂᒃ ᐅᑭᐅᖅᑕᖅᑐᒥ. ᐅᑭᐅᖅᑕᖅᑑᑉ ᓄᓇᓕᖁᑎᖏᑦ 
ᐅᖓᓯᒃᑑᖕᒪᑕ ᐊᓯᖏᓐᓂᒃ ᓄᓇᓕᖃᕐᕕᐅᔪᓂᒃ: ᓂᕿᒃᓴᖏᑦ ᖃᖓᑕᓲᒃᑯᑦ 
ᑎᑭᑎᑕᐅᖃᑦᑕᖅᖢᑎᒃ ᐅᓪᓗᖁᑎᖃᐅᖅᖢᑎᒃ, ᐊᑭᑦᑑᑕᐅᓪᓚᕆᒃᖢᑎᒃ 
ᓂᕿᖏᓐᓄᑦ ᐊᒻᒪᓗ ᐃᓚᒋᓪᓗᒍ ᓂᕿᑦᑎᐊᕙᒃᑐᓐᖏᓐᓂᕐᒧᑦ ᐃᓄᐃᑦ 
ᑎᒥᖏᑦ ᐊᒃᑐᐃᓂᖏᓐᓂᒃ; ᖃᖓᑕᓲᒃᑯᑦ ᓇᕈᓇᓱᖕᓂᖅ ᐊᑭᑐᔫᖕᒪᑦ; 
ᓄᓇᓕᖕᓂᓗ ᐃᖅᑲᓇᐃᔭᖅᑎᑦᑎᓲᑦ ᓴᓂᖅᑯᕝᕕᖃᓗᐊᕋᑎᒃ ᑭᒡᓕᖃᕐᓂᖏᓐᓄᑦ 
ᐱᔪᓐᓇᑦᑎᐊᖅᑐᑦ ᐃᖅᑲᓇᐃᔭᕈᓐᓇᖅᑐᑦ ᖃᓪᓗᓈᑦ ᓄᓈᓐᓂ 
ᐊᑐᐃᓐᓇᐅᒐᔭᖅᑐᓂᒃ. 

ᓄᓇᓖᑦ ᐅᖓᓯᒃᓴᕐᓂᖏᑦ ᐃᓱᒪᒋᔭᐅᖃᓯᐅᑎᒋᓪᓗᑎᒃ ᐅᑭᐅᖅᑕᖅᑑᑉ 
ᖁᕝᕙᓯᓛᖑᔪᒥᒃ ᓇᐃᓴᐅᑎᖃᕐᓂᖏᓐᓄᑦ ᐃᒻᒥᓂᒃ ᐃᓄᐃᓐᓂᕐᒧᑦ ᖃᓂᒻᒪᓯᓄᓪᓗ. 
ᑕᐃᒪᓐᓇ ᐃᓕᖅᑯᓯᖃᖅᑎᓪᓗᒋᑦ, ᐅᑭᐅᖅᑕᖅᑑᑉ ᓄᓇᓕᖏᑦ ᐊᒃᓱᕈᖅᖢᑎᒃ 
ᑲᒪᒋᔭᖃᕋᓱᒃᓯᒪᕗᑦ ᐊᐅᓚᑎᑦᑏᓐᓇᕋᓱᒃᖢᑎᒃ ᐃᓅᓯᖃᑦᑎᐊᕐᓂᕐᒥᒃ 
ᐱᕈᖅᐸᓪᓕᐊᑦᑎᐊᖅᑐᒥᓪᓗ ᐊᕙᑎᖃᖅᑐᒥᒃ. 

ᓯᕗᓂᐊᒍᑦ ᐃᓄᐃᑦ-ᖃᓪᓗᓈᑦ ᐊᐳᕈᑎᖏᑕ, ᐃᓅᓯᕆᔭᐅᓚᐅᖅᑐᑦ 
ᐅᑭᐅᖅᑕᖅᑐᒥ ᐊᓯᖏᓐᓂᒃ ᓵᓐᖓᓂᖃᓚᐅᖅᑐᑦ ᐊᒥᓱᓄᑦ ᐃᓄᖕᓄᑦ ᑭᖑᕚᒥᓄᑦ 
ᑐᓐᓂᖅᓴᐃᑐᐃᓐᓇᖅᖢᑎᒃ ᓇᔪᖅᖢᓂᐅᒡᓘᓐᓃᑦ ᓄᓇᖓᑦ ᐊᕐᕌᒍᒐᓵᓗᖕᓄᑦ. 
ᑕᐃᒪᓕ ᓂᕿᒃᓴᖏᑦ ᕿᖕᓂᔭᖏᓪᓗ ᐃᓛᓐᓂᑦ ᓈᒻᒪᑦᑎᐊᖃᑦᑕᕋᓗᐊᖅᖢᑎᒃ, 
ᐃᓄᐃᑦ ᑐᓐᖓᕕᖃᓚᐅᖅᐳᑦ ᐊᕙᑎᒥᓂᒃ ᐊᓐᓇᐅᒪᓇᓱᐊᕐᕕᒋᓪᓗᒍ. ᑕᒪᒃᑯᐊ 
ᑕᕐᓃᑦ, ᓯᓚᖓᓗ ᓂᕐᔪᑎᖏᓪᓗ ᐃᓄᖕᓄᑦ ᓈᒻᒪᒍᓐᓃᕌᖓᑕ, ᐱᕐᓕᕋᖃᑦᑕᓚᐅᖅᐳᑦ 
ᐃᓄᖏᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᑕᑯᒃᓴᐅᔪᒃᑯᑦ ᐅᖃᓕᒫᕐᓂᒃᑯᓪᓗ 
• ᖃᓄᕐᓕ ᑖᓐᓇ ᑕᕐᕆᔭᒐᒃᓴᖅ ᓯᓚ ᐊᔪᕐᓇᖅᑎᑦᑎᖏᒃᑯᓂ 

ᓴᓂᓕᖃᖅᑎᑦᑎᕙ ᐊᓂᒍᖅᓯᒪᔪᒧᑦ ᐃᓪᓗᒥᓗ ᐊᑐᖅᑕᐅᓕᖅᑐᓄᑦ ᐃᓄᐃᑦ 
ᐃᓅᓯᖏᓐᓂᒃ? ᖃᓄᐃᑦᑐᑦ ᑕᕐᕆᔭᐅᓯᓕᐅᕐᓃᑦ ᐃᓂᓕᐅᕐᓂᖏᓪᓗ 
ᐊᑐᖅᑕᐅᕙᑦ ᓴᓂᓕᕇᒃᑎᑦᑎᓂᐊ ᑕᑯᒃᓴᐅᑦᑎᐊᖁᓪᓗᒍ? 

• ᖃᓄᕐᓕ ᐅᖃᐅᓯᐅᕙᓐ ᑖᒃᑯᐊ ᐅᒃᐱᕐᓂᓕᕆᔪᑦ ᑮᓇᐅᔭᓕᐅᕋᓱᐊᕈᑏᓪᓗ 
ᐃᓗᐊᒍᑦ ᑕᕐᕆᔭᒐᒃᓴᐅᑉ ᐆᒪ ᓛᐳᕋᑐᐊᕆ ᐅᐊᖕᓇᖅ? ᐃᓕᓐᓂᐊᖅᑎᑕᑎᑦ 
ᐅᔾᔨᖅᓱᑦᑎᐊᖁᓗᒋᑦ ᑕᒪᐃᓐᓄᑦ ᐊᐱᖅᓱᖅᑕᐅᔫᓐᓄᑦ ᑖᒃᑯᓂᖓ, 
ᐅᖃᐅᓯᕆᔭᖏᓐᓄᓪᓗ ᑭᒡᒍᑎᖏᑦ ᐊᐱᖅᑯᑕᐅᔪᓄᑦ. 

ᐊᑐᕈᒥᒋᔭᐅᔪᑦ ᐱᓕᕆᔭᒃᓴᐃᑦ
• ᐊᐳᓯᒋᐊᕐᓂᖏᑦ ᐃᓄᐃᑦ ᖃᓪᓗᓈᓪᓗ ᐊᖏᔪᒻᒪᕆᖕᒥᒃ ᐊᓯᔾᔩᑎᑦᑎᓯᒪᖕᒪᑕ 

ᐃᓄᐃᑦ ᐃᓅᓯᑐᖃᕕᓂᖏᓐᓂᒃ. ᐅᓄᖅᑐᑦ ᐃᓄᐃᑦ ᐃᓱᒪᖃᖅᑐᑦ ᑕᒪᐃᓐᓂᒃ 
ᐱᐅᔪᓂᒃ ᐱᐅᓐᖏᑦᑐᓂᒡᓗ ᓴᖅᑮᓯᒪᓂᕋᖅᖢᒋᑦ. ᐃᓕᓐᓂᐊᖅᑎᑎᑦ 
ᑕᒪᒃᑭᕐᓗᒋᑦ, ᖁᓐᖑᐊᖅᓯᐅᒃ ᑕᕐᕆᔭᐅᑎᑦ ᐊᓇᓈᒃᑯᑦ, ᑲᑎᒪᓂᐅᔪᖅ 
ᐊᔪᕆᒋᐊᕐᓗᒍ ᐃᓱᒪᓕᐅᖁᓗᒋᑦ ᐃᓄᐃᑦ ᐃᓕᖅᑯᓯᑐᖃᒥᓂᒃ ᐃᓅᓯᕐᒥᒃ 
ᒪᓕᖁᖕᒪᖔᕐᒥᒋᑦ, ᐅᕝᕙᓘᓐᓃᑦ ᑯᐊᐸᓕᐅᕐᓗᑎᒃ ᐊᖏᓂᖅᓴᒥᒃ 
ᑕᐅᖅᓰᖃᑦᑕᕈᑕᐅᓕᕐᓗᑎᒃ. ᓇᓪᓕᐊᒃ ᓂᕈᐊᕈᓂᐅᒃ ᐊᐱᕆᓗᒋᑦ ᓇᐅᒃᑕᐃᒪ 
ᐱᐅᓂᖏᑦ ᐊᒻᒪᓗ ᐱᐅᓐᖏᓐᓂᖏᑦ ᐋᖅᑭᒃᑕᓯ? ᐊᑐᓂᑦ ᐃᓕᓐᓂᐊᖅᑎ 
ᓂᕈᐊᖅᑎᓪᓗᒍ, ᐊᓱᐃᓛᒃ ᐱᔾᔪᑖᓂᒃ ᐅᓂᒃᑳᖁᓕᕐᓗᒍ ᓂᕈᐊᕐᓂᐊᓄᑦ. 

ᐊᑐᕈᒥᒋᔭᐅᔪᑦ ᐅᖓᑖᓄᑦ ᐱᓕᕆᔭᒃᓴᐃᑦ 
• ᐃᓕᓐᓂᐊᕐᕕᖕᒥ, ᑖᒃᑯᐊ ᐃᓕᓐᓂᐊᖅᑎᑎᑦ ᑎᑎᕋᖁᓗᒋᑦ ᐅᓪᓗᒥᐅᔪᖅ 

ᐃᓅᖃᑎᒌᖑᔪᓄᑦ ᐃᓱᒫᓘᑕᐅᓲᖑᔪᓂᒃ (ᓲᕐᓗ, ᐃᖅᑲᓇᐃᔭᕐᓂᖅ, 
ᐃᓕᓐᓂᐊᕐᓂᖅ, ᐊᔪᖅᓴᕐᓂᖅ, ᐱᕋᔭᖕᓂᖅ, ᐋᓐᓂᐊᖅᑐᓕᕆᓂᖅ, 
ᓂᕿᑦᑎᐊᕙᖃᖏᓐᓂᖅ, ᓄᒫᓱᖕᓂᖅ, ᐃᒻᒥᓂᒃ ᐃᓄᐊᕐᓂᖅ, ᐊᓯᖏᓪᓗ). 

• ᐃᓕᓐᓂᐊᖅᑎᑎᑦ ᓂᕈᐊᖅᑎᓪᓗᒋᑦ ᐊᑕᐅᓯᕐᒥᒃ ᐃᓱᒪᓕᐅᕈᑎᒃᓴᒥᒃ 
ᐊᒻᒪᓗ, ᐊᑐᕐᓗᓂᐅᒃ ᖃᕆᓴᐅᔭᒃᑯᑦ ᐃᑭᐊᖅᑭᕕᒃ ᑎᑎᕋᖅᓯᒪᔪᓪᓗ, 
ᓇᓗᓇᐃᖅᓯᖁᓗᒍ: 1) ᐃᓱᒫᓗᒋᔭᐅᔪᖅ ᑕᐃᔅᓱᒪᓂ/ᐅᓪᓗᒥᓗ 
ᐃᓱᒫᓗᒋᔭᐅᓯᒪᕚ ᑲᓇᑕᐅᑉ ᐅᑭᐅᖅᑕᖅᑐᐊᓂ; 2) ᖃᓄᖅ ᐃᓱᒫᓘᑕᐅᔪᖅ 
ᐅᓪᓗᒥ ᑲᒪᒋᔭᐅᓯᒪᓕᕐᒪᖔᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ; ᐊᒻᒪᓗ 3) 
ᖃᓄᕐᓕ ᐃᓱᒫᓘᑕᐅᔪᖅ ᑲᒪᒋᔭᐅᓂᑰᕙ ᐃᓄᓪᓚᕇᑦ ᐃᓅᓯᖃᐅᓯᖏᑕ 
ᐃᓅᖃᑎᒌᖏᓐᓄᑦ. ᓴᖅᑭᑕᐅᔪᑦ ᑎᑎᕋᖅᑕᐅᔪᓐᓇᖅᖢᑎᒃ ᐅᖃᓕᒫᒐᑎᑐᑦ, 
ᐊᒻᒪᓘᓐᓃᑦ ᐅᓂᒃᑳᕆᑎᓪᓗᒍ ᓯᕗᐊᓂ ᐃᓕᓐᓂᐊᖃᑎᖏᑕ.

• ᑖᒃᑯᐊ ᐃᓕᓐᓂᐊᖅᑎᑎᑦ ᖃᐅᔨᓴᖁᓗᒋᑦ ᐊᓯᐊᓂᒃ ᓄᓇᖃᖅᑳᖅᓯᒪᔪᒥᒃ 
ᐃᓕᖅᑯᓯᖃᑎᒌᒃᑐᓂᒃ ᑕᐃᒪᓐᓇᑦᑕᐅᖅ ᖃᓪᓗᓈᓄᑦ ᐱᓕᕆᔭᐅᓂᑯᑦ 
ᐃᓕᖅᑯᓯᖏᓪᓗ ᓄᖑᓴᖅᑕᐅᓇᓱᖕᓂᑰᔪᓂᒃ. ᑐᑭᓕᐅᑎᑦᑎᐊᕙᑦ 
ᓇᒥᕈᓘᔭᖅ ᓄᓇᕐᔪᐊᑉ ᐃᓗᐊᓂ. ᑖᒃᑯᐊ ᐃᓕᓐᓂᐊᖅᑎᑎᑦ ᓇᐃᑦᑐᒥᒃ 
ᑎᑎᕋᖁᓗᒋᑦ ᓂᕈᐊᖅᑕᖓᑕ ᓄᓇᖃᖅᑳᖅᓯᒪᔪᐃᑦ ᐃᓕᖅᑯᓯᖏᓐᓂᒃ 
ᑐᓗᕈᑎᖃᓯᒋᐊᕐᓂᖏᑦ ᓲᖑᓂᖅᓴᓂᒃ, ᖃᓄᕐᓗ ᐃᓕᖅᑯᓯᑐᖃᖏᑦ 
ᐅᐃᒍᖃᓯᐅᑎᓐᓂᕐᒪᖔᖏᑦ ᐊᐅᓚᓂᐅᔪᒧᑦ ᓄᓇᕐᔪᐊᒥᑦ ᐅᓪᓗᒥ. 
ᓵᓐᖓᔭᖃᕈᓐᓇᖅᑐᑦ ᐃᓄᐃᑦ ᐊᑐᖅᓯᒪᔭᖏᓐᓂᒃ ᐃᓗᐊᓃᑦᑐᑦ 
ᐃᓕᓴᔾᔪᑎᐅᑉ ᑕᕐᕆᔭᒐᒃᓴᖏᓐᓄᓪᓗ. 

ᐊᑐᕈᒥᒋᔭᐅᔪᑦ ᐅᖃᓕᒫᒐᒃᓴᒃᑲᓐᓃᑦ
• ᒋᓕᐊᓐ ᕋᐱᓐᓴᓐ (ᐋᖅᑭᒃᓱᐃᔨ). 2008. ᑎᑎᕋᖅᑕᕕᓂᖏᑦ ᑯᓅᑦ ᕋᔅᒥᐅᓴᓐ: 

ᐃᖅᑲᐅᒪᔾᔪᓯᖏᑦ ᐊᒻᒪᓗ ᑕᑯᒃᓴᕈᖅᓯᒪᑦᑎᐊᖅᑐᑦ ᐃᓄᐃᑦ ᐅᓂᒃᑳᐅᓯᖏᑦ. 
ᒫᓐᑐᕆᐊᓪ: ᕗᕇᓴᓐᔅ.

• ᐱᑕ ᐱᑦᓯᐅᓚᖅ ᐊᒻᒪᓗ ᑐᐊᕋᑎ ᐃᐳ. 1993. ᐃᓄᐃᑦ ᐅᕙᑦᑎᓐᓃᓐᖔᖅᑐᑦ. 
ᒫᓐᑐᕆᐊᓪ: ᒪᒡᒋᐅᓪ-ᑯᐃᓐᔅ ᓯᓚᑦᑐᖅᓴᕝᕕᔾᔪᐊᒥ ᑎᑎᕋᓲᑦ.

• ᐃᖅᑲᐅᒪᕙᕋ ᐃᑭᐊᖅᑭᕕᖓᑦ - ᑐᑭᓯᒋᐊᕈᑏᑦ ᐅᓂᒃᑳᖅᑐᐊᓪᓗ ᐃᓄᐃᑦ 
ᓄᒃᑕᖅᑕᐅᓂᕕᓂᖏᓐᓂᒃ ᐅᓂᒃᑳᖅᖢᑎᒃ ᐊᒻᒪᓗ ᑕᕐᕆᔭᐅᓯᐅᖅᑕᐅᓪᓗᑎᒃ. 
ᐅᕙᓂ ᐊᑐᐃᓐᓇᑦ: Iqqaumavara.com

• ᓱᓕᔪᓂᒃ ᐅᑎᖃᑎᒌᒍᑏᑦ ᐱᓕᕆᖃᑎᒌᖕᓂᕐᒧᑦ ᑲᒥᓴᓐᖓ ᑲᓇᑕᒥ.  
trc.ca/websites/trcinstitution/index.php?p=3

ᐊᖏᓛᖑᖃᑕᐅᔪᖅ ᓵᓐᖓᔭᐅᓯᒪᔪᖅ ᐃᓄᖕᓄᑦ ᐱᒋᐊᖅᑎᑕᐅᓂᖏᑦ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᓲᖑᓚᐅᖅᑐᑦ. ᐅᓄᖅᑐᒻᒪᕇᑦ ᓱᕈᓰᑦ ᐃᓕᓐᓂᐊᕐᕕᖕᒥ 
ᐅᑎᕌᖓᒥᒃ ᐋᓐᓂᖅᓯᒪᖃᑦᑕᓚᐅᖅᑐᑦ. ᐃᓄᓪᓚᕆᒃᑎᑐᑦ ᐱᔪᓐᓇᕋᑎᒃ, 
ᐅᖃᖃᑎᖃᕈᓐᓇᕋᑎᒃ ᐃᓚᒥᓂᒃ ᐃᓐᓇᕆᔭᒥᓂᒡᓗ, ᑖᒃᑯᐊ ᐃᓄᐃᑦ - 
ᑭᖑᓂᐊᒍᓪᓗ ᐃᓅᓕᖅᓯᒪᔪᑦ ᓄᓇᓕᖕᓂ ᒪᓕᒃᑭᓪᓗᑎᒃ - ᐅᖓᓯᒃᓴᓕᖅᖢᑎᒃ 
ᐃᓄᐃᑦ ᐃᓕᖅᑯᓯᑐᖃᖏᓐᓂᒃ.

[ᑕᑯᓗᒍ ᐅᐃᒍᖓ 1. ᐃᓕᓐᓂᐊᕐᕖᑦ ᒪᑭᑕᐅᓂᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 
ᐃᓱᐊᒍᑦ ᑎᑎᕋᖅᓯᒪᔫᑉ ᑐᑭᓯᕚᓪᓕᕈᒪᒍᕕᑦ ᐅᖃᐅᓯᖃᕈᑕᐅᔪᓂᒃ ᑕᒪᑐᒧᖓ].

ᐅᑭᐅᖅᑕᖅᑑᑉ ᓄᓇᖏᓐᓂ ᐱᔭᕇᖅᑕᐅᕙᓪᓕᐊᓪᓗᑎᒃ ᓄᓇᑖᕈᑏᑦ ᐊᖏᕈᑎᖏᑦ, 
ᐅᓄᖅᑐᑦ ᐃᓄᐃᑦ ᐅᑎᖅᑎᑦᑎᕙᓪᓕᐊᕗᑦ ᓯᕗᓕᐊᑕ ᖃᐅᔨᒪᓂᕆᔭᖏᓐᓂᒃ 
ᐃᓅᓯᖃᐅᓯᕆᓚᐅᖅᑕᖏᓐᓄᓪᓗ ᓯᕗᓕᖏᑕ. ᓄᓇᓕᖕᓂ ᐅᖃᐅᓯᓪᓚᕆᖏᑦ 
ᐃᓕᓴᐅᑕᐅᓕᖅᑐᑦ ᐃᓕᓐᓂᐊᕐᕕᖏᓐᓂ, ᐅᑎᖅᑎᑕᐅᓕᖅᖢᑎᒡᓗ ᐱᖅᑯᓰᑦ 
ᓲᕐᓗ ᕿᓚᐅᔾᔭᕐᓂᖅ, ᐊᔮᔭᕐᓂᒃ, ᓴᓇᓐᖑᐊᕐᓂᖅ, ᒥᖅᓱᕐᓂᖅ, ᖃᔭᓕᐅᕐᓂᖅ ᐊᒻᒪ 
ᐅᑭᐅᖅᑕᖅᑑᑉ ᐱᓐᖑᐊᕈᓯᖏᑦ ᐅᑎᖃᓯᐅᑎᓯᒪᓪᓚᕆᓕᖅᑐᑦ. 

ᐃᓄᐃᑦ ᐃᓱᒪᖃᐅᓯᖏᑦ
ᐅᓄᖅᑐᓪᓚᕇᑦ ᐃᓄᕗᑦ ᐊᒃᓱᕈᓲᖑᔪᑦ ᓵᓐᖓᔭᒥᓄᑦ ᑕᒪᐃᓐᓂᒃ 
ᐱᓕᒪᑦᑎᐊᕋᓱᒃᖢᑎᒃ ᓯᕗᓕᐊᑕ ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᐅᓪᓗᒥ 
ᓄᓇᕐᔪᐊᕐᒥ ᐊᒃᑐᐊᖃᑎᒌᖕᓂᐅᓕᖅᑐᓄᑦ. ᑖᓐᓇ ᕿᑎᕋᖓ ᓇᓖᕌᑦᑎᐊᖅᓯᔪᖅ 
ᐊᔭᐅᖅᑕᐅᓪᓚᕆᒃᓯᒪᕗᖅ ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ ᓯᕗᒻᒧᑦ 
ᐊᑐᕆᐊᒃᓴᐅᓇᓱᒋᔭᐅᓪᓗᓂ ᐃᓄᖁᑎᖏᓐᓄᑦ. ᐃᓄᐃᑦ ᓇᓗᓇᐃᖅᓯᒐᔪᖕᒪᑕ 
ᐅᓄᖅᑐᐃᖅᓱᖅᖢᑎᒃ, ᐃᓄᖁᑎᖏᑦ ᐊᔪᖅᑐᑦ ᐃᑎᕆᐊᒃᓴᖅ, ᐅᑎᕈᒪᓇᑎᒡᓗ, 
ᐃᓕᖅᑯᓯᑐᖃᐅᔪᓄᑦ. 

ᑕᒪᓐᓇ ᓄᓇᕘᑉ ᒐᕙᒪᖓᑕ ᐊᑐᐊᒐᖓ ᑐᑭᒧᐊᒍᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ 
(ᖃᓪᓗᓈᑎᑐᑦ ᑐᑭᖃᐸᓗᒃᖢᓂ “ᖃᐅᔨᒪᔭᕆᔭᐅᔪᑦ ᐃᓄᖕᓄᑦ ᑕᐃᒪᓐᖓᓂᐊᓗᒃ”) 
ᐅᖃᐅᓯᖃᕐᒪᑦ ᐋᖅᑭᒃᓱᐃᖁᔨᓂᕐᒥᒃ ᐅᓪᓗᒥ ᐃᓅᓯᕆᓕᖅᑕᑦᑎᓐᓄᑦ 
ᐊᐅᓚᑦᑎᔾᔪᑎᖏᓐᓄᓪᓗ ᐊᑐᖅᑕᐅᓗᑎᒃ ᑖᒃᑯᐊ ᐃᓄᐃᑦ ᐊᓐᓂᕆᔭᑐᖄᓗᖏᑦ. 
ᑎᑎᕋᖅᓯᒪᓂᖏᑦ ᐅᓂᒃᑳᕆᔭᐅᓂᖏᓪᓗ ᐊᓐᓂᕆᔭᐅᔪᑦ ᐅᕙᓂ ᐊᑐᐃᓐᓇᐅᕗᑦ 
ᐃᑭᐊᖅᑭᕕᐊᓂ gov.nu.ca/hr/site/beliefsystem.htm. 

Related Films ᑕᕐᕆᔭᐅᑏᑦ ᐊᒃᑐᐊᓂᓖᑦ
• ᐊᓇᓈᒃᑯᑦ, ᕆᓂ ᐸᓐᓂᔭᐃ, 1964 (29 ᒥᓂᑦᓯ)

• ᓛᐳᕋᑐᐊᕆ ᐅᐊᖕᓇᖅ, ᕋᔪ ᕼᐊᐅᑦ, 1973 (38 ᒥᓂᑦᓯ)

• ᐊᑯᓐᓈᓂ ᒪᕐᕉᒃ ᓄᓇᕐᔪᐊᒃ, ᐱᐅᕆ ᒍᕇᓐᕚᓪ, 1990 (58 ᒥᓂᑦᓯ)

• ᒫᑕ ᐅᑭᐅᖅᑕᖅᑐᒥᐅᑕᖅ, ᒪᐅᑮᔅ ᓕᐸᔾ. 2008 (83 ᒥᓂᑦᓯ)

• ᓯᓚ ᐊᔪᓐᓇᖅᑎᑦᑎᖏᒃᑯᓂ, ᐃᓕᓴᐱ ᐊᐃᓴᒃ, 2003 (28 ᒥᓂᑦᓯ)

• Iqqaumavara.com

ᑐᑭᒧᐊᒍᑏᑦ/ᐊᑐᓛᑦ ᐊᐱᖅᑯᑎᒃᓴᑦ
• ᐃᓄᐃᑦ ᖃᐅᔨᒪᔭᑐᖃᖓ ᓴᓂᕝᕙᒃᑕᐅᔭᕆᐊᖃᖅᐹ ᓄᑖᖑᔪᓄᑦ 

ᖃᐅᔨᒪᓂᐅᔪᓄᑦ? ᐅᓪᓗᒥ ᐊᑐᓕᖅᑕᑦᑎᓐᓂ, ᖃᕆᓴᐅᔭᒃᑯᑦ ᓴᓇᔾᔪᑏᑦ 
ᓄᓇᓕᖅᐸᐅᔭᒥᓪᓗ ᐃᓅᓯᖃᕐᓂᖏᑦ ᓄᑖᓪᓚᕆᖕᓂᒃ ᓴᖅᑮᓯᒪᕗᑦ 
ᑐᓴᐅᒪᓂᕐᒧᑦ ᐱᖃᑕᐅᓂᕐᒧᓪᓗ ᓄᓇᕐᔪᐊᕆᔭᑦᑎᓐᓄᑦ. ᖃᓄᕐᓕ, 
ᑕᐃᒪᓐᓇ ᐊᑐᓕᖅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖓᑦ ᐃᑲᔪᐃᓲᖑᕙ 
ᐃᓄᓐᓂᒃ? ᖃᐅᔨᒪᓂᕆᔭᐅᔪᖅ ᐃᑦᑕᕐᓂᑦᑐᑦ ᓇᒃᓴᖏᓪᓗᒎ? ᑖᒃᑯᐊ 
ᐃᓕᓐᓂᐊᖅᑎᑎᑦ ᐃᓱᒪᑎᓪᓗᒋᑦ ᑕᒪᒃᑯᓂᖓ ᐊᐱᖅᓲᑎᓂᒃ ᓴᓂᓕᖃᕐᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᓕᐅᑎᒃᓴᓂᒃ ᑐᓐᓂᖅᓴᖅᑕᐅᓯᒪᔪᑦ 
ᐃᓕᓐᓂᐊᖅᑎᕕᑦ ᐃᓕᖅᑯᓯᖃᖃᑎᒋᔭᖏᓐᓄᑦ ᓯᕗᓕᖏᓐᓄᓪᓘᓐᓃᑦ. 

• ᐃᓕᓐᓂᐊᕐᕕᒋᔭᔅᓯᓐᓂᒃ, ᐅᖃᐅᓯᕆᓗᒍ ᑭᒡᒐᖅᑐᐃᔨᖃᕐᓂᖅ ᓄᓇᓕᒋᔭᕐᓂᑦ 
ᐃᓱᒪᒋᓗᒍ ᐊᖓᔪᖅᑲᐅᑏᑦ ᐊᖅᑭᒃᓱᐃᓂᕆᓲᖏᑦ. ᑐᑭᓕᐅᑎᓗᒋᑦ 
ᐊᑐᐃᓐᓇᐅᔪᑦ ᐃᓕᑕᒃᓴᐅᔪᒥᒃ, ᑕᑯᔪᓐᓇᕋᑦᑕ ᖃᓄᖅ ᐊᖏᔫᔪᑦ 
ᐊᓯᔾᔨᐅᑎᓃᑦ ᓴᖅᑭᓲᖑᓂᖏᑕ ᐊᑕᐅᓯᖅ ᓲᖑᓂᖅᓴᖅ ᐊᖅᑮᓂᖃᕌᖓᑦ 
ᐊᓯᒥᓄᑦ ᐃᓅᓯᐊ ᖃᐅᔨᒪᑦᑎᐊᖅᑎᓐᓇᓂᐅᒃ. ᐅᖃᐅᓯᕆᓗᒍ ᖃᓄᖅ 
ᐅᓪᓗᒥ ᐊᖅᑭᒃᑕᐅᓲᖑᓕᕐᓂᖏᑦ ᐃᓅᖃᑎᒌᒃᑐᓂᒃ. ᐊᐱᕆᓗᒋᑦ 
ᐅᖃᖃᑎᒌᖕᓂᔅᓯᓐᓂ ᖃᓄᖅ ᓄᓇᑖᕈᑏᑦ ᓴᖅᑭᑕᐅᓂᖓᓗ ᓄᓇᕗᑦ 
ᓄᓇᖃᖅᑳᖅᓯᒪᔪᓪᓗ ᒐᕙᒪᖃᐅᓯᖏᑦ ᐅᑎᖅᑎᑦᑎᓯᒪᓂᖏᓐᓄᑦ ᓇᖕᒥᓂᖅ 
ᐊᐅᓚᑦᑎᔾᔪᑎᑦ ᐅᑎᖅᓯᒪᓕᕐᓂᖏᓐᓄᑦ ᐅᑭᐅᖅᑕᖅᑑᑉ ᑲᒪᒋᔭᐅᓂᖏᓐᓄᑦ.

http://Iqqaumavara.com
http://trc.ca/websites/trcinstitution/index.php?p=3
http://gov.nu.ca/hr/site/beliefsystem.htm
http://Iqqaumavara.com

ᓄᓇᕗᑦ – ᐃᓚᖓᑦ ᑎᓴᒪᐅᔪᓂᒃ ᐃᓄᐃᑦ ᓄᓇᖁᑎᖏᓐᓂᒃ ᑲᓇᑕᒥ, ᐊᒻᒪᓗ 
ᐃᓄᒃᑎᑐᑦ ᑐᑭᖃᖅᖢᓂ “ᓄᓇᒋᔭᕗᑦ”. ᑖᓐᓇ ᐊᖏᓛᖑᔪᖅ ᓄᑖᖑᓛᖑᓪᓗᓂᓗ 
ᐊᒡᒍᖅᓯᒪᔪᓂᒃ ᐅᑭᐅᖅᑕᖅᑐᖓᓂ ᑲᓇᑕᐅᑉ, ᐊᕕᑎᑕᐅᓂᑰᓪᓗᓂ ᓄᓇᑦᓯᐊᕐᒥᑦ 
1999-ᖑᒻᒪᑦ. 

ᐅᖃᐅᓯᒃᑯᑦ ᐅᓂᒃᑳᖅᑐᐊᑦ – ᑐᑭᓕᒃ ᐅᖃᐅᓯᒃᑯᑦ ᑐᓐᓂᖅᓴᐅᑏᑦ 
ᐃᓕᖅᑯᓯᑐᖃᕈᔭᐅᔪᓄᑦ ᐃᓄᖕᓄᑦ ᐊᖓᔪᒃᖠᐅᔪᓂᒃ ᓄᑲᖅᖠᐅᔪᓄᑦ. ᑕᒪᒃᑯᐊ 
ᐅᖃᐅᓯᖏᑦ, ᐅᓂᒃᑳᕆᔭᖏᑦ ᐅᓂᒃᑳᖅᑐᐊᓪᓘᓐᓃᑦ ᐃᓕᖅᑯᓯᖃᐅᓲᑦ 
ᐃᓅᖃᑎᒌᓄᑦ ᐅᓂᒃᑳᖅᑐᐊᕆᔭᑦ, ᐊᔭᔮᕈᑏᑦ, ᐱᓰᑦ, ᐊᒻᒪᓘᓐᓃᑦ ᓴᑲᔾᔪᑎᕕᓃᑦ, 
ᐃᓕᖅᑯᓯᖃᑎᒌᒃᑐᓄᑦ ᐊᑐᖅᑕᐅᓲᑦ ᖃᐅᔨᒪᓂᕐᒥᒃ ᑐᓐᓂᖅᓴᐅᑕᐅᓪᓗᑎᒃ 
ᑎᑎᕋᐅᓯᖃᓐᖏᑦᑐᓄᑦ. 

ᖃᓄᖅᑑᕈᓐᓇᕐᓂᖅ – ᐃᓄᒃᑎᑐᑦ ᐅᖃᐅᓯᕆᔭᐅᔪᖅ ᑐᑭᖃᖅᖢᓂ 
“ᖃᓄᖅᑑᕋᓱᐊᕐᓂᖅ ᓱᓇᓕᒫᑦ ᐊᑐᖅᖢᒋᑦ ᐃᓗᐊᓐᖏᑦᑐᑦ ᐋᒐᓱᒃᖢᒋᑦ,” ᐊᒻᒪᓗ 
ᑕᑯᒃᓴᐅᑎᑦᑎᓂᖅ ᓱᖏᐅᔾᔨᔪᓐᓇᕐᓂᕐᒥᒃ ᓂᐅᓐᖓᒍᓐᓇᕐᓂᕐᒥᒡᓗ ᓱᒃᑲᔪᒧᑦ 
ᐊᓯᔾᔨᓕᖅᑐᒧᑦ ᓄᓇᖁᑎᑦᑎᓐᓄᑦ. 

ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ – ᐃᓕᓐᓂᐊᕆᐊᕐᕖᑦ ᒐᕙᒪᒃᑯᓐᓄᑦ 
ᑮᓇᐅᔭᖃᖅᑎᑕᐅᓪᓗᑎᒃ ᒪᑭᑕᐅᓂᑰᕗᑦ, ᐅᓄᕐᓂᖅᓴᐃᑦ ᑐᒃᓯᐊᕐᕕᖕᓄᑦ 
ᐊᐅᓚᑕᐅᓚᐅᖅᖢᑎᒃ, ᐃᓕᓐᓂᐊᕕᖏᑦ ᓴᖅᑭᑕᐅᓂᑯᑦ ᐊᖓᔪᖅᑳᖏᑦ 
ᐊᒡᕖᖅᑕᐅᓇᓱᒃᖢᑎᒃ ᐃᓕᓐᓂᐊᖅᓯᒪᓂᖏᑎᒍᑦ, ᐃᓕᖅᑯᓯᕆᔭᖏᒍᑦ 
ᐊᒻᒪᓗ ᐅᒃᐱᕐᓂᕆᓲᖏᑎᒍᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓂᒃ. ᐅᖓᑖᓂᑦ 
150,000 ᐊᓪᓚᐃᑦ, ᐊᓪᓚᖓᔪᑦ, ᐃᓄᐃᓪᓗ ᓱᕈᓯᖏᑦ ᐃᓕᓐᓂᐊᕐᕕᖕᒧᑦ 
ᓅᑕᖅᑕᐅᓂᑯᑦ ᐊᖓᔪᖅᑳᖏᑕ ᐱᔪᒪᓂᖏᑦ ᐃᒃᐱᒋᔭᐅᓇᑎᒃ. ᐅᓄᖅᑐᒻᒪᕇᑦ 
ᐊᖏᕐᕋᒥᓂᒃ ᐃᓚᒥᓂᓪᓗ ᕿᒪᕉᑎᑎᑕᐅᓪᓗᑎᒃ, ᐅᖃᐅᓯᕐᒥᓂᒃ ᐊᑐᖁᔭᐅᓇᑎᒃ 
ᐃᓕᖅᑯᓯᕆᔭᖏᓪᓗ ᖁᔭᓈᖁᔭᐅᓪᓗᑎᒃ. 

ᐊᖓᒃᑯᖅ – ᐃᓅᔪᖅ ᐃᑦᑕᕐᓂᑦᑐᒥᒃ ᐊᖓᒃᑯᕕᓃᑦ ᐊᖅᑯᓵᕆᔭᖃᕈᓐᓇᖅᑐᑦ 
ᑕᕐᓃᑦ ᐃᑭᐊᖅᑭᕕᖓᓄᑦ, ᐱᓕᒪᓪᓗᓂ ᑐᑭᓯᓇᓱᐊᕐᓂᕐᒥᒃ ᑕᒻᒪᖅᑐᓄᑦ 
ᖃᓂᒪᔪᓐᓃᖅᑎᑦᑎᓂᕐᒥᒡᓗ. 

ᑐᒃᑐ – ᑖᓐᓇ ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ ᑲᓇᑕᒥ ᓴᖅᑭᓯᒪᔭᖏᑦ 
ᑕᕐᕆᔭᒐᒃᓴᐃᑦ ᐊᑎᖃᖅᑎᑕᐅᓪᓗᑎᒃ ᑐᒃᑐ ᑕᕐᕆᔭᐅᓯᐅᖅᑕᐅᓂᑯᑦ ᐊᕐᕌᒍᖏᓐᓂ 
1967–1968. ᑕᕐᕆᔭᒐᒃᓴᐃᑦ ᐅᓂᒃᑳᖃᓐᖑᐊᖅᑐᑦ ᐃᖅᑲᐅᒪᔭᖏᓐᓄᑦ ᑖᔅᓱᒪᐅᑉ 
ᑐᒃᑑᑉ, ᐃᓐᓇᑐᖃᐅᓐᖑᐊᖅᑐᑦ, ᐃᖅᑲᐅᒪᔭᖃᓐᖑᐊᖅᑎᓪᓗᒍ ᐃᓄᓪᓚᕆᒃᑎᑐᑦ 
ᐃᓅᓯᖃᕐᓂᕕᓂᖏᓐᓂᒃ ᓱᕈᓯᐅᑎᓪᓗᒍ. ᑖᓐᓇ ᑐᒃᑐ ᑕᕐᕆᔭᒐᒃᓴᖏᑦ 
ᓴᓇᔭᐅᓂᑰᕗᑦ ᓇᑦᓯᓕᒃ ᐃᓄᖏᓐᓂᒃ ᑰᒑᕐᔫᑉ ᓄᓇᖏᓐᓂᑦ.

ᑐᓃᑦ (ᐊᒻᒪᓘᓐᓃᑦ ᑐᐊᓴᑦ ᐃᓕᖅᑯᓯᓖᑦ) – ᑖᒃᑯᐊ ᑐᓃᑦ ᓴᖅᑭᓐᓂᕋᖅᑕᐅᓂᑯᑦ 
ᐊᓛᔅᑲᒥ ᐃᒻᒪᖄ 2500 ᐊᕐᕌᒍᑦ ᐊᓂᒍᖅᑐᓂᒃ, ᐊᒻᒪᓗ ᓅᒃᑲᐅᖅᑐᖅᖢᑎᒃ 
ᐅᐊᓕᓂᐅᑉ ᐅᑭᐅᖅᑕᖅᑐᐊᓂᑦ, ᓄᓇᕘᑉ ᐃᓗᐊᓄᑦ, ᑎᑭᐅᑎᓪᓗᓂᒋᑦ 
ᑲᓛᖦᖠᑦ ᓄᓇᖏᑦ ᓚᐳᕋᑐᐊᕆᓗ. ᐃᒻᒪᖄ ᑎᑭᖦᖢᒍ 1000 ᐊᕐᕌᒍᐃᑦ, 
ᑐᓃᑦ ᐃᓄᒃᑕᕆᔭᐅᓪᓗᐊᑕᓚᐅᖅᐳᑦ ᖃᓪᓗᓈᑦ ᐃᓱᒪᒋᔭᖏᑎᒍᑦ ᑲᓇᑕᐅᑉ 
ᐅᑭᐅᖅᑕᖅᑐᐊᓂ. 

ᑐᓂᔾᔪᐊᑦ ᓯᕗᓕᕗᑦ – ᑐᓂᔾᔪᐊᑦ ᓯᕗᓕᕆᔭᕗᑦ ᐃᓅᓪᓗᑕ, ᖃᓪᓗᓈᓄᑦ 
ᓅᑉᐸᓪᓕᐊᓇᓱᒋᔭᐅᓪᓗᑎᒃ ᐊᓛᔅᑲᒥ ᐃᒻᒪᖄ 1250 AD. ᑭᖑᕝᕖᓂᕋᖅᑕᐅᓯᒪᔪᑦ 
ᐃᓄᖏᓐᓂᒃ ᑐᓃᑦ (ᑐᐊᓴᑦ ᐃᓕᖅᑯᓯᓖᑦ) ᓇᔪᖅᐸᓚᐅᖅᓯᒪᔪᑦ ᓄᓇᒋᔭᐅᓕᖅᑐᓂᒃ. 

ᐅᓂᒃᑲᐅᓯᕗᑦ − ᐃᓄᒃᑎᑐᑦ ᑐᑭᓕᒃ “ᑲᑐᔾᔨᓂᖅ ᐅᓂᒃᑳᖅᑐᐊᑦᑎᓐᓂᑦ”. 
2011-ᖑᑎᓪᓗᒍ ᑖᒃᑯᐊ ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ ᑲᓇᑕᒥ, 
ᑲᑐᔾᔨᖃᑎᖃᖅᖢᑎᒃ ᐃᓄᖕᓂᒃ ᐱᓕᕆᖃᑎᒌᒃᑎᓄᑦ ᐊᒡᓚᒡᕕᐊᓂᒃ 
ᓄᓇᖃᖅᑳᖅᓯᒪᔪᓂᒃ ᐱᓕᕆᔨᐅᔪᑦ ᐅᑭᐅᖅᑕᖅᑑᓪᓗ ᐱᕙᓪᓕᐊᓂᐊᓄᑦ 
ᑲᓇᑕᒥ, ᓄᓇᕘᑉ ᒐᕙᒪᒃᑯᖏᑦ (ᐱᓕᕆᕝᕕᖓ ᐃᓕᓐᓂᐊᖅᑐᓕᕆᓂᖅ), 
ᐃᑲᔪᖅᑕᐅᓪᓗᑎᒃ ᐃᓄᐃᑦ ᑎᒥᖁᑎᖏᓐᓄᑦ, ᓴᖅᑮᓚᐅᖅᑐᑦ ᐅᓂᒃᑲᐅᓯᕗᑦ: 
ᐅᓂᒃᑳᖅᑐᐊᕗᑦ ᑐᓴᖅᑕᐅᓂᖏᑦ ᐱᒋᐊᕈᑕᐅᓂᑰᕗᖅ ᒪᑐᐃᖅᓯᔾᔪᑕᐅᓇᓱᒃᖢᓂ 
ᖃᐅᔨᒪᔭᐅᓂᖏᓐᓄᑦ ᐃᓄᐃᑦ ᐃᓕᖅᑯᓯᕆᔭᖏᑦ ᐊᑐᖅᖢᒍ ᑕᕐᕆᔭᖅᑐᒃᓴᓕᕆᔨᑦ 
ᑲᑎᖅᓱᖅᓯᒪᔭᖏᓐᓂᒃ ᑲᑐᔾᔨᖃᑎᒋᔭᖏᑕᓗ. ᐱᒋᐊᖅᑎᑕᐅᔪᖅ ᐃᓚᖃᖅᑐᑦ 
ᕿᑐᑦᑐᒐᐅᔭᕐᒦᑦᑐᓂᒃ 24-ᓂᒃ ᑕᕐᕆᔭᒐᒃᓴᓂᒃ ᑭᒡᒐᖅᑐᐃᔪᑦ ᑕᒪᐃᓐᓂᒃ 
ᑎᓴᒪᐅᔪᓂᒃ ᑲᓇᑕᐅᑉ ᐃᓄᖃᕐᕕᖏᓐᓂᒃ (ᓄᓇᑦᓯᐊᕗᑦ, ᓄᓇᕕᒃ, ᓄᓇᕗᑦ ᐊᒻᒪᓗ 
ᐃᓅᕕᐊᓗᐃᑦ) ᐊᑦᑕᑕᖅᓯᒪᓪᓗᓂ ᐊᓯᖏᓐᓄᑦ ᑕᕐᕆᔭᒐᒃᓴᓄᑦ ᐃᑭᐊᖅᑭᕕᒃᑯᑦ 
ᐊᑭᖃᕋᑎᒃ ᐅᕙᓂ ᐱᔭᒃᓴᐃᑦ ᑕᕐᕆᔭᖅᑐᒃᓴᓕᕆᔨᑦ.ca/ᐅᓂᒃᑲᐅᓯᕗᑦ.

ᕙᐃᑭᖕ – ᖃᐅᔨᒪᔭᐅᓂᖃᓚᐅᕐᒥᔪᑦ ᓄᐊᔅᒪᓐᓂᒃ, ᐅᒥᐊᕐᔪᐊᒃᑯᑦ ᑎᑭᐅᑎᓂᑯᑦ 
ᑕᓐᒪᐅᒃᒥ, ᓄᐊᕙᐃᒥ ᐊᒻᒪᓗ ᓱᕖᑕᓐᒥᑦ. ᕿᓂᖅᓴᖅᑎᐅᓚᐅᖅᑐᑦ, 
ᐅᓇᑕᖅᑎᐅᓪᓗᑎᒃ, ᓂᐅᕕᕋᖅᑎᐅᓪᓗᑎᒃ, ᐊᒻᒪᓗ ᑎᒍᓯᔨᐅᓪᓗᑎᒃ ᐊᓯᖏᓐᓂᒃ 
ᐅᒥᐊᕐᔪᐊᓂᒃ ᓇᒥᕈᓘᔭᖅ ᓄᓇᑖᖅᓯᒪᓂᑯᑦ ᑕᕆᐅᕐᔪᐊᑉ ᐊᑭᐊᓂᑦ, ᐊᐄᓯᐊᒥᑦ 
ᐊᒻᒪᓗ ᕿᑭᖅᑕᖏᓐᓄᑦ ᑲᓛᖦᖠᑦ ᓄᓇᖏᑦ ᐊᑯᓐᓂᐊᒍᑦ 700 ᐊᕐᕌᒍᖏᑕ 
ᑎᑭᖦᖢᒍ 1200. 

ᐅᖃᐅᓯᖅᑕᐅᔪᑦ
ᐃᓅᓯᓕᕆᔩᑦ – ᖃᐅᔨᓴᖅᑕᐅᓂᖏᑦ ᐃᓅᖃᑎᒋᔭᐅᔪᑦ ᓯᕗᓕᕆᔭᖏᓪᓗ 
ᑕᑯᓪᓗᒋᑦ ᐊᕐᕌᒍᒐᓵᓗᐃᑦ, ᐊᒃᑐᐊᓂᓕᖅ ᐱᖅᑯᓯᖏᓐᓄᑦ, ᐊᕙᑎᒥᓄᑦ, 
ᐃᓅᖃᑎᒌᖕᓂᖏᓐᓄᑦ, ᐅᒃᐱᕈᓲᑎᖏᓐᓄᑦ ᐊᒻᒪᓗ ᐃᓕᖅᑯᓯᕆᔭᖏᑦ.

ᐃᑦᑕᕐᓂᓴᓕᕆᓂᖅ – ᖃᐅᔨᓴᖅᑏᑦ ᖃᐅᔨᓴᕐᓂᕆᓲᖏᑦ ᐃᑦᑕᕐᓂᓴᐅᔪᓂᒃ 
ᕿᒻᒪᑯᓂᒃ, ᓲᕐᓗ ᐃᑦᑕᕐᓂᓴᖃᐅᑏᑦ, ᐃᒡᓗᓕᐊᕕᓃᑦ, ᐊᒻᒪᓗ ᐃᓕᖅᑯᓯᖃᑎᒌᑦ 
ᓇᔪᖅᑕᖏᑦ, ᖄᖏᖅᓯᒪᔪᑦ ᐃᓄᖕᓄᑦ ᐃᓅᓯᕕᓂᖏᑦ ᐱᓕᕆᓂᕕᓂᖏᓪᓗ.

ᐊᕙᑎᒥᒃ ᑲᒪᑦᑎᐊᕐᓂᖅ – ᐃᓄᒃᑎᑐᑦ ᐅᖃᐅᓯᖅ ᑖᓐᓇ ᑐᑭᓕᒃ “ᐊᕙᑎᒥᓂᒃ 
ᑲᒪᒋᔭᖃᑦᑎᐊᕐᓂᕐᒥᒃ,” ᐃᓄᐃᑦ ᐊᒃᑐᐊᓂᐊᓄᑦ ᑐᓐᖓᔪᖅ ᑲᒪᒋᔭᖃᑦᑎᐊᕐᓂᕐᒥᒃ 
ᐊᕙᑎᒥᓂᒃ ᓄᓇᕐᔪᐊᕆᔭᒥᓂᒡᓗ ᓴᓗᒪᓇᓱᐊᖅᑎᑦᑎᓂᕐᒥᒃ. 

ᑲᓇᑕᒥ ᓄᓇᑖᕋᓱᖕᓂᕐᒧᑦ ᐋᔩᖃᑎᒌᖕᓃᑦ – ᓄᓇᑖᕈᑎᒋᔭᐅᓯᒪᔪᑦ ᐋᔩᕋᖅᖢᑎᒃ 
ᐃᓄᐃᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᐱᒋᐊᕈᑕᐅᓯᒪᔪᑦ ᐊᖏᖃᑎᒌᒍᑎᑎᒍᑦ. 
ᑖᒃᑯᐊ ᓴᖅᑭᓯᒪᔪᑦ ᑲᓇᑕᒥ ᓄᓇᖃᕐᓂᕋᐃᔪᑦ ᓄᓇᖃᖅᑳᖅᓯᒪᔪᑦ ᓄᓇᒧᑦ 
ᐱᔪᓐᓇᐅᑎᖏᑦ ᐊᖏᕈᑎᒃᑯᑦ ᐱᔭᐅᓯᒪᓐᖏᒃᑯᑎᒃ ᐊᒻᒪᓘᓐᓃᑦ ᐃᖅᑲᖅᑐᐃᕕᒃᑯᑦ. 
ᐊᖏᖃᑎᒌᒍᑏᑦ ᐋᔩᕈᑕᐅᓲᑦ ᐊᑯᓐᓂᐊᒍᑦ ᓄᓇᖃᖅᑳᖅᓯᒪᔪᑦ, ᑲᓇᑕᐅᑉ 
ᒐᕙᒪᑐᖃᖏᑦ ᐊᒻᒪᓗ ᐊᒡᒍᖅᓯᒪᔪᑦ ᒐᕙᒪᖏᑦ ᑭᒡᒍᖅᑐᐃᔨᖃᖅᖢᑎᒃ. 

ᓄᓇᖃᖅᑳᖅᓯᒪᔪᑦ ᐃᓄᖏᑦ ᑲᓇᑕᒥ – ᑲᓇᑕᒥ, ᑖᒃᑯᐊ ᓄᓇᖃᖅᑳᖅᓯᒪᔪᑦ 
ᐃᓄᖏᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ. ᑖᒃᑯᐊ ᑲᑎᓐᖓᔪᑦ 
ᐊᒃᑐᐊᓂᖃᖅᐳᑦ ᓯᕗᓕᕆᓚᐅᖅᑕᖏᓐᓄᑦ ᓇᔪᖅᑐᕕᓃᑦ ᑲᓇᑕᒥ ᖃᓪᓗᓈᑦ 
ᑎᑭᓚᐅᖅᑎᓐᓇᒋᑦ. 

ᐃᓄᐃᑦ – ᐃᓄᒃᑎᑐᑦ ᐅᖃᐅᓯᖓᒍᑦ ᑐᑭᓕᒃ “ᐃᓄᓪᓚᑦᑖᑦ.” ᐃᓄᐃᑦ ᐅᓄᖅᑐᓄᑦ 
ᑕᐃᒎᓯᐅᓪᓗᓂ, ᐊᑕᐅᓯᕐᒥᒃ ᐅᖃᐅᓯᖃᕈᑎᒃ ᐊᑐᖅᖢᓂᔾᔪᒃ “ᐃᓄᒃ.” ᐃᓄᐃᑦ 
ᑕᐃᒎᓯᖓᑦ ᐊᑐᖅᑕᐅᓲᖅ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᐅᑕᐃᑦ ᓇᔪᖅᖢᑎᒃ 
ᓄᓇᖏᓐᓂ ᑲᓛᖦᖠᒥᑦ, ᑲᓇᑕᒥᑦ ᐊᒻᒪᓗ ᒥᐊᓕᒐᒃᑯᑦ ᓄᓇᖏᓐᓂ.

ᐃᓄᐃᑦ ᖃᐅᔨᒪᔭᑐᖃᖏᑦ – ᐃᓄᒃᑎᑐᑦ ᑕᐃᒎᓯᖅ ᐆᒧᖓ “ᑕᒪᒃᑯᐊ 
ᖃᐅᔨᒪᔭᐅᓲᔭᖅᑐᑦ ᐃᓄᖕᓄᑦ ᐅᑭᐅᖅᑕᖅᑐᒥ.” ᐊᕐᕌᒍᐊᓂ 1998, ᓄᓇᕘᑉ 
ᒐᕙᒪᒃᑯᖏᑦ ᐱᓕᕆᖃᑎᖃᓚᐅᖅᑐᑦ ᐃᓐᓇᑐᖃᐅᔪᓂᒃ ᓴᖅᑮᓇᓱᐊᖅᖢᑎᒃ 
ᑎᓴᒪᐅᔪᖅᑐᓂᒃ ᐊᑐᓛᓂᒃ ᐃᓄᐃᑦ ᐊᓐᓂᕈᓲᑎᖏᒍᑦ ᑐᑭᒧᐊᕆᔪᓐᓇᖅᑐᑦ ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ ᓄᒃᑕᐃᑎᓪᓗᒋᑦ ᓄᑖᒧᑦ ᐊᑐᓕᖅᑕᑦᑎᓐᓄᑦ ᐃᓅᓯᕐᒧᑦ. 

ᐃᓄᒃᑎᑐᑦ – ᐃᓕᓴᕆᔭᐅᓯᒪᔪᖅ ᓄᓇᕘᒥ ᓄᓇᑦᓯᐊᒥᓪᓗ ᐃᓄᒃᑎᑐᑦ 
ᐅᖃᐅᓯᐅᖃᓯᐅᑎᓂᖓᓂᒃ ᐊᒡᒍᖅᓯᒪᓂᖏᒍᑦ. ᑖᓐᓇ ᐊᑐᖅᑕᐅᕙᒃᑭᕗᖅ 
ᐅᖃᐅᓯᖃᓕᕌᖓᒥᒃ ᐅᖃᐅᓯᖅᑕᕆᔭᐅᔪᓂᒃ ᐊᒡᒍᖅᓯᒪᐅᖅᑐᓄᑦ ᓄᓇᑦᓯᐊᕐᒥ, 
ᓄᓇᕘᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒻᒥ. 

ᐃᓄᕕᐊᓗᐃᑦ ᓄᓇᑖᕈᑎᖓ ᐊᒡᒍᖅᓯᒪᓂᐊ – ᐃᓚᖓᑦ ᑎᓴᒪᐅᔪᓂᒃ ᐃᓄᐃᑦ 
ᓄᓇᖁᑎᖏᓐᓂᒃ ᑲᓇᑕᒥ, ᓇᔪᖅᑕᐅᓪᓗᓂ ᐃᓅᕕᐊᓗᐃᑦ ᐃᓄᖏᓐᓄᑦ ᑲᓇᑕᐅᑉ 
ᐅᐊᓕᓂᐊᓂᑦ ᐅᑭᐅᖅᑕᖅᑐᐊᓂ. ᑎᒃᑯᐊᖅᑕᐅᓂᑯ ᑲᓇᑕᐅᑉ ᒐᕙᒪᖏᓐᓄᑦ 1984-ᒥ. 

ᓇᑦᑎᓕᒃ ᐃᓄᖏᑦ – ᑕᐃᒍᖅᑕᐅᖕᒥᔪᑦ ᓇᑦᓯᓕᖕᒥᐅᑦ, ᐃᓅᓪᓗᑎᒃ ᑲᑎᓐᖓᔪᑦ 
ᓄᓇᖃᖅᖢᑎᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐅᐊᖕᓇᖓᓂ ᑕᓯᐅᔭᕐᔪᐊᑉ ᓄᓇᕘᑉ 
ᐊᒡᒍᖅᓯᒪᓂᐊᓂ. ᓇᑦᓯᓕᒃ ᐃᓄᖏᑦ ᓇᑦᑎᕐᓂᒃ ᓂᕿᓪᓗᐊᑕᖃᓚᐅᕐᒪᑕ 
ᐊᓐᓇᐅᒪᔾᔪᑎᖏᑦ, ᑕᐃᒪᓐᓇ ᐊᑎᖃᓗᐊᕈᑎᒋᕙᐃᑦ ᓇᑦᓯᓕᒃ ᐃᓄᖏᑦ, ᑐᑭᓕᒃ 
“ᐃᓄᖏᑦ ᓇᑦᑎᕐᒧᑦ ᑐᓐᖓᔪᑦ.” 

ᓇᑦᓯᓕᒃ ᐃᓯᑭᒨ – ᑖᓐᓇ ᑲᓇᑕᐅᑉ ᑕᕐᕆᔭᖅᑐᒃᓴᓂᒃ ᑲᑎᒪᔨᖏᑕ ᑲᓇᑕᒥ 
ᓴᓇᔭᕕᓂᑐᖃᖏᑦ ᑲᑎᓐᖓᓪᓗᑎᒃ ᑕᕐᕆᔭᒐᒃᓴᐃᑦ ᐊᑎᖃᖅᑎᑕᑦ ᓇᑦᓯᓕᒃ 
ᐃᓯᑭᒨ ᐊᕐᕌᒍᖏᑕ ᐊᑯᓐᓂᐊᓂ ᑕᕐᕆᔭᐅᓯᓕᐅᖅᑕᐅᓂᑯᑦ 1963-1965. ᑖᒃᑯᐊ 
ᑕᕐᕆᔭᒐᒃᓴᐃᑦ ᑕᑯᒃᓴᐅᑎᑦᑎᓪᓗᑎᒃ ᐃᓄᓪᓚᕇᑦ ᐃᓅᓯᑐᖃᕕᓂᐊᓂᑦ ᖃᓪᓗᓈᑦ 
ᐱᖁᑎᖏᓐᓄᑦ ᐱᑖᖅᑐᓗᐊᓚᐅᖅᑎᓐᓇᒋᑦ. ᓇᑦᓯᓕᒃ ᐃᓄᖏᑦ ᑰᒑᕐᔫᑉ ᓄᓇᖓᓐᓂ 
ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᑯᓂᒻᒪᕆᒃ ᐊᓐᓇᐅᒪᔪᓐᓇᓚᐅᕐᒪᑕ ᐃᓄᑑᓪᓗᑎᒃ 
ᑕᐅᖅᓰᑦᑕᓗᐊᕋᑎᒃ ᓄᓇᐃᓐᓇᕐᒥ ᑐᓐᖓᕕᖃᖅᖢᑎᒃ ᐃᓅᓯᖃᖅᖢᑎᒃ ᐱᔭᕆᑐᔪᒥᒃ 
ᐅᑭᐅᖅᑕᖅᑑᑉ ᐅᑭᐅᕆᔭᖏᓐᓂᒃ. 

ᓄᓇᑦᓯᐊᕗᑦ – ᐃᓚᖓᑦ ᑎᓴᒪᐅᔪᓂᒃ ᐃᓄᐃᑦ ᓄᓇᖁᑎᖏᓐᓂᒃ ᑲᓇᑕᒥ, 
ᐅᐊᖕᓇᖅᐸᓯᐊᓄᑦ ᓛᐳᕋᑐᐊᕆ. ᓄᓇᑦᓯᐊᕗᑦ ᒐᕙᒪᖓᑦ ᓴᖅᑭᑕᐅᓚᐅᖅᑐᖅ 2005 
ᐊᕐᕌᒍᐊᓂ. ᐃᓄᒃᑐᑦ, ᑐᑭᖃᖅᐳᖅ “ᐱᐅᔪᕐᔪᐊᖅ ᓄᓇᕘ.” 

ᓄᓇᕕᒃ – ᐃᓚᖓᑦ ᑎᓴᒪᐅᔪᓂᒃ ᐃᓄᐃᑦ ᓄᓇᖁᑎᖏᓐᓂᒃ ᑲᓇᑕᒥ, ᐅᐊᖕᓇᖓ 
ᑯᐸᒃ ᑕᕐᕋᖓᓂ ᐱᖓᔪᓪᓗᐊᕆᓪᓗᓂᐅᒃ ᑯᐸᒃ, ᑲᓇᑕᒥ. ᐃᓄᒃᑎᑐᑦ ᑐᑭᖃᖅᑐᖅ 
“ᓄᓇᑦᑎᐊᕙᔾᔪᐊᖅ”.

ᐃᓕᓴᕆᔭᐅᓂᖏᑦ
ᑖᓐᓇ ᐱᓕᕆᐊᖅ ᑲᔪᓯᓂᐊᓚᐅᙱᑦᑐᖅ ᐃᑲᔪᖅᑐᖅᑕᐅᓚᐅᙱᑯᑦᑕ, 
ᖃᐅᔨᒪᓂᖏᑦ ᐱᓪᓗᒋᑦ ᐃᑲᔪᓚᐅᕐᓂᖏᓐᓄᓪᓗ ᐊᒥᓱᑦ ᐱᓕᕆᖃᑎᒋᓲᕗᑦ, 
ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᔩᑦ ᐊᒻᒪᓗ ᐱᓕᕆᐊᓕᕆᖃᑕᐅᔪᑦ.  
ᖁᔭᒋᒻᒪᕆᑦᑕᕗᑦ ᐅᑉᐱᕈᓱᓚᐅᕐᓂᖏᓐᓄᑦ ᐱᒻᒪᕆᐅᔪᒥᒃ 
ᐱᓕᕆᐊᕐᒥᒃ, ᐊᒻᒪᓗ ᐊᒃᓱᕈᖅᑐᑎᑦ ᐱᓕᕆᐊᖃᖃᑦᑕᓚᐅᕐᓂᖏᓐᓄᑦ 
ᐱᓕᕆᖃᑎᒌᖃᑦᑕᓚᐅᕐᓂᖏᓐᓄᓪᓗ.

ᐃᓄᐃᑦ ᐃᖅᑲᓇᐃᔭᖃᑎᒋᔭᐅᓂᖏᓐᓄᑦ ᐊᓪᓚᕝᕕᐊ−ᓄᓇᖃᖅᑳᖅᑐᓕᕆᔨᒃᑯᑦ 
ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓ ᑲᓇᑕᒥ

ᓄᓇᕗᑦ ᒐᕙᒪᖏᑦ
ᑳᑎ ᐅᒃᐱᒃ, ᒥᓂᔅᑕᑉ ᑐᖏᓕᐊ ᓄᓇᕗᑦ ᒐᕙᒪᖏᑦ

ᓄᓇᑦᓯᐊᕗᑦ ᒐᕙᒪᖓ
ᑕᐃᕝ ᓘ, ᒥᓂᔅᑕᑉ ᑐᖏᓕᐊ 
ᕇᑕ ᐋᓐᑐᓴᓐ, ᑐᑭᓕᐅᕆᔨ 

ᓄᓇᕘᒥ ᐃᓕᓐᓂᐊᕐᓂᓕᕆᔨᒃᑯᑦ 
ᔮᓐ ᒪᒃᑖᓄᓪᑦ, ᒥᓂᔅᑕᑉ ᑐᖏᓕᐊᑕ ᑐᖏᓕᒃᑲᓐᓂᖓ 
ᑳᑎ ᒥᒍᕆᐊᒍ, ᑐᑭᒧᐊᑦᑎᑦᑎᔨᐅᓚᐅᖅᑐᖅ ᐃᓕᓐᓂᐊᕋᒃᓴᓕᕆᔨᒃᑯᓐᓂ

ᓄᓇᑦᓯᐊᕐᒥ ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ
ᔮᓐ ᓯᑑᕗᑦ, ᐅᑭᐅᖅᑕᖅᑐᖅ ᐃᓕᓐᓂᐊᖅᑎᑕᐅᓂᖏᓐᓄᑦ ᑲᒪᔨ

ᕿᑎᕐᒥᐅᑦ ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ
ᕗᕆᐊᓐᑕᓐ ᒍᕋᐃᕕᐅᓪ, ᑐᑭᒧᐊᑦᑎᑦᑎᔨ 
ᐹᒥᓚ ᒍᕌᔅ, ᐱᓕᕆᐊᓄᑦ ᐊᐅᓚᑦᑎᔨ 
ᑐᕆᓴ ᐊᖕᓇᑦᓯᐊᖅ ᐆᕆᓇ, ᐱᓕᕆᐊᕐᒥ ᑲᒪᔨ

ᓂᕆᐅᓐᓂᖃᕐᓂᖅ ᑐᙵᕕᖓ
ᑐᕇᓇ ᑰᐳᕐ−ᕗᓛᒻ, ᑐᑭᒧᐊᑦᑎᑦᑎᔨ

ᐊᒪᐅᔭᖅ ᑲᓇᑕᒥ ᐃᓄᐃᑦ ᐃᓕᓐᓂᐊᕐᕕᖓ
ᐲᑕ ᒌᑭ, ᑐᑭᒧᐊᑦᑎᑦᑎᔨ

ᐊᕙᑕᖅ ᐃᓕᖅᑯᓯᓕᕆᔨᒃᑯᑦ
ᓯᐅᓪᕕ ᑰᑕᐃ ᑦᓯᐅ, ᐸᐸᑦᑎᔩᑦ ᐊᒻᒪᓗ ᓴᖅᑭᖅᑕᐅᑎᑦᑎᔨᒃᑯᑦ 
ᑎᑎᖅᑲᓕᐊᕆᔭᐅᓯᒪᔪᓂᑦ

ᑲᓇᑕᒥ ᑕᕐᕆᔮᒃᓴᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ
ᑯᕆᔅᑏᓐ ᑳᓖᓐ, ᑐᑭᒧᐊᑦᑎᑦᑎᔨ, ᐃᓕᓐᓂᐊᕐᓂᓕᕆᓂᕐᒧᑦ 
ᔫᓕ ᕼᐅᒋᐊᑦ, ᐊᖓᔪᖅᑳᖅ, ᐱᓕᕆᕝᕕᒻᒥ ᐱᓕᕆᐊᕆᔭᐅᔪᓄᑦ 
ᔨᐊᓯ ᑯᕆᐅᓪ, ᐱᓕᕆᔩᑦ ᐊᖓᔪᖅᑳᖓ & ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᔨᒻᒪᕆᒃ 
ᓲᐱ ᑭᕕᓚᓐ, ᑲᒪᔨ, ᐃᓕᓐᓂᐊᕐᓂᓕᕆᓂᕐᒧᑦ ᐊᑐᕋᒃᓴᓂᑦ 
ᐋᓐ ᑯᐃᔫᒥ, ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᔨᒻᒪᕆᒃ 
ᓕᓐᓯ ᕋᐃᑦ, ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᑦᑎᔨᐅᓚᐅᖅᓯᒪᔪᖅ 
ᕗᕆᔾᔨᑦ ᓯᓂᑦᓴᓪ, ᐱᓕᕆᐊᕐᓂᑦ ᐊᐅᓚᑦᑎᔨ, ᐱᓕᕆᕝᕖᑦ ᐱᓕᕆᐊᖏᑦ

ᐊᒻᒪᓗ ᖁᔭᓐᓇᒦᕈᒪᔭᕗᑦ ᐃᓕ ᕼᐃᒋᓐᔅ, ᒥᐊᕆᓕᓐ ᒪᐃᑦᓴᒃ ᐊᒻᒪᓗ ᓂᑯᓪ ᕗᑦᑭ, 
ᐃᓄᐃᑦ ᐅᖃᐅᔾᔨᒋᐊᖅᑏᑦ.

ᐱᒋᐊᕈᑎᒋᔭᖓᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ 
ᐃᖏᕐᕋᓂᖓ
ᐊᕐᕌᒍᐊᓂ 1844, ᑖᒃᑯᐊ ᐸᒐᑦ ᑲᒥᓴᓐᖏᑦ ᓴᖅᑮᕐᖓᓚᐅᖅᓯᒪᕗᑦ 
ᓯᕗᓪᓕᖅᐸᖑᖃᑕᐅᔪᒥᒃ ᑲᓇᑕᐅᑉ ᒐᕙᒪᖏᑕ ᑎᑎᖅᑲᖏᓂᒃ ᐅᖃᐅᓯᖃᖅᖢᑎᒃ 
ᐊᑐᖁᔨᓪᓗᑎᒃ ᐃᓕᓐᓂᐊᕐᓂᕐᒥᒃ ᐊᓪᓚᐃᑦ ᐱᖅᑯᓯᒥᓂᒃ ᕿᒪᐃᖁᓪᓗᓂᒋᑦ. 
ᑲᒥᓴᓐᖑᔪᖅ ᐊᑐᓕᖁᔨᓪᓗᓂ ᐋᖅᑭᒃᓯᒪᔪᓂᒃ ᐱᕈᖅᓰᕝᕕᓂᒃ - ᑐᓐᖓᓗᑎᒃ 
ᑐᔪᕐᒥᕕᒃᓴᓂᒃ ᐃᓕᓐᓂᐊᕐᕕᖕᓂᒃ ᐅᖓᓯᒃᓴᕐᓗᑎᒃ ᐊᖓᔪᖅᑳᖏᑕ 
ᐊᐅᓚᔾᔪᓯᖏᓐᓂᒃ. 

ᑖᓐᓇ ᓂᑯᓚᔅ ᕗᓗᑦ ᑖᕕᓐ ᐅᓂᒃᑳᖓᑦ 1879-ᒥ ᐅᔾᔨᕆᔭᖃᓚᐅᖅᑐᖅ 
“ᐊᖏᔪᒥᒃ ᐃᓕᓐᓂᐊᕐᕖᑦ ᑕᑯᒃᓴᐅᓛᖑᓂᖏᓐᓂᒃ ᐊᑐᐊᒐᕐᒥᒃ 
ᑕᐃᒍᖅᑕᐅᔪᖅ ‘ᓯᖓᖅᓯᓇᓱᖕᓂᕐᒥ ᖃᓪᓗᓈᓐᖑᖅᓰᔾᔪᑎᑦ’. ᑕᐃᔅᓱᒪᓂ 
ᖃᓪᓗᓈᑦ ᐃᓱᒪᖃᐅᓯᖏᓐᓂᒃ ᒪᓕᑐᐃᓐᓇᖅᖢᓂ, ᑖᕕᓐ ᐅᓂᒃᑳᖅᑕᒥᓂᒃ 
ᓇᓗᓇᐃᖅᓯᓚᐅᖅᑐᖅ ᐃᓱᒪᓕᐅᕈᓯᖏᑦ ᑕᐃᔅᓱᒪᓂ ᐊᑐᖅᖢᓂᒋᑦ, ᑖᓐᓇ 
“ᐊᓪᓚᐃᑦ ᐱᖅᑯᓯᐊ” ᑐᓗᖅᓯᒪᓂᖃᕐᓂᐊᓂᒃ ᐅᖃᐅᓯᕆᔭᐅᑎᓪᓗᒍ, ᐊᓪᓚᐃᑦ 
ᐃᑦᑕᕐᓂᓗᐊᕐᓂᕋᖅᖢᓂᒋᑦ ᐃᓕᖅᑯᓯᒥᒍᑦ, ᐊᒻᒪᓗ ᐃᓕᓐᓂᐊᕐᓂᐅᑉ ᑐᕌᒐᖓ 
ᐃᓱᖃᕆᐊᓕᒃ ᓱᕈᓯᐅᑉ ᐊᓪᓚᐅᓂᖓ ᑐᖁᓴᖅᑕᐅᔭᕆᐊᖃᕐᓂᕋᖅᖢᒍ. 

ᑕᐃᔅᓱᒪᓂ 1883-ᒥ, ᓲ ᔮᓐ ᐊ. ᒪᒃᑖᓄᓪᑦ, ᑕᐃᔅᓱᒪᓂ ᑲᓇᑕᐅᑉ 
ᓯᕗᓕᖅᑎᒋᓪᓗᓂᐅᒃ ᐊᒻᒪᓗ ᒥᓂᔅᑑᓪᓗᓂ ᐊᓪᓚᐃᑦ ᐱᓕᕆᔭᐅᓂᖏᓐᓄᑦ, 
ᐱᒋᐊᖅᑎᑦᑎᓚᐅᖅᑐᖅ ᐊᐅᓚᔾᔭᐃᔾᔪᑎᒥᒃ ᓯᕗᓕᖅᑎᐅᖃᑎᒥᓄᑦ ᒥᓂᔅᑐᓄᑦ 
ᐊᖏᖅᑕᐅᓪᓗᑎᒃ ᓴᓇᔭᐅᓂᖏᑦ ᐱᖓᓱᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᖃᕐᓂᐊᖅᑐᑦ 
ᓄᓇᖃᖅᑳᖅᓯᒪᔪᓄᑦ ᓱᕈᓯᖏᓐᓄᑦ ᑲᓇᑕᐅᑉ ᐱᖓᓐᓇᖓᓂ. ᑖᓐᓇ 
ᐅᖃᐅᓯᕆᓕᕋᒥᐅᒃ ᐸᕐᓇᐅᑎᓂ, ᓴᓇᔪᓕᕆᓂᕐᒧᑦ ᒥᓂᔅᑕᖓᑦ ᕼᐊᒃᑐ 
ᒪᓐᔨᕕᒃ ᐅᖃᐅᔾᔨᓪᓗᓂ ᑲᓇᑕᐅᑉ ᐱᖁᔭᓕᐅᕐᕕᒡᔪᐊᖓᓂᒃ, “ᑕᐃᒪᓕ 
ᐃᓕᓴᖅᑕᐅᓂᐊᕈᑎᒃ ᓱᕈᓰᑦ ᐱᐅᔪᒥᒃ ᐃᓚᒋᔭᒥᖕᓂᒃ ᕿᒪᕉᑎᑎᑦᑕᕆᐊᓕᕗᑦ. 
ᐃᓚᖏᑦ ᐃᓄᐃᑦ ᐅᖃᑐᐃᓐᓇᕆᐊᓖᑦ ᑕᒪᓐᓇ ᐊᔪᓐᓇᖅᑑᓂᖓᓐᓂᒃ, ᑭᓯᐊᓂᓕ 
ᖃᓪᓗᓈᓐᖑᖅᓰᔪᒪᒍᑦᑎᒍᑦ ᑕᐃᒪᓐᓇ ᑭᓯᐊᓂ ᐊᑐᕐᓗᑎᒍᑦ.” 

ᓯᕗᓂᐊᒍᑦ 1883, ᖃᔅᓯᒐᓚᖕᓂᒃ ᑐᒃᓯᐊᕐᕕᖕᓄᑦ ᐱᒋᐊᖅᑎᑕᐅᔪᓂᒃ 
ᐱᑕᖃᓕᓚᐅᖅᑐᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑕᖏᓐᓂᒃ. ᒪᒃᑖᓅᓪᑦ ᐸᕐᓇᐅᑖ 
ᓇᓗᓇᐃᖅᓯᓪᓗᓂ ᐊᓯᔾᔩᓂᕐᒥᓂᒃ ᐊᑐᖅᓯᒪᔭᒥᓂᒃ ᐱᒋᐊᖅᑎᑕᐅᓪᓗᓂ 
ᑲᓇᑕᐅᑉ ᒐᕙᒪᖓᑕ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᓲᑦ ᐊᐅᓚᓂᕆᔭᖓᓐᓂᒃ, 
ᑕᐃᔅᓱᒪᓂ ᑕᐃᒍᖅᑕᐅᓪᓗᑎᒃ “ᐊᖏᔪᑦ ᐃᓕᓐᓂᐊᕐᕖᑦ.” ᑖᒃᑯᐊ ᐃᓕᓐᓂᐊᕐᕖᑦ 
ᓂᕆᐅᒋᔭᐅᓪᓗᑎᒃ ᐃᓐᓇᐅᓂᖅᓴᐃᑦ ᐃᓕᓐᓂᐊᖅᑐᑦ ᐃᓯᕈᓐᓇᓐᓂᐊᕋᓱᒋᔭᐅᓪᓗᑎᒃ 
ᖃᓪᓗᓈᑦ ᐃᓅᖃᑎᒌᖏᓐᓄᑦ ᐃᓕᓴᖅᑕᐅᒍᑎᒃ ᐊᔾᔨᒌᖏᑦᑐᓂᒃ ᐃᖅᑲᓇᐃᔮᓂᒃ. 
ᖄᒃᑲᓐᓂᐊᒍᑦ ᑖᒃᑯᐊ ᐃᓕᓐᓂᐊᕐᕖᑦ, ᒐᕙᒪᑐᖃᒃᑯᑦ ᑐᒃᓯᐊᕝᕖᓪᓗ 
ᐊᐅᓚᑦᑎᓚᐅᕆᕗᑦ ᐅᓪᓗᖅᓯᐅᑎᓂᒃ ᐃᓕᓐᓂᐊᕐᕕᖕᓂᒃ ᐊᓪᓚᐃᑦ 
ᓄᓇᖃᕝᕕᖏᓐᓂᒃ ᑲᓇᑕᐅᑉ ᓄᓇᖏᓐᓂᒃ. ᑖᒃᑯᐊ ᐃᓕᓐᓂᐊᕐᕖᑦ ᑕᒪᐃᓐᓂᒃ 
ᖁᑦᑎᖕᓂᖅᓴᓂᒃ ᐃᓕᓐᓂᐊᕈᑎᒃᓴᖃᓚᐅᓐᖏᑦᑐᑦ. 

ᐊᖏᒡᓕᕙᓪᓕᐊᔪᖅ “ᐃᓗᐊᓐᖏᓕᐅᕈᑎ” 
ᐊᒡᒋᖅᑐᓄᑦ ᐊᕐᕌᒍᓄᑦ 50-ᓄᑦ, ᑖᒃᑯᐊ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᓲᑦ ᐊᐅᓚᓂᖓ 
ᓱᒃᑲᔪᒥᒃ ᐱᕈᓯᒋᐊᖅᖢᓂ. ᐊᕐᕌᒍᐊᓂ 1931 ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓕᓚᐅᖅᑐᑦ 
80-ᓂᒃ ᐃᓕᓐᓂᐊᕐᕕᖕᓂᒃ ᐃᓄᒋᐊᖕᓂᖃᖅᖢᑎᒃ ᑲᑎᖅᖢᒋᑦ 17,000 
ᐃᓕᓐᓂᐊᖅᑎᓂᒃ. 

ᐊᕐᕌᒍᐊᓂ 1920, ᑕᓐᑲᓐ ᑳᒻᐱᐅᓪ ᔅᑳᑦ, ᐊᒡᓚᒃᑎᐅᔪᖅ ᑲᒪᒋᔭᖃᖅᖢᓂ ᑲᓇᑕᐅᑉ 
ᐊᓪᓚᓄᑦ ᐊᑐᐊᒐᖓᓐᓂᒃ, ᐊᖅᑭᒋᐊᕆᓚᐅᖅᑐᑦ ᑖᔅᓱᒪ ᐊᓪᓚᓄᑦ ᐱᖁᔭᖅ 
ᐅᐸᒋᐊᖃᖅᑎᑕᐅᓕᖅᖢᑎᒃ ᑕᒪᕐᒥᑦᑎᐊᖅ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ 
ᐃᓕᓐᓂᐊᕐᕕᖕᓄᑦ ᐊᐅᓪᓚᕐᕕᐅᓲᓄᑦ ᐊᕐᕌᒍᖃᑐᐊᕈᑎᒃ ᐊᑯᓐᓂᐊᓂ 7–15. ᔅᑳᑦ 
ᓇᓗᓇᐃᖅᓯᓪᓗᓂ ᒐᕙᒪᑐᖃᒃᑯᑦ ᐃᓂᓕᐊᖓᓐᓂᒃ ᐅᖃᕋᒥ, “ᐲᕈᒪᔭᕋ ᑖᓐᓇ 
ᐊᓪᓚᓄᑦ ᐃᓗᐊᓐᖏᓕᐅᕈᑎᕗᑦ. ᑐᕌᒐᕆᔭᕗᑦ ᑕᕝᕙᓂ ᑲᔪᓰᓐᓇᑦᑎᐊᓪᓗᑕ 
ᑲᓇᑕᓕᒫᒥᒃ ᐊᓪᓚᑕᖃᕈᓐᓃᕈᓂ ᑭᓯᐊᓂ ᐃᓚᐅᓐᖏᑦᑐᓂᒃ ᖃᓪᓗᓈᑦ 
ᐃᓅᖃᑎᒌᖏᓐᓄᑦ, ᐊᒻᒪᓗ ᐊᐱᖅᑯᑎᖃᕈᓐᓃᕈᑎᒃ ᐊᓪᓚᐃᑦ ᒥᒃᓵᓄᑦ, ᐊᒻᒪᓗ 
ᐲᖅᑕᐅᓗᓂ ᐊᓪᓚᓄᑦ ᑲᒪᒋᔭᖃᖅᑎᑕᐅᔪᖅ ᐱᓕᕆᕝᕕᖓ.” 

ᐊᑭᑐᒃᓴᓕᕐᓂᕐᒥᒃ ᐃᓱᒫᓗᒍᑎᐊᙱᖔᓕᖅᖢᑎᒃ ᑲᓇᑕᐅᑉ ᒐᕙᒪᑐᖃᒃᑯᖏᑦ. 
ᑕᐃᒪᓕ ᐊᕐᕌᒍᐊᒍᑦ 1892, ᐋᑐᕚ ᐃᓱᒫᓗᒍᑎᖃᓗᐊᒧᑦ ᐊᑭᑦᑐᖅᐸᓪᓕᐊᔪᓄᑦ 
ᐊᑭᓕᒐᒃᓴᖏᓐᓄᑦ ᓅᖦᖢᓂᔾᔪᒃ ᐊᑐᓃᖓᔪᒧᑦ-ᐃᓕᓐᓂᐊᖅᑎᒧᑦ 
ᑮᓇᐅᔭᖃᖅᑎᑦᑎᓂᕐᒥᒃ ᑐᒃᓯᐊᕐᕖᑦ ᐊᑭᓕᖅᑕᐅᖃᑦᑕᖅᖢᑎᒃ ᐊᑐᓂᑦ 
ᐃᓕᓐᓂᐊᖅᑎᒧᑦ. 

ᐅᐃᒍᕆᔭᐅᔪᑦ

ᐅᐃᒍᖓᑦ 1: ᐊᑐᖅᓯᒪᔭᖏᑦ, ᐊᒃᑐᐃᓂᖏᑦ 
ᓴᖅᑭᑕᐅᓯᒪᔪᓪᓗ ᐃᓕᓐᓂᐊᕆᐊᖅᑐᓄᑦ ᓯᓚᑖᓄᑦ
ᐆᒪᐅᑉ ᓇᐃᓕᒋᐊᕈᑖ ᐊᑐᖅᓯᒪᔭᐅᔪᓄᑦ ᕿᒪᐃᓯᒪᓂᖏᑕᓗ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ ᑲᓇᑕᒥ ᐋᖅᑭᒋᐊᖅᓯᒪᔪᖅ ᑲᑐᖅᓱᒐᐅᓪᓗᓂ 
ᑎᑎᕋᐅᓯᐅᓯᒪᔪᓄᑦ ᓇᓂᔭᒃᓴᐃᑦ 100 ᐊᕐᕌᒍᑦ ᐊᓯᐅᔨᓂᕐᒥᒃ ᐃᓕᓴᐃᔨᓄᑦ 
ᑐᑭᒧᐊᒍᑎᒃ ᑎᑎᕋᖅᑕᐅᓯᒪᔪᖅ ᕿᒪᐃᓇᓱᐊᖅᑐᑦ ᓂᕆᐅᑦᑎᐊᕈᑎᓂᒃ 
ᑐᓐᖓᕕᒋᔭᐅᔪᖅ, ᐃᓚᖃᖃᓯᐅᑎᓪᓗᑎᒃ ᓱᓇᒃᑯᑖᓂᒃ ᑐᖅᑯᖅᓯᒪᔪᑦ ᐳᕆᓐᔅ 
ᕙᐃᔪᔅ ᐅᑭᐅᖅᑕᖅᑐᒧ ᐱᖅᑯᓯᑐᖃᓕᕆᕝᕕᐊᓂ ᐊᒻᒪᓗ ᓱᓕᔪᖅᓯᐅᕐᓂᖅ 
ᑐᓴᖅᑕᐅᓇᓱᖕᓂᕐᒧᓪᓗ ᑲᒥᓴᓐᖓ ᑲᓇᑕᒥ. ᐊᑐᖅᑕᐅᔪᖅ ᐊᖏᖅᓯᒪᓂᖏᓐᓄᑦ 
ᕿᒪᐃᓇᓱᐊᖅᑐᑦ ᓂᕆᐅᑦᑎᐊᕈᑎᓂᒃ ᑐᓐᖓᕕᒋᔭᐅᔪᖅ, ᐊᒻᒪᓗ ᐱᓕᕆᕝᕕᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑕᒪᐃᓐᓂᒃ ᓄᓇᑦᓯᐊᒻᒥ ᓄᓇᕘᒥᓪᓗ. 

ᑲᓇᑕᒥ ᐃᓗᓕᖃᕐᓂᕆᔭᖏᑦ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᓂᒃ 

ᓯᕗᓂᐊᒍᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ 
ᓄᓇᖃᖅᑳᖅᓯᒪᔪᑦ ᐃᒥᒃᑯᑦ ᐅᖃᐅᓯᖃᐃᓐᓇᐅᔭᖅᓯᒪᔪᑦ, ᐃᓕᖅᑯᓯᖃᖅᖢᑎᒃ, 
ᐅᒃᐱᐅᓯᖃᖅᖢᑎᒃ, ᓴᓇᐅᒐᖃᖅᖢᑎᒃ, ᐊᒻᒪᓗ ᐊᓐᓂᕆᔭᖃᖅᖢᑎᒃ. 
ᑲᑎᖅᓱᒐᐅᔪᑦ ᐃᓕᓐᓂᐊᕈᑏᑦ, ᐅᒃᐱᕆᔭᒥᒍᑦ ᑕᑯᒃᓴᐅᑎᑦᑎᓂᖏᑦ, ᖃᐅᑕᒫᓪᓗ 
ᐱᓕᕆᔭᒃᓴᖏᓐᓄᑦ ᐃᓕᓐᓂᐊᕈᑕᐅᖃᑦᑕᓚᐅᖅᐳᑦ ᓄᓇᖃᖅᑳᖅᓯᒪᔪᓄᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓗ. 

ᓱᕈᓰᑦ ᐃᓕᓴᖅᑕᐅᖃᑦᑕᖅᖢᑎᒃ ᐃᓅᓯᖃᑦᑎᐊᕐᓂᕐᒥᒃ, ᖃᓄᕐᓗ 
ᐃᑲᔪᖃᓯᐅᑎᔭᕆᐊᖃᕐᓂᕐᒥᒃ ᐃᓚᒋᔭᖏᑕ ᐆᒪᓇᓱᐊᕈᑎᖏᓐᓄᑦ. ᑕᐃᑲᓐᖓᑦ, 
ᓱᕈᓯᐅᓂᓕᒫᖏᓐᓂᒃ, ᐃᑲᔪᖃᓯᐅᑎᓪᓗᑎᒃ ᐃᓅᓯᕐᒥᒃ ᐊᓐᓇᐅᒪᓂᐊᓄᓪᓗ 
ᓄᓇᓕᖁᑖ. ᓄᓇᖃᖅᑳᖅᓯᒪᔪᑦ ᐃᓕᓴᐃᔾᔪᑖ ᐱᖃᐅᑎᓯᒪᓪᓚᕆᓚᐅᖅᑐᖅ 
ᑕᒪᐃᓐᓄᑦ ᐅᒃᐱᕈᓲᑎᖏᓐᓄᑦ ᐊᒻᒪᓗ ᖃᐅᑕᒫᖅ ᐊᑐᖅᐸᒃᑕᖏᓐᓄᑦ 
ᐃᓅᓯᕆᔭᖏᓐᓄᑦ. 

ᐊᖏᖃᑎᒌᒍᑎᑦ ᐊᓪᓚᓄᑦ ᐊᒻᒪᓗ ᖃᓪᓗᓈᓄᑦ ᓯᖓᖅᑕᐅᓂᖅ
ᐃᓗᒍᑦ ᐊᕐᕌᒍᖏᑕ ᓯᕗᓂᐊᒍᑦ ᓴᖅᑭᑕᐅᑎᓐᓇᒋᑦ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ ᑲᓇᑕᒥ, ᓄᓇᖃᖅᑳᖅᓯᒪᔪᑦ ᐅᓄᓛᖑᓚᐅᖅᓯᒪᔪᑦ 
ᐃᓄᒋᐊᓛᖑᓪᓗᑎᒃ ᓄᓇᖏᓐᓂ ᓄᓇᑦᓯᐊᑉ (ᐃᓚᒋᔭᐅᓪᓗᑎᒃ ᑯᐸᒃ ᑕᕐᕋᖓ 
ᐊᒻᒪᓗ ᐋᓐᑎᐅᕆᔪ, ᑕᒪᕐᒥᒃ ᒪᓂᑑᕝᕙ ᐊᖏᓂᖅᓴᐅᔪᖅ ᓴᔅᑳᑦᑐᕚᓐ, ᐋᕘᑕᐅᑉ 
ᓂᒋᖅᐸᓯᐊ, ᐊᒻᒪᓗ ᐅᓪᓗᒥ ᓄᓇᑦᓯᐊᓪᓚᕆᐅᑉ ᓄᓇᒋᓕᖅᑕᖏᑦ ᓄᓇᕘᓪᓗ). 

ᑕᐃᑲᓐᖓᓂᑦ 1800 ᐊᕐᕌᒍᖏᑦ ᐱᒋᐊᕐᒪᑕ, ᓄᓇᐃᑦ ᐱᔪᒥᒋᔭᐅᒻᒪᕆᓕᖅᖢᑎᒃ 
ᑲᓇᑕᐅᑉ ᖃᓪᓗᓈᖅᑖᖏᓐᓄᑦ ᒐᕙᒪᑐᖃᒃᑯᓪᓗ ᐊᑐᐊᒐᓕᐅᖅᑎᖏᓐᓄᑦ, 
ᕿᓂᕋᓱᒃᖢᑎᒃ ᐃᓐᓄᒍᑎᒃᓴᒥᖕᓂᒃ ᑲᓇᖕᓇᕐᒥ ᐃᓄᒋᐊᒃᑐᓂᒃ ᓴᓇᐅᒪᔭᐅᔪᑦ 
ᓂᐅᕐᕈᑎᒃᓴᖏᓐᓄᑦ, ᐱᕈᖅᓰᔪᒪᓪᓗᑎᒃ ᐸᓚᐅᒑᒃᓴᒥᒃ ᓂᐅᕐᕈᑎᒃᓴᒥᓂᒃ, 
ᐃᓂᒃᓴᓕᐅᕐᓗᑎᒡᓗ ᓄᓇᓯᐅᑎᑯᑖᑉ ᐊᖅᑯᑖᓂᒃ ᑕᐅᕗᖓ ᑕᕆᐅᖓᓐᓄᑦ ᐳᕆᑎᔅ 
ᑲᓚᒻᐱᔭᐅᑉ. 

ᑭᓯᐊᓂᓕ, ᒪᓕᒐᖅᑎᒍᑦ ᐊᑐᕆᐊᖃᖅᑎᑕᐅᓚᐅᕐᒪᑕ ᑯᐃᓐ ᑭᒡᒐᖅᑐᐃᔨᖏᑦ 
ᐊᖏᖃᑎᖃᕆᐊᖃᖅᖢᑎᒃ ᓄᓇᖃᖅᑳᖅᑐᓂᒃ ᓄᓇᖁᑎᖏᓐᓄᑦ. ᐊᓪᓚᐃᑦ 
ᐊᖓᔪᖅᑳᖁᑎᖏᑦ ᓯᕗᓪᓕᖅᐹᒥᒃ ᐊᖏᖃᑎᒌᖃᑦᑕᓯᓚᐅᖅᐳᑦ ᐱᔾᔪᑎᒋᓪᓗᒍ 
ᐊᒃᑐᐊᖃᑎᒌᖕᓂᕐᒥᒃ ᒪᑭᑎᑦᑎᓇᓱᒃᖢᑎᒃ ᐃᒃᐱᒍᓱᖕᓂᖃᖅᑐᒃᑯᑦ ᑲᔪᓰᓐᓇᖅᑐᒥᒃ 
ᐊᑐᓂᑦ ᐃᓄᖏᓐᓄᑦ ᒪᓕᒋᐊᓕᖏᓐᓂᒃ ᐱᖃᓯᐅᑎᓪᓗᒋᑦ ᓄᓇᒥᒃ 
ᐊᑐᕈᓐᓇᕐᓂᖏᑦ ᐃᓚᖃᕐᓂᒃᑯᑦ ᑲᑐᔾᔨᖃᑎᖃᕐᓂᒃᑯᓪᓗ, ᐃᓕᓴᖃᑎᒌᒃᖢᑎᒃ. 
ᒐᕙᒪᒃᑯᑦ ᑭᓯᐊᓂ ᐊᑐᐊᒐᖏᑦ ᐊᑐᖅᐸᒃᑕᖏᓪᓗ ᓵᓐᖓᔭᖃᓪᓚᕆᒃᖢᑎᒃ 
ᐊᓪᓚᐃᑦ ᐊᓯᐅᑎᑕᐅᓇᓱᖕᓂᖏᓐᓄᑦ, ᖃᓪᓗᓈᖓᓕᕈᑎᒃ ᐊᓪᓚᑎᑐᑦ 
ᒪᓕᒋᐊᖃᕈᓐᓃᕋᔭᕐᓂᖏᓐᓄᑦ ᐱᖁᔭᒥᒍᑦ ᓄᓇᖃᖅᑳᖅᑐᓄᑦ, ᖁᔭᓈᖅᐸᒃᖢᓂᒋᑦ 
ᐊᖏᕈᑎᕕᓂᓂ ᓴᓂᖅᑯᖃᑦᑕᖅᖢᒋᓪᓗ. 

ᐃᓚᐃᓐᓇᖏᑦ ᐃᓕᓐᓂᐊᖅᑎᑦ ᐅᖃᐅᓯᖃᖅᓯᒪᒐᓗᐊᖅᖢᑎᒃ 
ᐃᑲᔫᑎᖃᕐᓂᕕᓂᐊᓄᑦ ᐃᓕᓐᓂᐊᕐᕕᖕᒦᔾᔪᑎᖏᑦ ᐊᐅᓪᓚᕐᕕᐅᓲᓄᑦ ᐊᒻᒪᓗ 
ᓈᒻᒪᒋᔭᒥ`ᖕᓂᒃ ᐃᓕᓐᓂᐊᕐᓂᖃᖅᓯᒪᓂᖏᓐᓄᑦ, ᐅᓄᓛᖑᔪᑦ ᐃᓕᓐᓂᐊᕈᑕᐅᔪᑦ 
ᐊᖅᐸᓯᒃᑎᑕᐅᖃᑦᑕᓚᐅᖅᑐᑦ ᓴᓂᕌᒍᑦ ᓄᓇᖃᖅᑳᖅᓯᒪᓐᖏᑦᑐᑦ 
ᐃᓕᓐᓂᐊᕐᕕᖏᓐᓂᒃ. ᑕᑯᖃᓯᐅᑎᓗᒍ ᐊᕐᕌᒍᐊ 1930, ᑐᑭᓕᐅᑎᓪᓗᒍ ᐱᖓᓱᑦ 
100-ᓂᒃ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᖏᑦ ᖄᖏᖅᓯᖃᑦᑕᖅᖢᑎᒃ ᒍᕋᐃᑦ 6 
ᐅᖓᑖᓄᑦ, ᐅᓄᖏᑦᑐᒻᒪᕇᓪᓗ ᐃᓅᓯᒻᒧᑦ ᐸᓐᓇᒃᑕᐅᓯᒪᓪᓗᑎᒃ ᐃᓕᓐᓂᐊᕐᕕᐅᑉ 
ᓯᓚᑖᓄᑦ, ᐊᓪᓚᐃᑦ ᓄᓇᖃᕐᕕᖏᓐᓂᒃ ᐊᓯᐊᓂᓪᓘᓐᓃᑦ.

ᑎᑭᓱᖓᖅᖢᒍ 1950, ᒪᓕᒃᖢᒋᑦ ᖃᐅᔨᓴᒐᖏᑦ ᐊᓪᓚᓕᕆᔨᒃᑯᑦ ᐱᓕᕆᔨᖏᓄᑦ, 
ᐃᒻᒪᖄ 40 ᐳᓴᓐᑎᖏᑦ ᐃᓕᓴᐃᔩᑦ ᐃᓕᓐᓂᐊᕐᓂᖃᓐᖏᑦᑎᐊᖅᖢᑎᒃ. 
ᐅᖃᕋᓱᓐᖏᑦᑐᒍᑦ ᑕᒪᐃᓐᓂᒃ ᐊᑐᖅᑕᐅᔪᕕᓃᑦ ᐱᐅᓐᖑᑦᑑᓚᐅᕐᓂᖏᓐᓂᒃ, 
ᐊᒻᒪᓘᓐᓃᑦ ᐃᓕᓴᐃᔨᓕᒫᖏᑦ ᐱᐅᓐᖏᑦᑑᓚᐅᕐᓂᖏᓐᓂᒃ. ᐅᓄᖅᑐᒻᒪᕇᑦ 
ᐱᐅᓪᓚᕆᒃᑐᑦ ᐊᒃᓱᕈᐊᖃᖅᑐᑦ ᖃᓪᓗᓈᑦ ᐱᓕᕆᖃᑦᑕᓚᐅᖅᑐᑦ ᐃᓗᐊᓂ 
ᐃᓕᓐᓂᐊᕐᕖᑦ.

ᑕᐃᒪᓕ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ ᐊᕗᑎᔭᐅᖃᑦᑕᓚᐅᕋᒥᒃ ᐊᖓᔪᖅᑳᖏᓐᓄᑦ 
ᐊᑯᓂᒻᒪᕆᐊᓗᒃ, ᑐᓗᕈᑎᖃᖅᖢᑎᒃ ᐊᖓᔪᖅᑳᖑᓂᕐᒧᑦ ᐱᓕᒻᒪᐅᑎᓂᒃ 
ᐃᓕᑎᑕᐅᓇᑎᒡᓗ ᖃᓄᖅ ᐊᖓᔪᖅᑳᑦᑎᐊᕙᐅᓲᖑᖕᒪᖔᖏᑕ ᓄᓇᖃᖅᑳᖅᓯᒪᔪᑦ. 
ᐲᖅᑕᐅᓂᖏᑦ ᐊᒃᑐᐃᓂᖃᕆᓪᓗᓂ ᐊᓯᐅᔨᑎᑦᑎᓪᓗᑎᒃ ᐅᖃᐅᓯᕆᔭᖏᓐᓂᒃ 
ᐱᖅᑯᓯᕆᔭᖏᓪᓂᒡᓗ. 

ᐊᑐᓕᖅᓯᒪᓂᖏᓐᓄᑦ ᐃᓕᓐᓂᐊᖅᑎᕕᓃᑦ ᐃᓕᓐᓂᐊᕆᐊᖅᓯᒪᓪᓗᑎᒃ 
ᐃᓕᓐᓂᐊᕐᕕᖕᓂᒃ ᐋᓐᓂᕈᑎᒋᓯᒪᔭᒥᓂᒃ ᐱᓕᕆᔭᐅᓂᕐᒥᓂᒡᓗ 
ᐃᓕᓐᓂᐊᕐᕕᖏᓐᓂᒃ ᓴᖅᑭᖃᑦᑕᖅᓯᒪᕗᖅ ᑖᒃᑯᐊᓗ ᐋᓐᓂᖅᓯᒪᓂᖏᑦ 
ᐊᑯᓐᓈᒍᑦ ᑕᑯᒃᓴᕈᖅᖢᑎᒃ ᐊᖓᔪᒃᖠᐅᔪᑦ ᐃᓕᓐᓂᐊᕆᐊᖃᑦᑕᖅᑐᕕᓃᓪᓗ 
ᓄᑲᕆᔭᒥᓄᑦ ᓵᑦᑕᕌᖓᒥᒃ - ᑲᐃᕙᓐᓂᐊ ᓱᕋᓇᐃᓂᐅᑉ ᐋᓐᓂᖅᓯᒪᓂᑯᖏᓪᓗ 
ᐊᐃᑦᑐᖅᑕᐅᓪᓗᓂ ᑭᖑᓂᐊᓃᑦᑐᓄᑦ. ᖃᐅᔨᓴᖅᑕᐅᒐᒥᒃ ᑕᒪᒃᑯᐊ ᐊᑯᓐᓈᒍᑦ 
ᐋᓐᓂᖅᑕᐅᓯᒪᔪᑦ ᐃᓕᓐᓂᐊᖅᑎᕕᓂᕐᓄᑦ ᓇᓗᓇᐃᖅᓯᕗᖅ ᑖᒃᑯᐊ ᐃᓕᓐᓂᐊᖅᑏᑦ 
ᐋᓐᓂᖅᑕᐅᓂᑯᑦ ᖃᓂᒋᓛᒥᓄᑦ ᐋᓐᓂᖅᓯᖃᓯᐅᑎᓲᖑᓂᖏᓐᓂᒃ ᕿᑐᕐᖓᖏᑦ 
ᐅᓗᕆᐊᓇᖅᑐᒦᓕᖅᖢᑎᒃ. ᓱᕈᓰᑦ ᐃᒻᒥᒃᑯᑦ ᐋᓐᓂᖃᓯᐅᑎᓕᕆᓪᓗᑎᒃ. 

ᐊᓪᓚᖓᔪᑦ ᐊᑐᖅᓯᒪᔭᖏᑦ 
ᓯᕗᓂᐊᑕ 1800 ᐊᕐᕌᒍᖁᑎᖏᑕ, ᐅᓄᓐᖏᑦᑐᒻᒪᕇᑦ ᒪᑐᐃᖅᓯᒪᖃᑦᑕᓚᐅᖅᑐᑦ 
ᐋᖅᑭᒃᓯᒪᔪᑦ ᖃᓪᓗᓈᓄᑦ ᑐᓐᖓᔪᑦ ᐃᓕᓐᓂᐊᕈᓰᑦ ᐃᓚᖏᓐᓄᑦ ᐊᓪᓚᖓᔪᓄᑦ. 
ᑖᒃᑯᐊ ᐊᖏᖃᑎᒌᒍᑏᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖃᓯᐅᔾᔨᖃᑦᑕᕋᑎᒃ ᑖᒃᑯᓄᖓ 
ᓱᕈᓯᕐᓄᑦ, ᖃᓪᓗᓈᓄᑦ ᐃᓱᒪᒋᔭᐅᓂᖏᓐᓄᑦ “ᐊᓪᓚᖓᔪᑦ.” ᑕᐃᒪᓕ ᑭᓯᐊᓂ 
ᐅᐊᖕᓇᖅᐸᓯᐊᓂ ᖃᓪᓗᓈᖓᔪᑦ ᐱᓇᓱᐊᕈᑎᖏᑦ ᑲᓇᑕᐅᑉ ᑲᒥᓴᓐᖓ 1885-
ᒥ ᓴᖅᑭᒃᑲᒥ ᑲᓇᑕᐅᑉ ᒐᕙᒪᑐᖃᒃᑯᖏᑦ ᕿᒥᕐᕈᓇᓯᒋᐊᓚᐅᖅᐳᑦ ᑖᔅᓱᒥᖓ 
ᐃᓕᓐᓂᐊᕈᑎᒃᓴᖏᓐᓄᑦ. ᑖᒃᑯᐊ ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᖏᑦ, ᓴᓐᖏᔫᔭᕇᕋᒥᒃ 
ᐊᓪᓚᖓᔪᑦ ᐃᓅᖃᑎᒌᖏᓐᓂᒃ, ᐃᓕᓴᐃᓯᒋᐊᖅᖢᑎᒃ ᐊᓪᓚᖓᔪᑦ ᓱᕈᓯᖏᓐᓂᒃ 
ᐊᐅᐸᖅᑑᑉ ᑰᑉ ᓄᓇᖓᓐᓂ ᒫᓂᑑᕝᕙᒥ 1800 ᐊᕐᕌᒍᖏᑕ ᐃᓗᐊᓂ. 
ᐃᓕᓐᓂᐊᕆᐊᖅᑎᑕᐅᓂᖏᓐᓄᑦ ᐃᓕᓐᓂᐊᕐᕕᖕᓄᑦ ᐊᑐᖁᔨᓐᖏᑦᑎᐊᖅᑐᓂᒃ 
ᐅᖃᐅᓯᑐᖃᐅᔪᓂᒃ ᓂᓪᓕᕆᐊᖃᕋᑎᒡᓘᓐᓃᑦ ᐅᖃᐅᓯᕐᒥᑐᑦ, ᑕᑯᒃᓴᕈᐃᓪᓗᓂ 
ᓄᖑᓴᐃᓂᕐᒥᒃ ᐊᑑᑎᖃᓪᓚᕆᒃᑐᒥᒃ ᐊᓪᓚᖓᔪᑦ ᐱᖅᑯᓯᕆᔭᖏᓐᓂᒃ. 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ ᐊᖏᔪᒥᒃ ᐊᒃᑐᐃᓯᒪᕗᑦ ᐊᓪᓚᖓᔪᑦ 
ᓄᓇᓕᖁᑎᖏᓐᓂᒃ, ᑖᓐᓇ ᐃᓛᓐᓂᒃᑯᑦ ᐳᐃᒍᖅᑕᐅᖃᑦᑕᕐᒪᑦ ᐅᓂᒃᑳᕆᔭᐅᓕᕌᖓᑦ 
ᐃᓕᓐᓂᐊᕐᕕᖕᓄᑦ ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ ᑲᓇᑕᒥ. 

ᑮᓇᐅᔭᓄᑦ, ᐃᓕᓐᓂᐊᕐᕕᐅᑉ ᐊᐅᓚᑦᑎᔨᖏᑦ ᓂᕆᐅᒋᔭᐅᓪᓗᑎᒃ 
ᐊᑭᓕᖅᓱᐃᓂᐊᕐᓂᖏᓐᓂᒃ ᑲᒪᒋᔭᐅᓂᖏᓐᓄᑦ, ᑮᓇᐅᔭᓕᐊᓄᑦ, 
ᐊᑭᓕᖅᓱᕆᐊᓕᖕᓄᓪᓗ. ᑕᒪᓐᓇ ᐊᐅᓚᓂᖃᕆᓪᓗᓂ ᑐᒃᓯᐊᕐᕖᑦ 
ᓇᓕᕌᖃᑦᑕᐅᑎᓕᖅᖢᑎᒃ ᐊᓪᓚᐃᑦ ᓱᕈᓯᖏᓐᓂᒃ ᐃᓯᖁᔨᓗᐊᒧᑦ 
ᐊᒻᒪᓗ ᐅᓄᓛᖑᔪᓂᒃ ᐃᓕᓐᓂᐊᖅᑎᓂᒃ ᐊᑎᓕᐅᕆᓇᓱᒃᖢᑎᒃ, 
ᓄᑭᖃᑦᑎᐊᓐᖏᒃᑲᓗᐊᕈᑎᒃ ᖃᓂᒻᒪᓯᖃᕋᓗᐊᕈᑎᒡᓘᓐᓃᑦ. 

ᑐᒃᓯᐊᕐᕖᑦ ᑐᓐᖓᕕᖃᓪᓚᕆᓕᓚᐅᖅᐳᑦ ᐃᓕᓐᓂᐊᖅᑎᒥᓂᒃ 
ᐃᖅᑲᓇᐃᔭᖅᑎᑕᐅᖃᑦᑕᖅᖢᑎᒃ “ᐅᓪᓘᑉ-ᓇᑉᐸᖓ ᐊᐅᓚᓂᖅ,” ᐊᖓᔪᒃᖡᑦ 
ᐃᓕᓐᓂᐊᖅᑎᖏᑦ ᐅᓪᓘᑉ ᓇᑉᐸᖓᓐᓂᒃ ᐃᖅᑲᓇᐃᔭᖅᑎᑕᐅᓪᓗᑎᒃ. 
ᑕᒪᓐᓇ ᑕᑯᒃᓴᕈᐃᑲᐅᑎᒋᓪᓗᓂ ᐅᓄᓛᑦ ᐃᓕᓐᓂᐊᒐᓗᐊᖅᓯᒪᓇᑎᒃ 
ᐃᓕᓯᒪᓐᖏᓗᐊᖅᑎᑕᐅᒧᑦ.

“ᓄᑖᒥᒃ ᐃᓅᓯᑖᖅᑎᑦᑎᓂᖅ” ᐊᒻᒪᓗ ᐅᒃᐱᓕᖅᑎᑦᑎᓇᓱᐊᕐᓂᖅ 
ᒐᕙᒪᐃᑦ ᑐᒃᓯᐊᕐᕕᖕᒥᓗ ᐊᐅᓚᑦᑎᔨᖏᑦ ᐅᖃᖃᑦᑕᓚᐅᖅᑐᑦ ᑖᒃᑯᐊᒎᖅ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐃᓕᓴᖁᔭᐅᓪᓗᑎᒃ ᐅᒃᐱᓕᖁᔭᐅᓪᓗᑎᒡᓗ 
ᓄᓇᖃᖅᑳᖅᓯᒪᔪᑦ ᓱᕈᓯᖏᑦ. ᐊᑐᖅᑕᐅᓕᕋᒥ ᑖᒃᑯᐊ ᑕᑯᒃᓴᕈᐃᓇᓱᖕᓂᖏᑦ 
ᓴᖅᑮᓪᓗᑎᒃ ᐋᓐᓂᖅᓯᕆᓂᖕᒥᒃ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓄᑦ, 
ᐅᖃᐅᓯᖏᓐᓄᑦ, ᐅᒃᐱᐅᓯᕆᔭᖏᓐᓄᑦ, ᐱᖅᑯᓯᕆᔭᖏᓪᓗ ᐊᑐᖅᐸᒃᑕᖏᑦ. 

ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᑕᑯᔭᐅᓪᓗᑎᒃ ᐱᐅᒋᔭᐅᓂᖅᓴᑎᑐᑦ 
ᐊᓪᓚᐃᑦ ᐅᓪᓗᒃᑯᑦ ᐃᓕᓐᓂᐊᕐᕕᖏᓐᓄᑦ ᕿᒪᒃᑎᑕᐅᓂᖏᓐᓄᑦ 
ᐊᖓᔪᖅᑳᖏᓐᓂᒃ, ᐊᑭᕋᖅᑐᕐᓂᐊᖅᑐᓂᒃ ᖃᐅᔨᒪᒐᒥᒃ ᐊᒻᒪᓗ ᓱᕋᐃᓇᓱᒃᑐᓂᒃ 
ᓄᖅᑲᖅᑎᑦᑎᓇᓱᖕᓂᐊᕐᓂᖏᓐᓄᑦ. 

ᑕᐃᑲᓐᖓᓂᑦ 1883 ᐅᖓᑖᓄᑦ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᖏᓛᖑᓪᓗᑎᒃ 
ᑲᑐᔾᔨᖃᑎᖃᖅᓯᒪᕗᑦ ᑖᒃᑯᐊ ᐱᓕᕆᔭᐅᓂᖏᓐᓄᑦ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᖅᑐᑦ ᐊᐅᓚᓂᐊᓂᒃ, ᑐᒃᓯᐊᕐᕖᑦ ᑲᒪᒋᔭᖃᖅᖢᑎᒃ ᖃᐅᑕᒫᖅ 
ᐊᐅᓚᑕᐅᓂᖏᓐᓄᑦ ᐃᓕᓐᓂᐊᕐᕕᖏᑦ. ᐅᓄᓛᑦ 1850 ᐊᕐᕌᒍᓪᓗᐊᖓᓂ 
ᐊᔪᕆᖅᓱᐃᔩᑦ ᐅᒃᐱᕈᓲᑎᖃᖅᖢᑎᒃ ᓄᓇᖃᖅᑳᖅᓯᒪᔪᑦ ᐅᒃᐱᓕᖅᓴᖅᑕᐅᓂᖏᑦ 
ᐅᒃᐱᕆᔭᖏᓐᓄᑦ ᐃᓚᒋᔭᐅᖃᓯᐅᑎᓇᓱᒋᓪᓗᒍ ᓄᓇᕐᔪᐊᓕᒫᒥᑦ 
ᓴᐳᓐᓂᐊᕋᓱᖕᓂᖏᓐᓄᑦ ᑕᕐᓂᕆᔭᐅᔪᓂᒃ. 

ᒪᕐᕉᒃ ᐊᖏᓛᒃ ᐅᒃᐱᕐᓂᕋᖅᑐᓂᒃ ᑎᒥᐅᔪᓂᒃ ᐃᓚᐅᓂᖃᖅᑐᕕᓃᑦ ᑖᒃᑯᓄᖓ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᑲᓇᑕᒥ 1800 ᐊᕐᕌᒍᖁᑎᖏᓐᓂᒃ 
ᐃᒃᓯᕋᕐᔪᐊᒃᑯᑦ ᐆᑉᓚᐃᑦ ᒥᐅᕆᒧᑦ ᓴᓗᒪᔪᒧᑦ ᐊᒻᒪᑦᑕᐅᖅ ᑐᒃᓱᐊᕐᕕᖓ 
ᐅᒃᐱᓕᖅᓴᐃᔨᓄᑦ ᑲᑐᔾᔨᖃᑎᒌᑦ ᑐᒃᓯᐊᕐᕕᐊᑕ ᐃᖕᓚᓐᑦ (ᐋᖕᓕᑲᒃᑯᑦ 
ᑐᒃᓯᐊᕐᕕᖓ). ᐅᓄᓐᓂᖏᑦ ᐃᓕᓐᓂᐊᕐᕕᑦ ᖁᑦᑎᔅᓯᒋᐊᖅᐸᒃᖢᑎᒃ 
ᑲᑕᒋᐊᖃᑦᑕᖅᖢᑎᓪᓗ ᐊᐅᓚᓂᐅᔫᑉ ᐃᓗᐊᓂ, ᑭᓯᐊᓂᓕ ᐃᒃᓯᕋᕐᔪᐊᑦ 
ᑐᒃᓯᐊᕐᕕᖓ ᐅᓄᓛᓪᓚᕆᓐᓂᒃ ᐊᐅᓚᑦᑎᓚᐅᖅᐳᑦ ᐃᓕᓐᓂᐊᕐᕕᖕᓂᒃ, ᐃᒻᒪᖄ 
60 ᐳᓴᓐᑎᖏᑕ ᐃᓕᓐᓂᐊᕐᕖᑦ ᑕᑯᔭᐅᒍᑎᒃ. ᐋᖕᓕᑲᒃᑯᑦ ᑐᒃᓯᐊᕐᕕᖏᑦ ᐃᒻᒪᖄ 
25 ᐳᓴᓐᑎᖏᓐᓂᒃ ᐊᐅᓚᑦᑎᓪᓗᑎᒃ, ᑲᑎᓐᖓᔪᑦ ᑐᒃᓯᐊᕐᕖᑦ ᐊᐅᓚᑦᑎᓪᓗᑎᒃ 15 
ᐳᓴᓐᑎᒥᒃ, ᐊᒻᒪᓗ ᐳᕋᔅᐱᑎᐅᕆᔭᑦ ᑐᒃᓯᐊᕐᕕᖏᑦ ᐊᐅᓚᑦᑎᓪᓗᑎᒃ ᐃᒻᒪᖄ 2 
ᐊᒻᒪᓘᓐᓃᑦ 3 ᐳᓴᓐᑎᖓᓐᓂᒃ ᐃᓕᓐᓂᐊᕐᕕᐅᔪᓂᒃ. 

ᐱᓂᕐᓗᒃᑕᐅᖃᑦᑕᕐᓂᕕᓂᖏᑦ ᐊᒻᒪᓗ ᑭᖑᕚᒥᒍᑦ 
ᐊᒃᑐᖅᑕᐅᓂᕆᔭᖏᑦ
ᐊᖓᔪᖅᑳᕆᔭᐅᔪᑦ ᓱᕈᓯᕐᒥᓂᒃ ᐊᐅᓪᓚᖅᑎᑦᑎᖏᒃᑯᑎᒃ ᐃᓕᓐᓂᐊᕐᕕᐅᔪᓄᑦ 
ᐃᓚᖃᖃᑦᑕᓚᐅᖅᑐᑦ ᐊᖓᔪᖅᑳᖏᑦ ᓱᒋᐊᖅᑕᐅᓪᓗᑎᒃ, ᐃᓛᓐᓂᒃᑯᓪᓗ 
ᐊᓄᓪᓚᒃᓯᖅᑕᐅᓪᓗᑎᒃ. ᐅᓄᖅᑐᒻᒪᕇᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ 
ᑎᒍᔭᐅᓪᓗᑎᒃ ᑎᒡᓕᒃᑕᐅᓪᓗᑎᒡᓘᓐᓃᑦ ᐊᖏᕐᕋᕆᔭᖏᓐᓄᑦ, ᐅᖓᓯᒃᑐᒻᒪᕆᖕᒧᑦ 
ᐃᓕᓐᓂᐊᕆᐊᖅᑎᑕᐅᓪᓗᑎᒃ ᐃᓚᒋᔭᒥᓂᒃ. ᐊᓯᖏᑦ ᐃᓕᓐᓂᐊᖅᑐᕕᓃᑦ 
ᐊᐅᓪᓚᕐᕕᐅᖃᑦᑕᖅᑐᓂᒃ ᖃᓂᒋᔭᖏᑕ ᓄᓇᓕᐊᑕ ᑕᑯᖁᔭᐅᖃᑦᑕᕐᒥᓇᑎᒃ 
ᐃᓚᒋᔭᒥᖕᓂᒃ ᐃᓛᓐᓂᓚᐅᓱᖓᖅ ᑭᓯᐊᓂ ᐳᓛᖅᑎᑕᐅᔪᓐᓇᖅᖢᑎᒃ. 

ᐅᓄᖅᑐᐃᖅᓱᒻᒪᕆᒃᖢᑎᒃ ᓴᖅᑭᑦᑐᖃᖅᐸᒃᖢᓂ ᖃᓂᒻᒪᓯᐅᔪᓂᒃ, 
ᐱᕐᓕᕋᖅᑎᑕᐅᕙᒃᖢᑎᒃ, ᐊᒻᒪᓗ ᐃᓄᒋᐊᓗᐊᖅᑎᑕᐅᔪᓂᒃ ᐅᔾᔨᕆᔭᖃᖅᐸᒃᖢᑎᒃ 
ᒐᕙᒪᒃᑯᑦ ᐊᐅᓚᑦᑎᔨᖏᑦ ᖃᐅᔨᕐᖓᖅᖢᑎᒃ 1897-ᒥ. 1907 ᐊᕐᕌᒍᐊᓂ, 
ᐊᓪᓚᓕᕆᔨᖁᑖᑕ ᐊᖓᔪᖅᑳᖓᑦ ᓘᒃᑖᖑᔪᖅ, ᓘᒃᑖᖅ ᐱ. ᕼ. ᐳᕋᐃᔅ, 
ᐅᓂᒃᑳᖃᓚᐅᖅᑐᖅ ᐃᓕᓐᓂᐊᕐᕖᑦ ᐃᓕᓐᓂᐊᖅᑎᖏᑦ ᑐᖁᕋᖃᑦᑕᕐᓂᖏᑕ ᐃᒻᒪᖄ 
15–24 ᐳᓴᓐᑎᖏᓐᓄᑦ ᐊᒻᒪᓗ ᐊᖏᕐᕋᖅᑎᑕᐅᒑᖓᒥᒃ ᑐᖁᔭᖅᑐᖅᑎᑕᐅᓪᓗᑎᒃ 
ᑎᑭᐅᑎᖃᑦᑕᖅᖢᑎᒃ 42 ᐳᓴᓐᑎᒧᑦ ᐊᖏᕐᕌᒃᑎᑕᐅᒍᑎᒃ. ᐃᓚᖏᓐᓂᒃ 
ᐃᓕᓐᓂᐊᕐᕕᐅᔪᓂᒃ ᐳᕋᐃᔅ ᖃᐅᔨᔭᖃᓚᐅᖅᑐᖅ ᐅᓄᕐᓂᖅᓴᒻᒪᕆᖕᓂᒃ 
ᑐᖁᓯᒪᔪᓂᒃ ᐳᖅᑐᓂᖃᕐᓂᖏᓐᓂᒃ ᐃᓚᖏᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

22

ᐊᕐᕌᒍᐊᓂ 1913, ᒐᕙᒪᑐᖃᒃᑯᑦ ᖃᐅᔨᓴᖅᑎᖓᑦ ᕼ.ᐱ. ᐳᕆ ᐃᓱᒫᓗᒍᑎᖃᖅᖢᓂ 
ᑖᒃᑯᐊ ᐃᓕᓐᓂᐊᖅᑎᐅᔪᑦ ᕿᒪᐃᔭᕌᖓᒥᒃ ᐃᓕᓐᓂᐊᕐᕕᖕᓂ ᐃᓅᓯᕆᖁᔭᐅᔪᒧᑦ 
ᖃᓪᓗᓈᑉ ᐃᓅᖃᑎᒌᖏᓐᓄᑦ ᐸᕐᓇᒃᓯᒪᓐᖏᓗᐊᕐᓂᖏᓐᓂᒃ ᐅᕝᕙᓘᓐᓃᑦ 
ᐊᖏᕐᕋᕌᖓᒥᒃ ᓄᓇᓕᒋᔭᒥᓄᑦ. ᐊᖓᔪᖅᑳᕆᔭᐅᔪᑦ ᐃᑦᑐᕆᔭᐅᔪᓪᓗ 
ᕿᐱᓗᒃᐸᒃᖢᑎᒃ ᓱᕈᓯᖏᒡᒎᖅ ᑲᒪᒋᔭᒃᓴᐅᓐᖏᒻᒪᑕ ᐃᓕᓐᓂᐊᖅᑐᕕᓃᑦ 
ᓄᓇᐃᓐᓇᕐᒥᒃ ᐊᓐᓇᐅᒪᔪᓐᓇᓐᖏᓗᐊᕐᓂᖏᓐᓄᑦ ᐊᖑᓇᓱᖕᓂᕐᒧᓪᓗ. 
ᐅᓄᖅᑐᒻᒪᕇᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᑲᓐᖑᓲᑎᖃᓕᕐᓂᑯᑦ ᐊᖏᕐᕋᕆᔭᒥᓂᒃ 
ᓄᓇᓕᐅᔪᓂᒃ. 

ᑕᐃᔅᓱᒪᓂ ᐃᓕᓐᓂᐊᕆᐊᓲᑦ ᓇᐃᓴᐅᑎᖏᑦ ᐊᖅᐸᓯᓚᐅᖅᐳᑦ. ᓄᓇᖃᕋᓗᐊᖅᖢᑎᒃ 
ᐃᓄᖃᓪᓚᕆᒃᑐᓂᒃ ᐃᒻᒪᖄ 2,000 ᐃᓕᓐᓂᐊᕆᐊᕈᓐᓇᖅᑐᑦ ᓱᕈᓰᑦ, ᑭᒡᓕᖃᖅᖢᑎᒃ 
59-ᓄᑦ ᐃᓕᓐᓂᐊᖅᑎᓄᑦ ᐃᓗᐊᒍᑦ ᐃᔾᔪᕐᓇᐃᖅᑐᖅ ᐆᒪᑎᖓᑦ ᐃᓕᓐᓂᐊᕐᕕᐊᓂ 
ᕗᐊᑦ ᐳᕌᕕᑕᓐᓯᒥᒃ ᐊᕐᕌᒍᐊᓂ 1918. ᐅᓄᕐᓂᖅᓴᓄᑦ ᐃᓕᓐᓂᐊᕆᐊᖅᑐᓄᑦ, 
ᐃᓕᓐᓂᐊᕐᓂᖏᑦ ᐃᓱᖃᖅᖢᑎᒃ ᑎᓴᒪᓄᑦ ᑕᓪᓕᒪᓄᓪᓘᓐᓃᑦ ᐊᕐᕌᒍᓄᑦ. 

ᑕᑯᒃᓴᐅᔪᑦ ᐅᓪᓗᒥᒨᖓᔪᑦ 
ᐊᕐᕌᒍᐊᓂ 1948, ᐅᓄᓐᓂᖅᓴᐃᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ ᐅᑭᐅᖅᑕᖅᑐᒥ 
ᐃᓕᓐᓂᐊᖃᑦᑕᓚᐅᓐᖏᓚᑦ ᖃᐅᑕᒫᑦ. ᓄᓇᑦᓯᐊᕐᒥᑦ, ᐃᒻᒪᖄ 200 ᐃᓱᖃᖅᖢᑎᒃ 
300-ᓄᑦ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᓂᒃ 
ᓯᕗᓪᓕᖅᐹᒥᒃ ᑭᖑᓂᐊᓂᓪᓘᓐᓃᑦ ᐃᓕᓴᖅᑕᐅᓪᓗᑎᒃ. 

ᓴᖅᑭᑕᐅᒋᐊᕋᒥ ᐱᓕᕆᕝᕕᖓ ᐅᑭᐅᖅᑕᖅᑐᓕᕆᔨᑦ ᑲᓇᑕᐅᓪᓗ ᓱᓇᒃᑯᑖᖏᓐᓄᑦ 
ᐊᕐᕌᒍᐊᒍᑦ 1953 ᓇᓗᓇᐃᖅᓯᕗᖅ ᐱᒋᐊᕐᓂᖓᓐᓂᒃ ᐊᔪᕆᖅᓱᐃᔩᑦ 
ᐃᓕᓴᐃᔨᑐᐊᖑᓂᖏᓐᓂᒃ ᐅᑭᐅᖅᑕᖅᑑᑉ ᐃᓗᐊᒍᑦ ᐃᓕᓐᓂᐊᖅᑐᓕᕆᓂᕐᒥᒃ. 
ᑕᐃᑲᓂ, ᐊᔾᔨᒌᓐᖏᑦᑐᓂᒃ ᑲᑐᖅᓱᕈᓘᔭᖅᓯᒪᔪᓂᒃ ᐃᓕᓐᓂᐊᖅᑎᑕᐅᓂᖃᖅᖢᑎᒃ. 
ᑖᒃᑯᐊ ᑲᓇᑕᐅᑉ ᒐᕙᒪᑐᖃᒃᑯᖏᑕ ᑐᕌᒐᕆᔭᖏᑦ ᑕᒪᐃᓐᓂᒃ ᐃᓕᓐᓂᐊᕈᓐᓇᖅᑐᓕᒫᑦ 
ᓱᕈᓯᑦ ᐅᑭᐅᖅᑕᖅᑐᒥᑦ ᐃᓕᓐᓂᐊᖁᓪᓗᓂᒋᑦ ᐃᓱᐊᒍᑦ 1968. 

ᐋᖅᑭᒃᑕᐅᓂᖓ ᐃᓄᓕᕆᔨᑐᖃᒃᑯᓐᓂᒃ ᐊᖏᒡᓕᒋᐊᕆᓂᕐᒥᒃ ᑕᒪᑐᒥᖓ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐊᐅᓚᓂᐊᓄᑦ ᐅᑭᐅᖅᑕᖅᑐᒥᒃ 
ᐊᖏᔪᓪᓚᕆᐅᓚᐅᖅᐳᖅ ᖁᓕᓪᓗᐊᑦ ᐊᕐᕌᒍᑦ ᐊᓪᓚᓕᕆᔨᖏᑕ ᐱᓕᕆᔨᖏᑦ 
ᓄᖅᑲᖅᑎᑦᑎᓯᒋᐊᖅᑎᓪᓗᒋᑦ ᐊᐅᓚᓂᕆᔭᖏᓐᓂᒃ ᖃᓪᓗᓈᑦ ᓄᓇᖃᑎᖏᓐᓂᒃ. 
ᑕᒪᓐᓇ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐊᖏᓕᒋᐊᕐᓂᖓ ᐅᑭᐅᖅᑕᖅᑐᒥᒃ 
ᒪᓕᓚᐅᖅᓯᒪᕗᖅ ᐃᒡᓗᒋᔭᖃᖅᖢᓂ ᐊᖏᓂᖅᓴᒥᒃ ᕿᓂᖅᓴᐃᔪᓄᑦ 
ᓱᓇᑐᐃᓐᓇᕐᓂᒃ ᓄᓇᒦᑦᑐᓂᒃ ᐃᓱᒪᓕᐅᕆᓂᕐᒥᒃ, ᐊᒻᒪᓗ ᐊᖏᓂᖅᓴᒥᒃ 
ᐅᓇᑕᖅᑐᒃᓴᓄᑦ ᓇᔪᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥᑦ. 

ᐊᖏᒡᓕᒋᐊᕐᓂᖓ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐅᑭᐅᖅᑕᖅᑐᒥ 
ᐱᒋᐊᖅᑎᑕᐅᓪᓗᓂ ᐊᐱᖅᓲᑎᖃᓐᖏᑦᑎᐊᖅᖢᑎᒃ ᒐᕙᒪᒃᑯᑦ ᓄᓇᖃᖅᖄᖅᓯᒪᔪᓂᒃ. 
ᒐᕙᒪᒃᑯᑦ ᐊᐅᓚᑦᑎᔨᖏᑦ ᐱᒋᐊᕆᒐᒥᒃ ᐊᔪᕆᓐᓇᓱᖕᓇᑎᒃ ᑐᒃᓱᐊᕐᕖᑦ 
ᐊᐅᓚᑕᖏᓐᓄᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐅᑭᐅᖅᑕᖅᑐᒥᑦ. 
ᑐᒃᓯᐊᕐᕖᑦ ᐊᖏᕈᑎᒋᖏᓐᓂᖏᑦ, ᑭᓯᐊᓂᓕ, ᐊᐃᑉᐸᖃᖅᖢᑎᒃ ᐅᒃᐱᕆᔭᖃᕐᓂᕐᒥᒃ 
ᑕᒪᒃᑯᐊ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᖅᑐᑦ ᐊᑭᑭᓐᓂᖅᓴᐅᓂᐊᕐᓂᖓᓐᓂᒃ, 
ᐸᕐᓇᒋᐊᕈᑎᖏᓐᓂᒃ ᒐᕙᒪᐃᑦ ᐊᐅᓚᑕᖏᓐᓂᒃ ᓄᓇᓕᖕᓂ ᐃᓕᓐᓂᐊᕐᕖᑦ 
ᑐᓐᖓᕕᒃᓴᖓᓄᑦ ᖁᔭᓈᖅᓯᑳᓪᓚᒃᑭᓪᓗᑎᒃ. 

ᐊᑯᓐᓂᐊᒍᑦ 1954 ᑎᑭᖦᖢᒍ 1964, ᑲᓇᑕᐅᑉ ᒐᕙᒪᑐᖃᒃᑯᖏᑦ ᒪᑐᐃᖅᓯᓚᐅᖅᐳᑦ 
ᖃᔅᓯᒐᓚᖕᓂᒃ ᐅᓪᓗᒃᑯᑦ ᐃᓕᓐᓂᐊᕐᕕᐅᔪᓂᒃ, ᑐᔪᕐᒥᕕᖃᖅᖢᑎᒃ, ᓄᓇᑦᓯᐊᑉ 
ᐊᒡᒍᖅᓯᒪᓂᐊᓂ: 

• ᐃᒡᓗᓕᒑᕐᔪᒃ – ᓰ ᔪᓯᐱ ᐴᓂᔭᐃᑦ ᐃᓕᓐᓂᐊᕐᕕᐊ ᐊᒻᒪᓗ ᑑᑲᑦᑎᐅᓪ ᕼᐋᓪ 
(ᐃᒃᓯᕋᕐᔪᐊᑦ) ᒪᑐᐃᖅᖢᓂ 1954-ᒥ.

• ᔭᓗᓇᐃᕝ – ᓲ ᔮᓐ ᕗᕌᓐᑭᓕᓐ ᐃᓕᓐᓂᐊᕐᕕᐊ ᐊᒻᒪᓗ ᐊᑲᐃᑦᓲ ᕼᐋᓪ 
(ᐊᔪᕆᖅᓱᐃᒃᑰᓐᖏᑦᑐᖅ) ᒪᑐᐃᖅᖢᓂ 1958-ᒥ.

• ᐃᓅᕕᒃ – ᒍᕈᓕᔭᐃᑦ ᕼᐋᓪ (ᐃᒃᓯᕋᕐᔪᐊᑦ) ᐊᒻᒪᓗ ᓱᑐᕆᖑ ᕼᐋᓪ 
(ᐋᖕᓕᑲᒃᑯᑦ) ᒪᑐᐃᖅᖢᓂ 1959-ᒥ.

• ᕗᐊᑦ ᓯᒻᓴᓐ - ᓚᐳᐃᓐᑦ ᕼᐋᓪ (ᐃᒃᓯᕋᕐᔪᐊᑦ) ᐊᒻᒪᓗ ᐹᒻᐸᔅ ᕼᐋᓪ 
(ᐋᖕᓕᑲᒃᑯᑦ) ᒪᑐᐃᖅᖢᓂ 1960-ᒥ.

• ᖄᒃᑲᓐᓂᐊᒍᑦ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᒪᑐᐃᖅᓯᒋᓪᓗᑎᒃ ᑰᔾᔪᐊᑉ 
ᐱᓕᒻᒪᒃᓴᐃᕝᕕᖓ ᐃᓕᓐᓂᐊᕐᕕᒃ (ᑐᒃᓯᐊᕐᕕᒃᑰᓐᖏᑦᑐᖅ), ᐊᔪᕈᓐᓃᖅᓴᕐᕕᒃ 
ᐃᓄᖕᓄᑦ ᑰᔾᔪᐊᕐᒥ, ᒫᓂᑑᕝᕙ ᐊᕐᕌᒍᐊᒍᑦ 1964.

ᒪᑐᔭᐅᓯᒋᐊᕐᓂᖓ ᐊᐅᓚᓂᕆᔭᖓ 
ᑖᒃᑯᐊ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ ᐊᐅᓚᓂᖓ, ᐅᓪᓗᒥ 
ᑭᒡᓕᓯᓂᐊᖅᑕᐅᓯᒪᓕᖅᑐᖅ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ, ᐃᓱᖃᓚᐅᖅᑐᖅ 
ᐅᓄᓛᖑᓪᓗᑎᒃ ᐃᓕᓐᓂᐊᕐᕕᑦ 132 ᑲᓇᑕᐅᑉ ᐃᓗᐊᓂ ᐊᐅᓛᓐᓂᑯᑦ 
ᐊᑯᓐᓂᐊᒍᑦ 1831 ᐊᒻᒪᓗ 1996. ᑖᓐᓇ ᑐᑭᓕᐅᑕᐅᔪᖅ ᐊᖏᕈᑕᐅᓇᓂ ᐊᒻᒪᓗ 
ᐃᓚᖃᖅᑎᑦᑎᓇᓂ ᖄᖏᖅᓯᓯᒪᔪᓂᒃ ᑲᓇᑕᐅᑉ ᐊᒡᒍᖅᓯᒪᔭᖏᓐᓄᑦ ᒐᕙᒪᖏᑕ 
ᐃᓕᓐᓂᐊᕐᕕᖏᓐᓄᑦ, ᑕᒪᒃᑯᐊᓗ ᑐᔪᕐᒥᕕᐅᓲᑦ ᐅᓪᓗᒃᑯᓪᓗ ᐃᓕᓐᓂᐊᕕᐅᔪᕕᓃᑦ. 
ᑕᐃᑯᖓ ᑎᑭᓐᓇᒥᒃ 1940 ᐊᕐᕌᒍᖁᑎᖏᓐᓄᑦ, ᓱᕋᐃᑐᐃᓐᓇᕐᓂᖓ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ ᓇᓗᓇᕈᓐᓃᓕᖅᖢᑎᒃ. 

ᑲᓇᑕᐅᑉ ᒐᕙᒪᑐᖃᒃᑯᖏᑦ ᓄᖅᑲᖅᑎᑦᑎᓯᒋᐊᓚᐅᖅᑐᑦ ᐃᓕᓐᓂᐊᕐᕕᖕᓂᒃ 
ᐊᐅᓪᓛᕝᕕᐅᓲᓂᒃ ᓅᓐᓇᓱᒃᖢᒋᑦ ᐃᓕᓴᐅᑏᑦ ᐸᓯᔭᐅᔪᒃᓴᐅᖁᓪᓗᒋᑦ 
ᑲᓇᑕᐅᑉ ᐊᒡᒍᖅᓯᒪᔭᖏᑦ ᒐᕙᒪᖃᕐᕖᑦ. ᑐᖅᓯᐊᕐᕖᑦ ᐃᓚᐅᓂᕆᔭᖏᑦ 
ᐊᐅᓚᓂᐅᔪᓂᒃ ᓴᒃᑯᑕᐅᑳᓪᓚᒃᑲᒥᒃ ᐊᕐᕌᒍᐋᒍᑦ 1969, ᑕᐃᔅᓱᒪᓂ ᑲᓇᑕᐅᑉ 
ᒐᕙᒪᑐᖃᒃᑯᖏᑦ ᐊᐅᓚᑦᑎᖔᓕᖅᖢᑎᒃ ᐅᓄᕐᓂᖅᓴᐅᔪᓂᒃ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᖅᑐᕕᓃᑦ ᖃᓪᓗᓈᑦ ᓄᓇᖏᓐᓂ. ᖁᓖᑦ ᐊᕐᕌᒍᐃᑦ, 
ᑲᓐᖑᑦᑎᒃᑲᒥᒃ ᒐᕙᒪᐃᑦ ᒪᑐᓯᓕᓚᐅᖅᓯᒪᔪᐃᑦ ᐃᓕᓐᓂᐊᕐᕕᓕᐅᖅᑕᕕᓂᕐᒥᖕᓂᒃ.

ᑕᐃᔅᓱᒪᓂ ᐊᕐᕌᒍᖏᒍᑦ 1970, ᐊᐱᕆᔭᐅᒐᒥᒃ ᑲᓇᑕᐅᑉ ᐊᓪᓚᐃᑦ 
ᐊᓂᑯᓕᒌᒍᑎᖏᒍᑦ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᐅᓚᔾᔭᐃᒋᐊᖅᐳᑦ 
ᐃᖏᕐᕋᓂᐅᔪᒥᒃ ᓅᑦᑕᖅᑕᐅᓯᒋᐊᖅᖢᑎᒃ ᐃᓕᓴᐃᓂᕐᒧᑦ ᑲᒪᒋᔭᐅᓂᖏᓐᓄᑦ 
ᓄᓇᖃᖅᑳᖅᓯᒪᔪᓄᑦ. ᑭᖓᓪᓕᖅᐹᖅ ᒐᕙᒪᑐᖃᒃᑯᓐᓂᑦ ᐊᐅᓚᑕᐅᔪᕕᓂᖅ 
ᐃᓕᓐᓂᐊᕐᕕᕕᓂᖅ ᒪᑐᓚᐅᖅᓯᒪᔪᖅ 1996-ᒥ.

ᐅᑭᐅᖅᑕᖅᑐᒥ ᐃᓗᓕᕆᓯᒪᔭᖓ ᑕᒪᓐᓇ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ

ᑭᖑᓂᐊᒍᑦ ᓴᖅᑭᑕᐅᓂᖓ ᑕᒪᒃᑯᐊ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ
ᑲᓇᑕᐅᑉ ᒐᕙᒪᖏᑦ ᐊᑐᓗᐊᒧᑦ ᐊᑐᐊᒐᒥᓂᒃ ᓱᕋᐃᓇᓱᐊᕆᓂᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᐊᑐᖅᑎᑕᐅᓗᐊᖅᐸᓐᓇᓂ ᐊᔾᔨᒌᒃᑐᒥᒃ 
ᐱᓗᐊᖅᑐᒥᒃ ᑕᐅᑐᒃᑕᒥᓄᑦ. ᐅᑭᐅᖅᑕᖅᑐᒥᓪᓕ, ᓄᓇᖓᑦ ᐱᔭᐅᔪᒪᓐᖏᑐᐊᕈᓂ 
ᓄᓇᖃᖅᑳᖅᓯᒪᔪᑦ ᓇᔪᖅᑕᖏᑦ, ᒐᕙᒪᑐᖃᒃᑯᑦ ᐃᓕᖅᑯᓯᖏᑦ 
ᐊᒃᑐᐃᑦᑕᐃᓕᒪᔪᓐᓇᕐᓂᓕᒫᒥᓂᒃ ᐊᐅᓚᔾᔭᒃᑕᐃᓕᒪᖃᑦᑕᖅᖢᑎᒃ ᒐᕙᒪᑐᖃᒃᑯᑦ 
ᐊᖏᕈᑎᓕᐅᕆᐊᒥᒃ. 

ᓂᕆᐅᖕᓂᖃᖅᖢᑎᒃ ᑖᒃᑯᐊ ᓄᓇᖃᖅᖄᖅᓯᒪᔪᑦ ᑲᔪᓰᓐᓇᓪᓗᑎᒃ 
ᒥᑭᕆᔾᔨᖃᑦᑕᒡᓗᑎᒃ, ᑕᐅᖅᓰᖃᑦᑕᕐᓗᑎᒃ, ᐊᓐᓇᐅᒪᔪᓐᓇᕐᓗᑎᒡᓗ ᓄᓇᐃᓐᓇᕐᒥᒃ. 
ᑕᒪᓐᓇ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ ᐊᑐᖅᓯᒪᔭᖓ ᐅᑭᐅᖅᑕᖅᑐᒥᑦ 
ᒪᕐᕈᐃᓕᖓᓯᒪᕗᖅ ᐊᒡᒍᖅᓯᒪᓂᐅᔪᓂᒃ: ᑕᒪᓐᓇ ᐅᒃᐱᓕᕋᓱᐊᕆᔨᓄᑦ 
ᐊᕐᕌᒍᖏᑦ, ᐃᓱᓕᓚᐅᖅᓯᒪᔪᖅ ᕿᑎᐸᓗᐊᒍᑦ ᐊᕐᕌᒍᖁᑎᖏᑕ 1950, ᐊᒻᒪᓗ 
ᑕᒪᓐᓇ ᐊᑐᖅᓯᒪᔪᖅ ᐊᕐᕌᒍᒋᓕᖅᑕᑦᑎᓐᓂ, ᐱᒋᐊᖅᑎᑕᐅᓯᒪᖕᒥᔪᖅ ᑲᓇᑕᐅᑉ 
ᒐᕙᒪᑐᖃᒃᑯᖏᑦ, ᑕᒪᑐᒪᓂᑦᑕᐅᖅ ᐃᓱᓕᒋᐊᕐᓂᐊᓂ ᓴᖅᑭᓯᒪᔪᖅ.

ᐊᔪᕆᖅᓱᐃᔨᑦ ᐊᐅᓚᑦᑎᓂᕕᓂᖏᑦ 
ᐃᓗᐊᒍᑦ ᐃᒃᐱᓕᕋᓱᐊᕆᔨᓄᑦ ᐊᕐᕌᒍᖏᒍᑦ, ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ ᐃᓱᖃᓚᐅᖅᑐᑦ ᔫᑳᓐᒧᑦ ᐊᒻᒪᓗ ᒪᑲᓐᔨᐅᑉ 
ᓇᖅᓴᖓᓄᑦ ᓄᓇᑦᓯᐊᑉ ᐊᒡᒍᖅᓯᒪᓂᐊᓄᑦ, ᓯᒡᔭᖓᓄᑦ ᔭᐃᒥᓯᐅᑉ ᐃᒃᐱᐊᕐᔫᔭᖓᑕ 
ᑯᐸᒃᒻᒥ, ᐊᒻᒪᓗ ᓛᐳᕋᑐᐊᕆ. ᐃᒃᓯᕋᕐᔪᐊᑦ ᐅᒃᐱᓕᖅᓴᐃᕝᕕᖏᑦ ᐃᓕᓐᓂᐊᕐᕖᑦ 
ᒪᑐᐃᖅᖢᑎᒃ ᕗᐊᑦ ᐳᕌᕕᑕᓐᓯᒥᒃ 1867-ᒥ, ᕗᐊᑦ ᕋᓴᓘᓴᒥᑦ 1903-
ᒥ, ᕗᐊᑦ ᓯᒥᑦᓯᒧᑦ 1915, ᐊᒻᒪᓗ ᕗᐊᑦ ᓯᒻᓴᓐᒧᑦ 1918-ᒥ. ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᖅᑐᒥᒃ ᓴᖅᑭᑦᑎᔪᖃᓚᐅᓐᖏᑦᑐᑦ ᓄᓇᖁᑎᖏᓐᓂᒃ 
ᐅᓪᓗᒥ ᓄᓇᕘᖑᓕᖅᑑᑉ ᑲᓇᖕᓇᖓᒍᑦ ᐊᕐᕌᒍᖁᑎᖏᓐᓂᒃ. ᐃᓕᓴᐃᓂᖅ 
ᐊᑐᓪᓚᕆᒃᑕᐅᓪᓗᓂ ᐊᖅᓵᖅᑐᐃᖃᑎᒌᒃᑎᓪᓗᒋᒃ ᐋᖕᓕᑲᒃᑯᑦ ᐊᒻᒪᓗ 
ᐃᒃᓯᕋᕐᔪᐊᑦ ᐅᒃᐱᓕᖅᓴᐃᔪᑦ ᓄᓇᖃᖅᑳᖅᓯᒪᔪᓄᑦ ᓄᓇᑦᓯᐊᑉ ᐊᒡᒍᖅᓯᒪᓂᐊᓄᑦ. 
ᐃᓕᓴᖅᑕᐅᔪᒃᓴᐃᑦ ᕿᒪᒃᑕᐅᓯᒪᓪᓗᑎᒃ ᐊᐅᓚᑦᑎᔨᐅᔪᓄᑦ ᑐᒃᓯᐊᕐᕕᖕᓂ, 
ᐊᒻᒪᓗ ᐃᓱᖃᖅᑎᑕᐅᓪᓗᓂ ᐅᒃᐱᕐᓂᕐᒧᑦ ᐃᓕᓴᐃᔾᔪᑎᓄᑦ, ᐃᓚᖃᖅᖢᓂ 
ᐅᖃᓕᒫᓕᒻᒪᒃᓴᓂᕐᒥᒃ ᓇᐃᓴᐅᓯᕆᓂᕐᒥᒡᓗ. 

ᓴᖅᑭᓯᒪᔪᑦ ᒐᕙᒪᑐᖃᒃᑯᑦ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ
ᑕᒪᐃᓐᓂᒃ ᑕᑯᓪᓗᒍ, ᒐᕙᒪᑐᖃᒃᑯᑦ ᐊᐅᓚᑦᑎᓂᖓ ᑎᑭᓐᓇᓱᐊᖅᑕᖏᓐᓂᒃ 
ᓇᓪᓕᖅᓯᓚᐅᓐᖏᑦᑐᑦ. ᑎᑭᐅᑎᓪᓗᒍ 1967, ᐅᓄᕐᓂᖅᓴᐃᑦ ᓄᓇᖃᖅᑳᖅᓯᒪᔪᑦ 
ᑎᑭᐅᒪᓪᓗᑎᒃ 20 ᐳᓴᓐᑎᒧᑦ ᐃᓕᓐᓂᐊᕆᐊᕐᕕᖃᓚᐅᓐᖏᓚᑦ. ᐃᓕᓐᓂᐊᖅᑏᑦ 
ᐃᓕᓴᖅᐅᓪᓗᑎᒃ ᐱᓕᒻᒪᒃᓴᖅᑕᐅᓪᓗᑎᒃ ᐃᖅᑲᓇᐃᔮᓄᑦ ᐱᑕᖃᓐᖏᑦᑐᓄᑦ 
ᓄᓇᓕᐊᓂ ᑕᒪᐅᖔᕆᑐᐃᓐᓇᓕᖅᖢᑎᒃ. ᐃᓱᓕᓕᖅᑎᓪᓗᒋᑦ ᐊᕐᕌᒍᖁᑎᖏᑦ 
1960, ᑲᓇᑕᐅᑉ ᒐᕙᒪᑐᖃᒃᑯᖏᑦ ᓄᒃᑎᕆᔭᖃᓚᐅᖅᑐᑦ ᑕᒪᐃᓐᓂᐸᓗᒃ 
ᐃᓕᓐᓂᐊᕐᕕᐅᔪᓂᒃ, ᑐᔪᕐᒥᕕᐅᔪᓂᒃ, ᑲᒪᒋᔭᐅᓂᖃᕐᓂᐊᓄᓪᓗ ᐊᐅᓚᔾᔪᑎᖏᓐᓄᑦ 
ᐊᒡᒍᖅᓯᒪᔪᓄᑦ ᐅᑭᐅᖅᑕᖅᑑᑉ ᒐᕙᒪᖁᑎᖏᓐᓄᑦ. ᐅᑭᐅᖅᑕᖅᑐᒥᐅᑦ ᐃᓄᖏᑦ 
ᑎᒍᓯᕙᓪᓕᐊᓕᕋᒥᒃ ᒐᕙᒪᖁᑎᒋᔭᒥᖕᓂᒃ, ᐃᑲᔪᖅᓱᐃᓂᖏᑦ ᐊᐅᓪᓚᕐᕕᐅᓲᓄᑦ 
ᐃᓕᓐᓂᐊᕐᕕᓄᑦ ᑲᑕᑲᐅᑎᒋᓪᓗᓂ, ᓄᓇᓕᖏᓐᓂ ᐃᓕᓐᓂᐊᕐᕕᖕᓂᒃ 
ᐃᑲᔪᖅᓱᐃᓪᓚᕆᓕᖅᖢᑎᒃ. 

ᑲᓇᖕᓇᐅᑉ ᐅᑭᐅᖅᑕᖅᑐᖓᓂ (ᐅᓪᓗᒥ ᓄᓇᕗᑦ), ᐅᓄᕐᓂᖅᓴᐃᑦ ᑐᔪᕐᒥᕕᐅᔪᑦ 
ᒪᑐᔭᐅᓯᒋᐊᖅᖢᑎᒃ ᐃᓱᓕᒻᒪᑕ ᐊᕐᕌᒍᖁᑎᖏᑦ 1960. ᐊᒥᐊᒃᑯᔪᑑᓪᓗᑎᒃ 
ᑐᔪᕐᒥᕖᑦ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥ, ᕘᕆᓱ ᐸᐃᒥ (ᐅᓪᓗᒥ ᐃᖃᓗᐃᑦ). 
ᒍᐊᑕᓐ ᕌᐳᑦᓴᓐ ᐃᓕᓐᓂᐊᕐᕕᖓ (ᐅᓪᓗᒥ ᐃᓄᒃᓱᒃ ᐃᓕᓐᓂᐊᕐᕕᐊ) 
ᒪᑐᐃᓚᐅᖅᓯᒪᔪᖅ 1971-ᒥ ᐃᓄᖃᕈᓐᓇᖅᖢᓂ 200-ᓂᒃ ᐃᓕᓐᓂᐊᖅᑎᓂᒃ. 
ᐅᑮᕝᕕᒃ ᑐᔪᕐᒥᕕᖓ ᒪᑐᐃᖓᓪᓗᓂ, ᐃᓂᖃᖅᖢᑎᒃ ᐃᓕᓐᓂᐊᖅᑏᑦ 
ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐱᑕᖃᓐᖏᑦᑐᓂᒃ ᒍᕋᐃᑦ 10, 11 ᐊᒻᒪᓗ 12 
ᐃᓕᓴᐃᔨᖃᖏᓐᓂᖏᓐᓄᑦ ᓄᓇᓖᑦ, ᒪᑐᐃᖓᐃᓐᓇᖅᖢᓂ ᑎᑭᖦᖢᒍ 1996. 

ᑕᐃᒪᓕ ᖃᔅᓯᒐᓚᐅᓯᒪᒐᓗᐊᖅᑐᑦ ᑲᔪᓯᓂᖃᑦᑎᐊᓚᐅᖅᑐᑦ ᐃᓕᓐᓂᐊᕐᕖᑦ, 
ᐱᓗᐊᖅᑐᒥ ᒍᕋᓐᑎᓐ ᓯᓚᑦᑐᖅᓴᕐᕕᖓ ᕗᐊᑦ ᓯᒥᑦᒥ, ᑕᑯᔭᐃᓐᓇᕆᓪᓗᒋᑦ, 
ᑲᓇᑕᐅᑉ ᒐᕙᒪᑐᖃᒃᑯᖏᑦ ᓇᓗᓇᐃᕈᑎᓂᑯᑦ ᐊᐅᓚᑦᑎᓂᕐᒥᒃ 
ᐊᐅᓪᓛᕐᕕᐅᖃᑦᑕᖅᑐᓂᒃ ᐃᓕᓐᓂᐊᕐᕕᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 
ᓇᓗᓇᐃᕆᓪᓗᑎᒃ ᐱᓂᕐᓗᒍᑎᕕᓂᕆᔭᒥᖕᓂᒃ ᖃᓪᓗᓈᑦ ᓄᓇᖏᓐᓂᒃ 
ᐃᓕᔾᔪᑎᖃᓚᐅᖅᓯᒪᖏᓐᓂᖏᑕ.. 

ᑕᐃᒪᓕ ᑕᒪᓐᓇ ᐃᓕᓐᓂᐊᕆᐊᖅᑎᑦᑎᓂᖅ ᑭᖑᕙᖅᓯᒪᒐᓗᐊᖅᖢᓂ 
ᐅᑭᐅᖅᑕᖅᑐᒧᑦ ᑎᑭᓐᓂᕆᔭᖓᑦ, ᑭᓯᐊᓂ ᐊᒃᑐᐃᓂᖓ ᐊᖏᔫᓚᐅᖅᑐᖅ, 
ᐅᓪᓗᒥᒧᔅᓱᓕ ᐊᒃᑐᐃᖃᑦᑕᖅᖢᓂ. ᐅᓄᕐᓂᖅᓴᐃᑦ ᐳᓴᓐᑎᖏᒍᑦ 
ᓄᓇᖃᖅᑳᖅᓯᒪᔪᑦ ᐃᓄᖏᑦ ᐅᑭᐅᖅᑕᖅᑐᐊᓂ ᑲᓇᑕᐅᑉ ᐃᓕᓐᓂᐊᕆᐊᕐᓂᑰᕗᑦ 
ᐃᓕᓐᓂᐊᕐᕕᐅᖃᑦᑕᓚᐅᖅᑐᓄᑦ ᐊᓯᓕᒫᖏᑦ ᑕᑯᓪᓗᒋᑦ ᖃᓪᓗᓈᑦ 
ᓄᓇᖓᓃᑦᑐᑦ. ᒪᓕᒃᖢᒍ 2001-ᒥ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ 
ᓄᓇᖃᖅᖄᖅᓯᒪᔪᓄᑦ ᐊᐱᖅᓱᐃᓂᖏᒍᑦ, ᐅᖓᑖᓂᒃ 50 ᐳᓴᓐᑎᐅᑉ 
ᓄᓇᖃᖅᖄᖅᓯᒪᔪᑦ 45 ᐊᕐᕌᒍᓖᑦ ᐃᓐᓇᐅᓂᖅᓴᓪᓗ ᔫᑳᓐᒥ ᓄᓇᑦᓯᐊᒥᓪᓗ 
ᐃᓕᓐᓂᐊᕆᐊᕐᓂᑰᓯᒪᕗᑦ ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓄᑦ. ᓄᓇᕘᒥ 40 
ᐳᓴᓐᑎ ᐅᖓᑖᓂᑦ 55 ᐊᕐᕌᒍᓖᑦ ᐃᓐᓇᐅᓂᖅᓴᐅᔪᓪᓗ ᐃᓕᓐᓂᐊᕆᐊᕐᓂᑰᓪᓗᑎᒃ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓂᒃ ᐊᒻᒪᑦᑕᐅᖅ ᐅᖓᑖᓄᑦ 50 ᐳᓴᓐᑎᓂᒃ 
ᐊᕐᕌᒍᖃᖅᑐᓄᑦ 45 – 54 ᐊᑯᓐᓈᓂᑦ.

ᕿᓂᖅᑐᑦ ᑐᑭᓯᐅᒪᔭᐅᓂᕐᒥᒃ 

ᐅᓂᒃᑳᖃᑦᑕᓯᒋᐊᕐᓂᖏᑦ 
ᑭᒃᑯᓕᒫᓄᑦ ᑐᑭᓯᔭᐅᒪᓂᖓ ᐊᑐᖅᑕᐅᓯᒪᔪᓄᑦ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓄᑦ ᐊᖏᒡᓕᕙᓪᓕᐊᓯᒪᕗᖅ ᑕᐃᑲᓐᖓᓂᑦ 
ᐊᕐᕌᒍᖏᑦ ᐱᒋᐊᖅᑎᓪᓗᒋᑦ 1990, ᐃᓕᓐᓂᐊᖅᑎᕕᓃᑦ ᐅᖃᐅᓯᖃᓯᒋᐊᕋᒥᒃ 
ᐋᓐᓂᖅᓯᖅᑕᐅᖃᑦᑕᓚᐅᕐᓂᕐᒥᓂᒃ ᖁᓄᔪᕐᓂᐊᖅᑕᐅᖃᑦᑕᕐᓂᕐᒥᓂᒡᓗ. ᐊᕐᕌᒍᖏᑦ 
ᐊᑐᖅᖢᒋᑦ 1990, ᐅᓂᒃᑳᖅᐸᓪᓕᐊᔪᑦ ᐅᓄᖅᓯᔪᐊᓘᓪᓗᑎᒃ, ᐅᓄᖅᑐᒻᒪᕆᖕᓂᒃ 
ᐃᖅᑲᖅᑐᐃᕕᖕᒧᑦ ᐸᓯᔭᒃᓴᓕᐊᖑᓪᓗᑎᒃ ᐊᔪᕆᖅᓱᐃᔩᑦ ᑲᓇᑕᐅᓪᓗ 
ᒐᕙᒪᑐᖃᒃᑯᖏᓐᓂᒃ. 

ᐅᓄᖅᑐᒻᒪᕇᑦ ᓄᓇᖃᖅᑳᖅᓯᒪᔪᑦ ᑲᑎᓐᖓᓂᖏᑦ ᓄᓇᓖᑦ ᐊᒥᓱᓪᓗ 
ᑲᓇᑕᒥᐅᑕᐃᑦ ᑲᑐᔾᔨᖃᑎᒌᓪᓗ ᐃᓕᓴᖅᓯᒋᐊᓕᓚᐅᖅᐳᑦ ᐊᒃᑐᐊᓂᖃᕐᓂᐊᑕ 
ᐃᓅᓯᖏᒍᑦ ᓱᕋᓇᒃᓯᒪᓂᖏᑕ ᓄᓇᖃᖅᑳᖅᓯᒪᔪᓂᒃ ᓄᓇᓕᐅᔪᓂᒃ, 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓂᒃ, ᐊᒻᒪᓗ ᑲᔪᓰᓐᓇᖅᓯᒪᓂᖓᓐᓂᒃ 
ᐋᓐᓂᖅᓯᕆᓂᖅ ᐊᓯᒥᒃ ᐊᔾᔨᖓᒍᑦ ᐱᓂᕐᓗᒍᑕᐅᓂᕕᓂᐊᓄᑦ. ᑖᓐᓇ 1996 ᑯᐃᓐ 
ᑲᒥᓴᓐᖓ ᓄᓇᖃᖅᑳᖅᓯᒪᔪᓄᑦ ᐅᓂᒃᑳᕆᔭᖃᖅᖢᓂ ᐊᒃᑐᐊᓂᖏᓐᓂᒃ ᑖᒃᑯᐊ. 

ᐅᓄᓐᓂᖅᓴᐃᑦ ᐃᓕᓐᓂᐊᕆᐊᖅᑐᕕᓃᑦ ᐃᓕᓐᓂᐊᕐᕕᖕᓄᑦ 
ᑐᔪᕐᒥᑎᑕᐅᖃᑦᑕᖅᖢᑎᒃ ᒐᕙᒪᒃᑯᓐᓄᑦ ᓴᓇᔭᐅᔪᓄᑦ ᐃᓂᒃᓴᖏᓐᓄᑦ. ᑕᒪᒃᑯᐊ 
ᑐᔪᕐᒥᕕᐅᔪᑦ ᑲᓚᒋᔭᐅᒐᔪᒃᖢᑎᒃ ᐋᖕᓕᑲᒃᑯᓐᓄ ᐃᒃᓯᕋᕐᔪᐊᓪᓗ ᑐᒃᓯᐊᕐᕕᖏᓐᓄᑦ. 
ᒪᕐᕉᒐᔪᒃᖢᑎᒃ ᑐᔪᕐᒥᕕᐅᔪᑦ, ᐊᒻᒪᓘᓐᓃᑦ ᐊᑕᐅᓯᕐᒥᒃ ᐊᒡᒍᖅᓯᒪᓪᓗᑎᒃ ᐊᑕᐅᑦᑎᒥᒃ 
- ᐊᑕᐅᓯᖅ ᐋᖕᓕᑲᓐ ᐊᐃᑉᐸᖓ ᐃᒃᓯᕋᕐᔪᐊᑦ - ᐊᑐᓂᑦ ᓄᓇᓕᐅᔪᒥᒃ. 

ᐊᓯᖏᑦ ᑐᔪᕐᒥᕕᐅᔪᑦ 
ᖃᐅᔨᓴᕈᑕᐅᓚᐅᖅᖢᑎᒃ ᓇᓪᓕᐊᒃ ᐱᐅᓛᖑᖕᒪᖔᑦ ᑐᐱᕐᓂᒃ 
ᑐᔪᕐᒥᕕᖃᓚᐅᖅᖢᑎᒃ 1951-ᒥ, ᑳᐳᒪᐃᓐ ᑐᐱᕐᓄᑦ ᑐᔪᕐᒥᕕᖓ ᒪᑐᐃᖅᖢᓂ 
1955-ᒥ ᓄᓇᓕᐊᓂ ᐅᓪᓗᒥ ᑕᐃᒍᖅᑕᖅ ᖁᕐᓗᖅᑐᖅ, ᓄᓇᕘᒥ. ᐃᓕᓐᓂᐊᖅᑏᑦ 
ᓇᔪᖅᖢᑎᒃ ᑐᐱᕐᓂᒃ ᖃᓇᖃᖅᖢᑎᒃ ᕿᔪᖕᓂᒃ, ᐊᒻᒪᓗ ᐃᓕᓐᓂᐊᕆᐊᖃᑦᑕᖅᖢᑎᒃ 
ᒐᕙᒪᑐᖃᒃᑯᓐᓄᑦ ᐊᑭᓕᖅᓱᖅᑕᐅᔪᒥᒃ ᐃᓕᓐᓂᐊᕐᕕᖕᒧᑦ ᖁᕐᓗᖅᑑᒥᑦ. 
ᑖᓐᓇ ᐊᐅᓚᓂᖃᖅᐸᒃᖢᓂ ᑕᖅᑭᓄᑦ ᑕᓪᓕᒪᓄᑦ ᐊᕐᕌᒎᑉ ᐃᓗᐊᓂ, ᐊᒻᒪᓗ 
ᐃᓄᖃᕈᓐᓇᖅᖢᑎᒃ ᐊᕙᑎᓂᒃ ᐊᕙᑎᑦ ᖁᓕᓄᓪᓗ ᐃᓕᓐᓂᐊᖅᑎᓄᑦ. ᐊᕐᕌᒍᐊᓂ 
1959 ᑖᓐᓇ ᒪᑐᐅᔭᐅᓪᓗᓂ ᐃᓕᓐᓂᐊᖅᑎᖏᑦ ᓅᑕᐅᓪᓗᑎᒃ ᐃᓅᕕᖕᒧᑦ. 

ᖃᔅᓯᒐᓚᐃᑦ ᒥᑭᓐᓂᖅᓴᑦ ᑐᔪᕐᒥᕕᐅᔪᑦ, ᐅᖃᐅᓯᐅᒐᔪᒃᖢᑎᒃ “ᕼᐊᔅᑐᓪ” 
ᓴᖅᑭᑕᐅᓚᐅᕆᕗᑦ ᖃᓂᒋᔭᖏᒍᑦ ᓄᓇᓖᑦ ᓄᓇᑦᓯᐊᒥ ᓄᓇᕕᐅᓪᓗ 
ᓄᓇᓕᒋᔭᖏᓐᓂᒃ. ᑖᒃᑯᓂᖓ ᑐᔪᕐᒥᕕᐅᔪᓂᒃ, ᓱᕈᓰᑦ ᑐᔪᕐᒥᓪᓗᑎᒃ ᐃᓄᖕᓂᒃ 
ᐃᓚᒌᓂᒃ ᑲᒪᒋᔭᐅᓪᓗᑎᒃ, ᐃᓚᒋᒐᔪᖕᓂᖅᓴᕆᓪᓗᓂᒋᑦ ᐃᓕᓐᓂᐊᖅᑏᑦ. ᑕᒪᐃᓐᓂᒃ 
ᐊᐅᓚᑦᑐᐃᓐᓇᐅᖃᑦᑕᕋᑎᒃ ᐊᕐᕌᒍᑕᒫᖅ, ᐅᓄᕐᓂᖅᓴᐃᑦ ᒪᑐᔭᐅᓕᓚᐅᖅᐳᑦ 
ᐃᓱᓕᓕᕐᒪᑕ ᐊᕐᕌᒍᖏᑦ ᖁᓖᑦ 1960.

ᐊᒃᑐᖅᑕᐅᓯᒪᓂᖏᑦ ᐃᓚᒌᑦ ᓄᓇᓖᓪᓗ 
ᐊᑯᓐᓂᐊᒍᑦ 1956 ᐊᒻᒪ 1963, ᐊᖏᒡᓕᒋᐊᓪᓚᕆᓚᐅᖅᐳᑦ ᐃᓕᓐᓂᐊᕆᐊᖅᑐᑦ 
ᑕᒪᐃᓐᓄᑦ ᑐᔪᕐᒥᕕᖃᖅᑐᓄᑦ ᐅᓪᓗᒃᑯᓪᓗ ᐃᓕᓐᓂᐊᕕᐅᔪᓂᒃ. ᐅᓄᖅᑐᓂᒃ 
ᓄᓇᓕᐅᔪᓂᒃ, ᑎᑭᑦᑐᖃᕌᖓᑦ ᒐᕙᒪᒃᑯᑦ ᖃᖓᑕᓲᖓᓐᓂᒃ ᐅᒥᐊᖓᓂᓪᓘᓐᓃᑦ 
ᓯᕘᕋᓇᖅᑐᒥᒃ ᑎᑭᑕᐅᖃᓯᐅᑎᖃᑦᑕᓚᐅᖅᐳᑦ ᐊᖓᔪᖅᑳᖑᔪᑦ 
ᑕᕝᕙᐅᕗᑏᓚᐅᖅᖢᑎᒃ ᕿᑐᕐᖓᒥᓂᒃ, ᐊᐅᓪᓚᐅᔾᔭᐅᖃᑦᑕᖅᖢᑎᒃ 
ᐃᓕᓐᓂᐊᕐᕕᖕᒧᑦ. 

ᐊᔾᔨᖃᕋᑎᒃ ᐅᒃᐱᓕᖅᑎᑦᑎᓇᓱᒃᑎᓂᒃ, ᐅᓄᖅᑐᒻᒪᕇᑦ ᐅᖃᐅᓯᕆᔭᐅᔪᓂᒃ 
ᐃᓕᓐᓇᓱᒃᖢᑎᒃ ᐅᖃᕈᓐᓇᖅᖢᑎᒡᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ, 
ᓄᑖᖑᔪᑦ ᐃᓕᓴᐃᔩᑦ ᖃᓪᓗᓈᓂᑦ ᑎᑭᑎᑕᐅᔪᑦ, ᐅᖃᐅᓯᖃᕈᓐᓇᕋᑎᒃ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ, ᐊᒻᒪᓗ ᐃᓛᓐᓂᒃᑯᑦ ᐅᓪᓗᐃᓐᓇᖅ 
ᒪᕐᕉᖕᓄᓪᓘᓐᓃᑦ ᐅᓪᓗᓄᑦ ᐅᓂᒃᑳᕐᕕᐅᕌᕐᔪᒃᖢᑎᒃ ᓇᒧᑦ ᓅᑕᐅᓂᖏᓐᓄᑦ 
ᐅᑭᐅᖅᑕᖅᑑᓪᓗ ᓯᓚᖓᓄᑦ. 

ᐅᓄᕐᓂᖅᓴᐃᑦ ᐊᕐᕌᒍᓄᑦ ᒪᕐᕉᖕᓄᑦ ᐃᓱᓕᑦᑎᒐᔪᖕᓇᑎᒃ. ᐃᓕᓴᐃᔨᒥᑐᑦ, ᑕᒪᒃᑯᐊ 
ᐃᓕᑕᐅᔪᒃᓴᐃᑦ ᖃᓪᓗᓈᓄᑦ ᑐᕌᖓᓪᓗᑎᒃ ᐊᑐᖅᖢᒍ ᐋᕘᑕᐅᑉ, ᒫᓂᑐᕝᕙᐅᑉ 
ᐊᒻᒪᓘᓐᓃᑦ ᐋᓐᑎᐅᕆᔫᑉ ᐃᓕᓴᐅᑎᖏᓐᓂᒃ. ᐅᓄᖅᑐᓄᑦ ᐃᓕᓐᓂᐊᖅᑐᓄᑦ, 
ᑕᒪᓐᓇ ᐃᓕᓴᐃᔾᔪᑕᐅᔪᖅ ᐊᔪᕐᓇᖅᑑᓪᓗᓂ, ᑐᑭᖃᔮᕋᓂ, ᐊᒻᒪᓗ ᐱᔭᕆᑐᔫᓪᓗᓂ. 

ᐃᓕᓐᐊᖅᑏᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐃᓕᓐᓂᐊᕐᕕᖕᓄᑦ 
ᐅᖓᓯᒃᑐᒻᒪᕆᐊᓗᖕᓄᑦ ᓄᓇᓕᒋᔭᖓᓐᓂᒃ. ᐃᓄᐃᑦ ᕿᑐᓐᖓᖏᑦ 
ᑯᐸᒃ ᑕᕐᕋᖓᓂ ᐃᓛᓐᓂᒃᑯᑦ ᓄᓇᓯᐅᑎᑯᑖᒃᑯᑦ ᐱᓇᓱᐊᕈᓯᓕᒫᒥᒃ 
ᑎᑭᐅᑎᓇᓱᒡᒐᖅᐸᒃᖢᑎᒃ ᖃᖓᑕᓲᒃᑯᓪᓗ ᔭᓗᓇᐃᒧᑦ ᓄᓇᑦᓯᐊᕐᒥ. ᐅᓄᕐᓂᖅᓴᓄᑦ, 
ᐊᖓᔪᖅᑳᕆᔭᐅᔪᑦ ᖁᑎᓐᖓᕆᔭᖏᓪᓗ ᖃᐅᔨᒪᓂᖃᖏᑦᑎᐊᖃᑦᑕᖅᖢᑎᒃ ᓇᒧᑦ 
ᐃᓕᓐᓂᐊᕆᐊᖅᑎᑕᐅᓕᕐᒪᖔᒥᓂᒃ. 

1990 ᐊᕐᕌᒍᖁᑎᖏᒍᑦ, ᐃᓕᓐᓂᐊᖅᑎᕕᓃᑦ ᓂᓪᓕᐅᓯᖃᓯᒋᐊᓚᐅᖅᐳᑦ 
ᐱᓂᕐᓗᒃᑕᐅᖃᑦᑕᕐᓂᕕᓂᕐᒥᓂᒃ ᖃᔅᓯᒐᓚᖕᓂᒃ ᐃᓕᓐᓂᐊᕐᕕᐅᔪᓂᒃ 
ᐊᐅᓪᓚᕐᕕᐅᓲᓂᒃ. ᐃᖅᑲᓇᐃᔭᖅᑎᕕᓃᑦ ᑲᐅᑐᑦ ᕼᐋᓪᒥ ᔫᑳᓐᒥ, ᐊᓪᓕᖅ 
ᓂᐅᕕᕐᕕᒃ ᐳᕆᑎᔅ ᑲᓚᒻᐱᐊᒥᑦ, ᐊᒻᒪᓗ ᒍᕈᓕᔭᐃ ᕼᐋᓪ ᓄᓇᑦᓯᐊᒥ 
ᐃᖅᑲᖅᑐᐃᕕᒃᑯᑦ ᐸᓯᔭᒃᓴᓐᖑᖅᑎᑕᐅᓪᓗᑎᒃ ᐅᓄᖅᑐᕈᓘᔭᕐᓄᑦ ᐱᓂᕐᓘᑎᓄᑦ, 
ᐱᖃᓯᐅᑎᓪᓗᒍ ᓇᓗᔪᑯᓗᖕᓂᒃ ᐱᖃᑎᖃᕐᓃᑦ. ᑭᖑᓂᐊᒍᑦ 1994-ᒥ ᒐᕙᒪᒃᑯᑦ 
ᖃᐅᔨᓴᕐᓂᕆᔭᖓᑦ ᓇᓗᓇᐃᖅᓯᓚᐅᖅᑐᑦ ᐅᓄᖅᑐᒻᒪᕇᑦ ᐃᓕᓐᓂᐊᖅᑎᕕᓃᑦ 
ᐃᒡᓗᓕᒑᕐᔪᖕᒥ ᑐᑭᑎᐅᓪ ᕼᐋᓪᒥᒃ ᐱᓂᕐᓗᒃᑕᐅᖃᑦᑕᕐᓂᕕᓂᖏᓐᓂᒃ 
ᐃᓚᖏᑦ ᐱᕐᔪᐊᖑᓪᓗᑎᒃ ᖁᓄᔪᕐᓂᐊᕐᓃᑦ ᐊᒻᒪᓗ ᐋᓐᓂᖅᓯᕆᓃᑦ ᓱᕈᓯᓂᒃ. 
ᐱᔾᔪᑎᒋᔭᐅᓪᓗᓂ ᐊᕐᕌᒍᒐᓵᓗᖕᓂᑦ ᐊᓂᒍᖅᓯᒪᔪᖃᓗᐊᓕᕐᓂᖏᓐᓄᑦ, ᐸᓖᓯᒃᑯᑦ 
ᐃᖅᑲᖅᑐᐃᕕᖕᒨᕆᓚᐅᖅᓯᒪᓐᖏᑦᑐᑦ. 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐅᓄᖅᑐᑦ ᓱᓕ ᐅᒃᐱᕆᔭᖃᖅᐳᑦ ᐊᖏᔪᒥᒃ ᐱᓕᕆᐊᒃᓴᖃᕐᓂᑦᑎᓐᓂᒡ.ᓗ 
“ᐃᓗᐃᑦᑐᖅ ᐅᓂᒃᑳᕆᔭᖓᑦ ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ 
ᐊᐅᓪᓚᖅᑎᑕᐅᓪᓗᑎᒃ ᐊᐅᓚᑕᐅᓂᖓ ᐊᒃᑐᐃᓯᒪᓂᕆᔭᖓ ᐃᓄᖁᑎᑦᑎᓐᓄᑦ 
ᐅᓪᓗᒥᒧᑦ ᐅᓂᒃᑳᕇᖅᑕᐅᓯᒪᓐᖏᒻᒪᑦ,” ᐅᖃᖅᖢᓂ ᐊᖓᔪᖅᑳᕐᔪᐊᖓ ᐃᐊᑦᕗᑦ ᔮᓐ 
ᐊᓪᓚᐃᑦ ᑲᑐᔾᔨᖃᑎᒌᖏᓐᓂᑦ ᑲᑎᒪᑎᓪᓗᒋᑦ, ᐃᓚᖃᐅᖅᑐᑦ ᐊᖓᔪᖅᑳᖏᓐᓂᒃ 
ᐳᕆᑎᔅ ᑲᓚᒻᐱᐊ ᐊᒡᒍᖅᓯᒪᔭᖓᓂ ᐊᓪᓚᖏᑦ. 

ᐱᓂᕐᓗᒃᑕᐅᓯᒪᔪᖅ ᐃᓕᓐᓂᐊᖅᑎᕕᓂᖅ ᓴᓕ ᑖᒻᓴᓐ ᖁᓐᖑᐊᖅᖢᓂᐅᒃ 
ᐳᓛᕆᐊᖅᓯᒪᕝᕕᐊᓂ ᐱᖁᔭᓕᐅᕐᕕᒡᔪᐊᖑᔫᑉ ᐊᐱᕆᔭᐅᒐᒥ ᐅᖃᓚᐅᖅᑐᖅ 
ᑐᓴᕆᐊᖓᓂᒃ ᓯᕗᓕᐅᖅᑎᒥᒃ ᐃᓕᓴᖅᓯᓂᖓᓄᑦ ᐋᓐᓂᖅᓰᓯᒪᔪᒻᒪᕆᖕᒥᒃ 
ᐊᑐᖅᓯᒪᔪᒥᒃ. “ᐅᓪᓗᒥ ᖃᓱᔾᔫᒥᔪᖓ. ᐃᓗᐊᖅᓯᔾᔫᒥᔪᖓ. ᐅᕙᓐᓄᓪᓕ, ᐅᓪᓘᔪᖅ 
ᐃᖅᑲᐅᒪᐃᓐᓇᐅᔭᕐᓂᐊᓕᖅᑕᕋ.” 

ᓱᓕᔪᖅᓯᐅᕐᓂᖅ ᑐᓴᖅᑕᐅᓇᓱᖕᓂᕐᒧᓪᓗ ᑲᒥᓴᓐᖓ 
ᐃᓚᒋᖃᓯᐅᑎᓪᓗᓂᐅᒃ ᑖᔅᓱᒪ IRSSA, the ᓱᓕᔪᖅᓯᐅᕐᓂᖅ 
ᑐᓴᖅᑕᐅᓇᓱᖕᓂᕐᒧᓪᓗ ᑲᒥᓴᓐᖓ ᑲᓇᑕᒥ (TRC) ᓴᖅᑭᑕᐅᓪᓗᓂ ᐊᕐᕌᒍᐊᓂ 
2008 ᐱᕕᒃᓴᒥᒃ ᑐᓐᓂᕆᔭᐅᓪᓗᑎᒃ ᐃᒪᓐᓇ: 

• ᐅᓂᒃᑳᕆᖁᓪᓗᓂᔾᔪᒃ ᑲᓇᑕᒥᐅᓕᒫᓄᑦ ᐊᑐᖅᓯᒪᔭᐅᔪᑦ ᐊᓪᓚᓄᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ ᐊᐅᓪᓚᖅᑎᑕᐅᓪᓗᑎᒃ 
ᐊᒻᒪᓗ ᑕᑯᒃᓴᕈᖅᓯᒪᓂᕆᔭᖏᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ 
ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᓪᓗᑎᒃ 
ᒐᕙᒪᑐᖃᒃᑯᓐᓄ, ᐊᒻᒪ

• ᑐᑭᒧᐊᕆᓗᒍ ᐊᐅᓚᕐᓂᒃᓴᐅᔪᖅ ᒪᒥᓴᐃᓇᓱᐊᕐᓂᕐᒥᒃ ᐊᑯᓐᓂᐊᒍᑦ 
ᐃᓗᐊᒍᓪᓗ ᓄᓇᖃᖅᑳᖅᓯᒪᔪᑦ ᐃᓚᒌᒃᑐᓄᑦ, ᓄᓇᓕᖏᓐᓄᑦ, 
ᑐᒃᓯᐊᕐᕕᖏᓐᓄᑦ, ᒐᕙᒪᕆᔭᖏᓐᓄᑦ ᐊᒻᒪᓗ ᑲᓇᑕᒥᐅᓕᒫᓄᑦ. 

ᑖᒃᑯᐊ ᑲᒥᓴᐃᑦ ᑎᓕᔭᐅᓪᓗᑎᒃ ᕿᒥᕐᕈᐃᖁᔭᐅᓪᓗᑎᒃ ᑎᑎᕋᖅᑕᐅᓯᒪᔪᓕᒫᓂᒃ 
ᑖᒃᑯᓄᖓ ᐊᐅᓚᑦᑎᖃᑦᑕᓚᐅᖅᑐᓄᑦ ᑮᓇᐅᔭᖃᖅᑎᑦᑎᔪᓪᓗ 
ᐃᓕᓐᓂᐊᕐᕕᒋᔭᐅᓚᐅᖅᑐᓂᒃ, ᐅᖃᓪᓚᒃᑎᑕᐅᓗᑎᒃ ᐱᓕᕆᔨᐅᔪᑦ 
ᑎᒥᐅᔪᓂᒃ ᐊᐅᓚᑦᑎᖃᑦᑕᓚᐅᖅᑐᑦ ᑕᒪᒃᑯᓂᖓ ᐃᓕᓐᓂᐊᕐᕕᐅᔪᓂᒃ, 
ᐊᒻᒪᑦᑕᐅᖅ ᐊᑐᖅᓯᒪᓂᕕᓂᖏᑦ ᐅᓂᒃᑳᕆᔭᐅᔪᑦ ᐋᓐᓂᖅᑕᐅᓯᒪᔪᓂᒃ, 
ᐃᓚᒋᔭᖏᓐᓂᒃ, ᓄᓇᓕᖏᓐᓂᒃ ᐊᒻᒪᓗ ᑭᓇᑐᐃᓐᓇᖅ ᐊᒃᑐᖅᑕᐅᓯᒪᔪᖅ 
ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ ᐊᐅᓪᓚᖅᑎᑕᐅᓪᓗᑎᒃ ᐊᑐᖅᑕᕕᓂᖏᓐᓂᒃ 
ᑭᖑᓂᐊᒍᓪᓗ ᐊᒃᑐᖅᑕᐅᓯᒪᓂᖃᐅᓯᖏᑦ. 

ᑖᒃᑯᐊ ᑲᒥᓴᐃᑦ ᑕᐅᑦᑐᒐᖃᖅᖢᑎᒃ ᒪᒥᓴᐃᓂᕐᒥᒃ ᑲᔪᓰᓐᓇᕐᓂᐊᖅᑐᖅ ᐃᒻᒥᒃᑯᑦ 
ᑲᑐᔾᔨᖃᑎᒌᒡᓗᑎᒡᓗ ᐊᐅᓚᓂᖃᕐᓗᑎᒃ ᓄᑖᓐᖑᕆᐊᕐᓗᒋᑦ ᐊᒃᑐᐊᓂᖃᕐᕕᒋᔭᖏᑦ 
ᑐᓐᖓᕕᖃᕐᓗᑎᒃ ᑐᑭᓯᐅᒪᓂᖃᑦᑎᐊᕐᓂᕐᒥᒃ ᐃᒃᐱᒋᔭᖃᑦᑎᐊᕐᓂᕐᒥᒡᓗ. ᑕᐃᔅᓱᒪᓂ 
ᑎᑎᕋᖅᑕᐅᖕᒪᑕ ᑖᒃᑯᐊ ᐃᓕᓴᐃᔾᔪᑏᑦ ᐃᓕᓐᓂᐊᕈᑎᒃᓴᐃᓪᓗ ᑎᑎᕋᖅᓯᒪᓂᐅᔪᑦ, 
ᑖᒃᑯᐊ ᑲᒥᓴᐃᑦ ᑭᖑᓂᐊᓂ ᐊᕐᕌᒍᐊᓂᒃ ᐱᓕᕆᓚᐅᖅᐳᑦ ᑕᓪᓕᒪᓄᑦ ᐊᕐᕌᒍᓄᑦ 
ᑎᓕᔭᐅᓯᒪᓂᐊᓂᒃ. ᐃᓗᐊᒍᑦ ᑎᓕᔭᐅᓯᒪᓂᐊᖑᑦ, ᑖᒃᑯᐊ ᑲᒥᓴᐃᑦ ᓂᕆᐅᒋᔭᐅᕗᑦ 
ᐃᒪᓐᓇ:

• ᐸᕐᓇᐃᓗᑎᒃ ᐃᓗᐃᑦᑑᔪᒥᒃ ᐊᑐᖅᓯᒪᔪᓄᑦ ᑎᑎᕋᖅᑕᐅᓯᒪᔪᒥᒃ 
ᐊᑐᐊᒐᕆᔭᕕᓂᕐᓄᑦ ᐊᐅᓚᓂᕆᔭᕕᓂᖏᓐᓄᓪᓗ ᑕᒪᒃᑯᐊ 
ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ ᐊᐅᓪᓚᖅᑎᑕᐅᓪᓗᑎᒃ. ᓇᓗᓇᐃᕐᓗᒍ 
ᐃᓱᓕᒫᖓᓐᓄᑦ ᐊᔪᕐᓇᖏᒃᑯᑎᒃ, ᐊᑐᖅᑕᕕᓂᖏᑦ ᓱᕈᓰᑦ 
ᓇᒃᓯᐅᑎᔭᐅᖃᑦᑕᖅᑐᕕᓃᑦ ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ, ᖃᓄᕐᓗ 
ᐃᖅᑲᓇᐃᔭᖅᑎᕕᓃᑦ ᐊᓯᓕᒫᖏᓪᓗ ᐊᒃᑐᖅᑕᐅᓯᒪᔪᑦ ᑕᒪᒃᑯᓄᖓ 
ᐃᓕᓐᓂᐊᕐᕕᕕᓂᕐᓄᑦ ᐊᑐᖅᑕᕕᓂᕆᔭᖏᓐᓄᑦ. 

• ᐱᔭᕇᖅᓯᓗᑎᒃ ᑭᒃᑯᓕᒫᓄᑦ ᐅᖃᓕᒫᒐᒃᓴᒥᒃ ᐃᓚᖃᕐᓗᑎᒃ 
ᐊᑐᓕᖁᔭᐅᓯᒪᔪᓂᒃ ᐃᓚᒋᔭᐅᔪᓄᑦ ᐊᖏᕈᑎᒧᑦ ᑖᔅᓱᒧᖓ ᐊᓪᓚᐃᑦ 
ᐃᓕᓐᓂᐊᕆᐊᖃᑦᑕᖅᑐᕕᓃᑦ ᐃᓕᓐᓂᐊᕐᕕᖕᓄᑦ ᐊᖏᖃᑎᒌᒍᒻᒥᒃ 
ᑮᓇᐅᔭᑎᒍᑦ.

• ᑲᓇᑕᐅᑉ ᐃᓗᐊᓂ ᑲᑎᒪᑎᑦᑎᖃᑦᑕᓪᓗᑎᒃ ᐊᒡᒍᖅᓯᒪᔪᒃᑯᑦ 
ᒐᕙᒪᖃᕐᕕᖕᓄᑦ ᑲᓇᑕᒥ ᑐᑭᒧᐊᕆᓗᑎᒃ ᓱᓕᔪᓂᒃ ᑲᑎᖅᓱᐃᓂᕐᒥᒃ, 
ᐊᒻᒪᓗ ᑐᓴᐅᒪᒃᑲᓐᓂᖅᑕᐅᓕᕐᓗᓂ ᑭᒃᑯᓕᒫᓄᑦ ᐃᓕᓐᓂᐊᕈᑕᐅᓗᓂ 
ᑕᒪᓐᓇ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᑦ ᕿᒻᒪᑯᐊᓂᒃ 
ᐊᒃᑐᐃᓂᕆᓯᒪᔭᖏᓐᓄᓪᓗ. 

ᓄᓇᖃᖅᑳᖅᓯᒪᔪᓄᑦ ᒪᒥᓴᕐᕕᒃ ᑐᓐᖓᕕᖓ
ᔮᓐᓄᐊᕆ 7, 1998-ᒥ, ᑲᓇᑕᐅᑉ ᒐᕙᒪᑐᖃᒃᑯᖏᑦ ᑎᑎᕋᐅᓯᖃᓚᐅᖅᑐᑦ 
ᒪᒥᓴᐃᓇᓱᐊᕐᓂᕐᒥᒃ ᐊᒻᒪᓗ ᓴᖅᑮᓪᓗᑎᒃ ᓄᑖᒥᒃ ᐱᒋᐊᖅᑕᐅᔪᒥᒃ 
ᐊᑎᖃᖅᑎᑕᐅᔪᖅ ᓄᒃᑭᑉᐸᓪᓕᐊᓇᓱᐊᕐᓂᖅ - ᑲᓇᑕᐅᑉ ᓄᓇᖃᖅᑳᖅᓯᒪᔪᑦ 
ᐱᓕᕆᔭᒃᓴᓄᑦ ᐸᕐᓇᐅᑎ. ᑖᓐᓇ ᐸᕐᓇᐅᑎ ᓴᖅᑮᓪᓗᓂ ᑮᓇᐅᔭᓂᒃ 
ᐊᑐᖅᑕᐅᓂᐊᖅᑐᑦ ᒪᒥᓴᐃᓇᓱᐊᕈᑎᓄᑦ ᐱᒋᐊᖅᑕᐅᔪᓂᒃ ᐊᒻᒪᓗ ᒫᔾᔨ 31, 
1998-ᒥ, ᓄᓇᖃᖅᑳᖅᓯᒪᔪᑦ ᒪᒥᓴᐃᓂᕐᒧᑦ ᑐᓐᖓᕕᖏᑦ (AHF) ᓴᖅᑭᑕᐅᓪᓗᓂ. 
ᐱᕕᖃᖅᑎᑕᐅᓪᓗᓂ ᐊᕐᕌᒍᓂᒃ ᖁᓕᓂᒃ ᑐᓐᓂᖅᓴᖁᔭᐅᓪᓗᓂ $350 
ᒥᓕᐊᓐᖑᔪᖅ ᐱᒋᐊᕐᓗᒍ ᒫᔾᔨ 31, 2009. 

ᑖᒃᑯᐊ AHF ᐃᑲᔪᖅᓱᐃᓯᒪᕗᑦ ᐊᔾᔨᒌᓐᖏᑦᑑᑎᓂᒃ ᓄᓇᓕᖕᓂ-
ᓴᖅᑭᑕᐅᓂᑯᑦ ᐱᒋᐊᖅᑎᑕᐅᓯᒪᔪᑦ ᓵᓐᓂᖃᕈᑎᖏᓐᓄᑦ ᑭᖑᕚᒥᓄᑦ 
ᑲᔪᓰᓐᓇᖅᑎᓯᒪᓂᖏᓐᓄᑦ ᐋᓐᓂᖅᓯᕆᓃᑦ ᖁᓄᔪᕐᓂᐊᕐᓃᓪᓗ ᑲᓇᑕᐅᑉ ᐊᓪᓚᖏᑕ 
ᐃᓕᓐᓂᐊᕆᐊᕐᕕᒋᕙᓚᐅᖅᓯᒪᓂᖏᓐᓄᑦ ᐊᐅᓪᓛᖅᑎᑕᐅᖃᑦᑕᖅᖢᑎᒃ. 

ᐊᓪᓚᐃᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᓂᒃ 
ᐊᖏᖃᑎᒌᒍᑎᖓ 
ᓵᑕᐅᒐᒥᒃ ᐊᖏᓛᓪᓚᕆᖕᒧᑦ ᑲᑎᓐᖓᔪᓄᑦ-ᐃᖅᑲᖅᑐᐃᕕᒃᑯᑦ ᐸᓯᒃᖠᕈᑎᒥᒃ ᑲᓇᑕᐅᑉ 
ᐊᑐᖅᓯᒪᔭᓕᒫᖏᓐᓄᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓂᒃ ᐋᓐᓂᖅᓱᖅᑕᐅᓯᒪᓂᖏᓐᓄᑦ 
ᐊᑭᓕᖅᑕᐅᔪᒪᓪᓗᑎᒃ ᐃᒻᒥᓄᑦ ᐃᓚᒋᔭᒥᓄᓪᓗ, ᑲᓇᑕᐅᑉ ᒐᕙᒪᒃᑯᖏᑦ 
ᐋᔩᖃᑎᖃᓕᖅᖢᑎᒃ ᑖᔅᓱᒥᖓ ᐊᓪᓚᐃᑦ ᐃᓕᓐᓂᐊᕆᐊᖃᑦᑕᖅᑐᕕᓃᑦ 
ᐃᓕᓐᓂᐊᕐᕕᖕᓄᑦ ᐊᖏᖃᑎᒌᒍᒻᒥᒃ ᑮᓇᐅᔭᑎᒍᑦ (IRSSA). ᐊᑐᓕᖅᑎᑕᐅᓚᐅᖅᑐᑦ 
2007-ᒥ, ᑖᒃᑯᐊ ᑮᓇᐅᔭᐃᑦ ᐊᖏᖃᑎᒌᒍᑕᐅᔪᑦ ᐃᓚᖃᖅᖢᑎᒃ: 

• ᑭᒃᑯᓕᒫᓄᑦ ᐊᑐᖅᓯᒪᔪᕕᓂᕐᓄᑦ ᐊᑭᓕᐅᑎ (CEP) ᑕᒪᐃᓐᓄᑦ 
ᐆᒪᔪᓕᒫᖑᔪᓄᑦ ᐃᓕᓐᓂᐊᖅᑎᕕᓂᕐᓄᑦ ᐃᓕᓐᓂᐊᕆᐊᖅᑐᕕᓃᑦ 
ᒐᕙᒪᑐᖃᒃᑯᑦ ᑲᒪᒋᔭᖏᓐᓄᑦ ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓄᑦ.

• ᐃᒻᒥᒃᑰᖓᔪᖅ ᕿᒥᕐᕈᔭᐅᓂᖅ ᐊᐅᓚᓂᖓ (IAP) ᕿᒥᕐᕈᓂᖏᓐᓄᑦ 
ᐋᓐᓂᖅᓯᖅᑕᐅᖃᑦᑕᕐᓂᕕᓂᖏᓐᓄᑦ ᖁᓄᔪᕐᓂᐊᖅᑕᐅᓂᖏᓐᓄᓪᓗ.

• ᓴᖅᑭᑕᐅᓂᕆᔭᖓᑦ ᒐᕙᒪᑐᖃᒃᑯᓐᓂᒃ ᑖᓐᓇ ᓱᓕᔪᖅᓯᐅᕐᓂᖅ 
ᑐᓴᖅᑕᐅᓇᓱᖕᓂᒧᓪᓗ ᑲᒥᓴᓐᖓ (TRC).

• ᒪᒥᓴᐃᓂᕐᒧᑦ ᐱᒋᐊᖅᑎᑦᑎᔾᔪᑏᑦ. 

• ᑮᓇᐅᔭᓂᒃ ᐃᖅᑲᐅᒪᔾᔪᑎᒃᓴᖏᓐᓄᑦ ᓴᓇᔭᐅᓂᖏᓐᓄᑦ. 

ᒐᕙᒪᑐᖃᒃᑯᑦ ᒪᒥᐊᓐᓂᕆᔭᖓ 
ᐊᒃᑐᐊᓂᖃᖅᖢᓂ ᐆᒧᖓ ᐊᓪᓚᐃᑦ ᐃᓕᓐᓂᐊᕆᐊᖃᑦᑕᖅᑐᕕᓃᑦ 
ᐃᓕᓐᓂᐊᕐᕕᖕᓄᑦ ᐊᖏᖃᑎᒌᒍᒻᒥᒃ ᑮᓇᐅᔭᑎᒍᑦ ᑲᓇᑕᐅᑉ 
ᒐᕙᒪᑐᖃᒃᑯᖏᑕ ᒪᒥᐊᓐᓂᕆᓚᐅᖅᑕᖏᑦ. ᔫᓂ 2008-ᒥ, ᑲᓇᑕᐅᑉ 
ᒐᕙᒪᑐᖃᒃᑯᖏᑦ ᒪᒥᐊᓐᓂᕋᖅᖢᑎᒃ ᐱᓕᕆᓯᒪᓂᖏᓐᓄᑦ ᓴᖅᑮᓂᕐᒥᒃ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᓄᑦ ᐃᓕᓐᓂᐊᖅᑐᓕᕆᓂᐅᔪᒥᒃ. ᐅᖃᖅᖢᑎᒃ 
“ᒪᒥᐊᑉᐳᒍᑦ,” ᓯᕗᓕᖅᑎᖓ ᓯᑏᕙᓐ ᕼᐊᐅᐳ ᐃᓕᓴᖅᓯᓪᓗᓂ ᑲᓇᑕᐅᑉ ᒐᕙᒪᖏᑕ 
ᐱᓕᕆᓂᕕᓂᐊᓄᑦ ᕿᒪᕉᑎᑎᑕᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐊᖏᕐᕋᒥᖕᓂᒃ, 
ᐃᓚᒋᔭᒥᖕᓂᒃ, ᐊᒻᒪᓗ ᐱᖅᑯᓯᖏᓐᓂᒃ. 

ᕼᐊᐅᐳ ᑕᐃᔭᖃᖅᖢᓂ ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᑐᑦ ᐃᓕᓐᓂᐊᖅᑐᓕᕆᓂᖓ 
ᓄᒫᓇᖅᑐᓕᐅᖅᓯᒪᓂᖓᓐᓂᒃ ᑲᓇᑕᐅᑉ ᐊᑐᖅᓯᒪᔭᖏᓐᓂᒃ ᐊᒻᒪᓗ ᐅᖃᖅᖢᓂ 
ᐊᑐᐊᒐᐃᑦ ᐃᑲᔪᖅᓱᐃᔾᔪᑎᕕᓂᖏᓪᓗ ᓴᐳᒻᒥᕆᓚᐅᖅᓯᒪᓂᖏᑕᓗ ᑕᒪᑐᒥᖓ 
ᐋᓐᓂᕐᓇᓚᐅᕐᓂᖓᓂᒃ ᑕᒻᒪᖅᓯᒪᓚᐅᕐᓂᖓᓂᒡᓗ. 

ᑖᓐᓇ ᒪᒥᐊᓐᓂᖓ ᑕᒪᐃᓐᓄᑦ ᑲᓇᑕᒥᐅᑕᓕᒫᓄᑦ ᓇᓗᓇᐃᖅᓯᓪᓗᓂ 
ᐊᑐᖅᓯᒪᔭᖏᑦ ᓴᒡᓗᓂᕋᐃᔪᓐᓇᐃᓪᓕᓂᖏᓐᓄᑦ ᐊᓚᓐᖑᐊᕆᓗᑎᓪᓘᓐᓃᑦ 
ᑭᓯᐊᓂᓕ ᐃᓚᒋᔭᕆᐊᖃᕐᓂᖏᓐᓂᒃ ᓄᑖᓄᑦ ᐅᖃᖃᑎᒌᖕᓂᐅᔪᓄᑦ 
ᒪᒥᓴᐃᓇᓱᐊᕐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᑲᑎᓐᖓᔪᓄᑦ ᑲᓇᑕᒥ.

ᑕᐃᒪᓕ ᐊᒥᓱᐊᓗᖕᓄᑦ ᖁᓐᖏᐊᖅᑐᓄᑦ ᐃᓕᓐᓂᐊᕆᐊᖅᓯᒪᔪᕕᓂᕐᓄᑦ 
ᑕᓚᕖᓴᒃᑯᑦ ᑲᓇᑕᐅᑉ ᐃᓗᐊᓂᑦ, ᒐᕙᒪᑐᖃᒃᑯᑦ ᒪᒥᐊᓐᓂᖓ 
ᐱᕐᔪᐊᒻᒪᕆᐊᓘᓚᐅᖅᐳᖅ ᐊᑐᖅᓯᒪᔭᖏᓐᓂᒃ, ᑭᒡᒍᑎᐅᔪᑦ ᓇᓕᕌᕈᓘᔭᕋᓗᐊᖅᖢᑎᒃ. 
ᓄᓇᖃᖅᑳᖅᓯᒪᔪᑦ ᓈᓚᒃᑐᑦ ᐅᖃᓪᓚᒃᑎᓪᓗᒍ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᓂ 
ᐅᖃᐅᓯᖃᖅᖢᑎᒃ “ᐱᐅᔪᒻᒪᕆᒃ ᓯᕗᒨᖓᔪᖅ. ᓱᓕ ᐋᓐᓂᖅᓯᒪᔭᕗᑦ ᕿᓕᕈᕗᓪᓗ 
ᐊᓯᐅᓐᖏᒃᑲᓗᐊᖅᖢᑎᒃ.” 



ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᑐᓴᐅᒪᓂᖃᕐᓂᐅᑉ ᐊᑑᑎᖃᕐᓂᖓ 
ᐊᔭᐅᕆᒐᒥᒃ ᑐᓴᐅᒪᔭᐅᑦᑎᐊᕐᓂᖓᓄᑦ ᑲᔪᓰᓐᓇᖅᑐᓂᒃ ᐊᒃᑐᐃᓂᖃᕐᓂᐅᔪᓂᒃ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ ᐱᓕᕆᓪᓗᑎᒡᓗ ᑲᓇᑕᒥᐅᓕᒫᑦ 
ᑐᓴᐅᒪᑦᑎᐊᖅᑎᑕᐅᓂᖏᓐᓂᒃ ᐊᑐᖅᓯᒪᓂᕕᓂᐅᔪᓂᒃ, ᑭᒡᓕᓯᓂᐊᕈᑏᑦ 
ᒪᒥᓴᐃᓂᕐᒧᑦ ᐃᑎᖃᑎᒌᒍᑎᓄᓪᓗ ᓄᓇᖃᖅᑳᖅᓯᒪᔪᑦ ᖃᓪᓗᓈᓪᓗ ᑲᓇᑕᒥᐅᑕᑦ 
ᐃᓕᔭᐅᖁᓪᓗᒋᑦ.

ᐊᕐᕋᒍᐊᓂ 2000, ᓄᓇᖃᖅᑳᖅᓯᒪᔪᑦ ᒪᒥᓴᐃᓂᕐᒧᑦ ᑐᓐᖓᕕᖏᑦ 
ᓴᖅᑮᓚᐅᖅᑐᑦ ᕿᒪᐃᓇᓱᐊᖅᑐᑦ ᓂᕆᐅᑦᑎᐊᕈᑎᓂᒃ ᑐᓐᖓᕕᒋᔭᐅᔪᖅ, 
ᑲᓇᑕᒥ ᑮᓇᐅᔭᓕᐅᕋᓱᐊᓐᖏᑦᑐᑦ ᑎᒥᖓᓂᒃ ᐃᓕᓴᐃᖃᑦᑕᕐᓂᐊᖅᑐᑦ 
ᑐᓴᖅᑎᑦᑎᓗᓂᓗ ᖃᓄᖅ ᐃᓕᓐᓂᐊᕆᐊᖅᑎᑕᐅᓂᕕᓂᖏᑦ ᓄᓇᖃᖅᑳᖅᓯᒪᔪᑦ 
ᓴᖅᑭᓯᒪᖕᒪᖔᑦ ᖃᓄᓪᓗ ᑲᔪᓰᓐᓇᖅᑐᒥᒃ ᒪᒥᓴᐃᓇᓱᐊᕆᓂᕐᒥᒃ ᐆᒪᔪᓄᑦ 
ᐃᓕᓐᓂᐊᕆᐊᖅᓯᒪᔪᕕᓂᕐᓄᑦ. 

ᐊᑐᕈᒥᒋᔭᐅᔪᑦ ᐅᖃᓕᒫᒐᒃᓴᒃᑲᓐᓃᑦ ᓱᓇᒃᑯᑖᖑᔪᓪᓗ 
• ᓄᓇᖃᖅᑳᖅᓯᒪᔪᑦ ᒪᒥᓴᐃᓂᕐᒧᑦ ᑐᓐᖓᕕᖏᑦ, ahf.ca

• ᑲᑐᔾᔨᖃᑎᒌᑦ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ, afn.ca

• ᑎᒃ, ᓇᐃᔪᓪ. ᑕᐅᑦᑐᖓᖏᑦ ᐊᓪᔨᒌᖏᑦᑐᑦ: ᑲᒪᒋᔭᐅᓂᖏᑦ ᐊᓪᓚᐃᑦ 
ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ ᐳᕆᔅ ᐋᓪᐳᑦ, 1867–1967. 
Hᐊᐳᑦ: ᕗᓐᕗᑦ ᐅᖃᓕᒫᒐᓕᐅᖅᑎᖏᑦ, 1997.

• ᕗᓂᔅ, ᐃᓕᓴᐱ, ᐋᓐᓂᖅᑕᐅᓯᒪᔪᑦ ᐱᑦᑎᐊᕋᓱᑦᑐᓄᑦ: ᑖᖅᑐᒻᒪᕆᒃ 
ᕿᒪᒃᑕᐅᓂᑯ ᕕᓕᐊᒻ ᑕᓯᖓᓂ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᕙᓚᐅᖅᓄᑦ, 
ᕚᓐᑰᕙ, ᐱᓯ: ᐊᐅᓯᓄᓪ ᐅᖃᓕᒫᒐᓕᐅᖅᑎᖏᑦ, 1995.

• ᒐᓛᕕᓐ, ᑎᐅᕆ ᐊᒻᒪᓗ ᐃᓕᓐᓂᐊᖅᑎᕕᓃᑦ ᐅᕙᓂ ᓴᐃᓐᑦ ᒥᐅᕆᒥᑦ. 
ᒎᑎᐅᑉ ᐱᒋᔭᖏᓐᓂᒃ ᕿᑎᐊᓃᑦᑐᑦ: ᑲᔪᓰᓐᓇᖅᑐᖅ ᕿᒪᒃᑕᐅᓯᒪᔪᖅ ᓴᐃᓐᑦ 
ᒥᐅᕆᐅᑉ ᑐᒃᓯᐊᕐᕕᖓᓐᓂ. ᒥᓴᓐ, ᐱᓯ: ᓛᖕ ᕼᐅᔅ ᑎᑎᕋᐅᓯᓕᐅᖅᑎᖏᑦ, 
2002.

• ᒍᕌᒻ, ᐃᓕᓴᐱ. ᒪᔅ ᐊᖕᒪᔪᖓ: ᐃᓅᓯᖃᐅᓯᕕᓃᑦ ᒪᕐᕉᖕᓂᒃ ᐊᓪᓚᓄᑦ 
ᐃᓕᓐᓂᐊᕐᕕᓄᑦ ᐊᐅᓪᓚᕐᕕᐅᖃᑦᑕᓚᐅᖅᓯᒪᔪᓄᑦ. ᕚᑐᓘ, ᐋᓐᑎᐅᕆᔪ. 
ᕼᐊᕝᓕ ᑎᑎᕋᐅᓯᓕᐅᖅᑎᖏᑦ, 1997.

• ᒍᕌᓐᑦ, ᐋᒡᓇᔅ. ᓇᓂᓯᓂᕋ ᐅᖃᐅᓯᒃᓴᕆᔭᕐᓂᒃ: ᖃᓄᖅ 14-ᖑᔪᑦ ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᐊᕐᓇᖏᑦ ᐃᓅᓯᕐᒥᓂᒃ ᑎᒍᓯᒃᑲᓐᓂᖅᓯᒪᓂᖏᑦ 
ᐊᐅᓚᖅᑎᑕᐅᓚᐅᖅᖢᑎᒃ ᐃᓕᓐᓂᐊᕐᕕᐅᔪᒧᑦ. ᒪᐅᒃᕼᐋᒻ, ᐋᓐᑎᐊᕆᔪ. 
ᑕᓪᓕᒪᖓᑦ ᐃᒡᓗ ᐅᖃᓕᒫᒐᑦ, 2004.

• Hᐊᐃᒡ-ᐳᕋᐅᓐ. ᓄᖅᑲᖓᓱᐊᖅᑎᑦᑎᓂᖅ ᓄᑖᕈᕆᐊᕈᑎᐅᔪᓪᓗ: 
ᐊᓂᒍᐃᓂᕕᓂᖏᓐᓂᒃ ᐊᓪᓚᐃᑦ ᐃᓕᓐᓂᐊᕐᕕᖏᓐᓂᒃ 
ᐊᐅᓪᓚᖅᑎᑕᐅᕝᕕᐅᖃᑦᑕᖅᑐᕕᓂᕐᓄᑦ. ᕚᓐᑰᕙ, ᐱᓯ: ᐊᐅᓯᓄᓪ 
ᐅᖃᓕᒫᒐᓕᐅᖅᑎᖏᑦ, 1988.

• ᔮᒃ, ᐋᒡᓇᔅ. ᑐᓄᐊᓂ ᒪᑐᓯᒪᔪᑦ ᐹᖏᑕ: ᐅᓂᒃᑳᖅᑐᐊᑦ ᑕᐃᑲᓐᖓᑦ ᑳᒻᓘᑉᔅ 
ᐊᓪᓚᐃᑦ ᐃᓕᓐᓂᐊᕐᕕᖏᓐᓂᒃ ᐊᐅᓪᓚᖅᑎᑕᐅᕝᕕᐅᖃᑦᑕᖅᑐᕕᓂᕐᓄᑦ. 
ᐸᓐᑎᒃᑕᓐ, ᐱᓯ: ᑕᐃᑕᔅ ᐅᖃᓕᒫᒐᖏᑦ, 2006.

• ᔫ, ᕇᑕ ᐊᐃᑉᐸᖃᖅᖢᓂ ᓕᓐ ᕼᐊᓐᕆᒥᒃ. ᐃᓐᖏᐅᓯᖓᑦ ᕇᑕ ᔫ: ᐃᒻᒥᓄᑦ 
ᐃᓅᓯᕕᓂᐊᓄᑦ ᐅᓂᒃᑳᖏᑦ ᒥᒃᒫᒃᑯᑦ ᐊᓪᓚᐃᑦ ᐅᖃᐅᓯᓕᐅᖅᑎᖓᓄᑦ. 
ᓴᐅᓚᑕᐅᓐ, ᐱᐃᐊᐃ: ᕌᒡᕖᑦ ᑎᑎᕋᐅᔭᓕᐅᖅᑎᖏᑦ, 1996.

• ᔮᓐᔅᑕᓐ, ᐸᐃᓱᓪ ᕼ. ᐊᓪᓚᓄᑦ ᐃᓕᓐᓂᐊᕆᐊᖅᑐᓄᑦ ᐅᓪᓗᖁᑎᖏᑦ. ᑐᕌᓐᑐ, 
ᐋᓐᑎᐊᕆᔪ: ᑮ ᐳᐊᑐ ᐅᖃᓕᒫᒐᖏᑦ, 1988.

• ᑲᓇᑎ, ᑖᓐ. ᐃᖅᑲᐅᒪᓂᕆᔭᖏᑦ ᐊᔅᓯᓂᐳᐃᓐ ᐊᖓᔪᖅᑳᖁᑖᓄᑦ. ᑐᕌᓐᑐ, 
ᐋᓐᑎᐅᕆᔪ: ᒪᒃᓚᓚᓐᑦ ᐊᒻᒪᓗ ᓯᑑᕗᑦ, 1972.

• ᓈᒃᕗᑦ, ᐃᓴᐱᐅᓪ. ᐃᑎᔪᒦᑦᑐᑐᖃᒥᒃ ᐳᐃᔭᓂᖅ: ᐊᑐᖅᑕᕕᓂᖏᑦ ᒥᒃᒫ 
ᓱᕈᓯᖏᓐᓄᑦ ᐸᓪᓚᐃᑦ ᐊᐅᓪᓚᕐᕕᒋᖃᑦᑕᖅᑕᖓᓄᑦ ᐃᓕᓐᓂᐊᕐᕕᕕᓂᐊᓂ 
ᓱᐱᓇᑲᐃᑏᒥᑦ. ᓅᕙᔅᑰᓴ: ᕋᐅᔅᕙᐃ ᐅᖃᓕᒫᒐᓕᐅᖅᑎᖏᑦ, 1994.

• ᓛᕋᓐᔅ, ᒥᐊᕆ. ᐃᓄᖁᑎᒃᑲ, ᐅᕙᖓᓗᑦᑕᐅᖅ. ᕼᐋᕝᒨᓐ ᐸᐃ, ᐱᓯ: ᑲᐃᑦᓕᓐ 
ᐅᖃᓕᒫᒐᓕᐅᖅᑎᖏᑦ, 1996.

• ᐃᑲᔪᖅᓱᐃᓗᑎᒃ ᐃᖅᑲᐅᒪᔾᔪᑎᒃᓴᒥᒃ ᐱᒋᐊᕈᑎᒥᒃ 
ᑮᓇᐅᔭᖃᖅᑎᑦᑎᖃᑦᑕᕐᓂᐊᖅᑐᑦ ᐱᓕᕆᔭᐅᔪᓄᑦ ᐃᓕᓐᓂᐊᖅᑎᕕᓃᑦ 
ᐃᒃᐱᒍᓲᑕᐅᓂᖏᓐᓄᑦ. 

• ᐃᑲᔪᖅᓱᐃᓗᑎᒃ ᓄᓇᓕᖕᓂ ᑕᑯᒃᓴᐅᑎᑕᐅᔪᓂᒃ ᓴᓇᔭᐅᓯᒪᔪᑦ ᓄᓇᓕᖕᓄᑦ 
ᐃᖕᒥᓄᑦ ᑐᕌᖓᔪᓂᒃ ᐊᑐᕆᐊᓕᖏᓐᓂᓪᓗ. 

• ᓴᖅᑭᑎᑦᑎᓗᑎᒃ ᑲᓇᑕᒥ ᖃᐅᔨᓴᕐᓂᐊᖅᑐᓄᑦ ᐱᓕᕆᕐᕕᖕᒥᒃ 
ᓱᓇᒃᑯᑖᖃᕐᓂᐊᓪᓗᓂ ᐊᑐᖅᓯᒪᔭᖏᓐᓄᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ ᒐᕙᒪᒃᑯᓐᓄᑦ ᓴᖅᑭᓯᒪᔭᖏᓐᓂᒃ. 

• ᐊᑯᓐᓂᖅᓱᐃᓗᑎᒃ ᓱᓕᔪᓂᒃ ᐅᓂᒃᑳᕐᓂᕐᒥᒃ ᒪᒥᓴᐃᔾᔪᑎᓂᒡᓗ ᐊᑯᓐᓂᐊᒍᑦ 
ᓄᓇᖃᖅᖄᖅᓯᒪᔪᑦ ᑲᓇᑕᒥᐅᑕᐅᖃᑎᖏᓐᓂᒡᓗ ᐊᔭᐅᕆᓂᐊᖅᑐᒥᒃ 
ᐅᑎᖃᑎᒌᑦᑎᐊᕐᓂᕐᒧᑦ ᓄᑖᕈᕆᐊᕆᓂᕐᒧᓪᓗ ᐊᒃᑐᐊᖃᑎᒌᖕᓂᖏᒍᑦ 
ᑐᑭᓯᐅᒪᑦᑎᐊᓕᕐᓗᑎᒃ ᐃᒃᐱᒍᓱᑦᑎᐊᕐᓗᑎᒡᓗ. 

ᑐᒃᓯᐊᕝᕖᑦ ᒪᒥᐊᖃᑦᑕᓯᒋᐊᕐᓂᖏᑦ 
ᐊᕐᕌᒍᐊᓂ 2008, ᐅᓄᕐᓂᖅᓴᐃᑦ ᑐᒃᓯᐊᕐᕖᑦ ᑕᐃᒍᖅᑕᐅᓯᒪᔪᑦ 
ᐊᐅᓚᑦᑎᖃᑦᑕᓚᐅᖅᓯᒪᓂᖏᓐᓂᒃ ᐃᓕᓐᓂᐊᕆᐊᕐᕕᐅᕙᓚᐅᖅᑐᓄᑦ 
ᐊᐅᓪᓚᖅᑎᑕᐅᓪᓗᑎᒃ ᑲᓇᑕᒥ ᑐᓴᖅᓴᐅᑦᑎᐊᖅᑐᒃᑯᑦ ᒪᒥᐊᓯᒪᓕᖅᐳᑦ 
ᐱᓕᕆᓯᒪᓂᖏᓐᓄᑦ ᖁᔭᓈᖅᓯᓂᕐᒥᒃ, ᐋᓐᓂᖅᓯᓯᒪᓂᖏᓐᓂᒃ, ᐊᒻᒪᓗ 
ᖁᓄᔪᕐᓂᐊᖅᑕᐅᓂᕕᓂᖏᓐᓄᑦ ᓱᕈᓰᑦ ᑲᒪᒋᑎᑕᐅᔪᑦ ᑐᒃᓯᐊᕐᕕᖓᓐᓄᑦ.. 

ᐅᓄᕐᓂᖅᓴᐃᑦ ᑎᒥᐅᔪᑦ ᒪᒥᐊᔾᔪᑎᒥᓂᒃ ᓴᖅᑮᓯᒪᓕᖅᑐᑦ ᑲᓇᑕᒥᑦ 
ᐊᒡᓚᒡᕕᖁᑎᒋᔭᖏᓐᓂᒃ, ᑖᒃᑯᐊᑐᐊᖅ ᐃᒃᓯᕋᕐᔪᐊᑦ ᑐᒃᓯᐊᕐᕕᖏᑦ ᓂᓪᓕᖅᓯᒪᓇᑎᒃ 
ᐊᒡᒍᖅᓯᒪᔪᖁᑎᒥᓄᑦ ᒪᒥᐊᖁᔨᖔᖅᓯᒪᓪᓗᑎᒃ ᐱᓂᕐᓗᖕᓂᖃᓚᐅᖅᑐᓂᒃ. 

• ᑲᑎᓐᖓᔪᑦ ᑐᒃᓱᐊᕐᕕᖓ ᑲᓇᑕᒥ (1986)

• ᐅᑉᓗᐃᑦ ᐅᒃᐱᓕᖅᓴᐃᔩᑦ ᒥᐊᕆ ᓴᓗᒪᔪᒧᑦ (ᐃᒃᓯᕋᕐᔪᐊᑦ) (1991)

• ᐋᖕᓕᖃᒃᑯᑦ ᑐᒃᓯᐊᕐᕕᖓ (1993)

• ᐳᕋᔅᐱᑎᐅᕆᔭᓐ ᑐᒃᓯᐊᕐᕕᖓ (1994)

• ᑲᓇᑕᐅᑉ ᒐᕙᒪᑐᖃᒃᑯᖏᑦ (2008)

• ᐃᒃᓯᕋᕐᔪᐊᑦ ᑐᒃᓯᐊᕐᕕᒡᔪᐊᖓ (2009)

ᐃᓕᓴᕆᔭᐅᓂᖏᑦ ᐱᐅᓂᖏᑦ ᐊᑐᖅᑕᐅᖃᑦᑕᓚᐅᖅᑐᓂᒃ 
ᐅᖁᒪᐃᓐᓂᖅᓯᐅᕈᑎᒧᑦ ᖃᐅᔨᓴᖅᑕᐅᒐᔭᕈᑎᒃ, ᐱᐅᓐᖏᓐᓂᐊᓗᖏᑦ ᑕᑯᒃᓴᐅᔪᑦ 
ᐃᓗᐊᓄᑦ ᐃᓕᓐᓂᐊᕐᕖᑦ ᐊᐅᓪᓚᕐᕕᐅᖃᑦᑕᓚᐅᖅᑐᓄᑦ ᓵᓐᖓᓂᖅᓴᐅᓪᓚᕆᒃᐳᖅ 
ᐱᐅᓐᖏᓐᓂᖅᓴᐅᔪᒧᑦ, ᑭᓯᐊᓂᓕ ᐃᓕᓴᕆᔭᐅᓐᖏᒃᑯᑎᒃ ᐅᐱᒋᔭᐅᓐᖏᒃᑯᑎᒡᓗ 
ᐅᓂᒃᑳᖅᑐᐊᕕᓂᖏᑦ ᐱᐅᓂᓖᑦ ᐃᓕᓐᓂᐊᖅᑎᕕᓂᕐᓄᑦ ᐃᓚᐃᓐᓇᖓᓐᓂᒃ 
ᐊᔾᔨᓐᖑᐊᒥᒃ ᑕᑯᒐᔭᖅᑐᑦ. 

ᒪᒥᓴᕋᓱᒋᐊᓕᕐᓂᖏᑦ ᐊᐅᓚᔾᔭᒃᑕᖅ 
ᐊᐅᓚᔾᔭᒋᐊᖅᓯᒪᓪᓚᕆᓕᖅᑐᖅ ᒪᒥᓴᐃᓇᓱᐊᕐᓂᐅᔪᖅ ᐅᓪᓗᒥᒧᑦ. ᑕᒪᓐᓇ 
ᑲᔪᓯᕙᓪᓕᐊᓂᖓ ᓴᖅᑭᓯᒪᔪᖅ ᐊᒃᓱᕈᓪᓚᕆᖕᓂᖏᓐᓄᑦ, ᓴᐱᓕᖅᑕᐃᓕᒪᓂᖏᓐᓄᑦ, 
ᐊᒻᒪᓗ ᐱᖃᓯᐅᑎᔪᒪᓪᓚᕆᖕᓂᖏᓐᓄᑦ ᑕᐅᓴᓐᖏᓃᑦᑐᐊᓗᐃᑦ ᐊᓪᓚᐃᑦ 
ᐊᒥᓱᐊᓗᖕᓂᒃ ᓄᓇᓕᐅᒋᔭᖏᓐᓂᒃ. ᐅᓪᓗᒥᐅᔪᖅ ᑕᒪᓐᓇ ᐃᓕᓐᓂᐊᕐᕖᑦ 
ᐊᐅᓪᓚᕐᕕᐅᖃᑦᑕᓚᐅᖅᑐᑦ ᒪᑐᓯᒪᔪᐃᓐᓈᓘᓕᖅᖢᑎᒃ ᐊᒻᒪᓗ ᐊᖏᔪᒥᒃ 
ᐊᐅᓚᔾᔭᐃᓯᒪᔪᖅ ᓱᕋᒃᓯᒪᓂᐊ ᒪᒥᓐᓇᓱᐊᖅᖢᒍ ᑭᖑᕚᕇᒐᓚᒃᑐᓄᑦ 
ᓄᓇᖃᖅᖄᖅᓯᒪᔪᓄᑦ. ᐅᓄᖅᑐᒻᒪᕇᑦ ᑐᒃᓯᐊᕐᕖᑦ ᐃᓕᓐᓂᐊᖅᑐᓕᕆᓂᕐᒧᓪᓗ 
ᑎᒥᐅᔪᑦ ᐅᓪᓗᒥ ᐱᓕᕆᑦᑎᐊᕋᓱᓪᓚᕆᓕᖅᑐᑦ ᑲᑐᔾᔨᖃᑎᖃᖅᓯᒪᓪᓗᑎᒃ 
ᓄᓇᖃᖅᖄᖅᓯᒪᔪᓂᒃ ᐊᐅᓚᓂᐅᔪᒥᒃ. ᑕᐃᒪᓕ ᐊᕐᕌᒍᒐᓵᓗᖕᓄᑦ ᑕᒪᓐᓇ 
ᐱᔭᕇᕋᓱᖕᓂᐊᕋᓗᐊᖅᑎᓪᓗᒍ, ᐊᑑᑎᖃᕕᒡᔪᐊᕐᒪᑦ ᑲᓇᑕᐅᒥᐅᓕᒫᑦ 
ᖃᐅᔨᒪᖁᓪᓗᒋᑦ ᖃᓄᐃᓕᐅᕐᓂᕕᓂᖏᓐᓂᒃ ᐊᒻᒪᓗ ᑕᐃᒪᓐᓇ ᓯᖓᖅᓯᓇᓱᖕᓂᕐᒥᒃ 
ᓴᖅᑭᒃᑲᓐᓂᖁᔨᓇᑎᒃ. 

http://www.ahf.ca
http://www.afn.ca

• ᕿᒪᕈᐃᓇᓱᐊᖅᑐᑦ ᓂᕆᐅᖕᓂᖃᖅᑐᒥᒃ ᑐᓐᖓᕕᒋᔭᖏᑦ, legacyofhope.
ca 

• ᒧᕌᓐ, ᐳᕆᑦᔭᑦ. ᓯᑕᐅᓂ ᑰᕋᓛᖓᓂ ᐊᕐᓇᖓᑦ: ᐅᓂᒃᑳᖅᑐᐊᖓᑦ ᒥᐅᕆ ᔮᓐ. 
ᕚᓐᑰᕙ, ᐱᓯ: ᐊᐅᓯᓄᓪ ᐅᖃᓕᒫᒐᓕᐅᖅᑎᖏᑦ, 1997.

• ᓱᓕᔪᖅᓯᐅᕐᓂᖅ ᑐᓴᖅᑕᐅᓇᓱᖕᓂᕐᒧᓪᓗ ᑲᒥᓴᓐᖓ, trc.ca

• ᓇᐅᒡᓕ ᑕᐃᒪ ᓱᕈᓯᒐᓛᓗᐃᑦ?, wherearethechildren.ca 

• ᕕᓕᔅ, ᔭᐃᓐ. ᔨᓂᐅᔅ: ᐊᓪᓚᐅᑉ ᓂᕕᐊᖅᓯᐊᖑᓂᕕᓂᖓ. ᑐᕌᓐᑐ, ᐋᓐᑎᐅᕆᔪ: 
ᓄᑖᒥᒃ ᐅᖃᓕᒫᒐᓕᐅᖅᑏᑦ, 1973.

ᑕᕐᕆᔭᐅᑏᑦ ᐊᒃᑐᐊᓂᓖᑦ:
• ᓱᕈᓯᐅᓚᐅᖅᑐᒎᒐᓗᐊᖅ (ᐃᓕᓴᐃᔨᓄᑦ ᑐᑭᒧᐊᒍᑎ ᓇᓂᔭᒃᓴᐅᔪᖅ ᐅᕙᓂ 

ᐃᑭᐊᖅᑭᕕᖕᒥ nfb.ca/guides) 

• ᒪᒥᓴᕋᓱᐊᕐᓂᖅ ᓛᒃ ᓴᐃᓐᑦ ᐋᓐᒥ

• ᐃᓕᓐᓂᐊᕆᐊᓕᕆᕗᒍᑦ

http://www.legacyofhope.ca
http://www.legacyofhope.ca
http://www.trc.ca
http://www.wherearethechildren.ca
http://nfb.ca/guides

ᐃᓕᓴᕈᑎᒃᓴᓄᑦ ᖃᕆᓴᐅᔭᒃᑯᑦ ᐊᒃᑐᐊᔪᑦ ᐃᓕᓐᓂᐊᖅᑕᐅᔪᒃᓴᑦ 
ᓴᖅᑭᓐᓇᓱᒃᑕᑦ

• ᓴᓇᐅᒐᓕᕆᓂᖅ ᖃᕆᓴᐅᔭᓕᕆᓂᕐᓗ

• ᐅᖃᐅᓯᓕᕆᓂᕐᒧᑦ ᓴᓇᐅᒐᓕᕆᓂᖅ 

• ᑕᕐᕆᔭᐅᑎᒃᑯᑦ ᐅᖃᓕᒫᕈᑎᑦ/ᑕᐅᑐᒃᑕᐅᔪᒃᑯᑦ ᐅᖃᓕᒫᕈᑎᑦ 

• ᐃᓅᖃᑎᒥᖕᓂᒃ ᐃᓚᐅᖃᑕᐅᑦᑎᐊᕐᓂᖅ/ᐃᓅᖃᑎᑦᑕ ᐱᔪᓐᓇᐅᑎᖏᑦ 

• ᐊᕙᑎᓕᕆᓂᖅ/ᐃᓅᖃᑎᒌᒃᑐᓄᑦ ᐃᓱᒪᒋᔭᒃᓴᐃᑦ 

• ᐃᖅᑲᓇᐃᔮᒃᓴᒧᑦ ᐃᓕᓐᓂᐊᕈᑏᑦ 

• ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕈᑏᑦ 

• ᖃᓂᒪᑦᑕᐃᓕᒪᓂᖅ ᐊᒻᒪᓗ ᖃᓄᐃᓐᖏᑦᑎᐊᕐᓂᖅ 

• ᐃᓅᓯᒃᑯᑦ ᐱᕙᓪᓕᐊᓇᓱᐊᕐᓂᖅ 

• ᑕᕐᕆᔭᐅᓯᓕᕆᓂᖅ ᐃᓕᓐᓂᐊᕈᑏᑦ 

ᐃᓕᑕᒃᓴᑦ ᑕᑯᒃᓴᕈᕋᓱᒃᑐᑦ
• ᐃᓕᓐᓂᐊᕐᓗᑎᒃ ᑕᒪᑐᒥᖓ ᑕᕐᕆᔭᖅᑐᒃᓴᓕᕆᔨᑦ ᒥᒃᓵᓄᑦ 

ᑕᕐᕆᔭᒐᒃᓴᖏᓐᓂᒡᓗ

• ᑐᑭᓯᓗᒋᑦ ᐊᒃᑐᐊᓂᖃᕐᓂᖏᑦ ᐊᑯᓐᓂᐊᒍᑦ ᐃᓚᐅᑎᑦᑎᔪᒥᒃ 
ᐅᓂᒃᑳᕆᔭᐅᔪᒥᒃ ᖃᕆᓴᐅᔭᒃᑯᓪᓗ ᐅᓂᒃᑳᓕᐊᒥᒃ

• ᕿᓂᖅᓴᕐᓗᒋᑦ ᑕᕆᔭᐅᑎᒃᑯᑦ/ᑕᑯᒃᓴᐅᔪᒃᑯᑦ ᐅᖃᓕᒫᒐᒃᓴᑦ 
ᑕᕐᕆᔭᐅᑎᓕᕆᔨᓪᓗ ᐱᓕᕆᐊᒃᓴᕆᔭᖏᓐᓂᒃ

• ᐅᓂᒃᑳᖅᑐᐊᕐᓂᖅ ᐊᑐᖅᖢᒋᑦ ᐊᔾᔨᓐᖑᐊᑦ ᑎᑎᕋᖅᓯᒪᔪᓪᓗ ᐊᒻᒪ 
ᐊᑐᖅᑕᐅᓂᖏᑦ ᑕᕐᕆᔭᐅᑎᓕᐅᕆᓂᕐᒧᑦ ᐱᓕᒪᓃᑦ 

• ᓴᓂᕌᒎᖓᔪᑦ ᐃᓕᖅᑯᓯᐅᓲᑦ ᓴᖅᑮᓂᕐᒥᒃ ᓴᓇᓂᕐᒥᒡᓗ ᑐᓴᖅᑕᐅᖁᔭᒥᓂᒃ 

• ᑲᑐᔾᔨᖃᑎᒌᖕᓂᕐᒥᒃ ᐱᓕᕆᓂᖅ ᐃᓚᒌᒡᓗᑎᒡᓗ ᑲᑐᔾᔨᔪᑦ 
ᓴᓇᔭᕆᐊᖃᖅᑐᒧᑦ ᐱᓕᕆᐊᒃᓴᐅᔪᒧᑦ

ᖃᕆᓴᐅᔭᒃᑯᑦ ᐅᓂᒃᑳᓕᐅᕋᓱᐊᕐᓂᖅ (10 ᒥᓂᑦᓯ)
ᑭᓇᑐᐃᓐᓇᖅ ᖃᐅᔨᒪᕚ ᑭᓲᓂᖏᓐᓂᒃ ᖃᕆᓴᐅᔭᒃᑯᑦ ᐅᓂᒃᑳᕆᔭᐅᓲᑦ? ᑭᓇ 
ᐅᖃᕈᓐᓇᖅᐸ ᖃᕆᓴᐅᔭᒃᑯᑦ ᐱᓕᕆᔭᐅᓲᑦ ᑐᑭᖓᓂᒃ?

ᐃᓚᐅᑎᓪᓗᒋᑦ ᐃᓕᓐᓂᐊᖅᑎᑎᑦ ᐅᖃᖃᑎᒌᖕᓂᕐᒥᒃ ᑭᖑᓂᐊᒍᑦ ᓴᖅᑮᓂᐊᕐᓗᑎᒃ 
ᐃᓱᒪᓕᐅᕈᑎᒃᓴᐅᔪᓂᒃ:

• ᑭᓱᑐᐃᓐᓇᖅ ᖃᕆᓴᐅᔭᒃᑰᓲᑦ ᓱᓕ ᐱᖁᑎᐅᕗᖅ, ᑭᓯᐊᓂ 
ᑎᒍᒥᐊᒐᒃᓴᐅᖏᒻᒪ ᐊᒡᒐᖕᓄᑦ ᓲᕐᓗᓕ ᑎᒍᒥᐊᕈᓐᓇᕋᑦᑕ ᑎᑎᕋᐅᑎᒥᒃ. 
ᑕᒪᓐᓇ ᓱᓕ ᑐᓐᓂᖅᓴᐅᑎᒋᔪᓐᓇᖅᑕᕗᑦ ᐊᑐᕐᓗᑎᒍᑦ ᓴᖅᑭᑎᖅᓯᒪᔪᑦ, 
ᓲᕐᓗᓕ ᐊᔾᔨᓕᐅᕈᑎᑦ ᑕᑯᒃᓴᐅᑲᐅᑎᒋᑎᑦᑎᔪᑦ (ᓴᖅᑭᑲᐅᑎᒋᑎᑦᑎᓲᑦ), 
ᑭᓯᐊᓂ ᐊᑐᖅᑕᐅᓂᖏᑦ ᑐᓐᓂᖅᓴᖅᑕᐅᓂᖏᑦ ᐊᔾᔨᒋᖏᖦᖢᓂᒋᑦ. 

• ᑕᐃᒪᐃᒻᒪᑦ, ᑭᓱᑐᐃᓐᓇᖅ ᖃᕆᓴᐅᔭᒃᑰᕈᓐᓇᕈᓂ, ᑐᑭᖃᓲᖅ 
ᑐᓐᓂᖅᓴᕈᓐᓇᑦᑎᐊᕐᓂᕐᓄᑦ ᐅᓄᖅᑐᓄᑦ ᐃᓅᖃᑎᖕᓄᑦ ᐊᑐᕐᓗᑎᑦ 
ᖃᕆᓴᐅᔭᒥᒃ, ᐊᒻᒪᓗ ᑎᒍᒥᐊᕆᐊᑐᓇᓂ “ᑎᒍᔭᒃᓴᐅᔪᖅ ᐱᖁᑎᑐᑦ” 
ᑎᒍᒥᐊᒐᒃᓴᐅᓲᓂᒃ. 

ᐅᐃᒍᖓᑦ 2: ᐅᓂᒃᑲᐅᓯᕗᑦ ᖃᕆᓴᐅᔭᒃᑯᑦ 
ᐅᓂᒃᑳᐅᓯᓕᐅᕈᑎᑦ ᐱᓕᒻᒪᒃᓴᐅᑎᑦ
ᐃᓱᒪᒋᔭᐅᓯᒪᔪᖅ ᐊᕐᕌᒍᖃᕆᐊᖃᕐᓂᖏᑦ: 10+
ᐊᑯᓂᐅᓂᖓ: 4.5 ᐃᑲᕐᕋᑦ (ᐃᓚᖃᖅᖢᓂ ᐅᓪᓗᕈᕐᒥᑕᕐᓂᕐᒥᒃ ᐃᑲᕐᕋᒥᒃ) 
ᐃᓚᐅᔪᓐᓇᖅᑐᑦ ᐃᓕᓐᓂᐊᕈᑎᒧᑦ: ᐅᓄᓛᖑᔪᓐᓇᖅᑐᑦ 30 ᐃᓕᓐᓂᐊᖅᑎᑎᑦ

ᑐᓐᖓᓪᓚᕆᒃᖢᓂ ᑕᕐᕆᔭᐅᓯᓕᕆᓂᕐᒧᑦ ᐅᖃᓕᒫᒐᐅᑎᓂᒃ, ᐅᓇ 
ᐊᓯᔾᔨᖅᑕᕈᓘᔭᖅᑐᖅ ᐃᓕᓐᓂᐊᖅᑎᓄᑦ ᐃᓕᓴᐃᓂᖅ ᓈᒻᒪᓪᓚᕆᒃᑐᖅ 
ᐅᐃᒍᒃᓴᐅᔪᓂᒃ ᑖᔅᓱᒧᖓ ᐅᓂᒃᑲᐅᓯᕗᑦ ᐃᓕᓐᓂᐊᕐᕕᖕᒥ ᑕᕐᕆᔭᖅᑕᐅᔪᒥᒃ 
ᐅᖃᖃᑎᖃᕐᓂᕐᒥᓪᓗ ᐃᓕᓐᓂᐊᖅᑎᒋᔭᕐᓂᒃ ᐊᕐᕌᒍᓖᑦ 10+. 

ᑕᐃᒪᓕ ᐃᓕᓐᓂᐊᖅᑎᖁᑎᑎᑦ ᐃᓚᐅᓪᓚᕆᒃᑯᑎᒃ ᑕᕐᕆᔮᒃᓴᐅᔪᓂᒃ, 
ᐃᓱᒪᒋᔭᒃᓴᐅᔪᓂᒃ ᐊᒻᒪᓗ ᐃᒻᒥᒃᑯᑦ ᐊᑐᖅᓯᒪᔭᖏᓐᓂᒃ ᐃᓅᓯᒥᓂᒃ 
ᐃᓱᒪᑦᑎᐊᕋᓱᐊᕐᓂᒃᑯᑦ, ᖃᓄᖅᑑᕐᓂᒃᑯᑦ ᐱᓕᕆᓪᓚᕆᖕᓂᖏᒍᓪᓗ, 
ᐃᓕᓐᓂᐊᖅᑎᑎᑦ ᐅᖓᑕᐅᔾᔨᓂᐊᖅᑐᑦ ᐲᔭᐃᕙᓪᓕᐊᓂᕐᒥᒃ ᑕᕐᕆᔭᖅᑕᒥᓐᓂᒃ 
ᐅᓂᒃᑳᕆᔭᐅᔪᓄᓪᓗ ᐃᓗᐊᓂ, ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᐊᖅᑐᑦ ᐃᓕᑕᒥᓂᒃ 
ᐊᑐᕐᓗᒋᑦ ᓄᓇᕐᔪᐊᒥ ᐊᑐᓪᓚᕆᒃᑐᑦ ᑕᕐᕆᔭᐅᓯᓕᐅᕋᓱᐊᕈᑏᑦ. ᐃᓕᓐᓂᐊᕈᑎᒃᓴᖅ 
ᓵᓐᖓᔭᖃᖅᑐᖅ ᖃᕆᓴᐅᔭᒃᑯᑦ ᐅᓂᒃᑳᖅᑐᐊᕐᓂᕐᒥᑦ, ᑖᓐᓇᓗ ᐊᔾᔨᒌᖏᑦᑐᓂᒃ 
ᐊᑐᕐᓂᖅ ᐱᓕᕆᓂᖓ ᐊᑐᖅᖢᑎᒃ ᐊᔾᔨᓐᖑᐊᓂᒃ, ᑎᑎᕋᖅᓯᒪᔪᓂᒃ, 
ᐅᓂᒃᑳᕆᓂᕐᒥᒃ ᐊᒻᒪᓗ ᓂᐱᓕᐅᖅᓯᒪᔪᓄᑦ. (ᑐᑭᓯᒋᐊᕈᑎᒃᓴᓂᒃ ᐊᑐᐃᓐᓇᖅᑕᓕᒃ 
ᐊᑐᖅᑯᔭᐅᓯᒪᔪᓄᑦ ᑕᕐᕆᔭᐅᓯᓕᐅᕈᑎᓄᑦ, ᑐᑭᓕᐅᕈᑎᖃᐅᖅᖢᑎᒃ ᐅᕙᓂ 
ᐃᑭᐊᖅᑭᕕᖕᒥ storycenter.org). 

ᐃᓕᓐᓂᐊᖅᑎᑎᑦ ᐱᓕᕆᖁᔭᐅᕗᑦ ᐃᓄᑑᓗᑎᒃ ᑲᑎᓐᖓᓗᑎᒡᓘᓐᓃᑦ 
ᓇᐃᑦᑐᒥᒃ ᑕᕐᕆᔭᐅᓯᓕᐅᖅᑎᑕᐅᓗᑎᒃ ᓴᖅᑭᑎᑦᑎᔪᒥᒃ ᓂᕈᐊᖅᑕᖓᓄᑦ 
ᐅᖃᐅᓯᕆᔪᒪᔭᖓᓄᑦ ᐅᖓᕙᖓᔪᒃᑯᑦ, ᐃᓚᖃᕐᓗᑎᒃ ᒪᑐᐃᕈᑖᓂᒃ, ᕿᑎᕆᔭᖓᓂᒃ, 
ᐊᒻᒪᓗ ᐃᓱᒋᔭᖓᓂᒃ. ᖄᒃᑲᓐᓂᐊᒍᑦ, ᐅᓇ ᐃᓕᓐᓂᐊᕈᑎ ᑕᑯᓇᖕᒪᑦ ᐃᓅᓪᓗᑕ 
ᖃᕆᓴᐅᔭᒃᑯᑦ ᐅᖃᖃᑎᒌᖃᑦᑕᓕᕐᓂᑦᑎᓐᓂᒃ ᑐᑭᓯᕚᓪᓕᖁᓪᓗᒋᑦ ᖃᓄᖅ 
ᓴᓇᓲᖑᖕᒪᖔᖏᑕ ᑐᓐᓂᖅᓴᐃᔪᓐᓇᕐᒪᖔᑦᑕ ᖃᕆᓴᐅᔭᒃᑯᑦ ᐅᓂᒃᑳᖑᔪᒥᒃ 
ᑲᒪᓂᖃᑦᑎᐊᕐᓗᑎᒃ, ᐊᑐᕐᓗᒋᑦ ᐃᓚᐅᑎᑦᑎᔪᑦ ᐊᑐᐃᓐᓇᐅᔪᓪᓗ ᐱᓕᕆᔾᔪᑏᑦ. 

ᐃᓕᓐᓂᐊᖅᑎᑎᑦ ᐊᔭᐅᖅᑐᖅᑕᑦ ᐅᓂᒃᑳᓕᐅᖁᔭᐅᓪᓗᑎᒃ ᐊᒃᑐᐊᓂᖃᖅᑐᓂᒃ 
ᐃᓱᒪᒋᖁᔭᐅᓯᒪᔪᓂᒃ ᓇᓪᓕᐊᑐᐃᓐᓇᕐᒧᑦ ᐅᓂᒃᑲᐅᓯᕗᑦ ᑕᕐᕆᔭᒐᒃᓴᖏᓐᓂᒃ 
ᐅᖃᖃᑎᒌᒍᑎᓄᓪᓗ. ᐃᓕᓐᓂᐊᕈᑎ ᐃᓱᖃᖅᑐᖅ ᑕᕐᕆᔭᖅᑎᑦᑎᓂᕐᒥᒃ/
ᑕᑯᒃᓴᐅᑎᑦᑎᓂᕐᒥᒃ ᐃᓕᓐᓂᐊᖅᑎᕕᑦ ᖃᕆᓴᐅᔭᒃᑯᑦ ᐅᓂᒃᑳᖏᓐᓂᒃ, ᒪᓕᒃᑕᐅᓗᓂ 
ᐅᖃᖃᑎᒌᖕᓂᕐᒥᒃ ᐃᓕᓐᓂᐊᖅᑎᐅᖃᑎᒥᓄᑦ.

ᐃᓕᓐᓂᐊᖅᑕᐅᔪᒃᓴᑦ ᐊᑯᓂᐅᑦᑕᕐᓂᖏᑦ
• ᖃᕆᓴᐅᔭᒃᑯᑦ ᐅᓂᒃᑳᓕᐅᕋᓱᐊᕐᓂᖅ 10 ᒥᓂᑦᓯ

• ᑕᕐᕆᔭᖅᑎᑦᑎᓂᖅ / ᐅᖃᖃᑎᖃᕐᓂᖅ 20 ᒥᓂᑦᓯ

• iMovie ᐃᓕᓐᓂᐊᕈᑎᒃᓴᖏᑦ 15 ᒥᓂᑦᓯ

• ᐊᔾᔨᓕᐅᒐᑦ ᐊᒻᒪ ᐅᓂᒃᑳᓕᐅᕈᑎᖏᑦ 30 ᒥᓂᑦᓯ

• ᐅᓪᓗᕈᕐᒥᑕᕐᓂᖅ 60 ᒥᓂᑦᓯ

• ᓴᓇᔭᐅᓂᕆᔭᖓ ᐊᒻᒪ ᐱᔭᕇᖅᓯᒪᓕᕈᓂ 115 ᒥᓂᑦᓯ

• ᑭᖑᓪᓕᖅᐹᒥᒃ ᑕᕐᕆᔭᕐᓂᖅ & ᐅᖃᖃᑎᖃᕐᓂᕐᓗ 20 ᒥᓂᑦᓯ

ᐃᓕᓐᓂᐊᖅᑕᐅᔪᒃᓴᑦ ᐊᑐᐃᓐᓇᕆᔭᕆᐊᓕᖏᑦ
• 10 ᖃᕆᓴᐅᔭᑦ, ᓇᓪᓕᐊᑐᐃᓐᓇᖅ PC ᐊᒻᒪᓘᓐᓃᑦ Mac

• 5 ᖃᓂᕐᖒᑏᑦ

• 5 ᐊᔾᔨᓕᐅᕈᑎᑦ ᑕᑯᒃᓴᐅᑲᐅᑎᒋᓲᑦ 

• ᖃᕆᓴᐅᔭᒃᑯᑦ ᐅᓂᒃᑳᓕᐅᕈᑎᒃᓴᑦ ᑐᓐᖓᕕᖓ ᐊᒻᒪᓗ ᐅᓂᒃᑳᕐᓗᓂ 
ᐅᖃᓕᒫᕐᓂᐊᖅᑕᖏᓐᓄᑦ ᒪᓕᒃᑕᐅᔪᒃᓴᑦ 

http://www.storycenter.org/


ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐅᖃᐅᓯᕆᓗᒍ ᐊᑐᖅᑕᐅᔪᖅ ᑕᕐᕆᔭᐅᑎᒧᑦ, ᑭᓱᒧᑦ ᖃᕆᓴᐅᔭᒃᑰᕈᓐᓇᐅᑎᖃᖅᐸᑦ 
ᐅᓂᒃᑳᑦ ᐋᒃᑲᓘᓐᓃᑦ, ᐊᔾᔨᒌᖏᖕᓂᕆᔭᖏᑦ, ᐊᒻᒪᓗ ᐃᓕᖅᑯᓯᕆᔭᖏᑦ 
ᓴᓂᓕᕇᓕᖅᑎᓪᓗᒋᑦ.

ᐊᓱᐃᓛᒃ ᓅᓪᓗᑎᑦ ᑕᓪᓕᒪᓄᑦ ᐊᐱᖅᑯᑎᓪᓚᕆᖕᓄᑦ ᐊᒃᑐᐊᔪᑦ ᑕᕐᕆᔭᐅᑎᓄᑦ 
ᐅᖃᓕᒫᕈᑎᑦ: 

1 ᑭᐊ ᓴᓇᓯᒪᕙᐅᒃ ᑖᓐᓇ ᑐᓴᖁᔭᐅᔾᔪᑕᐅᔪᖅ?

2 ᖃᓄᐃᑦᑐᓂᒃ ᐊᑐᖅᖢᑎᒃ ᑕᑯᔪᒥᓇᖅᓯᑎᑦᑎᕙᓐ ᐅᕙᓐᓄᑦ?

3 ᖃᓄᕐᓕ ᐊᔾᔨᒌᖏᑦᑐᑦ ᐃᓄᐃᑦ ᑐᑭᓯᒐᔭᖅᐸᓐ ᑐᓴᖁᔭᐅᔪᒥᒃ 
ᐅᕙᖓ ᑐᑭᓯᓂᕆᔭᖓᓂᒃ?

4 ᖃᓄᐃᑦᑐᑦ ᐃᓅᓯᖃᐅᓰᑦ, ᐊᓐᓂᕆᔭᐅᓲᑦ ᐊᒻᒪᓗ ᐃᓱᒪᓕᐅᕈᑎᐅᓲᑦ 
ᑕᑯᒃᓴᐅᑎᑕᐅᕙᑦ, ᐃᓕᔭᐅᓐᓂᓐᖏᓚᑦ, ᑐᓴᖁᔭᐅᔪᒥᒃ?

5 ᖃᓄᐃᒻᒪᑦ ᑖᓐᓇ ᑐᓴᖁᔭᐅᓯᒪᔪᖅ ᓇᒃᓯᐅᑎᔭᐅᓚᐅᖅᐸ?

ᐱᔪᒥᒋᔭᐅᔪᑦ ᑭᖑᓂᐊᒍᑦ ᐊᐱᖅᑯᑎᒃᓴᐃᑦ ᐅᖃᖃᑎᖃᕈᓱᖕᓂᒃᑯᑦ: 

• ᑭᓱᒥᒃ ᑐᕌᒐᖃᕋᓱᒋᕕᐅᒃ ᓴᓇᑎᑦᑎᔪᕕᓂᒃ ᖃᕆᓴᐅᔭᒃᑯᑦ 
ᐅᓂᒃᑳᓕᐊᕆᔭᒥᒍᑦ?

• ᐅᓂᒃᑳᖅᑕᐅᒍᓂ ᐊᓯᐊᒍᑦ ᐃᓕᖅᑯᓯᐅᔪᒃᑯᑦ “ᐊᑐᖅᑕᑐᖃᓄᑦ” (ᓲᕐᓗ 
ᑕᕐᕆᔭᒐᒃᓴᖅ ᑕᕐᕆᔭᕐᕕᖕᒥ, ᑕᑯᓐᓇᖅᑎᑦᑎᓂᒃᑯᑦ, ᐊᓯᖏᓪᓗ), ᓱᓕ 
ᑕᐃᒪᓐᓇ ᐃᓱᒪᓕᐊᖃᕋᔭᖅᐹ ᖁᓐᖏᐊᖅᑐᓂᒃ? 

• ᐱᐅᒋᓐᓂᖅᓴᖃᖅᐲᑦ ᖁᓐᖏᐊᕆᓂᕐᒥᒃ ᖃᕆᓴᐅᔭᒃᑯᑦ 
ᐊᑐᐃᓐᓇᐅᑎᑕᐅᓲᓂᒃ (ᖃᕆᓴᐅᔭᒃᑯᑦ, ᐅᖃᓕᒫᕈᑎ, ᐅᖄᓚᐅᑎᕋᓛᖅ, 
ᑕᓕᕖᓴᒃᑯᑦ)? ᖃᓄᐃᒻᒪ ᑕᐃᒪᐃᑉᐸ?

• ᐊᔾᔨᒌᖏᓐᓂᖃᖅᐹ ᑕᐅᑐᒃᑯᕕᑦ ᐅᖄᓚᐅᑎᕋᓛᒃᑯᑦ ᓴᓂᕌᒍᑦ 
ᑕᕐᕆᔭᕆᐊᕐᕕᖕᒧᑦ ᑕᕐᕆᔭᐅᑎᒧᑦ? ᖃᓄᕐᓕ ᐃᓅᓪᓗᑕ “ᑎᒍᓲᕗᑦ” 
ᑐᑭᓯᐅᒪᔾᔪᑎᓂᒃ ᐊᒃᑐᐃᓲᖑᕙ ᖁᓐᖏᐊᖅᑕᑦᑎᓐᓂᒃ? 

ᖃᕆᓴᐅᔭᒃᑯᑦ ᐅᓂᒃᑳᖅᑐᐊᖅᑎᐅᓕᕇᖅᐲᓐ? ᐊᑐᓲᖑᕖᑦ ᖃᕆᓴᐅᔭᒃᑯᑦ 
ᑲᑎᓐᖓᔾᔪᑎᓂᒃ ᐅᖃᖃᑎᒌᒡᕕᖕᓂᓪᓘᓐᓃᑦ ᐊᑐᖅᑕᐅᓲᓄᑦ ᓲᕐᓗ Fa-
cebook, Twitter, Tumblr, YouTube, Instagram ᐊᒻᒪᓘᓐᓃᑦ Vine? 
ᖃᐅᔨᒪᓐᖏᒃᑯᓗᐊᕐᓗᑎᑦ, ᐱᓕᕆᓯᒪᕙᒌᑐᐃᓐᓇᕆᐊᖃᖅᐳᑎᑦ! ᑕᐃᒪᓕ 
ᓇᒃᓯᐅᔾᔨᒍᕕᑦ ᑕᕐᕆᔭᒐᒃᓴᕋᓛᒥᒃ ᐃᑭᐊᖅᑭᕕᖕᒧᑦ ᓲᕐᓗ YouTube-
ᒧᑦ, ᑐᑭᓕᐅᑎᓗᒍ, ᐃᓚᐅᖃᑕᐅᕗᑎᑦ 1) ᐅᓂᒃᑳᓕᐅᕐᓂᕐᒥᒃ ᐃᓱᒪᒋᔭᕐᓂᒃ, 
ᐅᓂᒃᑳᕐᓂᒃ, ᑕᑯᖁᔭᕐᓂᒃ ᐊᒻᒪᓘᓐᓃᑦ ᓴᖅᑭᑦᑐᒥᒃ; ᐊᒻᒪᓗ 2) ᐃᑭᐊᖅᑭᕕᒃᑯᑦ 
ᑕᑯᒃᓴᐅᑎᑦᑎᓯᒪᓕᖅᐳᑎᑦ ᓄᓇᕐᔪᐊᒧᑦ. 

ᖃᕆᓴᐅᔭᒃᑯᑦ ᐅᓂᒃᑳᓕᐊᑦ ᓴᖅᑭᔮᖅᑎᓕᕐᓗᒍ ᐊᔪᓐᖏᓕᖅᑰᔨᓇᖅᑐᖅ. 
ᐃᓱᒪᒋᓗᒍ ᐃᒪᓐᓇ: ᓯᕗᓂᐊᒍᑦ ᐊᕐᕌᒍᖏᑕ 1990, ᑕᕐᕆᔭᐅᑎᒥᒃ ᓴᓇᓇᓱᒃᖢᓂ 
ᐊᑭᑐᔫᓚᐅᖅᓯᒪᔪᖅ, ᐅᓄᓐᖏᑦᑐᑯᓗᐃᑦ ᑕᕐᕆᔭᐅᑎᓕᐅᕈᓐᓇᖅᖢᑎᒃ ᓄᓇᕐᔪᐊᕐᒥ. 
ᒫᓐᓇᓕ, ᐊᔪᕐᓇᖏᑦᑑᓕᕐᒪᑦ ᐅᓂᒃᑳᑦ ᐊᑐᐃᓐᓇᕈᕐᓗᒍ ᖃᕆᓴᐅᔭᒃᑯᑦ. 
ᑎᑎᕋᖅᑕᒃᑯᑦ, ᑐᓴᖅᓴᐅᑎᑦᑎᕗᑎᑦ ᐊᒃᑐᐃᓪᓗᑎᒡᓗ ᐃᓄᒐᓵᓗᖕᓂᒃ ᖃᕆᓴᐅᔭᐅᑉ 
ᐃᑭᐊᖅᑭᕕᐊᓂ ᐃᓅᖃᑎᓕᕆᔾᔪᑎᒃᑯᓪᓗ - ᑕᒪᓐᓇ ᐱᑕᖃᓚᐅᓐᖏᑦᑐᖅ ᐊᕐᕌᒍᓂᒃ 
ᓯᕗᓂᑦᑎᓐᓂᒃ. ᑭᓯᐊᓂᓕ ᐱᔪᓐᓇᕐᓂᖃᓕᖅᖢᓂ ᐃᓛᓐᓂᒃᑯᑦ ᑲᒪᒋᔭᕆᐊᑐᔪᓂᒃ 
ᐱᓕᕆᔭᕆᐊᖃᓲᖑᖕᒥᖕᒪᑕ. 

ᖃᐅᔨᒪᓐᖏᑐᐃᓐᓇᕆᐊᖃᖅᐳᑎᑦ, ᑭᓯᐊᓂ ᐃᑭᐊᖅᑭᕕᒃ ᖃᕆᓴᐅᔭᓄᑦ 
ᑐᖅᑯᐃᕕᐅᖕᒪᑦ. ᑭᓱᓕᒫᑦ ᐃᓕᔭᐅᓲᑦ ᐃᑭᐊᖅᑭᕕᖕᒧᑦ ᐊᑦᑕᑕᖅᑐᑦ 
ᐅᐸᒃᑕᐅᔪᓐᓇᖅᑐᒥᒃ ᐃᓅᖃᑎᒋᔭᕐᓄᑦ. ᑕᒪᓐᓇ ᐅᔾᔨᕆᕕᐅᒃ ᑐᑭᒋᔭᖔ? 
ᐊᔾᔨᓐᖑᐊᒥᒃ ᑕᑯᒃᓴᕈᐃᒍᕕᑦ, ᐃᑭᐊᖅᑭᕕᖕᒦᖏᓐᓇᐅᔭᓕᖅᐳᖅ - ᐲᕋᓗᐊᕈᕕᐅᒃ 
ᖃᕆᓴᐅᔭᕐᓂ, ᐃᓂᓪᓚᖓᕝᕕᖃᐃᓐᓇᐅᔭᕐᒪᑦ ᐊᓯᐊᓂᒃ. 

ᒫᓐᓇ, ᑭᓇ ᐅᓂᒃᑳᖅᑐᐊᒥᒃ ᐅᖃᐅᓯᖃᕈᓐᓇᖅᐸ? 

ᐃᓚᐅᑎᓪᓗᒋᑦ ᐃᓕᓐᓂᐊᖅᑎᑎᑦ ᐅᖃᖃᑎᒌᖕᓂᕐᒥᒃ ᑭᖑᓂᐊᒍᑦ ᓴᖅᑮᓂᐊᕐᓗᑎᒃ 
ᐃᓱᒪᓕᐅᕈᑎᒃᓴᐅᔪᓂᒃ:

• ᐅᓂᒃᑳᖅᑐᐊᖅ ᐅᓂᒃᑳᖑᕗᖅ ᐅᖃᐅᓯᒃᑯᓪᓘᓐᓃᑦ ᐅᖃᐅᓯᐅᔪᖅ 
ᐱᒋᐊᕐᓂᖃᖅᖢᓂ, ᕿᑎᖃᖅᖢᓂ ᐊᒻᒪᓗ ᐃᓱᖃᖅᖢᓂ.

• ᐅᖃᐅᓯᒃᑯᑦ ᐅᓂᒃᑳᖅᑕᖅ ᑕᑯᒃᓴᕈᐃᓲᖅ ᖃᓄᖅ ᐅᓂᒃᑳᖅᑐᐊᖅᑕᐅᔪᖅ 
ᑐᓵᔪᒧᑦ, ᐊᑕᐅᓯᕐᒧᑦ ᐃᓄᖕᒧᑦ ᑕᐅᑦᑐᒐᕆᔭᐅᓪᓗᓂ ᐅᓂᒃᑳᕆᔭᐅᓲᖑᖕᒪᑦ. 
ᐃᓚᖓᑕᕝᕙ ᖃᕆᓴᐅᔭᒃᑯᑦ ᐅᓂᒃᑳᓕᐊᖑᔪᑦ ᐃᓕᖕᓅᖓᓲᖑᕗᑦ, 
ᐅᓂᒃᑳᕆᒐᕕᐅᑉ ᐃᕝᕕᑦ ᑕᐅᑦᑐᒐᖃᕐᓂᐊᒍᑦ.

ᑕᐃᒪᓕ, ᐃᓱᒪᒋᒍᑦᑎᒍᑦ ᒪᕐᕉᒃ ᐃᓱᒪᓕᐅᕈᑎᒃᓴᐃᑦ ᐊᑕᐅᑦᑎᒃᑯᑦ, ᖃᕆᓴᐅᔭᒃᑯᑦ 
ᐅᓂᒃᑳᓕᐊᖃᕈᓐᓇᖅᐳᒍᑦ. ᖃᓄᐃᑦᑐᒥᒃ ᑐᑭᖃᕋᔭᖅᑰᖅᐸ ᖃᕆᓴᐅᔭᒃᑯᑦ 
ᐅᓂᒃᑳᓕᐊᖑᔪᖅ?

ᐃᓚᐅᑎᓪᓗᒋᑦ ᐃᓕᓐᓂᐊᖅᑎᑎᑦ ᐅᖃᖃᑎᒌᖕᓂᕐᒥᒃ ᑭᖑᓂᐊᒍᑦ ᓴᖅᑮᓂᐊᕐᓗᑎᒃ 
ᐃᓱᒪᓕᐅᕈᑎᒃᓴᐅᔪᓂᒃ:

• ᐅᖃᕈᓐᓇᖅᐳᑎᑦ ᖃᕆᓴᐅᔭᒃᑯᑦ ᐅᓂᒃᑳᓕᐊᖑᔪᖅ ᐅᖃᐅᓯᕆᔭᐅᓪᓗᓂ 
ᐅᓂᒃᑳᖅᑐᐊᖑᔪᓪᓘᓐᓃᑦ ᐱᒋᐊᕐᓂᖃᖅᖢᓂ, ᕿᑎᖃᖅᖢᓂ ᐊᒻᒪᓗ 
ᐃᓱᖃᖅᖢᓂ ᐅᖃᓕᒫᒐᑎᑐᑦ ᑎᒍᒥᐊᒐᒃᓴᐅᓐᖏᑦᑐᑦ ᑭᓯᐊᓂ 
ᐅᓄᖅᑐᒻᒪᕆᖕᓄᑦ ᐃᓅᖃᑎᖕᓄᑦ ᑐᓂᔭᒃᓴᐅᓪᓗᓂ ᖃᕆᓴᐅᔭᐅᑉ 
ᐃᑭᐊᖅᑭᕕᖓᒍᑦ.

ᐊᑏᑦ ᕿᒥᕐᕈᓇᒡᓚᕗᑦ ᐅᑯᐊ: 

• ᖃᕆᓴᐅᔭᒃᑯᑦ ᐅᓂᒃᑳᓕᐊᖅ ᐃᓕᖕᓅᖓᓪᓗᓂ ᐱᒋᒐᔭᖅᑕᑦ;

• ᐊᑐᓲᑦ ᐊᔾᔨᓐᖑᐊᓂᒃ ᐊᒻᒪᓗ/ᐅᕝᕙᓘᓐᓃᑦ ᑕᕐᕆᔭᒐᒃᓴᒥᒃ; 

• ᐅᖃᓕᒫᖅᑎᐊᕈᓐᓇᖅᑐᖅ, ᐅᖃᓕᒫᒐᖃᕈᓐᓇᖅᑐᖅ 
ᓂᐱᖃᕈᓐᓇᖅᖢᓂᓗ; 

• ᑭᓇᑐᐃᓐᓇᕐᒧᑦ ᑐᓂᔭᒃᓴᐅᔪᖅ ᐃᓅᖃᑎᖕᓄᑦ ᐊᑐᕐᓗᑎᑦ ᖃᕆᓴᐅᔭᒥᒃ 
ᐃᑭᐊᖅᑭᕕᒃᑎᒍᑦ ᐊᑐᐃᓐᓇᕈᕐᓗᒍ.

ᑕᕐᕆᔭᖅᑎᑦᑎᓂᖅ / ᐅᖃᖃᑎᖃᕐᓂᖅ/ ᑕᕐᕆᔭᖅᑎᑦᑎᓲᑦ 
ᐱᔭᒃᓴᕆᓲᖏᑦ (20 ᒥᓂᑦᓯ)
ᐅᓇ ᐃᓚᒋᔭᖓ ᒪᕐᕈᐃᓕᖓᔪᓂᒃ ᑕᕐᕆᔭᕐᓂᖃᖅᑐᖅ: ᓯᕗᓪᓕᖅᐹᖅ 
ᑕᕐᕆᔭᖅᑕᐅᓂᖓ ᑕᕐᕆᔭᖅᑐᒃᓴᓕᕆᔨᑦ ᐊᑐᐃᓐᓇᖓᓐᓂᒃ ᐃᓚᐅᑎᑦᑎᓲᒥᒃ, ᐊᒻᒪᓗ 
ᑭᖑᓂᐊ ᑐᑭᓕᐅᕆᔭᐅᔪᖅ ᖃᕆᓴᐅᔭᒃᑯᑦ ᐅᓂᒃᑳᖅᑐᐊᕈᓯᐅᔪᓂᒃ. ᐃᓱᒪᒋᓗᒍ 
ᑲᑎᖅᓱᖅᓯᒪᔪᑎᑐᑦ ᑕᓚᕖᓴᒃᑯᑦ ᐱᓐᖑᐊᕈᑎᐅᓲᓂᒃ ᐊᒻᒪᓗ ᑕᕐᕆᔭᐅᑎ 
ᐅᓂᒃᑳᖅᑐᒧᑦ. ᓂᕈᐊᖅᓯᒪᔪᒍᑦ ᐊᑕᐅᓯᕐᒥᒃ ᑕᑯᓇᒐᓱᒃᑕᑦᑎᓄᑦ ᕿᒥᕐᕈᓂᐊᓕᖅᑕᕗᑦ 
ᐃᓕᓐᓂᐊᕈᑎᒋᓗᒋᑦ. 

ᑖᔅᓱᒧᖓ ᑕᕐᕆᔭᖅᑐᒃᓴᓕᕆᔨᑦ ᐃᓚᐅᑎᑦᑎᓲᒧᑦ ᑎᑎᕋᖅᓯᒪᔭᖓᓄᑦ, 
ᓂᕈᐊᕐᕕᒋᒃᑭᑦ ᓇᓗᓇᐃᖅᑕᑦ ᐃᑭᐊᖅᑭᕕᐊᓂ, ᐅᕙᓪᓂ nfb.ca/interactive:

• ᐃᒡᓗᑯᑖᒃ ᐳᖅᑐᔪᖅ (ᖃᓪᓗᓈᑎᑐᑦ)

• ᒎᑎᐅᑉ ᑕᓯᖓᑕ ᑐᐊᓐᖓ (ᖃᓪᓗᓈᑎᑐᑦ)

• ᑐᓐᖓᓱᒋᑦᑎ ᐸᐃᓐ ᐳᐃᓐᑎᒧᑦ (ᖃᓪᓗᓈᑎᑐᑦ)

• ᔨᓐ ᔨᐊ, ᐊᖅᑭᒃᓱᐃᔨ ᐊᒻᒪᓗ ᒥᑭᒃᑐᕋᓛᖅ ᐃᒡᓗᖃᕐᕕᐅᔪᖅ (ᖃᓪᓗᓈᑎᑐᑦ 
ᐊᒻᒪ ᐅᐃᕖᑎᑐᑦ)

• ᑭᒃᑰᒐᓗᐊᖅᐱᑕ ᐅᕙᒍᑦ (ᐅᐃᕖᑎᑐᑦ)

• ᐃᓅᓯᖃᓐᓂᖅ – ᐃᒡᓗᓐᓃᑦᑐᐃᓐᓇᖅᑲᑦᑕᖅᖢᖓ (ᐅᐃᕖᑎᑐᑦ)

ᓯᕗᓕᐅᕆᓗᒋᑦ ᐃᓕᓐᓂᐊᖅᑎᑎᑦ ᐅᖃᖃᑎᒌᖕᓂᒃᑯ ᖃᓄᐃᒻᒪᑦ 
ᑕᕐᕆᔭᕐᒪᖔᔅᓯᐅᒃ. ᖃᓄᕐᓕ ᐊᒃᑐᐊᓂᖃᖅᐸᑦ ᑐᑭᖃᕈᑎᒋᔭᕐᓄᑦ ᖃᕆᓴᐅᔭᒃᑯᑦ 
ᐅᓂᒃᑳᖅᑐᐊᖅᑐᓕᕆᓂᕐᒧᑦ?

http://www.nfb.ca/interactive


ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

ᐊᔾᔨᓕᐅᒐᑦ ᐊᒻᒪ ᐅᓂᒃᑳᓕᐅᕈᑎᖏᑦ (30 ᒥᓂᑦᓯ)
ᐃᓕᓐᓂᐊᖅᑎᖁᑎᑎᑦ ᑕᐃᒪ ᖃᕆᓴᐅᔭᒃᑯᑦ ᐅᓂᒃᑳᓕᐅᕆᐊᖃᖔᓕᕆᕗᑦ. 

ᐃᖅᑲᐃᓯᓗᒋᑦ ᐅᑯᓂᖓ: 

1 ᐅᓂᒃᑳᓕᐊᖏᑦ ᓇᐃᑎᓪᓗᒋᑦ - ᐃᒻᒪᖄ 2–5 ᒥᓂᑦᓯ. 
ᑭᖑᓪᓕᖅᐹᕆᓂᐊᖅᑕᖓ ᐅᖓᑖᓄᑦ ᐃᓱᖃᓪᓗᐊᓐᖏᑦᑐᖅ:

• 10–20 ᐊᔾᔨᓕᐅᒐᖏᑦ ᐃᒻᒥᒃᑯ ᐃᓕᓐᓂᐊᕐᕕᑦ ᐊᔾᔨᓕᐅᕐᓂᐊᖅᑕᖏᑦ; 

• 3 ᐊᔾᔨᒌᖏᑦᑐᑦ ᑐᓴᖅᓴᐅᔪᑦ (ᓂᐱᒥᒃ, ᐊᐅᓚᔪᑦ ᓂᐱᓪᓗᐊᖏᑦ, 
ᓂᐱᓕᐅᖅᓯᒪᔪᑦ).

2 ᑭᓲᖕᒪᑦ ᐅᓂᒃᑳᕐᕕᑦ ᑐᕌᒐᕆᓇᓱᒃᑕᖓ ᑕᑯᒃᓴᕈᕋᓱᒃᑕᐃᑦ? ᑭᓲᕙ 
ᐃᓱᒪᓕᐅᕆᔾᔪᑎᒋᓇᓱᒃᑕᐃᑦ ᑐᓴᖅᑕᐅᖁᔭᕐᓂᒃ?

3 ᐱᓕᕆᔪᓐᓇᕐᓂᕆᔭᖓᑕ ᐃᓕᓐᓂᐊᖅᑎᕕᑦ ᐊᑐᐃᓐᓇᐅᔪᓂᒃ ᐱᓕᕆᔾᔪᑎᓂᒃ 
ᓴᓇᔭᐅᓯᒪᓕᖅᑐᓂᓪᓗ ᐃᒻᒥᒃᑯᑐᐊᖅ, ᐃᓄᑑᓗᑎᒃ, ᓴᖅᑮᔪᓐᓇᖏᒻᒪᑕ 
ᐅᓂᒃᑳᓯᒪᑦᑎᐊᖅᑐᐊᓗᖕᒥᒃ. ᑕᒪᒃᑯᐊ ᓴᓇᕐᕈᑎᑐᐃᓐᓇᐅᖕᒪᑕ 
ᐊᔪᓐᖏᓐᓂᕗᑦ ᐊᑐᕆᐊᖃᓲᕆᒐᑦᑎᒍᑦ ᑕᒪᒃᑯᐊ ᑐᓴᖅᑎᑦᑐᒪᔭᕗᑦ 
ᐅᖃᐅᓯᖃᕐᕕᒋᓂᐊᖅᑕᑦᑎᓐᓄᑦ ᐅᓂᒃᑳᑦᑎᒍᑦ. ᐃᓱᒪᒋᓪᓚᕆᑲᐃᓐᓇᕈᒃ 
ᑕᒪᓐᓇ ᐱᕕᖃᕐᓗᑎᑦ. 

ᓴᓇᕐᕈᑎᑎᑦ ᐊᔾᔨᓕᐅᖅᓯᒪᔭᑎᓪᓗ - ᐸᕐᓇᓯᒋᐊᕈᕕᐅᒃ ᐃᓗᐃᑦᑐᕈᐃᓃᑦ 
ᑕᕐᕆᔭᒐᒃᓴᐅᔪᖅ, ᐊᐱᕆᓚᐅᓱᖓᖃᑦᑕᕆᑦ ᐃᒻᒥᓄᑦ: ᑭᓲᕙ ᑕᑯᒃᓴᕈᕋᓱᒃᑕᕋ? 
ᑭᖑᓂᐊᒍᑦ, ᐊᑐᕐᓗᒋᑦ ᓴᓇᕐᕈᑎᒋᔭᑎᑦ ᐅᖃᐅᓯᕆᓕᕈᕕᒋᑦ. ᑕᒪᓐᓇ 
ᓴᓇᔭᐅᓯᒪᔪᓅᖓᖏᒻᒪᑦ ᐊᑐᖅᑕᕐᓄᑦ, ᐅᖃᐅᓯᕆᓇᓱᒃᑕᖔᓪᓕ 
ᐃᓱᒪᒋᑦᑎᐊᕆᐊᓕᒋᔭᑦ. 

ᓯᕗᓂᐊᒍᑦ ᐱᓕᕆᒋᐊᖅᑎᓐᓇᒋᑦ ᐃᓕᓐᓂᐊᖅᑎᑎᑦ ᐅᑯᓂᖓ ᐅᖃᐅᓯᖃᕆᑦ: 

• ᐊᑑᑎᖃᓪᓚᕆᖕᓂᐊᑕ ᐋᖅᑭᑦᑎᐊᖅᓯᒪᔪᒥᒃ ᓇᐃᓛᖑᔪᒥᓪᓗ 
ᐃᓱᒪᓕᐅᕆᓇᓱᐊᕐᓂᕐᒥᒃ ᐊᑐᖁᓗᒋᑦ ᐱᔭᕇᖅᓯᖏᓐᓂᖏᑕ 
ᓴᓇᓇᓱᒃᑕᒥᖕᓂᒃ; 

• ᓇᓗᓇᐃᕆᓗᑎᑦ ᐃᓕᓐᓂᐊᑎᒋᔭᑎᑦ ᖃᕋᓴᐅᔭᓄᑦ ᐅᐸᒍᓐᓇᖏᓐᓂᖏᓐᓂᒃ 
ᐱᔭᕇᖅᓯᓚᐅᖏᓐᓂᕐᒥᓂᒃ ᑕᒪᒃᑯᐊ ᐅᓂᒃᑳᓕᐊᖓᑕ 
ᐋᖅᑭᒃᓯᒪᓂᐊᓂᒃ ᐊᒻᒪᓗ ᑐᑭᒧᐊᒋᔨᖓᑕ ᐊᖏᖅᓯᒪᖏᓐᓂᓕᒫᖓᓄᑦ 
ᐱᔭᕇᕆᐊᖃᕐᓂᖏᓐᓂᒃ. 

ᐅᓪᓗᕈᕐᒥᑕᕐᓂᖅ (60 ᒥᓂᑦᓯ) 

ᓴᓇᔭᐅᓂᕆᔭᖓ ᐊᒻᒪ ᐱᔭᕇᖅᓯᒪᓕᕈᓂ (115 ᒥᓂᑦᓯ)
ᐃᓗᐊᓂ ᐱᕕᖃᖅᑎᓐᓂᕆᔭᕕᑦ, ᐃᓕᓴᐃᔭᑎᑦ ᐊᔾᔨᓕᐅᕆᔪᓐᓇᖅᑐᑦ 
ᐊᑐᕆᐊᓕᖕᒥᓂᒃ ᐅᓂᒃᑳᕆᔪᒪᔭᒥᖕᓄᑦ ᖃᕆᓴᐅᔭᒃᑯᑦ ᐅᓂᒃᑳᓕᐊᒥᓄᑦ, 
ᑐᖅᑯᕆᐊᖃᕐᒪᒋᑦ ᐊᔾᔨᓐᖑᐊᓕᐊᖏᑦ, ᐊᒻᒪᓗ ᑲᑎᖅᓱᕆᐊᓯᓗᓂᒋᑦ ᖃᕆᓴᐅᔭᒃᑯᑦ 
ᑕᑯᒃᓴᕈᖅᑕᖏᑦ ᐅᓂᒃᑳᕆᔪᒪᔭᒥᓄᑦ ᖃᕆᓴᐅᔭᓄᑦ ᖁᒥᒃᓯᒪᔭᐅᓲᓄᑦ ᐊᒻᒪᓗ 
iMovie/MovieMaker ᐱᓕᕆᔾᔪᑎᖏᓐᓄᑦ. ᑐᑭᒧᐊᒃᑎᕆᔭᖏᑦ ᐃᑲᔪᐃᖃᑦᑕᕐᓗᑎᒃ 
ᑲᑎᓐᖓᔪᓄᑦ ᐃᓕᓐᓂᐊᖅᑎᓄᑦ ᑭᓯᐊᓂ ᐃᑲᔪᕆᐊᖃᕈᑎᒃ, ᐃᓱᒪᓕᒻᒪᒃᓴᒐᕕᒋᑦ 
ᐃᒻᒥᒃᑯᑦ ᐊᑐᕋᓱᐊᕐᓂᕐᒥᒃ ᐊᐅᓚᑕᐃᓐᓇᕆᓗᓂᔾᔪᒃ ᑭᓱᓕᒫᑦ ᐃᑲᔪᖅᑕᐅᓐᖏᓪᓗᑎᒃ 
ᓴᖅᑮᓇᓱᐊᕆᑎᓪᓗᒋᑦ.

ᐃᓕᓴᖅᑕᕕᑦ ᐃᓚᖏᑦ ᐊᕕᒃᑐᖅᓯᒪᔪᑦ ᓇᓗᓇᐃᖅᓯᒪᔭᕕᑦ ᓯᕿᓐᖑᔭᕐᒧᑦ 
ᐱᔭᕇᖅᓴᕋᐃᒃᑯᑎᒃ, ᐊᔭᐅᖅᑐᕐᓗᒋᑦ ᑖᒃᑯᐊ ᖃᕆᓴᐅᔭᒃᑯᑦ ᐱᓕᕆᔭᒃᓴᑦ 
ᐃᑭᐊᖅᑭᕕᖏᑦ ᕿᓂᖅᓴᕐᓗᓂᒋᑦ ᓴᓂᕌᒍᑦ ᓴᓇᔭᖓ ᐅᓂᒃᑳᒥᓄᑦ 
ᖃᓄᐃᓕᖓᖕᒪᖔᑦ ᑕᒪᒃᑯᓄᖓ ᑮᓇᐅᔭᓕᕐᔪᐊᓄᑦ ᓴᖅᑭᑕᐅᓯᒪᔪᑦ 
ᐱᓕᕆᓯᒪᔭᖏᓐᓄᑦ.

ᑭᖑᓪᓕᖅᐹᒥᒃ ᑕᕐᕆᔭᕐᓂᖅ & ᐅᖃᖃᑎᖃᕐᓂᕐᓗ (20 ᒥᓂᑦᓯ)
ᑭᖑᓪᓕᖅᐹᒥ ᑕᕐᕆᔭᕐᓂᖏᑦ ᐃᓕᓴᖅᑕᑎᑦ: ᐊᑐᓂᑦ ᖃᕆᓴᐅᔭᖅ ᐊᑐᖅᓯᒪᔭᐅᔪᖅ 
ᐅᐸᒡᓗᒍ ᑕᑯᓇᒃᑕᐃᓐᓇᕆᓗᓯᐅᒃ ᐅᓂᒃᑳᓕᐊᖑᔪᖅ ᖃᕆᓴᐅᔭᒃᑯᑦ, ᐊᒻᒪᓘᓐᓃᑦ 
ᓅᓪᓗᒍ ᐱᓕᕆᔾᔪᑎᒧᑦ ᑐᖅᑯᖅᓯᕕᖕᒧᑦ ᖃᕆᓴᐅᔭᐅᑉ ᐊᖕᒪᓂᖏᓐᓄᑦ, ᐊᓱᐃᓛᒃ 
ᑕᑯᒃᓴᐅᑎᓪᓗᒍ ᖃᕆᓴᐅᔭᒃᑯᑦ ᐊᑦᑕᑕᖅᓯᒪᔪᒧᑦ ᐊᑭᓐᓇᕐᒧᑦ ᑕᑯᒃᓴᐅᑎᑎᔾᔪᑎᒧᑦ 
ᑐᓴᕐᓈᕈᑎᖃᖅᑐᒧᓪᓗ.

ᐅᖃᖃᑎᒋᒃᑭᑦ ᐃᓱᒪᒋᔭᕆᐊᓕᖕᒧᑦ ᑖᔅᓱᒧᖓ ᐅᑯᐊ ᐊᑐᕈᒥᒋᔭᐅᔪᑦ ᐊᐱᖅᑯᑏᑦ 
ᐊᑐᕐᓕᒋᑦ: 

• ᖃᐅᔨᒐᕕᑦ ᖃᓄᕐᓕ ᐃᓱᒪᖃᓕᖅᐱᑦ ᑎᑎᕋᓲᑎᑦ ᑕᐃᒪᓐᖓᓕᒫᖅ 
ᐊᑐᐃᓐᓇᐅᖏᓐᓇᐅᔭᓕᕐᓂᖏᓐᓄᑦ “ᐃᓱᖃᓐᖏᑦᑐᒧᑦ’?

• ᖃᓄᕐᓕ ᐃᓱᒪᕕᑦ ᖃᓄᖅ ᑲᒪᑦᑎᐊᕆᐊᖃᕐᓂᕐᒥᒃ ᖃᕆᓴᐅᔭᒃᑯᑦ 
ᑲᑎᖅᓱᐃᕝᕕᐅᓲᖑᔪᓂᒃ ᐃᓅᖃᑎᒌᓄᑦ?

• ᑕᐃᒪᓕ ᐊᔾᔨᓐᖑᐊᒥᒃ ᓇᓗᓇᐃᖅᓯᒍᕕᑦ ᐃᑭᐊᖅᑭᕕᐊᓂ Facebook, 
ᖃᓄᖅ ᐃᓱᒪᕕᑦ ᓇᓗᓇᐃᖅᑕᐃᑦ ᐊᖏᕆᐊᖃᕐᒪᖔᑦ ᐊᔾᔨᓐᖑᐊᒃᑯᑦ 
ᓇᓗᓇᐃᓚᐅᖏᓐᓂᕐᓃ? 

• ᖃᓄᐃᒻᒪᑦ ᑕᒪᓐᓇ ᐅᔾᔨᕆᑦᑎᐊᕆᐊᖃᖅᐱᑎᒍᑦ ᖃᐅᔨᒪᖁᔭᐅᓂᖓᓗ? 

ᐅᑯᐊ ᑕᕐᕆᔭᖅᑕᐅᑎᓪᓗᒋᑦ ᖃᕆᓴᐅᔭᒃᑯᑦ ᐅᓂᑳᓕᐊᕆᔭᐅᓯᒪᔪᑦ ᑭᖑᓂᐊᒍᑦ 
ᐅᖃᖃᑎᒌᓕᕐᓗᓯ ᖁᓐᖏᐊᖅᑕᔅᓯᓐᓂᒃ: 

ᕆᒍᓚᑦ ᐅᓂᒃᑳᖅᑐᐊᖅᑎᖏᑦ ᖃᕆᓴᐅᔭᒃᑯᓪᓗ ᐅᓂᒃᑳᓕᐅᖅᑎᑦ ᐱᓕᕆᔨᖏᑦ: 

youtube.com/watch?v=bRk5alnjbIw

youtube.com/watch?v=iq5iShgctS8

ᐊᐱᕆᒃᑭᑦ ᐃᓕᓐᓂᐊᖅᑎᑎᑦ ᓇᓗᓇᐃᖅᓯᖁᓗᒋᑦ:

• ᐊᔾᔨᐅᖏᓐᓂᕆᔭᖏᑦ ᐊᒃᑯᓐᓂᐊᒍᑦ ᖃᕋᓴᐅᔭᒃᑯᑦ ᐅᓂᒃᑳᓕᐊᕆᓯᒪᔭᕐᓄᑦ 
ᑖᔅᓱᒪᐅᓪᓗ ᐃᓚᐅᖃᑕᐅᑎᑦᑎᔪᒧᑦ ᑕᕐᕆᔭᖅᑲᐅᔭᕐᓄᑦ ᐅᔾᔨᕆᔭᖃᖅᐱᑦ?

• ᑭᓲᕙ ᐅᓂᒃᑳᓕᐊᕆᔭᕕᑦ ᐅᖃᐅᓯᖃᕋᓲᑎᖓ?

• ᑐᓵᔭᒃᑯᑦ ᑭᓱᓂᒃ ᐅᔾᔨᕆᔭᖃᖅᑲᐅᕕᑦ ᐃᓱᒪᒃᑯᑦ ᐳᐃᒍᔾᔭᐃᕈᑎᒥᒃ?

• ᑕᑯᔭᒃᑯᑦ ᐅᔾᔨᕆᔭᖃᖅᑲᐅᕕᑦ ᑎᑎᕋᖅᓯᒪᔭᐅᔪᓄᑦ?

• ᐊᔾᔨᓕᐅᖅᑕᐅᓯᒪᔪᓂᒃ ᐅᔾᔨᕆᔭᖃᖅᑲᐅᕕᑦ ᑭᓱᓂᒃ? 

ᐃᕝᕕᓪᓕᑕᐃᒪ ᐅᓂᒃᑳᕆᐊᖃᓕᕆᕗᑎᑦ ᐅᕙᑦᑎᓐᓄᑦ. ᐃᓕᓐᓂᒃ ᓵᑦᑎᔪᒍᑦ 
ᐊᔪᕈᓐᓃᕈᓐᓇᕐᒪᖔᖅᐱᑦ ᓴᖅᑭᑎᕆᒋᐊᒥᒃ ᐃᓚᐅᑎᑦᑎᓪᓚᕆᒃᑐᒥᒃ ᐊᒻᒪᓗ 
ᑲᒪᑦᑎᐊᖅᑑᓪᓗᓂ ᖃᕆᓴᐅᔭᒃᑯᑦ ᐅᓂᒃᑳᓕᐅᕋᓱᐊᕆᓂᕐᒥᒃ ᓄᓇᕐᔪᐊᕐᒥᐅᓄᑦ 
ᑐᓐᓂᕐᕈᓯᐊᕈᑎᒋᓂᐊᖅᑕᕐᓂᒃ ᐊᒻᒪᓘᓐᓃᑦ ᐃᓄᒋᐊᖏᑦᑐᓄᑦ, ᐱᖃᓐᓇᕆᔭᑐᐊᑎᑦ 
ᐃᓚᑎᓪᓗ ᐅᓂᒃᑳᕐᕕᒋᔭᑐᐊᕆᓗᒋᑦ. ᐃᖅᑲᐅᒪᒍᒃ, ᑕᒪᓐᓇ ᓂᕈᐊᖅᑕᐃᑦ 
ᐃᕝᕕᑐᐊᖑᐃᓐᓇᐅᔭᖅᑐᖅ! 

ᑖᔅᓱᒪᐅᑉ ᐅᖃᐅᓯᓪᓗᐊᑕᕆᓇᓱᒃᑕᕕᑦ ᖃᕆᓴᐅᔭᒃᑯᑦ ᑕᑯᒃᓴᕈᐃᓂᕐᒥᒃ 
ᐃᓕᖕᓄᑐᐃᓐᓈᕈᓐᓇᖅᑐᖅ ᐊᒻᒪᓘᓐᓃᑦ ᐃᓄᓕᒫᖑᔪᓄᑦ. ᐳᐃᒍᖅᑕᐃᓕᒋᑦ: 
ᓴᖅᑮᓯᒋᐊᕈᕕᑦ ᖃᕆᓴᐅᔭᒃᑯᑦ ᐅᓂᒃᑳᒃᓴᕆᔭᕐᓂᒃ (ᐊᓯᓕᒫᖏᓐᓄᑦ 
ᐅᓂᒃᑳᓕᐊᕐᓄᑦ ᑐᕌᖓᖕᒥᔪᖅ), ᓴᓇᔨᐅᔪᖅ ᐃᖅᑲᐅᒪᔭᕆᐊᓕᒃ ᖁᓐᖏᐊᖅᑏᑦ 
ᑭᐱᓐᖑᓕᖅᑎᑦᑕᕆᐊᖃᓐᖏᒻᒪᒋᑦ ᐅᓂᒃᑳᕕᑦ ᑐᓐᖓᕕᖏᓐᓂᒃ 
ᐅᔾᔨᕆᔭᖃᑦᑎᐊᕐᓗᑎᑦ.

IMovie/ᑕᕐᕆᔭᐅᓯᐅᕈᑎᒥᒃ ᐊᑐᕐᓂᕐᒥᒃ ᐃᓕᓐᓂᐊᕈᑎᒃᓴᖏᑦ 
(15 ᒥᓂᑦᓯ) 
ᒪᑐᐃᕐᓗᒍ iMovie (Mac-ᒧᑦ) ᐊᒻᒪᓘᓐᓃᑦ ᑕᕐᕆᔭᐅᓯᐅᕈᑎᒥᒃ (PC-ᒧᑦ) 
ᑕᒪᐃᓐᓂᓪᓗ ᐊᑐᕆᐊᖃᕈᑎᖏᓐᓄᑦ ᐊᐅᓚᔾᔭᐅᑎᖏᑦ ᓇᓗᓇᐃᕐᓗᒋᑦ 
ᐃᓕᓐᓂᐊᖅᑎᒋᔭᕐᓄᑦ. ᑕᒪᐃᓐᓂᒃ ᐱᒋᐊᕈᑏᒃ ᐊᔾᔨᓕᐅᕆᔭᕐᓄᑦ 
ᐋᖅᑭᒃᓱᐃᔾᔪᑎᐅᖕᒪᑕ ᐊᑭᖃᕋᑎᓪᓗ. ᓇᓗᓇᐃᕐᓗᒍ ᖃᓄᖅ 
ᐋᖅᑭᒃᓯᓲᖑᖕᒪᖔᖏᑕ ᓴᓇᓂᐊᖅᑕᖓᓂᒃ, ᐊᔾᔨᓕᐅᒐᒥᓂᒃ ᐃᓯᖅᑎᔾᔪᑎᖏᓐᓂᒃ, 
ᑎᑎᕋᕈᒪᔭᖏᑦ ᐃᓗᐊᓅᕈᑎᖏᓐᓄᑦ, ᓂᔾᔮᕈᑏᑦ ᐊᒻᒪᓗ ᐅᓂᒃᑳᖅᑐᒥᒃ 
ᑕᕐᕆᔭᖅᑕᐅᔪᓂᒃ - ᖃᓂᓐᖒᑎᖃᕐᓗᑎᒃ, ᓅᒋᐊᕈᑎᖃᕐᓗᑎᒃ, ᑕᐃᒎᓯᓕᕐᓗᒋᓪᓗ. 
(YouTube ᐊᒻᒪᓘᓐᓃᑦ Lynda.com ᐱᐅᔪᒻᒪᕇᒃ ᐃᓕᓴᐃᔾᔪᑎᓄᑦ 
ᑕᕐᕆᔭᐅᓯᐅᕆᓂᕐᒥᒃ ᖃᕆᓴᐅᔭᒃᑯᑦ ᐊᑐᕈᓐᓇᖅᑕᑎᑦ ᐱᓕᒪᓗᐊᕌᓗᓐᖏᒃᑯᕕᑦ.)

ᑐᓐᓂᖅᓴᕐᓗᒋᑦ ᐅᓂᒃᑳᓕᐅᕈᑎᓄᑦ ᐋᖅᑭᒃᓱᐃᔾᔪᑎᓄᑦ ᑕᕝᕘᓇ ᖃᒥᒋᐊᕐᓗᒋᑦ 
ᑕᑯᒃᓴᕈᖅᑕᐅᓇᓱᒃᑑᑉ ᑕᑯᒃᓴᕈᖁᔭᖏᓐᓂᒃ. 

http://www.youtube.com/watch?v=bRk5alnjbIw
http://youtube.com/watch?v=iq5iShgctS8


ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓪᓗᑎᑦ ᐃᓕᓐᓂᐊᕈᑎᒃᓴᑦ ᐃᑲᔫᑎᖏᑦ ᐃᓚᓕᐅᑎᓯᒪᓂᐊᖅᑐᑦ ᐅᓂᒃᑲᐅᓯᕗᑦ: ᑲᑐᔾᔨᓂᕗᑦ ᐅᓂᒃᑲᐅᓯᑦᑎᓐᓂᐱᓕᕆᐊᕐᒧᑦ

Post-Workshop ᑭᖑᓂᐊᒍᑦ - ᐃᓕᓐᓂᐊᕈᑎᒃᓴᐅᑉ
ᓴᖅᑮᓗᑎᑦ YouTube ᐃᓗᐊᒍᑦ ᑕᑯᒃᓴᐅᔾᔪᑎᒃᓴᒥᒃ ᐃᓕᓴᖅᑕᕐᓄᑦ, 
ᐊᓱᐃᓛᒃ ᑐᖅᑯᐃᓗᒋᑦ ᑭᖑᓪᓕᖅᐹᑦ ᖃᕆᓴᐅᔭᒃᑯᑦ ᐅᓂᒃᑳᓕᐊᕆᔭᖏᑦ 
ᐊᖏᖅᑕᐅᓯᒪᑐᐊᕈᑎᒃ ᓴᖅᑮᔪᓐᓇᕐᓂᖏᓐᓄᑦ ᐃᓱᒪᓕᐊᖏᓐᓄᑦ. ᐱᓕᕆᖃᑎᒋᓗᒋᑦ 
ᐃᓕᓴᐃᔨᐅᖃᑎᑎᑦ ᐋᖅᑮᓇᓱᒡᓗᓯ ᐃᓕᓐᓂᐊᖅᑐᓄᑦ ᑕᕐᕆᔮᓕᐊᕆᔭᐅᔪᓄᑦ 
ᑕᑯᒃᓴᐅᑎᑦᑎᓇᓱᒡᓗᓯ ᐃᓕᓐᓂᐊᕐᕕᔅᓯᓐᓂ ᓂᕈᐊᒐᐅᔪᓂᒃ ᐅᓪᓗᖃᕐᓗᒋᓪᓗ! 

ᐃᓕᓴᖅᑕᑎᑦ ᑲᑎᖅᓱᐃᑎᓕᕐᓗᒋᑦ ᑕᒪᒃᑯᓂᖓ ᐊᑐᖅᑕᐅᓲᓂᒃ ᐱᔫᒥᓴᐃᔾᔪᑎᒃᑯᑦ 
ᑕᐸᓱᖕᓂᐅᔪᒃᑯᓪᓗ ᑕᑯᔪᒥᓇᕈᑎᐅᔪᓂᒃ, ᓇᓗᓇᐃᕐᓗᒋᑦ ᐊᑐᕆᐊᖃᕐᓂᐊᖅᑕᖏᑦ 
ᓱᓇᒃᑯᑖᑦ ᑕᑯᒃᓴᐅᑎᑦᑎᓂᖏᓐᓄᑦ, ᖃᐃᖁᔭᐅᓯᒪᔪᑦ ᖁᓐᖏᐊᖁᓪᓗᒋᑦ, 
ᐊᒻᒪᓗ ᐅᖃᓪᓚᒃᑎᒃᓴᐅᔪᓂᒃ ᐊᐱᖅᓱᖅᑎᓪᓗᒋᑦ ᐅᖃᓪᓚᒍᒪᖕᒪᖔᑕ ᑖᒃᑯᐊ 
ᑕᕐᕆᐅᔭᖅᑕᐅᓂᐊᖅᑐᑦ ᒪᓕᒡᓗᒋᑦ ᓄᓇᓕᔅᓯᓐᓂ ᐃᓕᓐᓂᐊᖅᑎᑦ ᐱᐅᓪᓚᕆᒃᑐᒥᒃ 
ᑕᑯᒃᓴᐅᑎᑦᑎᔪᓐᓇᖁᓪᓗᒋᑦ ᐃᓕᑕᒥᓄᑦ ᐱᓕᕆᔭᒥᓄᓪᓗ. 

ᖃᕆᓴᐅᔭᒃᑯᑦ ᐅᓂᒃᑳᖅᑐᐊᓕᐅᕈᑎᒃᓴᖅ 

ᐃᓱᒪᒋᔭᒃᓴᖅ:
ᓇᓪᓕᐊᖕᓂᒃ ᐅᖃᐅᓯᖃᕈᒪᕕᑦ ᐃᓱᒪᒋᔭᐅᓲᒥᒃ ᖃᕆᓴᐅᔭᒃᑯᑦ ᐅᓂᒃᑳᓕᐅᕈᑎᒥᒃ ᐅᓪᓗᒥ? ᖃᓄᐃᒻᒪᑦ?

ᐱᔾᔪᑎᒋᔭᐃᑦ:
ᖃᓄᐃᑦᑐᒥᒃ ᑐᓴᖅᑎᑦᑎᓇᓱᒃᑲᕕᑦ ᐅᖃᐅᓯᕆᓇᓱᒃᑕᒃᑯᑦ? 

ᓇᐃᒡᓕᒋᐊᕈᑖ:
ᓇᐅᒃᑕᐃᒪ ᐱᒋᐊᕐᓂᖓ, ᕿᑎᖓ ᐊᒻᒪᓗ ᐃᓱᒋᔭᖓ ᐅᓂᒃᑳᖅᑕᕕᑦ? ᓇᓗᓇᐃᕈᒃ ᖃᓄᖅ ᑖᓐᓇ ᐅᓂᒃᑳᕆᓂᐊᕐᒪᖔᖅᐱᐅᒃ. ᖃᓄᐃᑦᑐᓂᒃ ᐊᔾᔨᓐᖑᐊᓂᒃ, ᓂᔾᔭᐅᑎᓂᒃ 
ᑎᑎᕋᖅᓯᒪᔪᓂᒡᓗ ᐃᓚᓯᔪᒪᕕᒃ ᑖᔅᓱᒧᖓ ᖃᕆᓴᐅᔭᒃᑯᑦ ᐅᓂᒃᑳᓕᐊᕐᓄᑦ? 

ᐅᖃᓕᒫᒐᒃᓴᑦ*

ᐅᓂᒃᑳᕐᓂᐊᕈᕕᑦ ᑕᕝᕙᓂ ᓈᓚᒃᑐᑦ ᑐᓵᔪᓐᓇᖅᑐᑦ ᐅᓂᒃᑳᕆᔭᕐᓂᒃ ᖁᓐᖏᐊᕐᓗᑎᒃ ᐊᔾᔨᓕᐅᖅᓯᒪᔪᓂᒃ ᑎᑎᕋᖅᓯᒪᔪᓂᒡᓗ ᓂᔾᔮᕈᑎᖓ ᓈᓚᒡᓗᒍ. 

*ᐃᓱᒪᖅᓲᑎᖓ: ᐱᐅᒋᓂᖅᓴᕆᒍᕕᐅᒃ ᑎᑎᕋᖅᓯᒪᔪᑐᐃᓐᓇᕐᒥᒃ ᐊᑐᕈᓐᓇᖅᐳᑎᑦ. 

ᐊᑐᕐᓗᒍ ᐃᓂᓕᐊᖑᓯᒪᔪᖅ ᐊᓪᓕᕆᔭᕐᓂᒃ ᑎᑎᕋᕐᓗᒍ ᐅᖃᓕᒫᒐᒃᓴᑎᑦ, ᐊᓱᐃᓛᒃ ᐅᓂᒃᑳᕆᐊᕈᓐᓇᖅᓯᕗᑎᑦ!

ᐅᐃᒍᖓᑦ 3: ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᑦ ᐊᓐᓂᕆᔭᐅᔪᓄᑦ ᑕᑯᔭᒃᓴᑦ

x?tu4 vm5yx3i6

g8zN3i6

Wp5y3i6
x]pct]Q8i6
WoEct]Q8i

Wo7m4n3i6_W/Es6n

ck6]g3i6

w~kct«}Q5yx3i61
2
3
4
5
6
7
8

Hivulliurutit Uppiriyauyut
GUID ING  PR INC IPLES  OF  INU I T  QAUJ IMAJATUQANGI T

wkw5 wo6fyqb gUFq5

made in nunavut

w~kct]Q5yx3i6:  w4WAh5yx3i6 wM]Q5yx3i3l
I nuuqa t i g i i t s i a rn iq :    ihumagittiarilugin atlat, inuuqatigiiqniit                                
       munagittiarluginlu inuit

       respecting others, relationships and caring for people 

g8zN3i6:  mgwzi6, wMst5yi6, woCN8q8i6
Tunngana rn iq :   inutqiqtittiyuq, tunngahuktittipluni ilaupkaiplunilu

    fostering good spirit by being open, welcoming and inclusive

Wp5y3i6: wM5t8i4, w~kct5t8k9l x7ml kN6vt5t8i4  
   Wp5yDtc3li
P i j i t s i r n i q :  kivgaqtuiyuq hailihimapkaiyuq ilaminun nunalaaminunluniit 

   serving and providing for family and/or community

|x]pct]Q8i6:  whmosct]Q9li, scct]Q8i4f5 x7ml    
    xqct]Q8i4f5
A a j i i qa t i g i i nn iq :  ihumaliurutinik talvuuna, uqaqatinikkun     
    tamarmiiqnikkunlu

     decision making through discussion and consensus

Wo7m4n3i6:     xJD8`i6ni6 hNoEli,    
       WNh8i4f5, ]s5gC3i4f5
P i l immak sa rn iq/P i j a r i uq sa rn iq :    pivallialiuqniit ayuirhaqnini ayuirhaqnikkun,  
       ukturnikkun hulinikkunlu

        development of skills through practice, effort and action

WoEct]Q8i6:    wvJ6t]Q8i6‐ wk]g0pq9li   
       WoE/Exl8i4 w6vNw/ctc3li
P i l i r i qa t i g i i nn iq/ Ika juq t i g i i nn iq :  havakatigiikniq atauhiqmun     
       huliyumayauyumun

        working together for a common cause

ck6]g3i6:  whm5n6ys3i6 |x6rQxo7u4 |x6r5yNh9li
Qanuq tuu rn iq :   atlakuurutinikkun ihumatulunilu

     being innovative and resourceful in seeking solutions

x?tu4 vm5yx3i6:  w2WAh5yx3i6, vm5yx3i3l kNu4,   
      i3Jti4, x7ml x?t5t8i4
Ava t i t t i nn ik  Kamat s i a rn iq :  ihumagittiarlugu munagittiarlugulu nuna,   
      hugatjat avatilu

       respect and care for the land, animals and the environment

kNK7u nN/symJ6

ᐅᐃᒍᖓᑦ 4: ᓄᓇᓐᖑᐊᖅ ᐃᓄᐃᑦ ᓄᓇᖓᑦ 


